
Монгол Улсын Их Хурлын 2020 оны намрын ээлжит 

чуулганы 10 дугаар сарын 16-ны өдөр /Баасан гараг/-ийн 

нэгдсэн хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 75 гишүүнээс 38 гишүүн ирж, 50.7 хувийн ирцтэйгээр хуралдаан 09 цаг 04 минутад Төрийн ордны  “Их хуралдай” танхимд эхлэв.

Чөлөөтэй: Ц.Анандбазар, Д.Батлут, Ж.Батсуурь, Ж.Бат-Эрдэнэ, Б.Бейсен, Х.Болорчулуун, С.Бямбацогт, Г.Мөнхцэцэг, Н.Наранбаатар, Ц.Сандаг-Очир, Ч.Ундрам, Б.Чойжилсүрэн, Т.Энхтүвшин; 
Эмнэлгийн чөлөөтэй: Ц.Даваасүрэн, Л.Мөнхбаатар;

Тасалсан: А.Адъяасүрэн, Т.Аубакир, Б.Энх-Амгалан;

Хоцорсон: Г.Дамдинням -1 цаг 45 минут, Т.Доржханд -1 цаг 40 минут, Д.Өнөрболор -45 минут, Д.Сумъяабазар -1 цаг, Ц.Туваан -2 цаг, Д.Цогтбаатар -40 минут, Л.Энх-Амгалан -1 цаг. 

Нэг.Үндсэн хуулийн цэцийн 2020 оны 08 дугаар дүгнэлт


Хэлэлцэж буй асуудалтай холбогдуулан Үндсэн хуулийн цэцийн гишүүн Б.Буяндэлгэр оролцов.

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Байнгын хорооны асуудал хариуцсан хэлтсийн дарга Ц.Батбаатар нар байлцав.

Үндсэн хуулийн цэцийн дүгнэлтийг Үндсэн хуулийн цэцийн гишүүн Б.Буяндэлгэр танилцуулав.

Цэцийн дүгнэлттэй холбогдуулан Улсын Их Хурлын гишүүн Н.Учрал, Н.Алтанхуяг нарын тавьсан асуултад Улсын Их Хурлын гишүүн Х.Нямбаатар хариулж, тайлбар хийв.

Улсын Их Хурлын гишүүд Үндсэн хуулийн цэцийн 2020 оны 08 дугаар дүгнэлттэй танилцав.


Уг асуудлыг 09 цаг 23 минутад хэлэлцэж дуусав.

Хоёр.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүд /Засгийн газар 2020.09.30-ны өдөр өргөн мэдүүлсэн, нэг дэх хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Ерөнхий сайд У.Хүрэлсүх, Монгол Улсын Шадар сайд Я.Содбаатар, Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Хууль зүй, дотоод хэргийн сайд Х.Нямбаатар, Улсын Их Хурлын гишүүн, Байгаль орчин, аялал жуулчлалын сайд Д.Сарангэрэл, Батлан хамгаалахын сайд Г.Сайханбаяр, Хөдөлмөр, нийгмийн хамгааллын сайд А.Ариунзаяа, Зам, тээврийн хөгжлийн сайд Л.Халтар, Боловсрол, шинжлэх ухааны сайд Л.Цэдэвсүрэн, Уул уурхай, хүнд үйлдвэрийн сайд Г.Ёндон, Барилга, хот байгуулалтын сайд Б.Мөнхбаатар, Эрчим хүчний сайд Н.Тавинбэх, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрүүл мэндийн сайд Т.Мөнхсайхан, Соёлын сайд С.Чулуун, Сангийн дэд сайд С.Мөнгөнчимэг, Шүүхийн Ерөнхий зөвлөлийн дарга Э.Батбаяр, Монгол Улсын Ерөнхий аудитор Д.Занданбат, Улсын Их Хурлын Ерөнхий нарийн бичгийн дарга Л.Өлзийсайхан, Төрийн албаны зөвлөлийн дарга Б.Баатарзориг, Хүний эрхийн Үндэсний Комиссын гишүүн П.Оюунчимэг, Санхүүгийн зохицуулах хорооны дарга Д.Баярсайхан, Монгол Улсын Ерөнхий аудиторын орлогч бөгөөд Тэргүүлэх аудитор О.Тэнгис, Үндсэн хуулийн цэцийн Тамгын газрын дарга Д.Баянбилэг, Улсын дээд шүүхийн Тамгын газрын дарга С.Амардэлгэр, Монгол Улсын Ерөнхийлөгчийн Тамгын газрын дэд дарга Г.Байгалмаа, Үндэсний статистикийн хорооны дэд дарга Ч.Баянчимэг, Авлигатай тэмцэх газрын Тамгын хэлтсийн дарга З.Баасанням, Төрийн албаны зөвлөлийн Ажлын албаны дарга Л.Санжрагчаа, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг, мөн газрын Гүйцэтгэлийн аудитын газрын захирал бөгөөд Тэргүүлэх аудитор С.Оюунгэрэл, Нийцлийн аудитын газрын захирал бөгөөд Тэргүүлэх аудитор С.Энхбаатар, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Эдийн засгийн бодлогын газрын дарга Г.Батхүрэл, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Нэгдсэн төсвийн төлөвлөлтийн хэлтсийн дарга Г.Золбоо, Өрийн удирдлагын хэлтсийн дарга Б.Сүх-Очир, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн ууХхХххнар оролцов.

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн ахлах зөвлөх Б.Батдэлгэр нар байлцав.


Төсвийн төслийн талаар илтгэлийг Монгол Улсын Ерөнхий сайд У.Хүрэлсүх танилцуулав.
Төсвийн төсөлтэй холбогдуулан Улсын Их Хурлын гишүүн М.Оюунчимэг, С.Чинзориг, Х.Баделхан, Г.Амартүвшин, Н.Учрал, Х.Булгантуяа, О.Цогтгэрэл, Ц.Цэрэнпунцаг, Н.Алтанхуяг, С.Ганбаатар, Б.Баттөмөр, Л.Энх-Амгалан, С.Амарсайхан, Ц.Мөнх-Оргил, Б.Бат-Эрдэнэ, Ц.Мөнхцэцэг, Б.Пүрэвдорж, Ж.Батжаргал, Ж.Чинбүрэн, Б.Дэлгэрсайхан, Б.Энхбаяр, Б.Жавхлан нарын тавьсан асуултад Монгол Улсын Ерөнхий сайд У.Хүрэлсүх, Монгол Улсын Шадар сайд Я.Содбаатар, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Сангийн сайд Ч.Хүрэлбаатар, Хөдөлмөр, нийгмийн хамгааллын сайд А.Ариунзаяа, Зам, тээврийн хөгжлийн сайд Л.Халтар, Боловсрол, шинжлэх ухааны сайд Л.Цэдэвсүрэн, Уул уурхай, хүнд үйлдвэрийн сайд Г.Ёндон, Барилга, хот байгуулалтын сайд Б.Мөнхбаатар, Эрчим хүчний сайд Н.Тавинбэх, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрүүл мэндийн сайд Т.Мөнхсайхан, Соёлын сайд С.Чулуун, Сангийн яамны Төсвийн хөрөнгө оруулалтын газрын дарга Г.Түвдэндорж нар хариулж, тайлбар хийв.


Улсын Их Хурлын дэд дарга Т.Аюурсайхан 11 цаг 06 минутаас 11 цаг 20 минут, 12 цаг 36 минутаас 12 цаг 39 минутад тус тус хуралдааныг даргалав.


Монгол Улсын Ерөнхий сайдын мэдээллийг сонсох цаг болсон тул уг асуудлыг түр хойшлуулав./14:10/

Гурав.Монгол Улсын Ерөнхий сайдын мэдээлэл /Коронавируст халдвар /КОВИД-19/-ын цар тахлаас урьдчилан сэргийлэх, тэмцэх чиглэлээр цаашид авч хэрэгжүүлэх арга хэмжээний талаар/

Ерөнхий сайдын мэдээлэлтэй холбогдуулан Улсын Их Хурлын гишүүн, Монгол Улсын Ерөнхий сайд У.Хүрэлсүх, Монгол Улсын Шадар сайд Я.Содбаатар, Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Байгаль орчин, аялал жуулчлалын сайд Д.Сарангэрэл, Батлан хамгаалахын сайд Г.Сайханбаяр, Хөдөлмөр, нийгмийн хамгааллын сайд А.Ариунзаяа, Зам, тээврийн хөгжлийн сайд Л.Халтар, Боловсрол, шинжлэх ухааны сайд Л.Цэдэвсүрэн, Уул уурхай, хүнд үйлдвэрийн сайд Г.Ёндон, Барилга, хот байгуулалтын сайд Б.Мөнхбаатар, Эрчим хүчний сайд Н.Тавинбэх, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрүүл мэндийн сайд Т.Мөнхсайхан, Соёлын сайд С.Чулуун, Монгол Улсын Шадар сайдын ахлах зөвлөх С.Янжинсүрэн, Эрүүл мэндийн яамны Эм, үйлдвэрлэл технологийн газрын дарга Н.Гэрэлт-Од, мөн яамны Эмнэлгийн тусламжийн газрын дарга Я.Буянжаргал, Гадаад харилцааны яамны Консулын газрын дарга Л.Мөнхтүшиг, Онцгой байдлын ерөнхий газрын дарга, Улсын онцгой комиссын орлогч дарга Г.Ариунбуян, мөн комиссын нарийн бичгийн дарга Т.Мөнхдорж нар оролцов.

Хуралдаанд Улсын Их Хурлын Тамгын газрын Тэргүүн дэд дарга Н.Цогтсайхан, Хяналт шалгалт, үнэлгээний газрын дарга Б.Эрдэнэбилэгт, мөн газрын Хяналт шалгалтын хэлтсийн зөвлөх О.Цолмон, референт Д.Хосбаяр нар байлцав.

Монгол Улсын Шадар сайд Я.Содбаатар Коронавируст халдвар /КОВИД-19/-ын цар тахлаас урьдчилан сэргийлэх, тэмцэх чиглэлээр цаашид авч хэрэгжүүлэх арга хэмжээний талаар мэдээлэл хийв.

Ерөнхий сайдын мэдээлэлтэй холбогдуулан цөөнхийн төлөөлөл Улсын Их Хурал дахь Ардчилсан намын бүлгийн дарга Д.Ганбат үг хэлэв.


Мэдээлэлтэй холбогдуулан Улсын Их Хурлын гишүүн Д.Ганбат, О.Цогтгэрэл, С.Одонтуяа, Ш.Адьшаа нарын тавьсан асуултад  Монгол Улсын Шадар сайд Я.Содбаатар, Сангийн сайд Ч.Хүрэлбаатар, Байгаль орчин, аялал жуулчлалын сайд Д.Сарангэрэл, Эрүүл мэндийн сайд Т.Мөнхсайхан нар хариулж, тайлбар хийв.

Чуулганы нэгдсэн хуралдаанд Монгол Улсын Шадар сайд Я.Содбаатар Коронавируст халдвар /КОВИД-19/-ын цар тахлаас урьдчилан сэргийлэх, тэмцэх чиглэлээр цаашид авч хэрэгжүүлэх арга хэмжээний талаар мэдээлэл хийлээ.

Уг асуудлыг 15 цаг 02 минутад хэлэлцэж дуусав.

Хоёр.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүд /Засгийн газар 2020.09.30-ны өдөр өргөн мэдүүлсэн, нэг дэх хэлэлцүүлэг, үргэлжлэл/

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлэг Улсын Их Хурлын гишүүдийн үгээр үргэлжлэв. 
Улсын Их Хурлын гишүүн С.Чинзориг, Ж.Мөнхбат, Л.Энх-Амгалан, С.Ганбаатар, Ц.Сэргэлэн, Ш.Адьшаа, Б.Бат-Эрдэнэ нар үг хэлэв. 


Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийг хоёр дахь хэлэлцүүлэгт бэлтгүүлэхээр Байнгын хороод, Төсвийн зарлагын хяналтын дэд хороонд шилжүүлэв. 

Уг асуудлыг 15 цаг 39 минутад хэлэлцэж дуусав.


Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч М.Номиндулам, Э.Сувд-Эрдэнэ нар хариуцан ажиллав. 


Хуралдаан 6 цаг 35 минут үргэлжилж, 75 гишүүнээс 57 гишүүн ирж, 76.0 хувийн ирцтэйгээр 15 цаг 39 минутад өндөрлөв.


Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА






Л.ӨЛЗИЙСАЙХАН

  

   
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




Д.УЯНГА
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ 
ЧУУЛГАНЫ10 ДУГААР САРЫН 16-НЫ ӨДӨР /БААСАН ГАРАГ/-ИЙН 
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Г.Занданшатар: Улсын Их Хурлын эрхэм гишүүдийн энэ өглөөний амгаланг айлтган сайн сайхныг хүсэн мэндчилье. Өнөөдрийн чуулганаар Үндсэн хуулийн цэцийн 2020 оны 08 тоот дүгнэлт, Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийг хэлэлцэнэ. Үдээс хойших хуралдаанаар Засгийн газрын мэдээлэл Коронавируст халдвар /Ковид/19-ны цар тахлаас урьдчилан сэргийлэх тэмцэх чиглэлээр цаашид авч хэрэгжүүлэх арга хэмжээний талаар хэлэлцэнэ. 


Ингээд Улсын Их Хурлын чуулганы өнөөдрийн ирц бүрдсэн тул 2020 оны намрын ээлжит чуулганы 10 дугаар сарын 16-ны өдрийн нэгдсэн хуралдаан нээснийг мэдэгдье. Чуулганы нэгдсэн хуралдаан хэлэлцэх асуудлыг танилцуулсан. Цэцийн 08 дугаар дүгнэлт, 2 дугаарт Монгол Улсын төсвийн тухай, Нийгмийн даатгалын сангийн төсвийн тухай, Эрүүл мэндийн даатгалын төсвийн тухай 2021 оны хуулийн төслүүдийг хэлэлцэнэ. Үдээс хойших хуралдаанаар Засгийн газрын мэдээлэл сонсоно. Ингээд хэлэлцэх асуудалдаа оръё. 

Нэг.Үндсэн хуулийн цэцийн 2020 оны 08 дугаар дүгнэлтийн талаар хэлэлцэнэ. Үндсэн хуулийн цэцийн дүгнэлтийг Үндсэн хуулийн цэцийн гишүүн Буяндэлгэр танилцуулна. Буяндэлгэр гишүүнийг индэрт урьж байна. Цэцийн гишүүн Буяндэлгэр Цэцийн дүгнэлтийг танилцуулна. 

Б.Буяндэлгэр: Монгол Улсын Их Хурлын дарга, эрхэм гишүүд ээ, та бүхний энэ өдрийн амрыг эрье. Монгол Улсын Үндсэн хуулийн цэцийн дүгнэлт. 2020 оны 9 дүгээр сарын 30-ны өдөр. Дугаар 08.

Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн гишүүн Г.Туулхүү даргалж, Үндсэн хуулийн цэцийн гишүүн Дамдинсүрэнгийн Солонго, Шилээгарьдын Солонго, Г.Баясгалан, илтгэгч гишүүн Буяндэлгэр нарын бүрэлдэхүүнтэй, хуралдааны нарийн бичгийн даргаар Мөнхгэрэлийг оролцуулан Үндсэн хуулийн цэцийн хуралдааны танхимд нээлттэй хийлээ.   

 

Үндсэн хуулийн цэцийн дунд суудлын хуралдаанд мэдээлэл гаргагч иргэн Мөнхболд, Түвшинтөгс нар оролцсон болно. 
 

Үндсэн хуулийн цэцийн дунд суудлын хуралдаанаар Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 20 дугаар зүйлийн 20.7.3 дахь заалт, 55 дугаар зүйлийн 55.9 дэх хэсэг Монгол Улсын Үндсэн хуулийн Арван дөрөвдүгээр зүйлийн 1, 2 дахь хэсэг, Арван зургадугаар зүйлийн 3, 12, 14 дэх заалт, Арван есдүгээр зүйлийн 1 дэх хэсгийг тус тус зөрчсөн эсэх тухай маргааныг хянан хэлэлцлээ. Үндэслэл: 

 

1.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагааг төлөвлөх, зохион байгуулах, уг ажиллагаанд хяналт тавих, гомдол гаргаж шийдвэрлүүлэх журам, тендерт оролцогчдын эрх зүйн байдлыг тогтоох нь хууль тогтоогчийн бүрэн эрхэд хамаарч байна.

 

2.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 20 дугаар зүйлийн 20.7.3 дахь заалт, 55 дугаар зүйлийн 55.9 дэх хэсгийн зохицуулалтаар тендерт оролцогчдын гомдлыг үндэслэлгүй гэж шийдвэрлэсэн тохиолдолд тендерийн баталгааг улсын орлого болгох, түүний дээд хэмжээ 20 сая төгрөг байхаар хуульчилсан нь тендерт оролцогчдод нийтлэг үйлчлэх зохицуулалт болсон байна. 
 

3.Дээрх хуулийн 54, 55 дугаар зүйлд захиалагчийн шийдвэр, үйл ажиллагаанд гомдол гаргах захиргааны байгууллагын харьяалал, шийдвэрлүүлэх журмыг тусгасан байна. Мөн тус хуулиар тендерт оролцогч шүүхэд гомдол гаргах боломжийг хуульчилсан бөгөөд Захиргааны хэрэг шүүхэд хянан шийдвэрлэх тухай хуульд төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагаатай холбоотой маргааныг тусгай журмаар хянан шийдвэрлэхээр заажээ. Ийнхүү шүүхээр шийдвэрлүүлэхэд хуулиар аливаа нэмэлт шалгуур, хязгаарлалтыг бий болгоогүй байна.

 

4.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 5 дугаар зүйлд “тендерийн баталгаа”-г гэрээ байгуулах хүртэл, эсхүл тендерийн хүчинтэй байх хугацаа дуустал тендер хүчин төгөлдөр байх, шалгарсан тохиолдолд гэрээ байгуулах, хариуцлагатай оролцохоо баталгаажуулах зорилгоор гаргуулахаар заасныг үзвэл цаашид хууль тогтоогч хуулийн заалт хоорондын уялдааг хангаж, хууль тогтоомжийг боловсронгуй болгох шаардлага байгааг дурдах нь зүйтэй юм.

 

Дээрхээс үзэхэд, мэдээлэл гаргагч нарын мэдээллийн үндэслэл, шаардлагын хүрээнд Монгол Улсын Үндсэн хуулийн холбогдох заалтыг зөрчсөн гэх үндэслэл тогтоогдохгүй байна.

 

Монгол Улсын Үндсэн хуулийн Жаран дөрөвдүгээр зүйлийн 1 дэх хэсэг, Жаран зургадугаар зүйлийн 1 дэх хэсэг, мөн зүйлийн 2 дахь хэсгийн 1 дэх заалт, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг тус тус удирдлага болгон Монгол Улсын Үндсэн хуулийн нэрийн өмнөөс дүгнэлт гаргах нь:
 

1.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 20 дугаар зүйлийн 20.7.3 дахь заалтад “тендерт оролцогчийн гаргасан гомдлыг үндэслэлгүй гэж шийдвэрлэсэн.”, 55 дугаар зүйлийн 55.9 дэх хэсэгт “Тендерт оролцогчдын гомдлыг үндэслэлгүй гэж шийдвэрлэсэн тохиолдолд энэ хуулийн 20.7.3-т заасны дагуу тендерийн баталгааг улсын орлого болгох дээд хэмжээ 20 сая төгрөгөөс хэтрэхгүй байна. Гомдлыг үндэслэлтэй гэж шийдвэрлэсэн бол тендерийн баталгааг буцаан олгоно.” хэмээн заасан нь Монгол Улсын Үндсэн хуулийн Арван дөрөвдүгээр зүйлийн 1 дэх хэсэгт “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна.”, мөн зүйлийн 2 дахь хэсэгт “Хүнийг … хөрөнгө чинээ ... -гээр нь ялгаварлан гадуурхаж үл болно. …”, Арван зургадугаар зүйлийн 3 дахь заалтад “... Хувийн өмчийг хууль бусаар хураах, дайчлан авахыг хориглоно. ...”, мөн зүйлийн 12 дахь заалтад “төрийн байгууллага, албан тушаалтанд өргөдөл, гомдлоо гаргаж шийдвэрлүүлэх эрхтэй. Төрийн байгууллага, албан тушаалтан нь иргэдийн өргөдөл, гомдлыг хуулийн дагуу шийдвэрлэх үүрэгтэй;”, мөн зүйлийн 14 дэх заалтад “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, ... шударга шүүхээр шүүлгэх … эрхтэй. ...”,  Арван есдүгээр зүйлийн 1 дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” гэснийг тус тус зөрчөөгүй байна.     

 

2.Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу дараагийн чуулганы хуралдаан эхэлсэн өдрөөс хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай.  Даргалагч Туулхүү, гишүүд Дамдинсүрэнгийн Солонго, Буяндэлгэр, Шилээгарьдын Солонго, Баясгалан. Анхаарал тавьсанд баярлалаа. 

Г.Занданшатар: Буяндэлгэр Цэцийн гишүүнд баярлалаа. Одоо Цэцийн дүгнэлттэй холбогдуулан асуулт асуух Улсын Их Хурлын гишүүд байна уу? Норовын Алтанхуяг гишүүнээр тасаллаа. Эрхэм гишүүн Ням-Осорын Учрал асуулт асууна. 

Н.Учрал: Энэ Үндсэн хуулийн 14 дүгээр зүйлийн 1.2 буюу энэ хүн бүр хууль шүүхийн өмнө эрх тэгш байна гэсэн энэ зарчмыг л зөрчсөн л байгаа юм л даа миний бодлоор бол. Энэ Үндсэн хуулийн цэцийн дүгнэлт дээр харахад тийм тодорхой одоо бас дүгнэлт гаргаж чадахгүй байгаа юм шиг л харагдаад байгаа юм. Жишээ нь бид нар бол энэ тендерийн баталгааг үүргийн гүйцэтгэл хангуулах хэрэгсэл биш гэдгийг ойлгох ёстой. Тэрнээс биш анз шиг биш үү дээ. Энэ чинь торгууль шиг биш. Алданги тооцож байгаатай адилхан зүйл бол биш шүү дээ. 

Тэгэхээр энэ тендерийн баталгаа гэдэг зүйл чинь бол өөрөө нөгөө тендерт оролцогдог захиалагч ирүүлсэн банкны баталгаа болон энэ бонд Засгийн газраас гаргаж байгаа үнэт цаасыг л ойлгож байгаа болохоос биш энэ чинь үүргийн гүйцэтгэлийг хангаж байгаа зүйл бол биш шүү дээ. Тэгэхээр энэ дээр яг ийм босго тавиад 20 сая төгрөг гээд ингээд тодорхой босго тавьчих юм бол энэ чинь яах аргагүй тэгш боломжийг хаагаад л байгаа байхгүй юу иргэдэд. 

Тийм учраас наадах чинь хууль шүүхийн эрх тэгш байна гэдэг энэ Үндсэн хуулийн зарчмыг бол зөрчөөд байна. Яагаад өнөөдөр энэ дүгнэлтийг гаргахдаа үүргийн гүйцэтгэлийн хангах энэ анзтай адилхан торгуультай адилхан үүнийг дүгнэж ийм дүгнэлт гаргасан юм бэ гэдгийг л асуумаар байна. 

Г.Занданшатар: Төсвийн байнгын хорооны дарга Болдын Жавхлан. Санал хэллээ. Эрхэм гишүүн Норовын Алтанхуяг асуулт асууна. 

Н.Алтанхуяг: Өглөөний амгаланг айлтгая. Энэ одоо цэцийн өмнөх дүгнэлт шигээ ингээд бас хуулиа зөрчөөд явчих юм биш биз дээ. Их Хурлын даргаа одоо хэн хариулах юм бэ эхлээд. Хэн хариулахыг нь асууя. Хариулдаг хүн чинь байхгүй учраас эртээдийн цэцийн шийдвэрийг бид нар Их Хурлаар сонссон. Тэр бол хүчингүй гэж үзэж байгаа шүү. Одоо хэн хариулах юм бэ Байнгын хорооны дарга хариулахгүй. Итгэмжлэгдсэн төлөөлөгч чинь хэн юм бэ? 

Г.Занданшатар: Нямбаатар гишүүн хариулна. 

Н.Алтанхуяг: Тэгээд яагаад Байнгын хорооны дарга гээд асуугаад байгаа юм. 


Г.Занданшатар: Сая төсөвтэй холбоотой асуулт асуусан учраас.

Н.Алтанхуяг: Би асуулт асууя. Ер нь бол энэ Цэцийн энэ чинь 8 дугаар дүгнэлт гэж байгаа байх дугаар нь тийм үү. Сая 8 дугаар дүгнэлт бол би бол Учрал гишүүнтэй санал нэг байгаа. Төрийн байгууллагууд ерөөсөө ажлаа хийж чадахаа болилоо. Бүгд нэгнийхээ хамааралд орлоо. Энэ хуулийн гарсан санаа нь бол яах вэ нэг амьдрал дээр бол нэг зовлон бий. Тендер зарладаг нэг баахан компани өрсөлддөг. Нэг нь ялдаг нөгөөх нь гомддог ингээд зунжингаа чаргуулдсаар байгаад зовлон учирдаг талыг бол би ойлгож байгаа.

Гэхдээ тэрийг нь ингэж мохоож болохгүй. Энэ бол энэ тендерт орж байгаа олон компанийн хүмүүс надад бас хэлсэн. Наадах чинь бид нарыг улаан цайм дээрэмдэж байна нэг. Хоёрдугаарт ингээд тендерт ялагдаад үнэхээр улаан цайм нөгөөх нь луйвар хийгээд байхад би заргалдахгүй яах юм бэ? Заргалдахаар танай шүүх чинь өнөөдөр ямар байгаа билээ? Шударга ёс чинь хаана байгаа билээ. Тэгээд нөгөө компанийн талд шийднэ. Ингээд би 20 сая төгрөгөөр хохирч байна. Ялвал гэлээ 20 саяыг чинь буцааж өгнө. Үгүй ээ ялах, ялахгүй нь ойлгогдохгүй ийм хорвоод Монголд амьдраад байна шүү дээ.

Тэгэхээр энийгээ энэ Цэц ер нь энэ амьдралаас тасарчихдаг л байх л даа. Дээр нь эд нар тэгээд эрх зүйн хувьд ингээд гөлийгөөд айгаад юм хэлэхээ больсон. Одоо сүүлийн үед дандаа Үндсэн хууль зөрчөөгүй гэж орж ирээд байгаа. Иргэдийн эрхийг зөрчөөд байна. Аж ахуйн нэгжүүдийг дарамтлаад байна наадах чинь. Аж ахуйн нэгжийн нэг захирал ялагдаад би өргөдөл гаргахаасаа айгаад байна, болиод байна гээд байна. 

Яагаад вэ 20 сая төгрөгөө тэмээн дээр ямааны гарз 20 сая төгрөг алдах гээд байна шүү дээ. Өргөдөл гаргахаар тэрийг нь үнэн шударга шийддэг тэр нийгэм чинь алга байна шүү дээ. Тийм учраас би одоо энэ цэцийнхэн хариулахгүй юм байна лээ. Итгэмжлэгдсэн төлөөлөгч гээд Нямбаатар гишүүн очсон юм шиг байгаа юм. Ийм, ийм юм дээрээ одоо энэ иргэдийнхээ эрх ашгийг хамгаалахгүй юм уу? Аж ахуйн нэгжүүдээ хамгаалахгүй юм уу? Эндээс эд нар их бөөрөнхий өгүүлбэр хэлээд байгаа юм. Хуулиудын чинь дотор ийм, ийм заалтууд зөрчилдөж байгаа учраас бол Улсын Их Хурал энийг цаашдаа анхааралдаа авах нь зүйтэй гэж байгаа юм. Юу ч гэж байгаа юм. 

Ийм гөлтийсөн юм ярихаа болих хэрэгтэй. Одоо хамгийн сүүлчийн эрх иргэдэд үлдсэн. Тэр нь бол Үндсэн хуулийн цэцэд ханддаг эрх. Үндсэн хуулийн цэцэд хандсан эрхийг нь ингэж гөлийлгөөд л мөлийлгөөд л танай Их Хурлаас баталсан хуулиуд чинь хоорондоо заалт нь бол зөрчилдөж байна шүү. Анхаарч үзээрэй. Гэхдээ энэ бол Үндсэн хууль зөрчөөгүй гэсэн ийм л юм сүүлийн 7, 8 хоёр хоёулаа тэгж орж ирж байгаа.

Би 7 дээр асуулт асуусан. Занданшатар дарга бол миний микрофоныг хаасан. Тэр өдөр Нямбаатар сайл итгэмжлэгдсэн төлөөлөгч байгаагүй. Би энийг нэхэл хатуутай хэлж байгаа шүү. Та нар Занданшатар дарга та хууль зөрчиж явж болохгүй Их Хурлын дарга хүн. Хуулиа мөрдөөд тэр 7-г дахиж хэлэлцүүлэх ёстой шүү. Тэр чинь дахиад их сонин асуудал явж байгаа. Шүүхэд хандсан хүмүүсийн шүүхийн шийдвэр аль шатандаа эцсийн гэж үзэх вэ гэдэг дээр асуудал үүсэж байгаа. Наадах чинь бол үзэл баримтлалын хувьд концепцийн хувьд маш чухал юм явж байгаа учраас уг нь бид нар тогтож ярих ёстой.

Бид нар энд ярина гэдэг шийдвэр гаргахгүй л даа. Санал хураахгүй. Гэхдээ бид хэлэлцүүлэг хийх учиртай. 


Г.Занданшатар: Дэгийн тухай хууль дээр энэ заалтыг бас нэг мөр болгомоор байгаа юм. Яг Дэгийн тухай хуулийн 82.2.8-д Цэц Монгол Улсын Үндсэн хуульд Улсын Их Хурал Засгийн газрын шийдвэрийг нийцсэн гэсэн дүгнэлт гаргасан бол уг дүгнэлтийг Байнгын хороодын хуралдаанаар хэлэлцүүлэхгүйгээр нэгдсэн хуралдаанд шууд танилцуулна. Хэлэлцүүлэхгүйгээр гэж байгаа байхгүй юу. Хэлэлцүүлэг биш. Шууд танилцуулах бөгөөд гишүүд дүгнэлттэй холбогдуулан асуулт асууж, хариулт авч болох боловч санал хурааж шийдвэр гарахгүй. Улсын Их Хурлын шийдвэр зөв байна гээд тэгсэн байхад нь бид нар хэлэлцүүлэг явуулахгүй гэсэн. 

Тэгэхээр хэлэлцүүлэг гэж ойлгодог нь бид нарын алдаа болчхоод байгаа юм. Ингээд Нямбаатар дарга энэ Дэгийн хууль энэ асуудлуудтай холбогдуулаад хариулт өгнө. Өнгөрсөн 7 дугаар дүгнэлтийг ч гэсэн асуусан бас. 

Х.Нямбаатар: Бид нар Улсын Их Хурлын чуулганы хуралдааны дэгийн тухай хуульд яг энэ Цэцийн маргаантай холбоотой асуудлыг нэлээн нарийвчлан зохицуулах шаардлага байгаа. Ер нь бол дэгийн тухай хуулийг бид нар бас өмнө нь буруу жишиг гаргаж ирсэн. Өөр субъектүүдэд санаачилж оруулж ирж Дэгийн тухай хуульд өөрчлөлт оруулсан. Цаашид бол энэ Дэгийн тухай хуулийг бол зөвхөн Улсын Их Хурлын гишүүд өөрөөр хэлбэл бид өөрсдийнхөө хуралдааны дэгийг тогтоох талаар хууль санаачилж өөрчлөх ийм зүй тогтолтой гэж ойлгож байгаа.

Энэ маргааны гол үндсэн гаргасан зүйл бол юу гэж үзсэн бэ гэхээр хүн бүр хууль шүүхийн өмнө тэгш эрхтэй байх энэ зарчмыг зөрчиж байна. Хувийн өмчийг хууль бусаар хураах дайчлан авахыг хориглоно гэсэн Үндсэн хуулийн заалтыг зөрчиж байна. Иргэн хуулийн этгээд төрийн байгууллагад гомдол гаргах, өөрийн зөрчигдсөн болон зөрчигдөж болзошгүй эрхийг хамгаалах сэргээлгэх энэ үндсэн эрхтэй энэ эрхүүдийг зөрчиж байна гэсэн ийм үндсэн агуулга бүхий гомдлыг гаргасан. Тэгэхээр тендерийн харилцаа гэдэг бол төр иргэн, хуулийн этгээдийн хооронд үүсэж байгаа иргэний эрх зүйн ийм харилцаа байдаг. 

Тэгээд энэ иргэний эрх зүйн харилцаанд оролцогч нь би төрийн болон орон нутгийн өмчийн хөрөнгөөр бараа ажил үйлчилгээ худалдан авахдаа, худалдан авах харилцаанд орохдоо ийм харилцаанд орохоо би амлалт болгож тендерийн баталгаа гаргадаг. Бүгд тендерийн баталгаа гаргадаг. Мөн тендерийн хүчинтэй хугацаагаа тендерийн баримт бичигтээ дурдаж саналаа ирүүлдэг. Энэ бол тухайн тендерт оролцогчийн амлалт гэж үзэж байгаа юм. 

Үндсэн хуулийн цэц юу гэж дүгнэсэн бэ гэхээр төрийн болон орон нутгийн өмчийн хөрөнгөөр бараа ажил үйлчилгээ худалдан авах ажиллагааг төлөвлөх зохион байгуулах үйл ажиллагааг нь тавих гомдол гаргах шийдвэрлүүлэх журам тендерт оролцогчийн байдлыг тогтоох нь хууль тогтоогчийн өөрийнх нь бүрэн эрхт хамаарч байгаа гэж үзсэн. Өөрөөр хэлбэл Үндсэн хуулийн дээр дурдсан эрхүүдийг зөрчөөгүйгээр барахгүй энэ тендерийн харилцааг хууль тогтоогч өөрөө тодорхойлох боломжтой гэж үзсэн. 

Тендерийн баталгааг улсын орлого болгох түүний дээд хэмжээ 20 сая төгрөг байхаар хуульчилсан нь тендерт оролцогчдод нийтлэг үйлчлэх зохицуулалт юм. Өөрөөр хэлбэл дээрх хууль тогтоогчийн эрхт хамаарч байгаа ийм эрх гэж тодорхойлсон. Энэ маргаан хянан шийдвэрлэх ажиллагаанд энэ хүний шүүхэд хандах эрх нь бас давхар хэвээр хадгалагдаж байгааг Үндсэн хуулийн цэц бас дүгнэсэн. Өөрөөр хэлбэл тендерийн маргааныг эхний ээлжид Сангийн яаманд гомдлоо гаргаж байгаа.

Сангийн яамны тендерийн маргаан шийдвэрлэх энэ уша буюу урьдчилан шийдвэрлэх ажиллагаа тэр хүний эрхийг зөрчигдсөн эрхийг хангаагүй гэж үзвэл Үндсэн хуульд заасан тэр шүүхэд мэдүүлэх эрхээ гаргаж захиргааны хэргийн шүүхэд хандах дараагийн үе шат нь энэ хүнд нээлттэй байгаа. Ер нь бол манайх шиг энэ маш богино бүтээн байгуулалтын цаг хугацаатай энэ хооронд энэ тендерийн маргааныг аль болох хялбаршуулан шийддэг. 2 гэвэл бүх оролцогчид гомдол гаргадаг энэ юуг хязгаарлахын тулд энэ зохицуулалтыг оруулж ирсэн. 

Та өөрөө Монгол Улсын Ерөнхий сайд байсан хүн мэдэж байгаа. Ерөөсөө жилийн эцэст худалдан авах ажиллагааны гүйцэтгэл 60, 70 хувиас хэтэрдэггүй. Энэ бол ихэвчлэн тендерийн маргаантай холбоотойгоор ингээд бүтэн жилийг тухайн төсвийн жилд тендерт оролцогчид бүгд маргаан гаргадаг. Маргаан нь ингэж явсаар байгаад төсвийн жил дуусдаг. Эргээд хөрөнгө татуулдаг ийм онцлог байгаа учраас энэ хууль тогтоогчийн өөрт олгогдсон бүрэн эрхийнхээ хүрээнд энэ тендерийн нийтлэг журмыг хуулиар зохицуулж байгаа. Хуулиар зохицуулж байгаа энэ зүйл нь дээр дурдсан Үндсэн хуулийн суурь эрхүүдийг зөрчөөгүй гэж Цэц дүгнэсэн. 

Тэгээд би Алтанхуяг гишүүнийг түрүүчийн юун дээр Цэцийн дүгнэлттэй холбоотойгоор бас энэ дэгтэй холбоотой хэдүүлээ анхаарах зүйл байгаа. Хамтраад хоёулаа хамтраад энэ Улсын Их Хурлын чуулганы хуралдааны дэгийн тухай хуульд өөрчлөлт оруулах асуудал дээр хамтарч ажиллая гэдэг санал тавьж байна. Би танд төсөл нь бол надад бэлэн байгаа. Та уншиж үзээд саналуудаа оруулаад хоёулаа өргөн барья. 

Г.Занданшатар: Гишүүд асуулт асууж, хариулт авч дууслаа. Улсын Их Хурал Үндсэн хуулийн цэцийн 2020 оны 08 дугаар дүгнэлттэй танилцлаа. Дараагийн асуудалд орно.

Хоёр.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай. 

Бүгд 2021 оны төсвийн тухай хуулийн төслүүдийн нэг дэх хэлэлцүүлгийг явуулна. Хуулийн төслүүдийн талаарх илтгэлийг Монгол Улсын Ерөнхий сайд Ухнаагийн Хүрэлсүх танилцуулна. Ерөнхий сайдыг индэрт урьж байна. 

У.Хүрэлсүх: Улсын Их Хурлын дарга, Улсын Их Хурлын эрхэм гишүүд ээ,

Монгол Улсын Засгийн газар Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай, Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслүүдийг Улсын Их Хурлаар хэлэлцэн батлуулахаар төсвийн төслийг хуулийн хугацаанд Улсын Их Хуралд өргөн бариад байна. Энэ удаагийн өргөн барьсан төсвийн төсөл нь халдварт цар тахлаас урьдчилан сэргийлэх багц арга хэмжээг хэрэгжүүлснээр нэмэгдээд байгаа төсвийн алдагдлыг бууруулах, төсвийн орлогын бааз суурийг нэмэгдүүлэх, цахим, ил тод, үр ашигтай төсвийн бодлого хэрэгжүүлэх, өрийг оновчтой удирдах, эдийн засгийн өсөлтийг дэмжихэд чиглэгдэнэ.
Өргөн барьсан төсөлд  төсвийн тэнцвэржүүлсэн орлого 2020 оны тодотголын түвшнээс 2.1 их наяд төгрөгөөр нэмэгдэж 11.8 их наяд төгрөгт, нийт зарлага 2020 оны тодотголоос 625.9 тэрбум төгрөгөөр буурч 13.9 их наяд төгрөгт хүрэх ба тэнцвэржүүлсэн тэнцэл 2.2 их наяд буюу ДНБ-ий 5.1 хувьд байх хувьд хүргэж төсвийн үзүүлэлтүүдийг сайжруулсан болно.

Засгийн газар өнгөрсөн хугацаанд төсвийн сахилга батыг сайжруулж төсвийн алдагдал, өрийг бууруулахын зэрэгцээ хямралд орсон эдийн засгийг сэргээхэд зайлшгүй шаардлагатай мөчлөг сөрсөн төсвийн бодлого хэрэгжүүлж ирлээ. Түүнчлэн бизнес эрхлэгч, татвар төлөгчдөд ээлтэй татвар, гаалийн тогтолцоог бүрдүүлж, цахим, ил тод, үр ашигтай төсвийн зарлагын шинэчлэлийг хэрэгжүүлэн, төсвөөс гадуурх зарцуулалтыг хязгаарлаж, өрийн оновчтой бодлого хэрэгжүүлснээр төсвийн орлого нэмэгдэн өрийн дарамт багасаж эдийн засаг тогтвортой өсөх хандлага харагдаж байна.
Гэвч өнгөрсөн 2020 оны эхний улирлаас хэн ч урьдчилан төсөөлөөгүй COVID-19 цар тахал дэлхий нийтэд тархаж, хил хязгаар хаагдан эдийн засаг хумигдсаны улмаас улсын эдийн засгийн өсөлт энэ оны эхний хагас жилд 9.7 хувиар, нийт экспорт 28 хувиар, уул уурхайн салбарын экспорт 25 хувиар, нийт импорт 15 хувиар тус тус буурч, төсвийн орлого үлэмж хэмжээгээр тасраад байна. Халдварт цар, тахлын нөхцөл байдалтай холбоотойгоор иргэн, аж ахуйн нэгжүүдийг дэмжих, иргэдийн амьжиргааг хангах цогц арга хэмжээг хэрэгжүүлсэн иргэдийн эрүүл мэнд, амьжиргааг тэтгэх зориулалттай төсвийн зардал нэмэгдэж алдагдал дотоодын нийт бүтэгдэхүүний 9.9 хувьд хүрсэн нь дэлхийн бусад улсуудын дунджаас ихгүй байгаа юм.

Тухайлбал, АНУ-ын төсвийн алдагдал дотоодын нийт бүтээгдэхүүнийхээ 15.3%, Япон улсынх 10.6%, БНСУ 6.0%, Сингапур 13.6%-д хүрсэн бол эдийн засаг нь хамгийн ихээр унасан орнуудад Перу 30.2%, Энэтхэг 23.9%, Испани 21.5%, Их Британи 21.5%, Аргентин 19.1%, Өмнөд Африк 16%, Бразил 15.7%-д хүрсэн байна.

Засгийн газар иргэдийн эрүүл мэнд, орлогыг хамгаалах, аж ахуйн нэгжийг дэмжих, эдийн засгийг идэвхжүүлэх шат дараалсан бодлогын арга хэмжээнүүдийг хэрэгжүүлж, нийт эрэлтийг дэмжсэний үр дүнд манай орны ард иргэд, эдийн засаг коранавируст цар тахлын энэ хүнд үеийг хохирол багатайгаар даван туулж байна гэж үзэж болно.
Хэрэв цар тахлыг дотооддоо алдсан бол эдийн засаг, санхүү, төсвийн хувьд ойрын жилүүдэд дааж давшгүй хүндрэлд орох байсан нь дамжиггүй билээ. Мөн түүнчлэн цар тахлын эсрэг Монгол улсын Засгийн газрын хэрэгжүүлж байгаа төсөв санхүүгийн бодлогыг зөв, оновчтой болохыг олон улсын банк санхүүгийн байгууллагууд дүгнэж байгааг энд би онцлон тэмдэглэхийг хүсэж байна.
Ийм хүнд нөхцөлд Засгийн газар төсвийн сахилга батыг сайжруулж төсвийн алдагдал, өрийг бууруулахын зэрэгцээ хямралд орсон эдийн засгийг сэргээхэд зайлшгүй шаардлагатай мөчлөг сөрсөн төсвийн бодлого, зохицуулалтыг хэрэгжүүлж ирлээ.  Улмаар, төсөв, санхүү, мөнгөн хөрөнгийн удирдлагыг оновчтой хэрэгжүүлснээр төсвийн бодит хэрэгжилт төлөвлөснөөс илүү сайжирч 2018 онд ашигтай, 2019 онд анх батлагдсанаас 2.5 дахин бага буюу ДНБ-ий 2.0 хувийн алдагдалтай гарч байсан байна.

Монгол Улсын Хөгжлийн банкаар дамжуулан төсвөөс эргэн төлөх нөхцөлтэй төслүүдэд зарцуулсан Чингис бондын 1.5 сая ам.доллар, Дим сам, Мазаалай, Хөгжлийн банкны 580 сая ам.долларын Евро бондын өрийг төлөхөд ашигласан Хуралдай бондын өр, Хөгжлийн банкны өөрийн хөрөнгийг нэмэгдүүлэхээр гаргасан 1 их наяд төгрөгийн Засгийн газрын үнэт цаасны өрийг Монгол Улсын төлбөрийн тэнцэл, төсөвт дарамт үзүүлэхгүй арга замуудаар төлж барагдууллаа. Засгийн газар 2020 оны 9 дүгээр сарын байдлаар 9.3 их наяд төгрөгийн өр, зээлийг төлсөн байна.
Өрийн дарамт буурснаар 2014 оноос хойш нэмэгдээгүй байсан цалин, тэтгэврийг жил дараалан нэмэгдүүлж, олон жил хэрэгжилтээ хүлээсэн нийгэмд тулгамдаж байсан асуудлуудыг үе шаттай шийдвэрлэсэн, цар тахлын эсрэг авч хэрэгжүүлсэн арга хэмжээг дотоод нөөц бололцоондоо тулгуурлаж шийдсэн  зэрэг нь төсвийн зөв, оновчтой бодлого хэрэгжүүлсний үр дүн гэж үзэж байна. Өнгөрсөн хугацаанд Засгийн газар өрийн удирдлагыг зөв хэрэгжүүлсний дүнд өр үүсгэх зорилгоор нэг ч бонд гаргаагүй, арилжааны банкнуудаас  өндөр хүүтэй, богино хугацаатай зээл огт аваагүй өдийг хүргэж ирснийг энд бас тэмдэглэн хэлэхийг хүсье. 

Засгийн газрын сая гаргасан “Нүүдэлчин” бонд нь 2021 онд төлөх өндөр хүүтэй Мазаалай бондын ихэнхийг 2 дахин хямд үнэтэй бондоор солих, 2022 онд төлөх Чингис бондын тодорхой хэсгийг худалдан авч зээлийн хүүгийн төлбөрийг 26.7 сая ам доллароор хэмнэсэн өрийн менежментийн үйл ажиллагаа болсныг бас хэлэхийг хүсэж байна. 

  

Цаашид ч эдийн засаг, төсөвт дарамт үзүүлэхгүйгээр өр, төлбөрийг барагдуулж, өрийн дарамтыг бууруулах, тухайн жилд төлөгдөх өр, төлбөрийн дарамтыг жигд болгох арга хэмжээг Улсын Их Хурлаар баталсан Засгийн газрын өрийн удирдлагын стратегийн хүрээнд хэрэгжүүлэх болно. 
Олон улсын байгууллагууд Монгол Улсын эдийн засгийн өсөлтийг 2021 онд хурдтай сэргэнэ гэж үзэж байна. Тухайлбал, Дэлхийн Банк өсөлтийн төсөөллийг 5.6 хувиар, Олон улсын валютын сан 8 хувиар өснө гэж тус тус тооцсон байна. Засгийн газар 2021-2023 оны эдийн засгийн дундаж өсөлтийг урт хугацааны өсөлтийн түвшинд буюу 6 орчим хувьд хүргэхээр зорьж байна. Монгол Улсын Засгийн газраас 2021 оны төсвийн төсөлд дараах бодлогын гол арга хэмжээг хэрэгжүүлэхээр төлөвлөн Улсын Их Хуралд өргөн мэдүүлээд байна. Үүнд:

Нэг.Татвар нэмэхгүйгээр бизнесийг дэмжих, технологийн дэвшил ашиглан татварын суурийг нэмэгдүүлэх, төрийн өмчийн компаниудын үр ашгийг дээшлүүлэх, байгалийн баялгаас татварыг бүрэн хураах замаар төсвийн орлогыг нэмэгдүүлэх болно. 
Бизнес эрхлэгчдийг татварын бодлогоор дэмжих зорилгоор ирэх 2021 онд татварын хувь хэмжээг тогтвортой хадгалах, татварыг хялбаршуулах, технологийн дэвшил ашиглан бүртгэлийг сайжруулж хамрагдалтыг нэмэгдүүлэх, татварын үйлчилгээг чирэгдэлгүй, түргэн шуурхай үзүүлэх, татвараас зайлсхийх явдлыг бууруулан татварын тэгш шударга орчин бүрдүүлэх бодлого баримтлах болно. 
Бид татвараа хариуцлагатай, шударгаар төлдөг иргэд аж ахуйн нэгжүүдийн ачааллыг нэмэх бус борлуулалтаа нуун дарагдуулдаг, татвараас зайлсхийж хууль биелүүлдэггүй шударга бус этгээдийг татвараа төлдөг болгох ажлыг захиргааны аргаар бус аливаа хүндрэл чирэгдэлгүйгээр орчин үеийн технологийн дэвшил ашиглан хэрэгжүүлэхээр зорьж байна.
Энэ зорилгоор Засгийн газраас 2019 оноос үе шаттай хэрэгжүүлж байгаа татвар, гаалийн шинэчлэлийн ажлууд ирэх оноос үр дүнгээ өгч эхэлнэ. Гаалийн шинэчлэлийн үр дүнд экспорт, импортын голлох боомтуудын хүчин чадлыг нэмэгдүүлж, хилээр нэвтрэх үйл ажиллагааг бүрэн автоматжуулснаар экспортыг нэмэгдүүлнэ. Мөн өндөр хүчин чадлын рентген, дээж авагч тоног төхөөрөмж, гаалийн лаборатори зэргийг байгуулж экспортын бүтээгдэхүүний хэмжээ, агуулга, чанарыг үнэн зөв тодорхойлж татварыг бүрэн хураадаг болно. Нэг ёсондоо Монгол Улсын экспорт импортын гол боомтуудыг бид нар шинэчлэн өргөтсөн шинээр барихаар ажиллаж байгааг та бүхэн маань бүгд мэдэж байгаа. 
Монгол Улсын 1.7 сая гаруй иргэн өдөр тутам хэрэглэж, 34 гаруй их наядын гүйлгээ бүртгэгдэж байгаа e-баримтын системийг улам боловсронгуй болгон иргэд худалдан авсан бараандаа гар утсаараа хяналт тавих, улс экспортоор гарч буй байгалийн баялгийн тээврийн хэрэгсэл тус бүрээр бүртгэх, хяналт тавих боломжийг бий болгож байна. Засгийн газраас газрын бүртгэлийг бүрэн цахимжуулж ил тод болгох, газраас авах татвараа хуулийн дагуу ногдуулж хураах ажилд онцгой анхаарч хууль бус, замбараагүй олгогдсон газрын зөвшөөрлүүдийг цэгцлэх, газрыг эдийн засгийн эргэлтэд оруулах, газрын төлбөрөөс зайлсхийх явдлаас сэргийлж татварын тэгш шударга байдлыг хангаснаар орон нутгийн орлогыг эрс нэмэгдүүлэх боломж бүрдүүлнэ. 
Түүнчлэн, авто зам ашигласны төлбөр хураахад хүний хүчин зүйлийн нөлөөлөл их, зардал өндөр, хяналт сулаас гадна  түгжрэл үүсдэг үр ашиггүй постын системийг дугаар таних орчин үеийн камерын технологиор сольж авто зам ашигласны төлбөрийн нэхэмжлэлийг цахим төлбөрийн баримтын системээр дамжуулан түргэн шуурхай хүргүүлж хялбараар төлөх боломжтой болгох юм.
Татварыг иргэд аж ахуйн нэгжээс захиргааны аргаар албадаж хураах бус технологийн дэвшил ашиглан бүртгэлийг сайжруулж, энгийн хялбараар төлөх боломжуудыг иргэд, аж ахуйн нэгжүүдэд олгоно. Худалдаа, үйлчилгээний газруудад цахим төлбөрийн наалтыг байршуулан,  иргэд цахим төлбөрийн баримтыг өөрөө үүсгэж худалдан авалтаа бүртгэх боломжийг бүрдүүлснээр цахим төлбөрийн баримт олгодоггүй байдал аяндаа арилж, далд эдийн засаг хумигдаж шударга байдлыг урамшуулах эерэг үр дагавартай гэж үзэж байна.

Төрийн өмчийн нийт 117 аж ахуйн нэгжийн 62 хувь нь ашиггүй ажиллаж байгааг цэгцэлж компаниудын засаглал, ашигт ажиллагааг сайжруулах, эдгээр аж ахуйн нэгжүүд олон жил алдагдалтай, үр ашиггүй, ил тод бус ажиллагааг таслан зогсоож үйл ажиллагааны зардлыг бууруулах, ашигт ажиллагааг нэмэгдүүлэх, засаглал, ил тод байдлыг сайжруулахад чиглэсэн багц арга хэмжээг хэрэгжүүлэх замаар төрийн өмчийг үр ашигтай удирдаж ашигт ажиллагааг нэмэгдүүлэн, удирдлагуудтай ажлын үр дүнгээр хариуцлага тооцон ажилладаг журамд оруулна.
Хоёр.Эрүүл мэнд, боловсролын шинэчлэл, өөрчлөлтийн үр шимийг Монгол хүн бүр хүртэнэ. Хүнд суртал, чирэгдэл, дараалал, чанаргүй үйлчилгээ, хувь хүнд учирдаг төлбөрийн дарамтыг бууруулсан эрүүл мэндийн салбарын шинэчлэл, өөрчлөлтийн үр шимийг монгол хүн бүр хүртэх учиртай.  Эмнэлгийг биш үйлчлүүлэгч иргэнийг дагасан, эм, тариа, эмчийн цалинд бус харин эмчлэн эдгээсэн хүний тоо, эмчилгээний чанарт суурилсан санхүүжилтийн тогтолцоонд шилжих бэлтгэлийг хангаж байна. 

Иргэд өмчийн бүх хэлбэрийн эрүүл мэндийн байгууллагаас шаардлагатай тусламж, үйлчилгээг цаг алдалгүй, чанартай, шуурхай авдаг, эрүүл мэндийн даатгалын байгууллага улсын төсвөөс олгож байгаа санхүүжилтийг  цахим систем ашиглан эмнэлэг, эмийн санд хуваарилдаг хэлбэрт 2021 оны 01 дүгээр сарын 01-ээс эхлэн шилжинэ.

Шинэчлэлийг  хэрэгжүүлснээр даатгалтай иргэд улсын болон хувийн эмнэлгийг чөлөөтэй сонгож чирэгдэлгүй, шуурхай үйлчлүүлэх, чанартай эмийг хөнгөлөлттэй, хүртээмжтэй байдлаар очер дараалалгүй худалдан авдаг болох юм. Иргэн хүн даатгалын ач холбогдлыг ийм нөхцөлд л ойлгож ухаарч хүн бүрийн даатгуулах сонирхол нэмэгдэх учиртай. Улмаар эрүүл мэндийн тусламж үйлчилгээний чиг хандлага өөрчлөгдөж эмнэлгүүд стандарт үйлчилгээ болон чанараар өрсөлдөж, иргэнд ээлтэй эрүүл мэндийн тогтолцоо төлөвших эхлэл тавигдах болно.
  

Шинэчлэлийн хүрээнд эмийн хяналт, зохицуулалтын асуудал эрхэлсэн агентлаг байгуулж  стандартын шаардлага хангаагүй, өндөр үнэтэй хуурамч эмийн нийлүүлэлт, борлуулалтад хяналт тавьж зах зээлээс шахах арга хэмжээг хэрэгжүүлнэ. Боловсролын салбарт хамран сургалтын хувь өндөр байгаа ч сургалтын чанар хангалтгүй байгааг хот, хөдөө, сургуулиуд хоорондын боловсролын ялгаа харуулж байгаа юм. Боловсролын салбарт зарцуулж байгаа төсөв хөрөнгө боловсролын чанарыг сайжруулахад чиглэгдэж чадахгүй, үр ашиггүй үрэлгэн байгааг бас хэлэх нь зүйтэй. 
Засгийн газраас боловсролын хүртээмжийг нэмэгдүүлэх зорилт тавьж “Гурван ээлжгүй сургууль”, “Хүүхэд бүрт цэцэрлэг” хөтөлбөрийг 2018 оноос эхлүүлж материаллаг хүчин чадлыг нэмэгдүүлэх тал дээр тодорхой үр дүнд хүрээд байгаа ч боловсролын чанарыг сайжруулж ирээдүйн Монгол хүний төлөвшил, ёс зүй, хүмүүжил, мэдлэг чадварт анхаарах цаг болсон байна. 

Багшийг хөгжүүлэх, сургалтын стандарт хөтөлбөр, орчин үеийн  хэрэглэгдэхүүн, боловсролын чанарыг сайжруулахад чиглэсэн үр дүнд суурилсан санхүүжилтийн тогтолцооны өөрчлөлт шинэчлэл, төсвийн хуваарилалтын бодлого хэрэгжүүлэх болно. Ерөнхий боловсролын сургуулийн нэг суралцагчид ногдох хувьсах зардлын аргачлалыг өөрчилж, багшийн орон тоог боловсролын стандарт хөтөлбөр,  анги дүүргэлтийн бодлоготой, багшийн цалин хөлсийг сургалтын чанар, гүйцэтгэлтэй уялдуулдаг болох шаардлагатай байна. Боловсролын салбарт хийгдэх цахим шинэчлэлийн хүрээнд ерөнхий боловсролын сургуулийн бүтэц, байршил, хэв шинжийн оновчтой хувилбарыг тогтоож, зохих өөрчлөлтийг хийх болно. Ингэснээр сургуулиудын бүлэг дүүргэлт нэмэгдэж, багшийн хүрэлцээ, сургалтын орчин нөхцөл, суралцагчийн сурлагын чанарт ахиц гарна.
 

Боловсролын салбарын шинэчлэлийн хүрээнд эдгээр асуудлуудыг Засгийн газар ирэх оноос цогц байдлаар хэрэгжүүлэхээр төлөвлөж байна. Цэцэрлэгийн хүүхдийн хоолны хүртээмжийг сайжруулна. Засгийн газар 2012 оноос хойш нэмэгдүүлээгүй байсан сургууль, цэцэрлэг, дотуур байрын хүүхдийн хоолны тарифыг 50 хувиар нэмэгдүүлсэн ч дахин нэмэгдүүлэх шаардлага бас байна. Төрөөс олгох санхүүжилтийг бууруулахгүйгээр орон нутгийн онцлог, хүүхдийн тоо, хүчин чадалдаа тохируулан хоолны тарифыг нэмэгдүүлэх асуудлыг бие даан шийдвэрлэх эрхийг хүүхдийн цэцэрлэг, эцэг эхийн зөвлөлд олгох нь зүйтэй гэж үзэж байна.  

Дээд боловсролын эрэлт, нийлүүлэлтийг  ажиллах хүчний өрсөлдөх чадварын бодлоготой уялдуулах шаардлагатай байна. Улс орны бүтээн байгуулалтын том төслүүдийг дагаад зах зээлд эрэлттэй мэргэжлийн ажиллах хүчин хангалттай бэлтгэх нь ажлын байрыг нэмэгдүүлэх, ядуурлыг бууруулах асуудалтай салшгүй холбоотой юм. Боловсролын зээлийн сангаас олгож байгаа дээд боловсролын тэтгэлэг, зээлийг хөдөлмөрийн зах зээлд эрэлттэй байгаа мэргэжилтэн бэлтгэхэд чиглүүлж их, дээд сургуулиудыг өмчийн хэлбэр харгалзахгүйгээр зөвхөн чанараар нь эрэмбэлж Боловсролын зээлийн сангаас санхүүгийн дэмжлэг үзүүлнэ. 
Цаашид ирээдүйгээ харсан тэргүүлэх,  нэн шаардлагатай байгаа хэрэгцээт мэргэжлээр суралцаж байгаа суралцагчдад сургалтын зээл болон тэтгэлэг олгож, мэргэжлийн сургалт, үйлдвэрлэлийн төвүүдэд элсэн суралцахыг дэмжих бодлогыг тууштай хэрэгжүүлнэ.  
Эрүүл мэнд, боловсролын салбарт хийгдэх санхүүжилтийн тогтолцооны үр шимийг эмч, багш нар нэгэн адил хүртэх ёстой. Эмч, сувилагчдын цалин  хөлсийг  үзүүлсэн тусламж үйлчилгээний гүйцэтгэл, чанартай нь уялдуулж,  багшийн цалин хөлсийг сургасан хүүхдийн сурлагын чанартай холбож олгодог болсноор тэдний нийгмийн баталгааны асуудлыг шийдвэрлэх боломжтой болно.  

Гурав. Коронавируст халдварт цар тахлын улмаас үүссэн эрсдэлийг бууруулах зорилгоор иргэдийн орлогыг хамгаалах, аж ахуйн нэгжийг дэмжих зарим арга хэмжээг цааш нь үргэлжлүүлнэ. 

Коронавирусын цар тахлын аюул үргэлжилсээр байгааг харгалзан  эмзэг бүлгийн иргэдийн орлогыг хамгаалах, аж ахуй эрхлэгчдийг дэмжих чиглэлээр  2020 онд хэрэгжүүлсэн зарим арга хэмжээг ирэх оны хагас жилд үргэлжлүүлэхээр төлөвлөлөө. 
Тухайлбал,  18 хүртэлх насны хүүхэд бүрт олгох мөнгөн тэтгэмжийг 100 мянган төгрөг болгож нэмэгдүүлсэн болон нийгмийн халамжийн тэтгэвэр болон байнгын асаргаа шаардлагатай 16 хүртэлх насны хүүхдийн амьжиргааг дэмжихэд сар бүр олгох мөнгөн тэтгэмжийг 100 мянган төгрөгөөр нэмэгдүүлж 288 мянган төгрөг болгож нэмэгдүүлсэн шийдвэрийг  2021 оны эхний хагас жилийг дуустал үргэлжлүүлэн хэрэгжүүлэхээр төсөлд орууллаа. 
Түүнчлэн үйл ажиллагаа нь доголдсон боловч ажлын байраа хадгалсан аж ахуйн нэгжийн ажилтандаа олгодог цалин хөлснөөс ердийн үед 22-25 хувиар тооцож ногдуулдаг байсан нийгмийн даатгалын шимтгэлийг  чөлөөлж, хөнгөлсөн арга хэмжээг хэсэгчлэн үргэлжлүүлж 2021 оны эхний хагас жилд 3-5 нэгжээр хөнгөлж нийт 17 хувиар тооцохоор төлөвлөөд байна.

Цаашид нийгмийн  даатгалын төрөл, шимтгэлийн хувь хэмжээ, тэтгэврийн тогтолцоог хөдөлмөр эрхлэлтийн хэв шинж, хүн амын өсөлт, насжилт, цалин хөлсний бодлого зэрэгтэй  уялдуулан тогтолцооны хувьд иж бүрэн шинэчлэх замаар ажил эрхлэлтийг дэмжсэн, аж ахуйн нэгж, бизнес эрхлэгчдэд дарамтгүй,  санхүүгийн хувьд урт хугацаанд тогтвортой, төлсөн шимтгэлийн хэмжээгээр ирээдүйд үр өгөөжөө өгдөг, тэгш, шударга, ил тод, үр ашигтай тогтолцоонд шилжинэ.

Түүнчлэн олон төрлийн халамжийг хавтгайруулан давхардуулж олгодог байдлыг цэгцэлж зайлшгүй шаардлагатай өрх иргэнд хэрэгцээ шаардлагад нь нийцсэн, хүртээмжтэй дэмжлэг, тусламж олгодог байхаар нийгмийн халамжийн тогтолцоог өөрчилнө. Халамжид хамрагдах шалгуурыг нарийвчлан танил тал, авилгаар төрийн халамж хүртэж ядарсан нэгний боломжийг хулгайлдаг нүх цоорхойг хааж, бэлэнчлэх бус харин ажил хөдөлмөр эрхлэхийг дэмжсэн  тогтолцооны шинэчлэл хийх зайлшгүй шаардлага байна. 
Нийгмийн хамгааллын салбарын шинэчлэлийн хүрээнд дээр дурдсан халамж, нийгмийн даатгалын тогтолцоог цогцоор нь шинэчлэх хууль эрх зүйн багц өөрчлөлтийг Засгийн газраас Улсын Их Хуралд оруулж шийдвэрлүүлэх болно.

Дөрөв.Агаарын бохирдлыг бууруулах чиглэлээр хэрэгжүүлсэн арга хэмжээний хүрсэн үр дүнг ахиулна.

Засгийн газраас түүхий нүүрсэнд ногдуулах агаарын бохирдлын төлбөрийн орлого болон газрын тосны лицензийн төлбөрийн орлогын зарцуулалтыг оновчтой болгох, сайжруулсан түлш үйлдвэрлэх,  сайжруулсан түлшээр нийслэлийн айл өрхүүдийг бүрэн хангах, халаалтын зуухны янданд шүүлтүүр суурилуулах зэрэг ажлуудыг шат дараалалтай авч хэрэгжүүлсний үр дүнд нийслэлийн агаарын бохирдол 50 орчим хувиар буурсан байна.  Агаарын бохирдлын эсрэг авч хэрэгжүүлсэн арга хэмжээний  үр дүнг бататгаж, цаашид улам  сайжруулах  зорилгоор шаардлагатай арга хэмжээг үргэлжлүүлэн, Улаанбаатар хотын утааг 80 хувь бууруулах, мөн аймгийн төвүүдийн утааг бууруулах зорилтыг ирэх онд тавьж байна.

Тав.Төрийн үйлчилгээг цахимжуулж, төсвийн зардлыг хэмнэнэ. Төрийн захиргааны болон үйлчилгээний байгууллагуудын  үйл ажиллагааны  зардлыг бууруулах, иргэд, бизнес эрхлэгчдэд үзүүлэх төрийн үйлчилгээг хүртээмжтэй, түргэн шуурхай, чирэгдэлгүй, хүнд сурталгүй, ил тод хүргэх зорилгоор Засгийн газар Цахим монгол хөтөлбөрийг санаачлан хэрэгжүүлж төрийн 181 төрлийн үйлчилгээг хамруулаад  байна.

Төрийн доод, дунд шатанд байгаа хүнд суртал, авлигыг устгах, иргэдэд төрийн үйлчилгээг саадгүй, шуурхай хүргэх, бага зардлаар өндөр бүтээмж, үр ашигтай ажиллах бүхий л боломжийг ашиглах зорилгоор мэдээллийн технологийн хөгжилд суурилсан цахим төрийн үйлчилгээг нэвтрүүлэх ажлыг ирэх онд улам эрчимжүүлж цахим төрийн үйлчилгээний нэр төрлийг нэмэгдүүлнэ. 

Улсын төсвийн хөрөнгө оруулалтаар хаана ямар төсөл, хэдий хэмжээний төсвөөр хэрэгжиж байгаа болон хөрөнгө оруулалтын гүйцэтгэл,  санхүүжилт ямар шатандаа байгааг иргэд, аж ахуйн нэгжүүд  гар утаснаасаа авах боломж бүрдэж, санхүүжилтийг түргэн шуурхай олгодог болоод байна. Төрийн байгууллагуудын  хурал зөвлөгөөн, сургалт, семинар, гадаад болон  дотоод албан томилолт, хяналт шалгалтын чиг үүргийг цахимаар хэрэгжүүлж холбогдох зардлыг бууруулж, цаг хугацааг хэмнэх боломж байна.

Төрийн албаны зөвлөлийн  Хүний нөөцийн удирдлагын системд бүртгэлтэй төрийн албан хаагчийн мэдээлэлд суурилсан Төрийн албаны цалин хөлсний нэгдсэн системийг 2021 оны 1 дүгээр сарын 1-ээс улсын хэмжээнд нэвтрүүлнэ. Төрийн бүх шатны байгууллагын орон тоонд хяналт тавьж, давхардсан болон илүүдэл орон тоог бууруулах зэргээр цалин хөлсний оновчтой, ил тод, шударга тогтолцоог бүрдүүлж зардлын өсөлтийг тогтворжуулна. 

Нийгмийн халамжийн 9 төрлийн 73 ангилал бүхий үйлчилгээг авахад бүрдүүлэх шаардлагатай 36 төрлийн бичиг баримтыг төрийн үйлчилгээний цахим системүүдээс автоматаар шалгаж, тэтгэвэр, тэтгэмж, хөнгөлөлтийг иргэдийн дансанд  шуурхай шилжүүлдэг тогтолцоонд ирэх оноос бүрэн шилжинэ. Үүний үр дүнд халамжийн байгууллагын ажилтнуудын өргөдөл хүсэлт хүлээн авч шийдвэрлэх ажлын ачаалал болон бичиг хэрэг, болон архивын зардал буурч, улмаар халамжийн ажилтнуудын ажил үүргийн хуваарьт өөрчлөлт орж халамжид хамрагдсан өрх, иргэдтэй ажиллах цаг хугацаа нэмэгдэх болно.

Зургаа.Өсөн нэмэгдэж байгаа малын тоо толгойг  бэлчээрийн хүрэлцээтэй уялдуулахын зэрэгцээ орон нутагт төсвийн орлогоо нэмэгдүүлэх боломжийг олгоно.

Манай улсын мал сүргийн тоо 2019 оны эцсийн байдлаар 70.9 саяд хүрч 30 жилийн өмнөх үетэй харьцуулахад 45.1 сая толгойгоор нэмэгдсэн байна. Малаа өсгөх нь хүн амын хүнсний хэрэглээг хангах, малчдын амьжиргааг сайжруулах сайн талтай ч бэлчээрийн хүрэлцээ, усны хомсдол зэрэг олон асуудал бий болж байна. Орон нутгийн төсвийг нэмэгдүүлэх, бэлчээр ашиглалт, цөлжилт, худаг усны хангамж зэрэг тулгамдсан асуудлаа орон нутагт бие даан шийдвэрлэх боломжийг олгож сум, дүүргийн иргэдийн Төлөөлөгчдийн Хуралд  малын тоо толгойн албан татварыг хуульд заасан хязгаарт багтаан бие даан тогтоох эрхийг олгохоор төлөвлөж байна.

Энэ нь  улсаас тогтоож, хураах албан журмын татвар биш бөгөөд тухайн орон нутгийн байгаль, цаг уурын онцлог, бэлчээрийн даац, хүртээмж, хөрсний элэгдэл, цөлжилт,  малын төрөл, тоо толгой зэрэг хүчин зүйлсээ харгалзан нутгийн ард иргэд, малчдын санал дээр үндэслэн татвар ногдуулах боломжтой болох юм. Улмаар уг татварын орлогоо тухайн сум, дүүргийн Орон нутгийн хөгжлийн санд төвлөрүүлж, иргэд, олон нийтийн саналыг үндэслэн  тулгамдсан асуудлаа шийдвэрлэхэд зарцуулах боломжийг бүрдүүлж байна.

Долоо.Хөрөнгө оруулалтын төсөл арга хэмжээний талаар. Цар тахлын улмаас улсын эдийн засаг нэлээд агшиж байгаа энэ үед мөчлөг сөрсөн бодлогын хүрээнд нийгэм, орон нутгийн тулгамдсан асуудлуудыг шийдвэрлэх хөрөнгө оруулалтын төслүүдийг зогсоохгүй үргэлжлүүлж байна.

Сум, орон нутагт хийгдэх сургууль, цэцэрлэг, эмнэлгийн барилга, их засвараас эхлүүлээд томоохон төслүүдийг ч саадгүй санхүүжүүлэхээр төлөвлөж байна. Нийгмийн суурь үйлчилгээний хүртээмжийг сайжруулах зорилгоор  2016-2019 онуудад 100 сургууль, 147 цэцэрлэг, 43 дотуур байр, 52 эмнэлгийн барилга болон 1773 км авто зам, 1481 метр гүүрийн байгууламж, 500 км инженерийн дэд бүтцийн байгууламжийг ашиглалтад оруулсан бол  2021 онд 62 сургууль, 53 цэцэрлэг, 16 дотуур байр, 29 эмнэлэг, аймгийн төвийн 3 театр шинээр барьж ашиглалтад оруулна. 
Дэд бүтцийн салбарт авто замын 43, гүүрийн байгууламжийн 10,  цахилгаан дамжуулах агаарын шугамын 11, дулааны шугам сүлжээний 3,  инженерийн шугам сүлжээний 26 төслийг тус тус ашиглалтад оруулна. Түүнчлэн олон жил яригдаж шийдлээ хүлээж байсан нэн хэрэгцээтэй бүтээн байгуулалтын ажлуудыг эхлүүлж ашиглалтад оруулж байна. Тухайлбал  5 удаа нээлт хийн тууз хайчилж олон жил яригдсан Баянхонгор Говь-Алтай аймгийн төвүүдийг холбосон хатуу хучилттай замыг нэг жил гаруйн хугацаанд дуусган ашиглалтад оруулж эхний санхүүжилтийг 2021 оны төсвийн төсөлд тусгалаа.  

Үндэсний их өв соёл, төрт ёс, түүхэн уламжлал, ёс заншил зэрэг үндэсний үнэт зүйлсээ эрхэмлэн хамгаалах, сурталчлан таниулах зорилгоор эхлүүлсэн Их эзэн Чингис хааны музей, Үндэсний төв номын санг 2021 онд ашиглалтад оруулахын зэрэгцээ Үндэсний урлагийн их театр, Байгалын түүхийн музейн барилгын бүтээн байгуулалтын ажлыг үргэлжлүүлж 2022 онд дуусгахаар төлөвлөж байна.

2021 онд  улсын төсвийн хөрөнгө оруулалтаар хэрэгжүүлэх 1,388.9 тэрбум төгрөгийн 1031 төсөл, арга хэмжээг хэрэгжүүлэхээр төлөвлөлөө.

Өсөн нэмэгдэж байгаа хүн амын хэрэгцээг хангах хотын  инженерийн шугам, сүлжээ, гэр хорооллын дэд бүтэц, Улаанбаатар хотын түгжрэлийг бууруулах,  хот доторх автозам барих болон тусгай хэрэгцээт хүүхдүүдэд зориулсан цогцолбор, нэн шаардлагатай цэцэрлэг, сургуулийн барилга, эмнэлэг барих ажлыг эхлүүлэхээр төлөвлөөд байна. Мөн сургууль, цэцэрлэгийн болон гэр хорооллын нүхэн жорлонг орчин үеийн ариун цэврийн байгууламжаар солих ажлыг ирэх жилээс эхлүүлнэ. 
Улсын Их Хурлын дарга, эрхэм гишүүд ээ,

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай, Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслүүдийг хэлэлцэн, баталж өгөхийг хүсье. Анхаарал тавьсанд баярлалаа.


Г.Занданшатар: Ерөнхий сайдад баярлалаа. Одоо илтгэлтэй холбогдуулан түүнчлэн газрын гишүүд, холбогдох байгууллагын удирдлагуудаас асуулт асуух Улсын Их Хурлын гишүүд нэрээ бүртгүүлнэ үү. Чинбүрэн гишүүнээр тасаллаа.

Ажлын хэсгийн гишүүдийг танилцуулъя. Монгол Улсын Ерөнхий сайд Хүрэлсүх, Монгол Улсын Засгийн газрын, Монгол Улсын сайд, Засгийн газрын Хэрэг эрхлэх газрын дарга Оюун-Эрдэнэ, Сангийн сайд Хүрэлбаатар, Гадаад харилцааны сайд Энхтайван, Хууль зүй, дотоод хэргийн сайд Нямбаатар, Байгаль орчин, аялал жуулчлалын сайд Сарангэрэл, Батлан хамгаалахын сайд Сайханбаяр, Соёлын сайд Чулуун, Уул уурхай, хүнд үйлдвэрийн сайд Ёндон, Эрчим хүчний сайд Тавинбэх, Хөдөлмөр, нийгмийн хамгааллын сайд Аюушийн Ариунзаяа, Барилга, хот байгуулалтын сайд Мөнхбаатар, Зам, тээврийн хөгжлийн сайд Халтар, Боловсрол, шинжлэх ухааны сайд Цэдэвсүрэн, Эрүүл мэндийн сайд Тогтмолын Мөнхсайхан, Монгол Улсын Ерөнхий аудитор Занданбат, Монгол Улсын шүүхийн ерөнхий зөвлөлийн дарга Батбаяр, Улсын Их Хурлын Тамгын газрын Ерөнхий нарийн бичгийн дарга Өлзийсайхан, Хүний эрхийн Үндэсний Комиссын гишүүн Оюунчимэг, Сонгуулийн ерөнхий хорооны дарга Дэлгэрнаран, Санхүүгийн зохицуулах хорооны дарга Баярсайхан, Монгол Улсын ерөнхий аудиторын орлогч Тэнгис, Үндэсний статистикийн хорооны дэд дарга Баянчимэг, Авлигатай тэмцэх газрын Тамгын хэлтсийн дарга Баасанням, Улсын дээд шүүхийн Тамгын газрын дарга Амардэлгэр, Төрийн албаны зөвлөлийн ажлын албаны дарга Санжрагчаа, Үндсэн хуулийн цэцийн Тамгын газрын дарга Баянбилэг, Үндэсний адуитын газрын Стратегийн удирдлагын захирал, тэргүүлэх аудитор Бундхорол, Үндэсний аудитын газрын Санхүүгийн аудитын газрын захирал, тэргүүлэх аудитор Наранчимэг, Үндэсний аудитын газрын Гүйцэтгэлийн аудитын газрын захирал, тэргүүлэх аудитор Оюунгэрэл, Үндэсний аудитын газрын Нийцлийн аудитын газрын захирал, тэргүүлэх аудитор Энхбаатар, Сангийн дэд сайд Мөнгөнчимэг, Сангийн яамны Төрийн нарийн бичгийн дарга Наранцогт, Сангийн яамны Төсвийн бодлого, төлөвлөлтийн газрын дарга Ганбат, Сангийн яамны Санхүүгийн бодлогын газрын дарга Зоригтбат, Сангийн яамны Төсвийн хөрөнгө оруулалтын газрын дарга Түвдэндорж, Сангийн яамны Эдийн засгийн бодлогын газрын дарга Батхүрэл, Сангийн яамны Хөгжлийн санхүүжилтийн газрын дарга Батхүү, Сангийн яамны Хууль эрх зүйн газрын дарга Энхболд, Сангийн яамны нэгдсэн төсвийн төлөвлөлтийн хэлтсийн дарга Золбоо, Сангийн яамны Өрийн удирдлагын хэлтсийн дарга Сүх-Очир, Сангийн яамны Зарлагын хэлтсийн дарга Санжаадорж, Сангийн яамны Орлогын хэлтсийн дарга Тэлмүүн. 

Эрхэм гишүүн Мөнхөөгийн Оюунчимэг асуулт асууна. 


М.Оюунчимэг: Гишүүдээ энэ өглөөний мэнд хүргэе. За хэлэлцэхийг бол дэмжиж байна. Сая бас Ерөнхий сайдын илтгэлээс ч гарлаа. Ковид-19 цар тахлын эсрэг бол авсан эдийн засгийн арга хэмжээ мөн нийгмийн чиглэлээ авсан арга хэмжээ бол үр дүнгээ өгсөн гэдэгтэй бол зуун хувь санал нэг байна. Гадаад дотоодын судалгаанууд ч гэсэн бас үүнийг харуулж байна. Нөгөө талаасаа мөчлөг сөрсөн эдийн засгийн энэ бодлого бас энэ үед бол чухал байсан гэдгийг өнөөдөр ажилгүйдлийн түвшин хоёр мянга арван есөн онд арван хувьтай байсан бол одоо нэг зургаа аравны зургаа болж ялимгүй буурсан зэрэг үзүүлэлтүүд мөн дотооддоо ковидыг алдаагүй нь өөрөө өнөөдөр хүндрэлээс бас аврах нэг шалтгаан болсон гэдэг бол үнэхээр бодит үнэн юм. 
Одоо харин бид цаашдаа авах арга хэмжээнүүдээ бол маш өөр маягаар шуурхай авах хэрэгтэй болж байна. Сая Ерөнхий сайдын илтгэлээс нэг зүйлийг бол би үнэхээр онцлон хэлмээр байна. Энэ мэргэжил сургалт үйлдвэрлэлийн төвүүдэд сургах, энд хүмүүс сурах тэр бололцоо нөхцөлийг хангах чиглэл дээр Засгийн газар одоо дэмжиж ажиллана гэсэн энэ үг бол үнэхээр чухал үг. Яагаад гэвэл өнөөдөр бид нар тойрогтоо ч, иргэдтэй ч уулзаад, Нийгмийн бодлогын байнгын хороо хэд хэдэн хэлэлцүүлэг хийхэд иргэд одоо зөвхөн ажлын байрыг хүсэж байна. Үнэхээр халамж болж дэндсэн, одоо бид ажилтай л болмоор байна, ажлын байр олгоод өгөөч, аль болохоор олон хүн ажилд оръё гэсэн зүйл ярьж байгаа юм. Тэгээд энэ дээр бас би Ерөнхий сайд өөрөө байна, Засгийн газрын сайд нар байж байна. 
Нийгмийн хөдөлмөр, нийгмийн хамгааллын маань. Энэ мэргэжил сургалт үйлдвэрлэлийн төвүүдэд яг эрэлт хэрэгцээтэй мэргэжлээр сурах чиглэлээрээ, нийгмийн бодлогын байнгын хороо хоёр ч удаа хэлэлцүүлэг хийхэд тэгээд яг энэ ажил олгогчдоос бүтээн байгуулалттай уялдуулж ажлын байрны санал авахад одоогоор 36100 гаруй хүн ийм ажлын байр бид авахад бэлэн байна гээд тэгж байгаа юм. Тэнд нь яг өнөөдөр хөдөлмөрийн зах зээлд нэн эрэлт хэрэгцээтэй мэргэжлүүд. Гэтэл өнөөдөр мэргэжил сургалт үйлдвэрлэлийн төвүүдэд би Ерөнхий сайдыг бүр анхаараасай гэж бодож байна. Сангийн сайд ч гэсэн. Дөчин таван нас хүртэл хүүхэд суралцвал нөгөө хоёр зуун мянгын тэтгэлэг авдаг юм байна.

Гэтэл одоо яг тавиас тавин тав гээд нөгөө эрчүүд яг жинхэнэ барилгын салбарт уул уурхайн салбарт үнэхээр МСҮТ-д ороод дахиад ажиллах хүч тэнд маш том хүч байна. Гэтэл мэргэжил сургалт үйлдвэрлэлийн төвүүдэд суралцах гэхээр та нар өөрсдөө л зардлаа төлж суралцахаас дөчин таван нас хүртэл тэтгэлэг олгоно, тэрнээс цааш бол тэтгэлэг олгохгүй гээд нас заасан нь өөрөө өнөөдрийн энэ нөгөө эдийн засаг, нийгмийн ковидын, цаг үеийн нөхцөл байдалтай уялдахгүй байна. 
Тийм учраас төсөв хэлэлцэхдээ ядахдаа тавин нас гэдэг юм уу одоо бүр эдийн засгийн нөхцөл байдал, санхүүгийн байдлаа харж байгаад тавин тав гэж заагаад өгвөл ажлын байр олноор бий болох, түр болоод байнгын ажлын байр бий болгох бололцоо байна. Нөгөө талаасаа мэргэжил сургалт үйлдвэрлэлийн төвүүдийг өөрсдөө санхүүгийн эх үүсвэр олгох эрх зүйн орчныг нь бүрдүүлэх асуудал бол бас хоёр талд нь чухал байна. Тэгвэл бид нар одоо энэ олон мянган нөгөө зуун тавин мянган ажлын байрны бараг талаас илүүг нь олох бололцоо байна. Тэгэхээр энэ мэтчилэн энэ нэг нөхцөл байдлаа хараад зохицуулалтуудыг хийх хэрэгтэй байна. 
Өнөөдөр бид уулзаж байхад эрэгтэй хүний хувьд тавь тавин тав, дөчин тав, дөчин зургаа гээд нас бол ид залуу нас ажлаа хийе гэж байна. Эмэгтэйчүүд ч гэсэн дөчин таваас тавь тавин таван насан дээр яг энэ нөгөө ажлын байраас төр ингээд байхгүй болчихсон, тэтгэвэртээ бүр эрт гарчихсан ч гэдэг юм уу. Тэгэхдээ ажиллах хүчтэй. Яг нөгөө эрэлт хэрэгцээ мэргэжлээр суралцах чадвартай ийм хүмүүс маань өнөөдөр дунд нь орхигдчихоод байгаа учраас төсөв хэлэлцэхэд энэ зүйлийг онцгойлон анхаараач гэж би хүсмээр байна. Энд би хариулт авах гэсэн юм. Энэ бололцоо байна уу, энийг судлав уу гэдэг дээр нэгдүгээрт хариулт авья гэж бодож байна. 

Хоёр дахь зүйл нь энэ ковид арван есийн эсрэг авсан судалгаатай холбоотой хөдөлмөрийн байгууллагууд, ЮНИСЕФ гээд олон газрууд мөн манай статистик гээд судалгаанууд авсан байна л даа. Тэгэхээр эдийн засгийн арга хэмжээнүүд бол үнэхээр үр дүнгээ өгсөн гэдэгтэй зуун хувь санал нэг байна. Харин энд нөгөө нэг албан бус секторт байгаа хоёр зуун дөчөөд мянган хүмүүс энд малчдыг оруулахгүйгээр хоёр зуун дөчин мянган хүний нэг асуудал байгаад байна. Аль алинд нь хамрагдаж чадаагүй, өөрсдөө ч олон бус секторт байдаг, зарим нь бүртгэл байхгүй нийгмийн даатгалын шимтгэлээ төлж чаддаг …/минут дуусав/

Г.Занданшатар: Оюунчимэг гишүүн 1 минут. Хэлэлцэх эсэх биш шүү дээ. Нэгдүгээр хэлэлцүүлэг.

М.Оюунчимэг: Тэгэхээр энэ судалгаануудаас харахад энэ хүмүүс маань нөгөө нэг жижиг дунд бизнес эрхэлдэг, зах дээр борлуулдаг гэр бүл үр хүүхдүүдээ аваад явчихдаг бас нэг тийм боломжийн гэж хэлэхэд нөгөө дунд дундаас доош давхаргын хүмүүс байгаад байгаа хэр нь сая бидний ковид-ийн эсрэг авсан арга хэмжээнүүд хүүхдийн зуун мянган төгрөгийг л эс тооцвол бас тэр болгон хүртэж чадаагүй байна л даа. Энийг бас энэ ЮНИСЕФ манай олон улсын хөдөлмөрийн байгууллагын судалгаагаар цаашид Монгол Улсын төсөв хэлэлцэхдээ, энэ албан бус секторт байгаа хүмүүсээ хамруулах, эдийн засгийн арга хэмжээнүүдээ ажлын байраар хангах  эсвэл одоо ямар нэгэн эдийн засгийн үр дүн тэд нарт хүрэх тал дээр яаж одоо бодлого барьж байгаа вэ гэсэн асуулт байгаа юм. Би энэ дээр бас нэг хариулт албаны хүмүүсээс авчихъя гэж бодож байна. 
Тэгээд ипотекийн зургаан хувийн зээл, ер нь энэ орон сууцын зээлд гэр хорооллын иргэдийг хамруулах асуудал дээр дорвитой өөрчлөлт хийхийг Мөнхбаатар сайдаас би хүсэж байна. Одоо яг гэр бүлийн гэр хорооллын иргэд энийг хүсээд хүлээгээд байж байгаа нь харагдаж байна. Тэгэхээр энэ дээр онцгойлон анхаарч арга хэмжээ…/минут дуусав=

Г.Занданшатар: Сангийн сайд, Ариунзаяа сайд, 94. Ариунзаяа сайд.

А.Ариунзаяа: Оюунчимэг гишүүний асуултад хариулъя. Юуны өмнө манай Нийгмийн бодлогын байнгын хорооны дарга Засгийн газрын одоо бодлоготой, мөн адил МСҮТ политехникийн коллежийн суралцагчдын асуудлыг маш ихээр дэмжиж ажилладаг. Ер нь далан мянгаас зуун мянга хүргэх хоёр зуун мянга мянган төгрөгт хүргэхэд бол Оюунчимэг гишүүн нэлээдгүй сайн одоо идэвхтэй ажиллаж дэмжсэн байгаа. Яг энэ хоёр зуун мянган төгрөгийн тэтгэлгийг олгох эхэн үедээ насны хязгаар тавиагүй, олгож байсан. Энэ хугацаанд зүгээр мөнгөн дүнгээр дэмжлэг үзүүлээд дээрээс нь ямар нэгэн одоо тодорхой хяналтгүй байсан учраас гэр бүлийн гишүүд суралцах, жар, далан настай хүн хүртэл одоо суралцах тэтгэлэг авах энэ асуудлууд гарсан учраас төр засгийн зүгээс бодлогоо эргэж хараач гэж дөчин таван насаар уг нь хязгаарласан байгаа. 
Одоо эргээд одоо энэ хязгаарласан бодлогоо эргэж хараач гэдэг маань тодорхой одоо судалгаан дээр бас дахиад л эргэж харах хэрэгтэй байгаа байх л даа. Гэхдээ ер нь бол одоо орон нутгаар ажиллаж байгаа гишүүд ч тэр, орон нутгийн удирдлагууд ч тэр суралцаж байгаа хүмүүс өөрсдөө ч тэр зүгээр хоёр зуун мянган төгрөг өгөөд байх нь өөрөө зүгээр яг зөвхөн мөнгөн дүнгээр харахад тодорхой зөв зохистой бодлого биш байна. Үүнийгээ харин ажлын байртай нь уялдуулах, одоо эргэж бас илүү хяналттай, ил тод сайн байгаасай гэдэг хүсэлтийг ирүүлсэн учраас бид энэ ажил дээр одоо мэргэжил.мн гэж цахим хуудсыг одоо бас нэвтрүүлсэн байгаа. Үүн дотроо сургуулиудын бүхий л мэдээллүүд, санхүүгийн мэдээлэл, суралцагчдын мэдээллийг ил тод нээлттэй тавьж хяналтыг одоо бий болгож байна. 

Засгийн газрын үйл ажиллагааны хөтөлбөрийн хавсралтаар орсон томоохон зуу төсөл хөтөлбөрүүдэд бүтээн байгуулалтын ажлуудад эхний байдлаар зуун гучин найман мянган ажлын байр одоо шинээр бий болох байна гэсэн төлөвлөлт гарсан байгаа. Нийгмийн бодлогын байнгын хорооноос бас аж ахуйн нэгжүүдэд илгээсэн. Одоо юу гэдэг юм хүсэлтийн дагуу гучин зургаан мянган ажлын байр одоо бас бэлэн байна гэсэн санаачилга ирсэн байгаа. Бид яг одоо энэ эрэлт хэрэгцээгээ нийцүүлэх, одоо байгаа сургалтын агуулгаа багш нарынхаа чанар стандартыг бас сайжруулаад, ойрын ирээдүйд эрэлттэй байгаа мэргэжлүүдээр суралцуулах, бэлтгэх тал дээр хооронд нь холбох, суралцсан хугацааг нь ажилласанд тооцох, цалинтай дадлага хийх, эргээд ажлын байран дээрээ шууд зуучлах ажлуудыг бол одоо төлөвлөгөөндөө оруулаад явж байна. 

Хорин нэгэн оны Улсын Их Хуралд өргөн барьсан төсвийн хувьд төсвийн мэдээлэл мэргэжлийн боловсрол, сургалтыг дэмжих сангийн төсвийн мэдээлэл бол далан хоёр аравны найман тэрбум төгрөг тавигдсан, ийм байна. Гучин зургаа аравны дөрвөн мянган суралцагч. 
Г.Занданшатар: Мөнхбаатар сайд ипотекийн зургаан ерэн тав.

Б.Мөнхбаатар: Оюунчимэг гишүүний асуултад хариулъя. Сая найман сарын хорин найманд Засгийн Их Хурлаар Засгийн газрын мөрийн хөтөлбөр батлагдсан. Мөрийн хөтөлбөрөө бид нар ипотекийн зээлийг зургаан хувь болгох асуудал маань Засгийн газрын мөрийн хөтөлбөр болсон. Ингээд сар хагасын хугацаанд Засгийн газар, Монголбанк, арилжааны банкнуудтай ярьж зургаан хувийг бол шийдсэн. Өнөөдрөөс эхлээд арилжааны банкнуудаар зургаан хувийн зээлийг өгч эхэлж байгаа юм. Энэ дотор гол нь орлого байгаад байгаа юм. Гэр хороолол руу хаана амьдрах нь вэ? Ипотек өнөөдөр найман хувийг зээлийг авч байгаа хүмүүс өрхийн дундаж орлого нь сая таван зуу байж байж ипотекийн зээл авахад хамрагдах бололцоотой болж байгаа юм. 
Тэгэхээр хүмүүс бол гучин дөрвөн хувиа, гучин хувиа өгөх тогтвортой орлого болон орон сууц өндөр гэсэн шалтгаанаар ер гаруй хувь нь авч чаддаггүй байсан бол зургаан хувьд хамрагдах бололцоотой болсноороо тухайн хүн бол өрхийн орлого нь сая гаруй төгрөг байж авах бололцоотой болж байгаа юм. Тэгэхээр орлогоосоо хамаарч гэр хороололд амьдарна уу, хаана амьдарна бас энэ боломжийг олон иргэддээ бас ийм боломжийг бол одоо бий болгож арилжааны банкнууд сая Монголбанкнаас нэг есөн сард өгөөгүйгээс ес, арван сарын санхүүжилт тавиад тэрбум арилжааны банкнууд нэг дөчөөд тэрбум гаргаад ингээд өнөөдрөөс эхлээд зургаан хувийн зээл өгөх боломжууд нь нээгдээд ажиллаад хэрэгжээд явж байгаа. 
Зүгээр энд бас давхар хөндөгдсөн асуудал бол  ямар ч байсан орлогодоо тааруулаад бид нар энэ ажлыг хийгээд эхлээд явсан гэдгийг бол бас хэлэхийг хүсэж байна.
Г.Занданшатар: Эрхэм гишүүн Содномын Чинзориг асуулт асууна. 
С.Чинзориг: Хоёр гуравхан товчхон асуулт асууя. Хүрэлбаатар сайдын ирэх оны төсөв дээр Засгийн газрын үйл ажиллагааны хөтөлбөрт туссан зорилтуудыг хэрэгжүүлэхтэй холбоотойгоор хэчнээн зорилт, шинээр одоо хэрэгжүүлэхээр төсөвт тусгаж орж ирж байгаа юм бэ гэдгийг нэг товчхон хариулж өгөөч. 
Хоёр дахь асуудал Ариунзаяа сайд энэ нөгөө Нийгмийн даатгалын шимтгэл нөхөн төлөх тухай хуулийн хэрэгжилт танайхаас авсан судалгаагаар долоон хувийн л хэрэгжилттэй байгаа юм байна л даа. Тэгэхээр өмнө нь одоо энэ чуулган дээр ярьж байхад Нийгмийн даатгалын шимтгэл, нөхөн төлөлт тухай хуулийн хэрэгжилт хангалтгүй байгаа юм энэ ковидаас шалтгаалаад малчид, хувиараа хөдөлмөрлөгчдийн орлого одоо маш их бага байгаа учраас шимтгэлээ нөхөн төлөх хуулийн хэрэгжилт муу байна. Тэгээд энэ одоо хуулийг ирэх жилийн төсөв, хэлэлцэхдээ хугацааг нэг жилээр сунгах асуудлыг судалж үзээч гэж би хэлж байсан. Та ч гэсэн тантай санал нэг байна. Төсвийн төсөл хэлэлцэхдээ хугацааг нь одоо сонгох хууль ёсоо оруулж ирнэ гээд байсан л даа. Тэгээд энэ хуулийн төсөл чинь орж ирээгүй байх юм. Одоо энэ хууль нь тийм хэрэгжилт нь ийм өндөр болчхоод тэгсэн юм уу, цаашдаа энийг яах юм бэ гэж. 
Гурав дахь асуудал нь нөгөө тэтгэвэр байцаасан тэтгэврийн зээлгүй байсан ахмадуудад нэг сая төгрөгийн өртөг бүхий үнэт цаас одоо олгоно гэсэн гэсэн ийм хууль гарсан. Энэ хуулийн хэрэгжилт ямар шатандаа яваа вэ, нөгөө үнэт цаасаа хэзээ одоо олгох юм бэ? Ахмадууд нэхээд яриад байх юм орон нутгаар явахлаар. Тэгээд хоёр мянга хорин нэгэн оны тавдугаар сард энэ үнэт цаасаа Засгийн газар худалдаж аваад мөнгөжүүлэх мөнгөжүүлнэ гэсэн ийм хууль бол гарчихсан. Тэгээд энэ одоо хуулийг ирэх онд яаж хэрэгжүүлэхийг тооцож оруулж ирж байгаа юм бэ? 
Дөрөв дэх асуудал нь Мэндсайхан сайд харагдахгүй байх юм, энэ. Энэ жил энэ ган, зудын байдлаас болоод энэ малчид, өвөл малчид, өвөл, хаврыг маш одоо хүнд нөхцөлд өвөлжиж, хаваржиж нэлээн зутруухан өвөлжиж, хаваржих нь. Тийм учраас бол ирэх жилийн малчид өвөл хаваржилтыг хохирол багатай даван туулахтай холбоотойгоор Засгийн газраас ямар одоо арга хэмжээ авах гэж байгаа юм бэ. Энэтэй холбоотойгоор төсөвтэй холбоотой хөрөнгө оруулалттай холбоотой ямар хэмжээний асуудлууд энэ төсөвт тусгаад байгаа юм. 
Ер нь цаашдаа бид нар энэ нөгөө хаяа буувал багтаж, хамар хатгал иднэ гэдэг энэ одоо зарчмаар энэ мал аж ахуйн бодлого явахгүй нь л дээ. Орон нутагтаа малын тэжээл тариалан, тэжээл хадлан одоо бэлтгэдэг ийм одоо бодлого баримтлахаас өөр арга байхгүй. Тэгэхээр ер нь бол ирэх жил энэ малын тэжээл, ногоон ургамал, өвс тэжээл, одоо тарих талаар ямар одоо бодлого явуулах гэж байгаа юм. Энэ нь одоо төсөв мөнгөтэйгөө одоо уялдаж байгаа тийм, одоо бодлого байна уу, үгүй юу гэдэг асуудал байгаа юм. 
Тав дахь асуудал нь Мөнхбаатар сайдаас энэ ипотекийн зээл төрөөсөө орон сууцжина. Тэгээд зөвхөн Улаанбаатар хот, Дархан, Эрдэнэт хотод л хэрэгжээд байх юм уу. Хүн ам одоо ихтэй төвлөрсөн аймгууд, төв суурин газрууд бол байна шүү дээ. Тухайлбал, Өвөрхангай аймаг, Өвөрхангай аймгийн Хархорин сум гэхэд арван зургаан мянган хүн амтай төвлөрсөн суурин газар. Энэ мэтчилэн төвлөрсөн суурин газруудад энэ ипотекийн зээлийн хүртээмжийг одоо нэмэгдүүлэх, түрээсийн орон сууцын хүртээмжийг нэмэгдүүлэх ямар одоо бодлого баримтлах юм бэ? Танай яамтай яриад байгаа юм. 
Тэгэхээр нэг хөөрхөн юм хэлээд л, аргалаад л яваад байгаа юм. Квот тогтоож өгнө л гээд байгаа юм. Тэгээд тэр квотоо хэзээ тогтоож өгөх юм, ямар арга хэмжээ авах юм. Ялангуяа энэ төв суурин газруудыг инженерийн хийцтэй, цэвэр бохирын системтэй болгоно гээд бид нар чинь мөрийн хөтөлбөрт байгаа юм амлачихсан. Тэгээд ирэх жилээс энэ төв суурин газруудыг инженерийн хийцтэй цэвэр бохирын системтэй болгох талаар ямар одоо арга хэмжээ авах гэж байгаа юм, хэчнээн аймаг одоо хамрагдах юм, төсөв санхүүтэй холбоотой асуудал нь ирэх оны төсөв дээр одоо тусаж байгаа юм уу гээд ийм одоо нэг таван асуудал дээр товчхон хэдэн хариулт авъя.
Г.Занданшатар: Эхлээд Хүрэлбаатар сайд, дараа нь Мэндсайхан сайд, тэгээд Мөнхбаатар сайд.

Ч.Хүрэлбаатар: Чинзориг сайдын асуултад хариулъя. Нийтдээ Засгийн газрын үйл ажиллагааны хөтөлбөрөөс одоо хэдийг нь хэрэгжүүлэх вэ? Энэ жилдээ одоо хорин нэгэн ондоо хэдий хэрэгжүүлж эхлэхээр суусан бэ гэдэг ийм асуулт байгаа. За ер нь урьд өмнө нь бол энэ төсвийг өргөн мэдүүлэхдээ нийгэм эдийн засгийг хөгжүүлэх үндсэн чиглэлтэй хамт өргөдөг байсан. Тэгээд энэ жилийн хувьд бол нөгөө хуулиудад нь өөрчлөлт оруулаад нэг жилийнхээ төлөвлөгөөг таван сарын арван тавны дотор өргөн мэдүүлэх ёстой. Түүн дээрээ үндэслэсэн төсвөө өргөн мэдүүлэх ёстой. Ийм хууль одоо мөрдөгдөөд явж байгаа. 
Тэгээд таван сарын арван таван нөгөө сонгуулийн өмнө болоод өнгөрчихсөн учраас энэ жилийн хувьд бол энэ жилийн төлөвлөгөө гэдэг зүйл бол Улсын Их Хурал дээр өргөн мэдүүлэгдээгүй байгаа. Уг нь үндсэн чиглэл дээр үндэслэгдээд төлөвлөгөөгөө боловсруулаад тэрийг нь баталчхаад, дараа нь төсвөө хийгдэх ийм боломжтой учраас ер нь энэ жилийн хувьд бол их тодорхой харагдахгүй байгаа. Засгийн газрын үйл ажиллагааны хөтөлбөр дээр бол нийтдээ гурван зуун дөчин найман зорилт бол тавигдсан байж байгаа. Ер нь бол. Энэ гурван зуун дөчин найман зорилтыг хэрэгжүүлэхэд дөчин долоо аравны нэг их наяд төгрөгийн санхүүжилт шаардлагатай гэж одоо үзэж байгаа. 
Тэгэхээр энэ бол зөвхөн энэ санхүүжилт, шаардагдах хөрөнгө оруулалтууд бол зөвхөн улсын төсвийн хөрөнгө оруулалтуудыг бол бид нар энэ дээрээ тавьж орж ирсэн байгаа. Харин нөгөө бусад эх үүсвэрээс хийгдэх боломжтой ажлууд олон байгаа. Тухайлбал Хөгжлийн банк байна, шууд хөрөнгө оруулалтаар байж болж байна. Дээр нь одоо төрийн өмчит аж ахуйн нэгжүүд өөрсдөө санхүүжилтийг нь гаргаад өөрсдөө хийгээд явчих боломжтой зүйлүүд байна. Хувийн хэвшлийн хөрөнгө оруулалт гэсэн ийм зүйлүүд байгаа. За энэ чиглэл дээр бол Засгийн газар бол ажиллаж байгаа. Энийгээ бол оруулж ирээд танилцуулаад явна гэдгийг бол хам одоо хэлье.

Хоёрдугаарт нь, энэ Засгийн газар бол аль болохоор тэр нийгэмд олон жил одоо хур болчихсон байгаа олон асуудлуудыг шинэчлэх чиглэлээр ажлуудыг бол эхлүүлье гэж байгаа. Тэгэхээр энэ жилийн хувьд бол хамгийн гол нь эрүүл мэндийн салбарын шинэчлэлийг эхлүүлж байгаа. Тэгэхээр Засгийн газрын үйл ажиллагааны хөтөлбөрт орсон тэр эрүүл мэндийн салбар дээр суугдсан бүх л ажлуудыг бид нар энэ жил одоо үйл ажиллагаандаа хэрэгжүүлж эхлэхээр оруулж ирсэн байж байгаа. 

Дараагийн эхлүүлж тавихаар одоо яригдаж байгаа зүйлүүд бол энэ боловсролын салбарын реформ. Үнэхээр энэ боловсролын салбарын тогтолцоонд одоо байр суурь алдагдсан нь сая Оюунчимэг гишүүний асуултад хариуллаа. Ер нь тэгээд асуултад ч гарлаа, ер нь олон нийтэд нийлээд байж байгаа. Тэгэхээр энэ чиглэл дээр туссан ажлуудыг бол голлож бид нар эхлүүлэх. Дээр нь тэр газрын хөрөнгийн үнэлгээтэй холбоотой үүнийг ил тод болгох чиглэлийн зорилтуудыг оруулж ирсэн. Эдийн засгийг ил тод нээлттэй болгох ийм зорилтуудыг бол хэрэгжүүлэхээр оруулж ирсэн. Мөн хорин нэгэн ондоо бид нар багтааж том бүтээн байгуулалтын ажлуудыг бүгдийг нь одоо эхлүүлэх ийм зорилтыг бол тавьж байгаа гэдгийг би бол хэлмээр байна. Дараагийн тэр асуудлуудыг сайд нар өөр өөрсдөө хариулах байх.
Г.Занданшатар: Мөнхбаатар сайд ерэн тав.

С.Чинзориг: Чинзориг гишүүний асуултад хариулъя. Зуун тавин мянган айлын хөтөлбөрийн хүрээнд бол яах вэ орон нутагт тавин мянгыг бид нар барина гээд төлөвлөсөн байгаа. Тэгээд энэ орон сууц баригдахын тулд таны хэлдэг бол хамгийн чухал нь аймгийн шугам сүлжээ хийгдэж байж тэрэн дээр чинь байшин барилга босно л доо. Харин өнгөрсөн хугацаанд бол Өвөрхангай аймаг бол шугам сүлжээгээр сайн хийж, мянга гаруй орон сууц бол ашиглалтад оруулсан юм байна лээ. Тэгэхээрээ, энэ бүх орон сууцыг бол төрийн байгууллага, төр бол барихгүй. Шугам сүлжээг нь тавьж өгч байж ипотекийн зээлийн бодлого явж байж эрэлт нийлүүлэлтийг дэмжиж байж тийм ээ, хэрэгжүүлнэ гэж ойлгож байгаа. 
Тэр утгаараа энэ жил одоо төсөвт бол зуун дөчин тэрбум төгрөг бол шугам сүлжээнд тавигдсан. Хорин нэгэн онд бол дөчин таван тэрбум төгрөгийн ажлууд бол аймгуудын шугам сүлжээ бол хэрэгжинэ. Тухайлбал одоо Завхан аймаг бид нар газар дээр нь очиж үзэж байгаад байшин барилга барина гэж байгаа боловч цаашдаа цэвэр бохир бохирын шугам, эх үүсвэр нь байхгүй, шугам сүлжээ нь байхгүй. Тэнд бол цаашдаа байшин барилга баригдахад бол жишээ нь Завхан аймагт бол Улиастай хотод маш хэцүү байдлууд харагдаж байгаа. Тэр утгаараа бид нар төсөвт бол таван зуун сая төгрөгийн жишээ нь Улиастай доодын шугам сүлжээнд зурагдан тавьж өгч байх жишээтэй.

Тэгэхээрээ, бидний хувьд бол төрийн зүгээс бол сая хэлсэн ипотекийн зээлийг зургаан хувь болгоод энийг бас нэг голдиролд нь орж явуулаад тэгээд одоо хүмүүсийн орлого нь тэнд нийцээд худалдаад аваад ирэхээр бас хувийн хэвшлүүдийг нь дэмжээд явна гэж ойлгож байгаа юм. 
Хоёрдугаарт бидний зүгээс бас орон нутагт нэг хөтөлбөрийг боловсруулж байгаа. Удахгүй бас бүлэгт Их Хуралд танилцуулахаар бид нар төлөвлөж байгаа. Ер нь бас төрийн зүгээс шугам сүлжээ нь байгаа. Ер нь хорин нэгэн аймгаас нэг арван гурван аймагт шугам сүлжээтэй юм байна лээ. Юм барих бололцоотой. Тэгэхээрээ, бид нар энэ шугам сүлжээ хийж өгөхийн хэрээр аймгуудад нь бас тодорхой нэг зорилтот бүлгүүддээ таарсан төрийн зүгээс бас тодорхой схемийг дэмжсэн схемийг бас ойр үед танилцуулна гэж бид нар бол төлөвлөж байгаа юм.
Г.Занданшатар: Хөдөө аж ахуйн асуудлаар. Ерөнхий сайд асуултад хариулна.
У.Хүрэлсүх: Амрыг ирье. Оюунчимэг гишүүний асуулт дээр бас нэмээд хариулчихъя гэж ингэж бодож байгаа юм. Тэгээд өнөөдөр улсын хэмжээнд төрийн болон хувийн хэвшлийн ерэн дөрвөн дээд сургууль байгаа юм. Зуун дөчин найман мянган хүүхэд одоо их дээд сургуульд сурч байна. Зуун мянган хүнд оногдох оюутны тоогоороо Монгол Улс нэгдүгээр байранд орсон. Мэргэжлийн сургалт үйлдвэрлэлийн төвд бол одоо дөч орчим мянган хүүхэд сурч байна. Энэ хоёрын байр солигдох ёстой гэж үзэж байгаа юм. Зуун дөчин найман мянга нь одоо мэргэжлийн сургалт үйлдвэрлэлийн төвд, дөчин мянган их, дээд сургуульд суралцаад бол энэ бол зохимжтой ажил. 
Хувийн их дээд сургуулиуд байна. Янз бүрийн мэргэжлээр сурч байгаа. Улс эх орон нь үнэхээр хэрэгтэй одоо инженерийн чиглэлийн мэргэжлүүдээр сурахгүй байна. Одоо худлаа ч гэсэн одоо үнэн ч гэсэн одоо гашууныг хэлэх гашуун ч гэсэн үнэнийг хэлэхээс өөр арга байхгүй. Тийм учраас одоо улс эх орны их бүтээн байгуулалтын ажлууд явагдахад бид нарт бол мэргэжлийн баялаг бүтээгч нарийн мэргэжлийн ажилчид бол зайлшгүй шаардлагатай байгаа. Ажилгүй иргэдийн тавин долоо аравны дөрвөн хувийг арван таваас гучин дөрвөн насны залуучууд эзэлж байгаа. 
Өнөөдөр Монгол улсын хэмжээнд нийтдээ зуун хорин таван мянган ажилгүй иргэн байна гэж статистик тоо хэлсэн. Тэрний одоо гучаас дөчин мянган хүн бол одоо идэвхтэй ажлын байр эрж хайж байгаа. Бусад нь бол одоо ажлын байр эрж хайхгүй амьдраад болж байгаа. Тэгэхээр энэ ажилгүй байгаа энэ зуун хорь гаруй мянган иргэнийг ажилтай болгохын тулд бид нар мэргэжил, сургалтын үндэсний үйлдвэрлэлүүдийг сайжруулах, түрүүгээр хүүхдүүдийг сургаж, мэргэжилтэй боловсон хүчин бэлтгэж гаргах чиглэл дээр анхаарч улсаас хоёр зуун мянган төгрөгийн тэтгэлэг олгож байгаа. Энэ бол үр дүнгээ өгч байгаа, бас. Цаашдаа энэ ажлыг одоо цааш нь үргэлжлүүлэн хийнэ гэж ингэж одоо бодож байна. 
Нэг ёсондоо хөдөлмөрийн нөөцийн маань дийлэнх хэсэг нь бол одоо оюутнууд болж хувирсан гэж одоо хэлж болохоор ийм нөхцөл байдал харагдаж байгаа гэдгийг хэлчихье. Тийм учраас Оюунчимэг гишүүний асуугаад байгаа энэ бодлогын шинж чанартай зүйлийг бид нар цааш нь дэмжинэ гэдгийг хэлье. За өвөлжилтийн нөхцөл байдлын талаар одоо Засгийн газар дээр хэд хэдэн удаа асуудал ярьсан. Улсын онцгой комиссын дарга Содбаатар Шадар сайдаар ахлуулсан ажлын хэсэг аймгуудаар явж өвөлжилтийн бэлтгэл байдалтай танилцаж, газар дээр нь бас дүн судалгаа, шинжилгээнүүдийг хийсэн. 
Улсын хэмжээнд бол нэг таваас зургаан аймаг бол одоо өвөлжилт хүндрэх ийм төлөв хандлагатай байгаа нь нэн ялангуяа хамгийн хүнд нь бол Баянхонгор аймаг. Тийм учраас Улсын онцгой комисс, Хөдөө аж ахуйн яамнаас энэ өвөлжилтийг аль болохоор хохирол багатай давж туулах чиглэлээр бас тодорхой ажлуудыг зохион байгуулж байгаа. Нэн ялангуяа өвөлжилт хүндэрсэн аймгуудаас мал, мах бэлтгэлийн ажлуудыг зохион байгуулахаар Хөдөө аж ахуйн яамнууд бэлтгэлээ хангаад төсөв хөрөнгө суулгаад улсын нөөцөд мах мал бэлтгэх ажлуудыг зохион байгуулахаар хийгдэж байна. Аймаг орон нутагт ажиллаж амьдарч байгаа малчид бас одоо отроор, зуншлага намаржилт сайтай байгаа өвөлжилт гайгүй болох газрууд руу одоо отроор явж байгаа. 
Энэ нь бас одоо тухайн аймаг орон нутагт хүндрэл бэрхшээлтэй асуудлуудыг бас бий болгож байгаа энэ бүхнийг одоо зохицуулах чиглэлээр Улсын онцгой комисс, Хөдөө аж ахуй яам, Засгийн газар бас зарим арга хэмжээнүүдийг авч ажиллаж байгаа гэдгийг бас та бүхэндээ хэлье. За цаашдаа энэ өвөлжилтийн асуудал дээр бол нэг зүйл ихээхэн анхаарах нь бол энэ өвс тэжээлийн бэлтгэлийн асуудлууд байгаа юм. Цаашдаа улсын нөөцөд бол өвс бэлдэхгүй байя гэж зорьж байгаа. Хүчит тэжээл бэлтгэе. Хүчит тэжээл, дөчин килограммын шуудай тав хүчит тэжээл арван нэгэн боодол өвстэй тэнцэж байгаа. Ийм хүчит тэжээлүүдийг бид нар цаашид бэлтгэх нь одоо малыг онд мэнд авч ороход их чухал юм. Эдийн засгийн хэмнэлттэй юм. 

Жишээ нь аймаг орон нутагтаа бол одоо өвс тэжээлээ бэлтгэх ийм бүрэн боломжууд байна, зохион байгуулалтын ажлуудыг сайн хийх хэрэгтэй гэж ингэж одоо үзэж байгаа. Тийм учраас өвөлжилтийн бэлтгэл асуудлаар бол зохих арга хэмжээнүүдийг авч байгаа гэдгийг хэлье. Баярлалаа.
Г.Занданшатар: За одоо эрхэм гишүүн Хавдисламын Баделхан асуулт асууна. Хоёр юм асуултаа уучлаарай. Байж байгаарай. Аль хоёр асуулт вэ? Ариунзаяа сайд 94. Аюушийн Ариунзаяа сайд хариулна.

А.Ариунзаяа: Чинзориг сайдын асуултад хариулъя. Малчид, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлөх тухай хуулийн үйлчлэлийн хугацааг сунгах талаар өмнө нь ч та асуусан, сая ч асууж байна. Өмнө нь би асуух хариулахдаа таны саналыг дэмжиж байна аа, энэ асуудлаар одоо судалъя. Засгийн газар дээрээ хэлэлцье гэдэг асуудлыг хариулсан байгаа. За дээрээс нь танаас одоо бас албан тоот ирсэн. 
Зөвхөн манайд ч биш Сангийн яаманд бас ирсэн байгаа. За ер нь гүйцэтгэлийг төлөвлөгөө гүйцэтгэлийг аваад үзэх юм бол хорин онд наян найм орчим мянган иргэн хамрагдана гэсэн төлөвлөгөөтэй байсан. Гэтэл 6280 иргэн энэ дотроо бол яг малчид хамрагдсан байгаа. За үүнээс 5244 шууд одоо тэтгэврээ тогтоолгоод тэтгэврээ одоо бас авч эхэлсэн. За 10,8 тэрбум төгрөг орж ирсэн 6.5 тэрбум төгрөг гараад одоо яваад эхэлчихсэн байгаа. Сар болгон одоо олгогдоод. Улам л одоо энэ тэтгэврийн сангийн алдагдал нь бол өсөх ийм дүр зураг харагдаж байна. Малчид залуу малчдын, одоо нийгмийн даатгалд тэтгэврийн даатгалаа төлөх нийгмийн даатгалд одоо хамрагдах асуудлыг арай илүү цогцоор нь өөрөөр харах хэрэгтэй байгаа юм л даа. 
Одоогоор бол малчдын нэг 23 хувь нь нийгмийн даатгалаа төлдөг ийм дүр зурагтай байна. Тэгэхээр цаашид одоо малчид өөрсдөө эдийн засгийн идэвхтэй эд эс болж үр одоо эдийн засгийн эргэлтэд, одоо малынхаа ашиг шимийг оруулдаг нийгмийн даатгал, эрүүл мэндийн даатгалтай өөрсдөө бас одоо хамрагддаг. Болохгүй бол малын хөлийн татвартай холбогдуулаад одоо нэгдсэн нэг байдлаар нэг удаагийн татвар аваад түүнийгээ одоо дотор нь төрийн бүх сангууддаа хуваарилалтыг хийдэг тийм тогтолцоонд орох уу гээд одоо бодлогын зөвлөмжүүд дээрээ ажиллаад байж байна. 

Цаашдаа одоо энэ хууль маань дахиад хоёр гурван сарын хугацаа үйлчлэх хугацаа байгаа. Бид ч гэсэн одоо идэвхтэй сурталчилгаагаа хийгээд идэвхтэй үйлчлэлдээ хамруулаад явж байна. Гэсэн хэдий ч яг залуу малчдын хувьд бол мөнгөгүй гэхээсээ илүүтэй дүр сонирхол нь байхгүй юм уу л гэсэн дүр зураг харагдаж байна. Яг тэтгэврийн насны ахмадууд бол бас хамрагдаад нийгмийн даатгалаа төлөөд нөхөн төлөөд тэтгэврээ тогтоолгоод явж байгаа. Баярлалаа.

Г.Занданшатар: Нөхөн төлөх хугацаагаа сунгах уу гэсэн асуулт асуусан гол нь тийм ээ. Сангийн сайд Хүрэлбаатар асуултад хариулна. 

Ч.Хүрэлбаатар: Хоёр асуултад хариулъя. Нийгмийн даатгалын шимтгэлтэй холбоотой энэ нийгмийн даатгалын сан, тэтгэврийн шинэчлэл, нийгмийн халамжийг шинэчлэлийг энэ багцаар нь Засгийн газар, Улсын Их Хуралд өргөн мэдүүлэх юм. Тэр үедээ бид нар энэ асуудлыг давхар хөндөж орж ирнэ. Тэгэхгүй бол одоо нэг ажил хийчихдэг дараа реформаа ярьдаг ийм байж бас боломгүй байгаа учраас бид нар энэ саяын одоо хэний Чинзориг гишүүний асууж байгаа асуултыг бид нар реформын одоо багц хуулиудтай нь хамтад нь оруулж ирж Их Хурал дээр хэлэлцүүлж шийдвэрийг гаргуулна гэдгийг хэлье. 

Дараагийн асуудал бол энэ тэтгэвэр барьцаалсан үнэт цаасны тухай асуудал байгаа. Энэ бол нөгөө дагаж гарсан хуулиараа бол хоёр мянга хорин нэгэн оны тавдугаар сарын нэгнээс эхлээд үнэт цаасыг эзэмшүүлнэ гэдэг хуульдаа зааж өгсөн байгаа. Мөнгөө эзэмшүүлнэ дараа нь тэр мөнгөө үнэт цаасаа мөнгөжүүлэх тухай заалтыг мөн оруулж ирж өгсөн байж байгаа. Тэгээд мөнгөжүүлэхийг нь хэн хийх вэ гэхээр үнэт цаас гаргасан байгаа Эрдэнэсмонгол компани буюу тэр нөгөө алт мөнгөний ордтой silvermongolia билүү тэр компани өөрсдөө энэ асуудлыг мөнгөжүүлэх энэ ажлыг бол зохион байгуулах учиртай юм байгаа юм. 
Г.Занданшатар: Баярлалаа. Одоо эрхэм гишүүн хувьд Хавдисламын Баделхан асуулт асууна.

Х.Баделхан: За баярлалаа. За орон нутгийн иргэдтэй уулзахад өнөөдрийн Засгийн газраас явуулж байгаа бодлогыг бол их дэмжиж байгаа юм. Ялангуяа энэ ковид-19 цар тахлыг бол оруулаагүй. Энэ бол Засгийн газрын гавьяа мөн. За хоёр дахь нь бол энэ хүүхдийн зуун мянгыг бол иргэд их дэмжиж байна. Ялангуяа өнөөдрийн энэ энэ эдийн засгийн хямралтай үед бол хүүхдийн зуун мянга бол хөдөөгийн иргэдэд бол их дэм болж байна. Энийг нэг төсвийн төсөл дээр бас тусгаад ирсэнд бас талархаж байна. За хорин нэгэн оны төсвийн төслийг бол дэмжиж байгаа ерөнхийдөө. Ер нь өнөөдрийн нөхцөл байдал ирэх оны нөхцөл байдлыг олон улсын хэмжээнд сайн тооцоод оруулсан байна. Ялангуяа төсвийн тусгай шаардлагуудыг бол бүрэн хангасан байна гэж энэ аудитын дүгнэлт дээр оруулсан байна. Ингээд төсвийн төслийг бол дэмжиж байгаа. Нэг хэд хэдэн асуулт байна. 
За манай улсын төсвийн орлогын 1/5 хувийг бараг энэ зэс нүүрс эзэлдэг юм байна. Ирэх жилийн төсвийн төсөл бол зэс нүүрснээс нийтдээ нэг хоёр аравны найман их наяд төгрөг орохоор төлөвлөсөн байна л даа. Энэ бол их мөнгө. Тэгэхлээр асуулт бол яг өнөөдөр бид нар экспортод гаргаж байгаа ялангуяа зэс, зэс бо цэвэр зэс биш шүү дээ. Зэс дотроо бол ховор металл их байгаа. Алт байгаа. Яг энэ бүгдийг нь одоо нарийн тооцоод тийм орлогыг нь авч чадаж байна уу? Энэ дээр бол энэ тал дээр бол сангийн яамнаас бас тусгай лаборатори тоног төхөөрөмжийг суурилуулах ажлуудыг хийж байгаа юм байна. Яг өнөөдрийн байдлаар бол энэний бүх орлогыг бид нар бүрэн авч чадаж байгаа юу? Нэг дэх асуулт. 
Хоёр дахь нь бол энэ төрийн өмчийн компаниуд бол үр ашиггүй ажиллаж байна гэж энэ сүүлийн бараг арваад жил яригдсан. Жил болгон яригдаж байгаа. Сая Ерөнхий сайдын хэлсэн үгэнд дотор бол ер нь Төрийн өмчийн компаниудын жаран хоёр хувь нь ашиггүй ажиллаж байна гэж. Ер нь энэ тал дээр дорвитой ямар ажил зохион байгуулах юм бэ гэсэн нэг асуулт байна. 
Гурав дахь нь бол энэ Асгатын мөнгөний орд байгаа. За энэ мөнгөний орд бол бүр социализмын үед нөөц нь тогтоогдсон. Дараа нь зам баригдсан нэлээн ажил хийгдсэн. Яг энэ Асгатын мөнгөний ордыг ашиглалтад оруулах талаар ирэх жил чухам юу хийх юм бэ? Ямар ажил хийгдэх вэ? Одоо энэ дээр хамтарч ажиллах компанид олсон уу? Ер нь тийм тодорхой компани төлөвлөсөн юм байгаа юу гэсэн асуулт асуумаар байна. 
Дараагийн нэг асуулт бол энэ аудитын дүгнэлт дотроо бол энэ төсвийн төслүүдэд тусгагдаагүй төсөл гаргах хэмжээ гэж нэг, арван долоо аравны долоон тэрбум төгрөгийн төсөл арга хэмжээний жагсаалд явж байна. Энэ одоо ямар учиртай юм бол? 

Дараагийн нэг хэлэх санал бол ерөнхий сайдыг манай арван долоон онд манай аймагт очих үед газар дээр нь нэг хэд хэдэн асуудал шийдсэн юм. Тэрний нэг нь төрийн эмчилгээний цогцолбор барилгыг барьж эхэлж байгаа. Ирэх жил ашиглалтад орно. Гэтэл энэ барилгын төсөв өр дүнд бол төсөвт зөв тусгагдаагүй байна. Энэ Засгийн газрын хэрэг эрхлэх газраасаа бол яг магадлан хийгдсэн, батлагдсан зураг төсвийн дагуу санал болгосон боловч Сангийн яам бол энийг зөв оруулаагүй байна. Энийг залруулж өгөөч гэсэн ийм тодорхой санал байна. Баярлалаа.

Г.Занданшатар: Баян-Өлгий аймаг дээр сургуулийн л асуудал яригдаж байгаа шүү дээ, тэрнийг ярьсан байх. Хүрэлбаатар сайд, Ёндон сайд нар асуултад хариулна. Хүрэлбаатар сайд. Оюун-Эрдэнэ сайд бас Төрийн өмчийн компаниуд. 
Ч.Хүрэлбаатар: Баделхан гишүүний асуултад хариулъя. Ер нь Монгол Улс бол газрын доорх баялгаасаа тэр дотроо одоо хилээр гарч байгаа одоо ашигт малтмалаас орлогыг бол бүрэн гүйцэд авдаг байх учиртай. Хуулиараа бол тэр лабораторийн дүгнэлтээр гарсан металл болгон дээр амнат бол ногдуулах одоо хуультай. Тэгэхээр бид нарын хувьд бол энэ лабораториуд дээрээ нэлээд анхаарал тавья. Гаргаж байгаа баялаг дээрээ ер нь анхаарал тавья гэж үзээд энэ боомтын шинэчлэлийн ажлыг бол эхлүүлсэн. Одоо хилээр автомашин юм уу, вагон гарлаа гэж бодоход тэрэн дээрээс нь бүгдээс нь дээжийг нь аваад, тэгээд дотор тэр одоо тэр ашигт малтмалын бүтцийг нь гаргаад лабораторийн дүгнэлт хийчих ийм одоо тоног төхөөрөмж, эд нарыг бүрэн хэмжээгээр захиалуулаад, одоо үйлдвэрлүүлчихсэн байж байна. 
Одоо нөгөө нэг ковидтой холбоотой мэргэжилтнүүд нь ирж ажиллах тал дээр жоохон цаг алдаж байгаа зүйл бол бий. Гэхдээ ингэхээр хилээр гарч байгаа ашигт малтмалаасаа бид нар татвараа гүйцэд авдаг болно. Энэ хорин нэгэн оны төсвийн орлого дээрээ бид нар гарч байгаа баялгаасаа орлогоо гүйцэд авахаар бол тооцоо судалгаагаа хийсэн гэдгийг бол хэлмээр байна. Улсын хил дагуу, бас нэлээд олон лабораториудыг бид нар барьж байгуулж байгаа. Одоо Оюу толгой дээр ч гэсэн бид нар болон одоо орчин үеийн одоо лаборатори мөн тэр дээж авдаг төхөөрөмжүүдийг бүгдийг нь одоо суурилуулахаар төлөвлөөд явж байгаа. 
Энэ жилдээ бид нар нэг таван лаборатори бол хорин нэгэн онд бол амжиж одоо орж одоо ашиглалтад орно. Ингэснээрээ бид нарын хувьд бол гарч байгаа баялгаасаа гүйцэд орлогыг авдаг болно гэдгийг хэлье. За Түвдэндорж дарга тэр төсөвт өртгийг хэрхэн тооцсон талаар асуултад хариулаарай. Баярлалаа. 
Г.Занданшатар: 88 голын ширээ, 88 Түвдэндорж дарга. Төсөвт өртөг тэр төрийн үйлчилгээний цогцолборын.

Г.Түвдэндорж: Төсвийн хөрөнгө оруулалтын газрын дарга Түвдэндорж асуултад хариулъя. Төрийн үйлчилгээний нэгдсэн төвийн барилга, Баян-Өлгий Өлгий суманд хэрэгжиж байгаа төслийн төсөл байгаа. Энэ төслийн төсөвт өртгийн нэмэгдэл нь магадлалаар баталгаажиж ирээгүй тул одоо төсөвт өртгийн нэмэгдлийг тусгаагүй байж байгаа.
Г.Занданшатар: Ёндон сайд Асгатын мөнгөний ордын асуудлаар ерэн хоёрдугаар микрофон.
Г.Ёндон: Баделхан гишүүний асуултад хариулъя. Асгатын мөнгөний ордны талаар асуулаа. Асгатын мөнгөний ордыг хоёр мянга хориос хорин дөрвөн оны хугацаанд шаардлагатай хөрөнгө оруулалт, бичиг баримт, зураг төсөл, тэзү үйлдвэрлэлийн болон хагас үйлдвэрлэлийн туршилтыг хийж хөрөнгө оруулагчийг тодруулна гэсэн тодорхой заалт, үйл ажиллагааны хөтөлбөрт тусгачихсан байж байгаа. Ер нь бол асгатын орд бол одоо яг эндээс мэргэжлийн хүний хувьд хэлэхэд бол тийм том их нөөцтэй орд бол биш. Мөнгөний хувьд ярих юм бол. Өнөөдөр бол мөнгөний үнэ цэнэ өсөж байгаа болохоор энэ ордын үнэ цэн тодорхой хэмжээгээр өсөж байгаа. Асгатын мөнгөний орд дээр өмнө нь хийгдсэн зураг төслийн ажлууд бол нэлээд байдаг. Ерэн одоо хоёр мянган оны эхэн үед ерээд оны сүүлд бол Монгол, Оросцветмент компанид байх үед нь бол гадаадын хоёр компани, нэг нь Оросын нэг нь Английн хоёр компанитай зураг төсөл, урьдчилсан тооцоо хийгдсэн байдаг. 
Аль, аль нь дэд бүтцийн хувьд хүндрэлтэй, баяжуулалтын технологи хүндрэлтэй, нөөц бас тийм хангалттай хэмжээнд өндөр биш гэсэн шалтгаанаар уг төслөөс татгалзаж байсан. За өнөөдрийн байдлаар бол Эрдэнэс Монгол компани дээр Асгатын төслийг хариуцсан нэгж байдаг. За өнөөдрийн байдлаар бид нарын хийж байгаа ажил юу вэ гэвэл өмнө нь энэ ордыг сонирхож байсан бусад одоо компаниуд, за мөн одоо Оросын хүрээлэнгүүд рүү бол тодорхой санал албан бичгийг явуулсан байж байгаа. Энэ талаар хамтран ажиллах чиглэлээр. Мөн одоо Германы бас Доберсек гэдэг компаниуд энэ талаар сонирхсон. Бид нар шаардлагатай мэдээллүүдийг өгч явуулсан байж байгаа. Асгатын ордын хувьд бол хамгийн гол юм бол хөрөнгө оруулалтыг шийдвэрлэх шаардлагатай байгаа. 
Өнгөрсөн жилийн жил бол онцгой байдлын одоо хүмүүсийн оролцоотойгоор одоо замыг бол зассан байж байгаа. Гэхдээ бас яг одоо үйлдвэрлэлийг барьж байгуулах хэмжээний замын төслийн хувьд бол бас нэлээд хүндрэлтэй. Сая бас Баделхан гишүүний асуусан тэр гаалийн талаар Хүрэлбаатар сайдын хэлсэн тэр жаахан мэдээлэл тодотгоё гэж бодлоо. Ер нь бол гаалийн лабораториор тодотгосон, гарч ирсэн бүх ашигт малтмалаас ашиг авна, татвар авна гэх юм бол энэ бол одоо хүндрэлтэй асуудал байдаг. Уул уурхайн одоо мэргэжлийн талаас нь хэлэх юм бол гарч ирсэн бүх зүйлээс татвар авах боломжгүй. 
Яагаад вэ гэвэл тодорхой нэр зааж, тодорхой агуулгаас дээш хэмжээнд баяжуулахад боловсруулахад үр ашиг өгөх тохиолдолд тэндээс татвар авдаг. Түүнээс одоо Бор-Өндөрийн жоншноос жишээ нь алтны бага хэмжээний одоо төмрийн бага хэмжээний агуулга гарч байдаг. Эрдэнэтийн зэсийн баяжмалаас бас алтны агуулга байж байдаг. Гэхдээ энэ бүгдийг бол авах боломжгүй. Энийг ялгаж авах технологи нь зардлаасаа, зардал нь бол өртгөөсөө үнээсээ хамаагүй илүү байдаг. 
Тийм учраас бас яг лабораториос гарч ирсэн бүх ашиг, эрдэс бодисоос бол татвар авахаас энэ хүндрэлтэй асуудал гэдгийг бас хэлмээр байна. Баярлалаа.
Г.Занданшатар: Баделхан гишүүн 1 минут тодруулъя. 
Х.Баделхан: Баярлалаа. Саяын нөгөө төрийн үйлчилгээний цогцолборыг бол би есөн сарын хорин хоёрны өдөр Түвдэндорж даргад өгсөн юм байгаа юм. Албан ёсоор. Энэ Хэрэг эрхлэхээс бас очсон, энийг нэг дахиад нэг хараад өгөөч гэж хэлмээр байна.
Г.Занданшатар: За санал хэллээ. За одоо эрхэм гишүүн Ганибалын Амартүвшин, асуулт асууна.
Г.Амартүвшин: Та бүгдэд энэ өдрийн мэндийг дэвшүүлье. Имонголиа гээд арван хоногийн өмнө бид нар энэ Засгийн газар хөтөлбөрөө танилцуулж албан ёсоор эхлүүлсэн байгаа. Тэгэхлээр энэ төрийн үйлчилгээг цахимжуулах ер нь бол маш ач холбогдолтой чухал хөрөнгө оруулалтын тийм төсөл байгаа. Энэ дунд хугацаанд одоо авлига, түгжрэл, хүнд суртлыг одоо бууруулна. 
Гэхдээ энэ том төслийн ач холбогдлыг нь яг энэ төсөв дээр би сайн олж харахгүй байна л даа. Өөрөөр хэлбэл хэрвээ бид нар энэ төрийн үйлчилгээг цахимжуулж байгаа юм бол төрийн албан хаагчдын тоо хангалттай буурахгүй байна гэж би харж байна. Энэнтэй холбоотой зардал нь буур буурахгүй байна. Ингэж харагдаж байна. Тэгэхлээр энэ том төслийг нэгэнт бид нар одоо зоригтой хэрэгжүүлж байгаа юм чинь энэ эдийн засагт өгч байгаа үр өгөөж нь тодорхой баймаар байх юм. Энэ тал дээр бас нэг тодруулж өгөөч. 

Хоёрдугаарт энэ нийслэлийн одоо бид түгжрэлтэй өдөр тутам одоо тулгарч байна. Энэ түгжрэлийг бууруулахад чиглүүлсэн ямар хөрөнгө оруулалт, зардал туссан юм бэ? Энэ түгжрэлийн асуудлыг бид нар шийдэхгүй байвал энэ ирэх хорин нэгэн онд биш, бүр дунд хугацаанд бид нар бол маш хүнд байдалд ороод энэ бол эдийн засагтаа маш хор нөлөөтэй. Эдийн засгийн одоо хөгжилд бас муугаар нөлөөлж байгаа. Бид нарын өнөөдрийн амьдралын нэг бодит байдал байгаа. Энэ тал дээр нэг Зам, тээврийн сайд ч юм уу, одоо хэн байдаг юм нэг тайлбар хийж өгнө үү? 

Зарим нэг хөрөнгө оруулалт ялангуяа орон нутгийн хөрөнгө оруулалтад одоо хойшлуулах шаардлагатай юм болов уу гэж хараад байна л даа. Эдийн засгийн үр өгөөж, эрэмбэ дарааллаараа одоо доогуур орж байгаа бол энэ мөнгө төгрөг ховор байгаа энэ үед бид нар энэ зарим төслүүдээ эхлүүлэхээ хойшлуулж, гол одоо орлого олдог төслүүд дээрээ төвлөрч ажилламаар санагдаад байх юм. 
Ер нь бол Сангийн яам энэ хөрөнгө оруулалтын зардлаа тусгахдаа үр өгөөжийг нь эдийн засагт одоо өгөх тэр үр өгөөжийг нь яаж судалдаг юм бэ? Энийг одоо яаж харгалзаж тусгадаг юм бэ? Миний одоо ойлгож байгаагаар бол гишүүн болгон тойрогт бол нэг жоохон, жоохон юм суулгах тийм одоо хүсэлтэй байдаг. Гэтэл том зургаар энэ эдийн засагт ямар үр өгөөжтэй, хэрэгтэй юм уу, хэрэггүй юм уу гэсэн тийм дүгнэлт ер нь гардаг юм уу? Энийг бас аа тодруулж өгөөч. 

Эцэст нь төрийн өмчийн өмчит компаниудын хувьчлах талаар бид нар бас тодотголын үеэр бас нэлээн ярьсан. Энэ төсөвт бол ер нь төрийн өмчит компаниудыг хувьчлах тийм одоо төлөвлөгөө байхгүй байна гэж би харж байна. Энэ бол уул нь бол бид нар, энэ төрийн өмчит компаниуд, ялангуяа үр ашиггүй ажиллаж байгаа энэ төрийн өмчит компаниудаа хувьчлаад, жинхэнэ одоо зах зээлийн зарчмаар уг нь ажиллуулаад, үр өгөөж нэмэгдүүлээд төсөвт бас өгч байгаа тэр ногдол ашиг орлогыг нь нэмэгдүүлэх тал дээр ул нь анхаарч ажилламаар байх юм. Баярлалаа.
Г.Занданшатар: Хүрэлбаатар сайд, дараа нь Оюун-Эрдэнэ сайд.

Ч.Хүрэлбаатар: Цалингийн нэгдсэн системийг одоо бий болгож байгаа, тэгээд энэ нэгдсэн систем бол хоёр мянга хорин нэгэн оны нэг сарын нэгнээс эхэлж бүрэн агуулгаараа хэрэгжиж эхлэх юм. Тэгээд хэрэгжээд эхлэхээр түүнийг ирэх жилээс нь бид нар үр дүнг нь бол бодитойгоор хэрэгжүүлээд явна гэж үзэж байгаа. Одоо бол энэ системдээ оруулаад эхлэхээр хаана хэдэн тоо илүү ажиллаад байна вэ, эсвэл шаардлагыг нь хангаагүй байж байж өндөр цалин аваад яваад байна уу, эсвэл нэг шаардлагыг хангачихсан мөртөө бага цалин аваад яваад байна уу гэдэг зүйл нь бүгд ил тод болоод ирэх юм. Ер нь ингэснээрээ бид нар төрийн албан хаагчдынхаа тоог улс орон даяар яг нарийн мэддэг яг хэдэн цалин авч байна вэ, хэд нь ажиллаж байна вэ, хэд нь одоо чөлөөтэй байна вэ, хэд нь өвчтэй байна вэ гэдэг нь бол энэ дээр бүгд мэдээллүүд нь гарч ирээд байх ийм боломж бол бүрдчих юм гэдгийг бол хэлмээр байна. 
За дараагийн зүйл бол энэ хөрөнгө оруулалтынхаа эдийн засгийнхаа үр ашгийг ер нь яаж тооцдог юм бэ гээд. Энэ Сангийн сайдын 2018 оны одоо тушаалаар батлагдсан эдийн засгийн үр ашгийг тооцох тийм нэг аргачлал байдаг. Энэ дээрээ үндэслээд бид нар энэ хөрөнгө оруулалтын одоо үр ашгуудыг тооцож явдаг. Тэгэхдээ эдийн засгийн үр ашгаас гадна нийгмийн одоо үр ашгийг бас давхар тооцож явдаг. За яг хуулиараа бол зураг төсөв нь бүгд хийгдсэн зүйлийг бол одоо хөрөнгө оруулалтыг улсын төсөв дээр суулгаж санхүүжүүлж явах учиртай байдаг юм. Энэ нь ч гэсэн Их Хурал дээр бас мөн адилхан мөрдөгдөх учиртай л зүйл юм байгаа юм гэдгийг бол хэлье. Ингээд Оюун-Эрдэнэ сайд үлдсэнийг нь хариулах байх.

Г.Занданшатар: Оюун-Эрдэнэ сайд Имонгола, төрийн өмчийн компаниудын хувьчлал.

Л.Оюун-Эрдэнэ: Гишүүний асуултад хариулъя. Бид нар Эстонийн цахим шилжилтийн академитай хамтарч ажиллаж байгаа. Мэргэжилтнүүд хүрч ирж манайхыг одоо үндсэндээ үнэлгээ хийгээд буцсан. Тухайн мэргэжилтнүүдтэй манай салбарын мэргэжилтнүүд бас уулзсан. Монгол улсад цахим шилжилт бүрэн хийгдэхэд долоо аравны хоёр жилийн хугацаа орох юм байна гэдэг ийм бид нарт зургийг гаргаж өгсөн байж байгаа. Энэ дөрвөн жилийн хугацаанд нийт шилжилтийн наян тав орчим хувь одоо хийгдэх ийм боломжтой гэж үзэж байгаа. Одоогийн байдлаар бол бид нар Имонголиа гэдэг цонхонд төрийн зуун наян нэгэн үйлчилгээг төвлөрүүлээд байгаа. Оны эцэс гэхэд энэ хоёр зуун арав болно. 
За цаашдаа ер нь бол цахим шилжилт, бүтэн хийгдвэл үл хөдлөх хөрөнгө худалдаж авах, гэрлэлт бүртгүүлэхээс бусад бүх төрийн үйлчилгээ цахимжих ийм боломжтой гэж үзсэн байгаа. Тэр нөгөө дүгнэлт бол нэлээн тийм өөдрөг дүгнэлт гарсан. Хүн ам цөөхөн учраас харьцангуй энэ цахим шилжилтийг хийхэд илүү одоо хялбар байх болно гэдгийг хэлж байгаа. Бид нарын хувьд хууль өргөн барина. За цахим шилжилтийн багц хууль одоо өргөн барихаар болж байгаа. За энэ нь бол нэгдүгээрт хувь хүний мэдээллийн аюулгүй байдалтай холбоотой ийм одоо хуулийн одоо төсөл өргөн баригдана гэсэн үг. Нэг үгээр хэлбэл төр иргэнийхээ одоо мэдээлэл рүү заавал зөвшөөрөлтэй нэвтрэх ийм баталгааг хангаж өгөх ийм одоо хууль.

Хоёрдугаарт энэ кибер аюулгүй байдалтай холбоотой, нэг үгээр хэлбэл цахим халдлагатай холбоотой яаж аюулгүй байдлаа хангах вэ гэдэгтэй холбоотой ийм багц хууль. За мөн цахим гарын үсэг хэрэглэхтэй холбоотой ийм хууль. Мөн одоо бид нарын хэрэглэж байгаа регистрийн дугаар, мөн бидний хэрэглэж байгаа гадаад паспортын дугаар, иргэний үнэмлэхийн дугаар, жолооны үнэмлэхийн дугаарыг нэг дугаарт шилжүүлэх ийм тогтолцоо руу шилжиж байж хүн өөрөө өөрийгөө нөгөө нэг таних байдлаар илүү хялбар болоод, илүү нөгөө нэг төрийн үйлчилгээ цахимжих энэ зорилтоо бол хангагдана гэж үзэж байгаа юм. Бид нарын хувьд бол судалгаа авч үзэж байгаа иргэдийн бас одоо хэрэглээ бол өндөр байгаа. Тавь орчим мянган иргэд одоо энэ Имонголиа гэдэг цонх руу одоо хандалт хийж төрийн үйлчилгээ авсан ийм одоо статистик мэдээлэл бол байж байгаа. 

Ингээд энэ шилжилт хийгдэхээр аяндаа одоо жишээлбэл энэ үйлчилгээг үзүүлж байгаа төрийн албан хаагчдын орон тоо бол шаардлагагүй болж эхэлнэ. Тэгээд бага багаар одоо бид нар Төрийн албаны зөвлөлтэй ярьж байгаа. Бага багаар одоо төрийн албан дээр гарч байгаа энэ нэн шаардлагатай биш албан тушаалуудын орон тоо бол багасаад явах ийм одоо шилжилтийг хийнэ гэдэг байдлаар хийгдээд явж байгаа. Түрүүн Баделхан гишүүн асуусан төрийн өмчийн компанийн үр өгөөж, өнөөгийн нөхцөл байдлын дүн шинжилгээг хийх, хийж танилцуулах асуудлыг Ерөнхий сайдын албан даалгавраар Төрийн өмчийн хороонд өгсөн байж байгаа. За энэ асуудал яригдаад дүгнэлт нь гараад ирэхлээр Төрийн өмчийн одоо бодлого зохицуулалтын газраас аль төрийн өмчийн үйлдвэр нь ашигтай байх вэ, ирээдүйд, аль нь ашиггүй байх вэ гэдэг ийм одоо ялгаатай хоёр байдлаар ангилна.

Ашиггүй байгаа төрийн өмчийн үйлдвэрийн газруудыг, эсвэл татан буулгах, эсвэл хувьчлах аль эсвэл хугацаатай үүрэг өгөөд үр өгөөжөө дээшлүүлэх ийм одоо шаардлагатайгаар хоёр ангилж үзнэ гэдэг байдлаар гарч байгаа. Надад ирж байгаа мэдээллээр бол арван нэгэн сарын нэгэн гэхэд энэ судалгааны дүн шинжилгээ хийгдээд дуусах юм байна гэдэг ийм мэдээллийг төрийн өмчийн бодлого зохицуулалтын газрын удирдлагууд дараад өгч байгаа. Баярлалаа.

Г.Занданшатар: Эрхэм гишүүн Ням-Осорын Учрал асуулт асууна. Уучлаарай. Түр байж байгаарай. Юуны талаараа, нийслэлийн түгжрэл, Зам, тээврийн хөгжлийн сайд Халтар 95. Төсөвт ямар тавьсан түгжрэлийг арилгах талаар. 
Л.Халтар: Энэ нийслэлийнх нь төлөөлөл алга байх шиг байна тэ? За түгжрэлийн хувьд бид нар нэг дөрөв, таван асуудал дээр цаашдаа анхаарах шаардлагатай гэж. Нэгдүгээрт нийтийн тээврийн энэ парк шинэчлэлт болон нэмэгдүүлэх асуудал байгаа юм. Өөрөөр хэлбэл машинаар явсан нь илүү байх уу, эсвэл эргэлт хурдантай нийтийн тээврээр явах нь хүнд хэрэгтэй байх уу. Энэ хоёрыг нийслэлийн иргэдэд мэдрүүлэх асуудал нэгдүгээрт.

Хоёрдугаарт нь нийслэлийн авто замын сүлжээг өргөтгөх асуудлууд бий. Гуравдугаарт нь нийслэлийн иргэдийн ярьдаг энэ авто зам төмөр замын нэг түвшинд тогтолцоо байгаа энэ хэсгүүдээ түгжрэл их үүсдэг тухай ярьдаг. Бид бол цаашдаа Төмөр замын тээврийн тухай хуульд оруулж өгсөн. Өөрөөр хэлбэл одоо ирээдүйд баригдах төмөр зам, авто зам, хоёр ижил бус түвшин огтолцоно. Өөрөөр хэлбэл гүүр болон нүхэн гарцуудыг цаашдаа Улаанбаатар хотын орчимд түлхүү хийж өгөх асуудал урав дахь нь. 
За дөрөвдүгээрт нь бол энэ сургуулийн сурагчдын автобус байгаа. Маш олон иргэд хүүхдээ сургуульд нь өөрийн хувийн машинаар хүргэдэг. Энэ нь бас өглөө болон сургууль тарах үед ажлын одоо нөгөө түгжрэлийг илүү их үүсгэдэг. 
Тавдугаарт нь мэдээж энэ их дээд сургуулиудыг гаргах, барих гээд асуудлууд бас алстай хийгдэх зүйлүүд байна. Сүүлийн үед хүмүүс ярьж байгаа энэ тэгш сондгой өдрөөр нь дугаарын хязгаарлалтад оръё гэж. Энэ бол хамгийн амархан шийдэл боловч магадгүй тодорхой хугацааны дараа бид нар нөгөө дугаарлалтын хязгаарлалттай байсан юу орсон үе тэрнээс өмнөх хоёр ижил түвшинд оччих юм биш биз дээ гэсэн болгоомжлол байгаа учраас нийслэлтэйгээ хамтарч энэ одоо зүйлийг бол судалгаа бид нар хийж байна. Ойрын үед энэ асуудлуудаар бас Засгийн газар дээр оруулах юм. Зүгээр түгжрэлтэй холбоотой бол нийслэл дээр энэ ялангуяа миний эхний хэлсэн нийтийн тээврийн парк шинэчлэлтийн асуудал дээр бол бас тодорхой хэмжээний мөнгөн дүн тавигдсан юм байна лээ. 
Г.Занданшатар: Тэгээд ер нь дагуул хотын асуудал их, дээд сургуулиудыг хотоос гаргах асуудал энэ цогцоор нь нэг том шийдэл гаргах ёстой юм байна лээ. Одоо Ням-Осорын Учрал гишүүн асуулт асууна.
Н.Учрал: Түрүүн Ерөнхий сайдын мэдээлэл, дээр дурдсан төрийн үйлчилгээг цахимжуулах технологи хэрэглэх, боловсролын салбар дахь шинэчлэл, хэрэгжүүлэх ажлуудыг бол дэмжиж байгаа. Түрүүн бас нөгөө МСҮТ-ийн асуудлаар ярьж байна л даа. Тэр Холбооны Бүгд Найрамдах Герман Улсад хэрэгжүүлж байгаа хуулийн нэлээн их судалгаа хийгээд, нэг хууль өргөн барих гэж байгаа. Мэргэжлийн сургалт үйлдвэрлэлийн төвүүд бол их амархан шийдэж болох юм байна лээ. Хоёр зуун мянган төгрөг бол том дэмжлэг. Гэхдээ компаниудын дэргэд байгуулахыг л хуульчлаад өгчих ёстой. Компаниудын дэргэд МСҮТ-үүд байгуулна. Компани ганц л хариуцлага хүлээнэ. Төгсөөд гарсныхаа дараа ажилд авна.

Нэг ёсондоо МСҮТ-д суралцагч нарыгаа сонгон шалгаруулж авахдаа өөрт хэрэгцээтэй мэргэжлүүдээрээ том компаниуд дэргэдээ МСҮТ-д байгуулна. Өөр газар байгуулахгүй. Тэгээд их дээд сургуулиудын дэргэд байгуулахгүй болгох ёстой. Компани л өөрөө ажилд авдаг, оруулсан элсэгчдээ авдаг ийм хууль, хуулиар одоо шийдэх ёстой боломжууд байгаа. Энэ хуулийг өргөн барина. Энийг засгийн газар дэмжих үү гэдгийг залуу асуумаар байна. За хөдөлмөрийн Нийгэм хамгааллын яам, Боловсролын яам хоёр бол энэ хөдөлмөрийн зах зээл, боловсролын эрэлт нийлүүлэлтээ хамтраад шийдчихээч ээ. Энийг олон жил ярилаа шүү дээ. Энэ жил буюу хөдөлмөрийн зах зээлд дөрвөн жилийн дараах эрэлтээ зарлана. 
Манайд геологийн инженер мэргэжлээр тэдэн хүн дөрвөн жилийн дараа хэрэгтэй гээд хөдөлмөрийн салбар эрэлтээ зарлана. Дөрвөн жилийн дараа хэрэгтэй мэргэжилтнээ. Тэгэхээр энэ жил боловсролын салбар нийлүүлэлтээ хийнэ буюу их дээд сургуулиудад мэргэжил болгоноороо квот өгчих л дөө. Тэр квотыг нь тэр зээлийн сантай нь уяж өгөөд тэтгэлэг нь зөвхөн тэр квотоороо явдаг болгочих. Тэгээд л бол оо. Дөрвөн жилийн дараа эрэлт, нийлүүлэлт хоёр нийлнэ. 
Иймэрхүү байдлаар хамтарч ажиллаж хоёр яам болохгүй байгаа юм уу. Ингэх юм бол энэ чинь ажилгүйдэл байхгүй болчих гарцууд бол л байна шүү дээ. Үүнийг нь тэр зээлийн сантай нь уяад өгөхөөр төлбөртэй нь уяад өгчихөөр наадах чинь квотынхоо дагуу яваад илүү хүн авах юм бол төлбөр мөнгөн дээрээ тэтгэлэг авдаггүй байдал руу шилжих бүрэн бололцоотой шүү дээ. Энэ дээр ямар байр суурьтай байна? 
Хоёрдугаар асуудал 2020 онд шилжих гэж байгаа юм байна. Оюуны мэдлийн практикт хэрэглэх чадвар гэж европт авдаг шалгалт л даа. Энэ шалгалтад энэ шалгалтыг Монгол улс хэрэгжүүлэх гэж байгаа бол дэлхийн зуун жаран зургаан орон хэрэгжүүлж байгаа a level, As level, кембриж гэж шүүмжлээд байгаа нөгөө нэг хөтөлбөрийг чинь хэрэгжүүлэхээс өөр гарцгүй шүү дээ. Энэ кембриж гээд зуун жаран зургаан оронд хэрэгжүүлж байгаа хөтөлбөрийг эсэргүүцээд байгаа хүмүүс чинь өөрсдөө кембрижийн хөтөлбөртэй сургуульд хүүхдээ өгдөг юм байна лээ шүү дээ. Олон улсын сургалтын хөтөлбөрийг хэрэгжүүлэх дээр төсөв мөнгө ямар байгаа вэ? Энэ дээрээ бол бас салбарын сайдаас бодлого чиглэлийг нь сонсмоор байна. 
Зуун жаран зургаан орон хэрэгжүүлж байгаа. Манай Баянхошуун дээр зуун тавин нэгдүгээр сургууль энэ жил хөтөлбөр хэрэгжүүлэх ёстой. 143, 153 дээр. Улсаас мөнгө төгрөг өгөхгүй болгон нь аргаа бараад зунжингаа англи хэлний сургалтыг хийж өгсөн. Багш нарын тусламжтайгаар хувийнхаа зардлаар. Одоо тэнд хэдэн лаборатори хэрэгтэй байгаа юм. Бага дунд ангид нь энэ хөтөлбөр огт хэрэгждэггүй. Ахлах ангид нь дөрөвхөн хичээлийг агуулгынх нь хүрээнд duolanguage гээд хоёр хэлээр. Монгол хэлээр агуулгынх нь хүрээнд заахыг зөвшөөрдөг ийм л хөтөлбөрийг яриад байгаа шүү дээ. Эцсийн эцэст Баянхошуунд төгссөн хүүхэд, хувийн сургууль төгссөн тэр мөнгөтэй төгрөгтэй хүмүүсийн хүүхдүүддээ дэлхий дахинд ирээдүйд өрсөлдөөсэй л гэж бодож ингэж хийж байгаа шүү дээ. Тэгш хүртээмжтэй боловсрол бол олон улсын стандартад нийцсэн сургалтын хөтөлбөрийг магадлан итгэмжлэх л ёстой. Энэ дээр төсөв мөнгө байна уу? 
Багшийн хөгжлийг дэмжих тухай хуулийг өнгөрсөн парламентад би батлан гаргасан. Энэ хууль дээр ганцхан дэвшил гарсан юм. Тэр бол ажлын гүйцэтгэлд үнэлсэн, ажлын гүйцэтгэлийн үнэлгээнд суурилсан цалингийн тогтолцоо. Энэ журмыг хэзээ оруулж ирэх вэ? Ажлын гүйцэтгэлийнх нь үнэлгээ буюу таван жил болохгүйгээр зэрэг ахидаг боломжуудыг ерөнхий боловсролын сургуулиудад олгочихсон юм шүү дээ. Тэгэхээр энэ ажлын гүйцэтгэлийг нь үнэлж цалинг нь урам нэмэгдүүлэх ёстой юм. Тэгж байж багш нар өрсөлдөөнтэй болоод цалин хөлс нь нэмэгдэх ёстой. Энэ журам хэзээ орж ирэх вэ? Хуульд заасан байгаа.
Г.Занданшатар: Цэдэвсүрэн сайд, дараа нь Ариунзаяа сайд, 91 дүгээр, индрийн нэгдүгээр микрофон.

Л.Цэдэвсүрэн: Учрал гишүүний асуултад хариулъя. Боловсролын цахим шилжилт, боловсролын салбарын үйл ажиллагаа, сургалтыг цахим технологид шилжүүлэх ажлыг үе шаттайгаар Засгийн газрын үйл ажиллагааны хөтөлбөрт туссаны дагуу хэрэгжүүлээд эхэлсэн. Бид нар хоёр мянга хорин онд багтаагаад улсын хэмжээнд түүврийн аргаар сонголт хийж, нийт 90 сургуулийг цахим шилжилт рүү оруулах тохижилтын ажлыг холбогдох төрийн бус байгууллага, хувийн хэвшлийн байгууллагуудтайгаа хамтран эхлүүлээд байна. Хоёр мянга хорин нэгэн оны төсвийн төсөлд боловсролын цахим шилжилт зориулаад дөрөв аравны нэг тэрбум төгрөгийн төсвийг бол төсөвлөөд байна. Хөдөлмөрийн зах зээл болон эрэлттэй нийлүүлээд их дээд сургуулиудын хөтөлбөрийн давхцалыг арилгах, чанарын сайжруулалт хийх ажлыг бол өнгөрсөн хоёр сарын хугацаанд нэлээн хийж эхэллээ. 

Эхний ээлжид бид нар тухайн одоо сургуулийн үйл ажиллагаа, чанар, багшлах боловсон хүчин төгсөөд яг тухайн мэргэжлээрээ ажиллаж байгаа энэ судалгаануудыг хийгээд хорин оныхоо боловсролын зээлийн сангаас олгох санхүүжилтийг бол энэ чиглэл рүү оруулахаар ингээд Сангийн яамтайгаа хамтраад ажиллаж байна. Бүх яамнуудаасаа салбарынх нь одоо хорин таван он хүртэлх хүний нөөцийн бодлогынх нь төлөвлөлт болон бодлогынх нь баримт бичгийн судалгаануудыг хийгээд бид нарт яг одоо тухайн салбартаа хоёр мянга хорин таван он хүртэл ямар одоо мэргэжилтэн, ямар бакалавр, магистрын түвшний мэргэжилтэн шаардлагатай байгаа гэсэн судалгааг аваад дуусаж байна. 
Энэ дээрээ үндэслээд Хөдөлмөр, нийгмийн хамгааллын яамтайгаа хамтраад энэ саяын саяын хэлсэн үйл ажиллагааг хэрэгжүүлэх юм. За чадварлаг багш арга хэмжээг хэрэгжүүлнэ гээд Засгийн газрын үйл ажиллагааны хөтөлбөрт тусгагдсан. Энэ чадварлаг багш, арга хэмжээний маань гол цөм маань саяын хэлдэг үр дүнд суурилсан цалингийн тогтолцоо, үр дүнд суурилсан нийгмийн баталгаатай холбоотой асуудлууд байгаа. Энэ арга хэмжээний буюу хөтөлбөрийн маань төсөл бэлэн болчихсон. Бид нар одоо энийгээ улсын хэмжээнд аймаг орон нутагтаа хэлэлцүүлэгт оруулахад бэлэн болоод ажиллаж байна. Псанд буюу боловсролын, үндэсний боловсролын чанарыг тогтоодог энэ үйл ажиллагаанд Монгол Улс хоёр мянга хорин хоёр онд одоо орохоор ингээд бэлтгэл ажлаа хангаад явж байна. 
Бид нар Засгийн газрын үйл ажиллагааны хөтөлбөртөө бол олон улсын сургалтын хөтөлбөрийг Монголд үе шаттайгаар бол одоогийн байгаа үйл ажиллагаагаа үе шаттайгаар бол нэмэгдүүлнэ гээд зорилт тавьчихсан байгаа. Энэ дээр бол хоёр мянга хорин нэгэн оны төсвийн төсөлд бол тав аравны долоон тэрбум төгрөгийг төсөвлөөд байна.
Г.Занданшатар: Ерэн дөрөв Ариунзаяа сайд. Аюушийн Ариунзаяа сайд. МСҮТ.

А.Ариунзаяа: Учрал гишүүний асуултад хариулъя. Германы жишээгээр компанийн дэргэд байгуул МСҮТ политехникийн коллеж байгуулах энэ жишээ нь хуулиар Монгол Улсад нээлттэй байгаа. Ер нь одоо байгууллагын иргэд үйлдвэрийн дэргэд политехникийн коллежуудыг байгуулаад явж байгаа жишээнүүд ч байна. Жишээлбэл одоо төмөр зам гэдэг ч юм уу тийм ээ. За цаашид ер нь бол одоо энэ МСҮТ политехникийн коллеж, Германы загварыг Монгол улсад нэвтрүүлэхэд Германы хамтын ажиллагааны байгууллага маш олон ажлуудыг Монгол улсад хийж хэрэгжүүлээд, хамтраад ажиллаад явж байгаа. Ер нь Германы жишээ бол улсад хамгийн дэлхийд хамгийн сайн үнэлэгдсэн гэдэгтэй бол хүн болгон санал нийлэх биз. 
Ерөнхий боловсролын сургуулиас нь авхуулаад долоо, наймдугаар ангиас нь авхуулаад л одоо үйлдвэрчний эвлэл, тухайн мэргэжлийн холбоод нэлээдгүй идэвхтэй орж ажилладаг байгаа. Монгол улсад энийг ч гэсэн одоо сайн хөгжүүлэх хэрэгтэй. Манай яамны зүгээс мэргэжлийн холбоодтой одоо бас их хамтын ажиллагаагаа нэлээд шинэ түвшинд аваачъя гэдэг дээр санал нэгдээд явж байгаа. Захиалга, хөдөлмөрийн зах зээлийн энэ хөдөлмөр эрхлэлтийн динамик загварыг нэвтрүүлнэ гэсэн зорилтыг дэвшүүлээд ажиллаж байна. Хөдөлмөр, нийгмийн хамгааллын яамны энэ хөдөлмөрийн харилцаанд хамаатай бүхий л тогтолцоо, дэд тогтолцоо, арга хэрэгсэл, механизм, хүчин зүйлийг бүрэн одоо тооцсон динамик загвар боловсруулах нь их чухал байгаа. Энэ дотор бол мэдээж одоо зөвхөн Боловсролын яам, Хөдөлмөр, нийгмийн хамгааллын яам гэхээсээ илүүтэй бүхий л одоо төрийн байгууллагуудын хамтын ажиллагаа чухал. 

Төр хувийн хэвшлийн хамтын ажиллагаа энэ дотор нэлээд чухал байгаа учраас загвараа эхлээд нь гаргаадахъя. Системтэйгээр, судалгаатайгаар энэ асуудалд цогцоор нь одоо хандъя гэсэн зорилтыг дэвшүүлээд явж байна. Таныг ч гэсэн хамтарч ажиллаж байгаад талархалтай байна. Баярлалаа.
Г.Занданшатар: Учрал гишүүн тодруулна нэг минут. 
Н.Учрал: За тэр Баянхошууны зуун тавин нэгдүгээр сургуулийг олон улсын хөтөлбөртэй болгоно гэж анх барьсан. Тэнд төсөв мөнгө байна уу, зуун тавин нэгийг шийдэх үү, зуун дөчин гурвыг яах вэ гэдэг л асуултыг асуумаар байгаа юм. Төсөв мөнгө байна уу? Тэр хоёр сургууль дээр олон улсын хөтөлбөрийг хэрэгжүүлэх зорилтоор анх энэ сургуулиудыг олон улсын стандартаар барьсан. 
Тэгээд тэр Баянхошуунаас л нэг ирээдүйд өрсөлдөгч нар төрөх ёстой л доо. Мундаг манлайлагч залуучууд Баянхошуунаас л төрмөөр байна л даа. Тэгэхгүй бол энэ баян ядуугийн ялгаа дарга, цэргийн хүүхдүүдийн ялгаа туйлдаа хүрлээ. Арван жилийн дараа өрсөлдөх ямар ч боломжгүй болж байна. Тийм учраас Баянхошуунд, Толгойтод алслагдсан дүүргүүдэд олон улсын хөтөлбөрийг хэрэгжүүлж, англи хэлтэй сайн мэргэжилтнүүдийг бэлтгэх хэрэгтэй байна. Тийм учраас үүнд онцгойлж анхаараач. Энэ төсөв мөнгө байна уу?
Г.Занданшатар: Цэдэвсүрэн сайд нэг номер Лхагвын Цэдэвсүрэн сайд 1 дээр.

Л.Цэдэвсүрэн: Олон улсын хөтөлбөрийн сургуулийг өргөжүүлэх чиглэлээр хоёр мянга хорин онд таван аймаг, нийслэлд зөвхөн Чингэлтэй дүүргийн нэг сургуулийг бол сонгож аваад ажиллаж байсныгаа бид нар Засгийн газрын үйл ажиллагааны хөтөлбөр батлагдсаны дараа энэ сургуулийнхаа тоог өргөжүүлэн арав болгосон. Арав болгохдоо Сонгинохайрхан дүүрэг, Баянгол дүүрэг, Хан-Уул дүүрэг, Багануур гээд ингээд дүүргүүдийн сургуулиудыг бол авсан байгаа. Таны хамгийн эхэлж хэлсэн сургууль бол энд орчихсон туршилтад ороход бэлэн болоод явж байгаа. Тэгээд Боловсролын яамны дэргэд бас яг энэ олон улсын хөтөлбөрийн сургалтыг хэрхэн яаж өргөжүүлэх вэ гэдэг зөвлөх үйлчилгээний баг ажиллуулаад эхэлчихсэн байгаа. Энэ баг маань бол энэ онд бол илүү их ажлыг бол хийж гүйцэтгэнэ.
Г.Занданшатар: Эрхэм гишүүн Хүрэлбаатарын Булгантуяа асуулт асууна. 
Х.Булгантуяа: За төсвийн төслийг хэлэлцүүлэхийг бол дэмжиж байгаа. Хорин нэгэн оны төсвийн нийт зарлагын бараг тавин хувь нь тэтгэвэр тэтгэмж байгаа юм. Монгол улс бол хамгийн азидаа бол хамгийн залуухан хүн амтай улсуудын нэг. Тэгсэн мөртөө жар гаруй хувь нь ямар нэгэн байдлаар одоо халамжид хамрагддаг. Нийт төсвийнхөө зарлагын бараг тавин хувийг тэтгэвэр, тэтгэмж халамжид ерөнхийдөө зарцуулдаг. 
Тэгэхээр энэ ажилгүйдлийг бууруулах дээр нөгөө Монгол Улсын Засгийн газрын үйл ажиллагааны хөтөлбөрт туссан байгаа намын мөрийн хөтөлбөрт туссан байгаа зуун мянган ажлын байрыг дөрвөн жилийн дотор бий болгоно гэсэн энүүний одоо хэд нь хоёр мянга хорин нэгэн онд бий болох вэ? Энүүн дээр ямар бэлтгэл ажлуудыг хангаж байна вэ? За дээрээс нь нэмээд одоо цар тахал коронагийн хүнд үед бол өнөөдөр хүүхдийн мөнгө олгож байгаа, өрхийн орлогыг өнөөдөр хамгаалж байгаа энэ бүгдийг бол дэмжинэ. Гэхдээ нөгөө талаараа өнөөдөр эцэг эхчүүдийн хүүхэд хамгааллыг өнөөдөр сайжруулах дээр энүүн дээр ямар механизмууд хийгдэх вэ? 
Одоо хүүхдийнхээ зуун мянган төгрөгөөр өнөөдөр аваад одоо архи уугаад хүүхдээ өнөөдөр зодсон нүдсэн хүчирхийлсэн энэ бүх гэмт хэргүүд гараад байна. Энүүнийг өнөөдөр хамгаалах дээр бас энэ дээр ямар механизмууд хийж байна вэ? За энэ мэргэжил сургалт үйлдвэрлэлийн төвийг бас ярилаа. Өнөөдөр хоёр зуун мянган төгрөг мэргэжил, сургалт үйлдвэрлэж сурч байгаа бүх хүүхдүүдээ олгож байгаа. Хувьсах зардлыг нь өнөөдөр олгож байгаа. За тэгсэн мөртөө өнөөдөр энэ мэргэжил сургалт үйлдвэрлэлийн төвүүдийг ажил олгогч нартай холбох ажил ерөөсөө сайн хийгдэхгүй байна. Өнөөдөр мэргэжлийн том, том холбоодууд ирээдүйд тийм ийм хөтөлбөр явж байгаа юм уу, наян тэрбум төгрөгийг чинь хорин оны төсөв дээр тавьсан шүү дээ. Тэгэхэд өө тийм хөтөлбөр явж байгаа юм уу? Бид нар мэдээгүй шүү дээ. Бид нартай огт уулзаагүй, ярилцаагүй. Гэтэл хамгийн том өнөөдөр ажил олгогч нартайгаа ярилцахгүйгээр энэ мэргэжил сургалт үйлдвэрлэлийн төв дээр ийм их төсөв мөнгө тавиад ингээд яваад байна гэдэг бас яг үнэнийг хэлэхэд үнэхээр их харамсалтай байна. 

Дээрээс нь энэ одоо боловсролын шинэчлэлийг өнөөдөр хийж байна гээд багш нар дээр баахан үнэлэлт дүгнэлт өгдөг. За ийм юм явлаа. Нөгөө талаараа багш нарыгаа дэмжих нөгөө багш нар бэлддэг МУБИС-ийг дэмжих дээр өнөөдөр юу хийгдэх гэж байна вэ? Нөгөө хэдэн багш нараа шахаад л байдаг, шахаад л байдаг. Хамгийн чухал ажил болох багш нарыгаа бас дэмжих тал дээр өнөөдөр юу идэх гэж байна вэ? Энэ сургалтын энэ тэтгэлгийн өнөөдөр зээлийн сангаас МУБИС сурч байгаа оюутнуудад хэдэн хувь нь өнөөдөр тэтгэлэг авч чадаж байна вэ? Цаашаагаа энэ багш нарыгаа дэмжих дээр юу хийх вэ? 

Түрүүн бас манай Учрал гишүүн бас ярилаа кембрижийн хөтөлбөр, кембрижийн хөтөлбөр гэж яриад байгаа ч гэсэндээ өнөөдөр жилээс жилд еш-ийн дундаж дүн өнөөдөр улс орон даяараа унаад байгаа нь бас үнэн юм. Монгол улсын боловсролын одоо хөтөлбөр гэдэг бол бодлого гэдэг бол Монгол улсын хөгжлийн бодлоготой уялдаатай байдаг. Монгол улс хэрвээ өнөөдөр үйлдвэрлэгч улс болно гэж байгаа бол аялал жуулчлалыг дэмжсэн улс болно гэж байгаа бол төрөлжсөн эдийн засагтай улс болно гэж байгаа бол өнөөдөр энэ чиглэлийнхээ боловсон хүчнүүдийг бэлдэх дээр инженер бэлтгэх дээр, аялал жуулчлалын улс болно гэж байгаа бол таксины жолоочоос авхуулаад өнөөдөр хүссэн хүсээгүй англи хэлтэй болох дээр бид нар боловсон хүчнээ өнөөдөр бэлдэх ёстой. 
Энүүн дээр өнөөдөр манай боловсролын салбар энэ хөгжлийнхөө бодлогыг хараад, энэ боловсон хүчнээ бэлтгэх тал дээр би бол учир дутагдалтай байгаа болохоор өнөөдөр иргэд одоо өнөөдөр эцэг эхчүүд өөрсдөө өнөөдөр бухимдаад өөрийн эрхгүй энэ асуудлуудыг яриад байгаа юм. Тэгээд энүүн дээр би Хөдөлмөр, нийгмийн хамгааллын сайд, Боловсролын сайдад бас одоо ялангуяа энэ боловсон хүчний асуудал дээр бэлтгэх асуудал дээр. Дээрээс нь өнөөдөр энэ их ажилгүйдэл үүсчихсэн Монгол улс ийм залуухан байгаа мөртөө ийм их халамж авч байгаа улс болчихсон чинь ерөөсөө л Монгол улсын боловсролын салбар, хөдөлмөрийн салбарын эрэлт нийлүүлэлт хоёрын алдаа одоо дунд нь гарчхаад байгаатай одоо холбоотой. Тэгэхээр энүүнийг одоо цаашид яаж шийдвэрлэх гэж байна вэ? Энэ их хавтгайрсан халамжаа өнөөдөр цэгцлэх дээр юу хийх гэж байна вэ гэдгийг асууж байгаа юм. 
Г.Занданшатар: 94 Ариунзаяа сайд, дараа нь Боловсролын сайд Цэдэвсүрэн.
А.Ариунзаяа: Булгантуяа гишүүний асуултад хариулъя. Хавтгайрсан халамж, ажилгүйдэл, ядуурал гээд бидний бүгдийг нь л ярьдаг сэдэв. За манай яамны зүгээс ирэх дөрвөн жилийн одоо үйл ажиллагааны хөтөлбөрөө халамжаас хөдөлмөрт шилжье гэдэг томоохон зорилтыг дэвшүүлээд явж байна. Халамж хүн амын жаран хувь авдаг гэдэг дотор хүүхдийн мөнгө орсон байна, насны хишиг орсон байна, цалинтай ээж орсон байна, одонтой ээжүүд орсон байна гэх мэтчилэн яг халамж мөн үү, эсхүл бол хүн амын өсгөх одоо хүн амын бодлого уу гэдэг дээр бид эргээд бас нэг дүгнэлтээ хийх хэрэгтэй. За халамжийн тэтгэврийг жаран хоёр мянган хүн авч байна. Нөхцөлт мөнгөн тэтгэмж, жаран таван мянган хүн, онцгой тохиолдол, амьжиргааг дэмжих нөхцөлд тусламж тавин гурван мянган хүн, ахмад настанд үзүүлэх тусламж 299000 хүн, хөгжлийн бэрхшээлтэй иргэд, жаран гурван мянган хүн, жирэмсний болон нярай, хөхүүл хүүхэдтэй эхийн тэтгэмж наян нэг, аравны зургаан мянган хүн, алдарт эхийн одонгийн тусламж хорин хоёр, аравны гурван мянга, алдар цолтой ахмадууд дөрвөн мянга, хүнс хоол тэжээлийн дэмжлэг 265000, хүүхдийн мөнгөн тэтгэмж нэг, аравны хоёр сая гэх мэтчилэн одоо маш олон хөтөлбөр, далан хоёр төрлийн хөтөлбөр байгаа л даа. Манай дээр.

Тэгээд ихаламж гээд цахим системийг одоо нэвтрүүлсэн байгаа. Ихаламж цахим систем нэвтэрснээр яах вэ эхний ээлждээ долоон үйлчилгээг шууд цахимаар гучин есөн нэр төрлийн төрийн мэдээллийг одоо шууд цахимаар авах боломжийг нь бүрдүүлж, иргэдэд нэгдүгээрт төрөөс үзүүлж байгаа үйлчилгээг хурдан шуурхай, ил тод нээлттэй болгох тал дээр ажиллаж байгаа. Нөгөө талаас яг халамж хүлээж авч байгаа иргэдийг одоо цахим бүртгэл одоо бас хийснээр илүү одоо хяналттай, илүү хариуцлагатай, илүү гүнзгийрүүлсэн анализ хийх боломжийг нь бүрдүүлж байна гэж. 
Ийм учраас одоо энэ ихаламж систем маань одоо ирэх онд нэлээдгүй сайн нэвтрээд бүхий л үйлчилгээнүүд цахимжаад явчихна. Үүн дээрээ үндэслээд яг хаана хэн ямар төрлийн халамжийг аваад байгаа юм бэ гэдэг аналист дүгнэлтүүдээ хийчих нь. Энэ дотроо давхардуулснаас одоо олгохгүй байх чиглэлүүдийг гаргана. 
Дээрээс нь хүн амын бодлогуудаа бас нэлээдгүй сайн эргэж харах ажил дээр төвлөрч ажиллана. Ингээд халамжаас хөдөлмөрт шилжих томоохон дэвшилтээ биелүүлнэ. МСҮТ-ийн бодлого дээр болбол бид чинь одоо Ажил олгогч эздийн холбоо, тэнхим, мэргэжлийн холбоод, үйлдвэрчний эвлэлтэйгээ одоо хамтарч ажилладаг юм шүү дээ. Бүхий л салбар, мэргэжлийн холбоодтойгоо уг нь бол бас хамтарч ажилладаг. Одоо энэ хамтын ажиллагаагаа ч гэсэн улам гүнзгийрүүлээд энэ гурван талт хамтын ажиллагаа нэлээд бас одоо илүү сайжрах ёстой гэдэг дээр бол санал нэгдэж байгаа. 

Ажил олгогчдыг одоо сүүлийн үед бол бас яг ямар мэргэжлээр хэрэгцээ шаардлага үүссэн байна уу? За эргээд сургалтын агуулгыг хамтдаа бас эргэж харъя. Сургалтын агуулга багш нарын чанар стандарт дээр одоо бас эргэж хараад нэгэнтээ л одоо төгсөж байгаа төгсөгчдийг бүтээгдэхүүн гэж харах юм бол бүтээгдэхүүний чанар дээр ч гэсэн захиалагч талаасаа илүү одоо нягт хамтарч ажиллая гээд санаачилгуудаа дэвшүүлээд эхнээс нь бол одоо ажлууд нь хийгдээд явж байгаа гэх байна. Баярлалаа.

Г.Занданшатар: Цэдэвсүрэн сайд нэг номер. Лхагвын Цэдэвсүрэн сайд нэг.

Л.Цэдэвсүрэн: Булгантуяа гишүүний асуултад хариулъя. Багшийгаа дэмжих, багшийнхаа хөгжлийг дэмжих чиглэлээр Засгийн газраас бол тодорхой мэдээж үйл ажиллагаанууд бол хэрэгжүүлж байгаа. Бид нар сая хэлсэн чадварлаг багш, хөтөлбөр арга хэмжээг Засгийн газрын үйл ажиллагааны хөтөлбөртөө тусгаад удахгүй Засгийн газраар энийгээ батлуулах гээд ингээд төслөө энэ л дараагийн долоо хоногоос эхлээд улсын хэмжээнд бүх одоо багш нараараа хэлэлцүүлэх ажлыг бол эхлүүлэх гэж байна. Төсөл маань бэлэн болчихсон. 
Ер нь бол багшийгаа ажлын байран дээр нь тасралтгүй хөгжих, суралцах боломжийг нь төрөөс дэмжиж өгье гээд. Тэр хүнд ямар одоо хөгжих, ямар одоо өөрийгөө илүү одоо сургах боломж, нөхцөл хэрэгцээ байна. Тэрэн дээр нь тулгуурласан хөгжлийн бодлогыг хийж чадварлаг багш гэдэг энэ арга хэмжээ хөтөлбөрийг хэрэгжүүлснээр бид нар сургалтын чанар, сургалтын үйл ажиллагаатай, тэр хүний өөрийнх нь ур чадвартай холбоотой цалин хөлсний одоо систем рүү шилжье гэдэг ийм бодлого бариад ажиллаж байгаа. Энийг маань бол багш нар ч их дэмжиж байгаа. 
Бид нар хөдөө орон нутаг болон одоо нийслэлд үйл ажиллагаа явуулж байгаа олон багш нартайгаа уулзаж энэ талаар бол санал авч байгаа. Энийг бол ерөнхийд нь бол манай багш нар яг энэ одоо хийснийхээ хэрээр цалин хөлсөө авдаг баталгаагаа хангуулдаг энэ одоо системийг бол маш их дэмжиж байгаа. 
Яамтайгаа ч хамтарч ажиллаж байгаа. Боловсролын зээлийн сангаас олгож байгаа тэтгэлэгтэй холбоотой асуудлыг би бас сая хэлсэн. Бид нар энэ Монгол Улсын одоо ирээдүйн таван жил, ирээдүйн арван жилийн хугацаанд нэн хэрэгцээтэй байгаа мэргэжлийн жагсаалтыг хоёр мянга хорин оны дөрвөн сард Засгийн газар баталсан. Үндэсний хөгжлийн газраас гаргасан судалгаа болон ер нь төгсөгчдийн хөдөлмөр эрхлэлттэй уялдуулаад ирээдүйд хийх том, том бүтээн байгуулалтын одоо үйл ажиллагаатай уялдуулаад Засгийн газраас нийт гучин зургаан мэргэжлийг бол баталчихсан байгаа.  
Тэгэхээр энэ Монгол улсын дөрвөн тэргүүлэх чиглэл буюу нэн хэрэгцээтэй гучин зургаан мэргэжлийн хүрээнд бид нар боловсролын зээлийн сангаас олгодог сургалтын төлбөрийн зээл тэтгэлгийг бол энэ рүү бол чиглүүлж ажиллана. Энэнтэйгээ уялдуулаад бүх яамнуудаасаа, тухайн салбарынх нь таван жилийн одоо хөгжлийн хүний нөөцийн бодлогынх нь баримт бичгийг аваад бид нар бас судалгаа хийгээд явж байна. Яагаад ингэж байгаа юм гэхээр ирээдүйд яг ямар мэргэжилтэн, ямар бакалавр магистр доктор хэрэгцээтэй байгаа юм бэ, ямар бүтээн байгуулалт дээр, ямар одоо инженер техникийн ажилтан хэрэгтэй байгаа юм бэ гэдгийг авч байж энэ дээр бид нар их дээд сургуулиудынхаа бэлдэж байгаа хөтөлбөрийн давхцал болон хэрэгцээт шаардлагатай мэргэжил дээр нь түлхүү квот өгөх ийм бодлогыг хорин нэгэн оноос хийх гэж байгаа. Энэ дээрээ тодорхой арга хэмжээнүүдийг бол аваад явна. 
Тэгээд салбарын болон улсын бол хүний нөөцийн бодлого төлөвлөлттэй бэлтгэх гэж байгаа мэргэжлүүдээ бол уялдуулах гэж байгаа. Энэ дээр бол бүх одоо ерэн гурван сургуулийнхаа чансааг бол тогтоох ажлыг бас энэ оноос хийгээд эхэлчихсэн. Хоёр мянга арван есөн онд бид нар боловсрол юу шинжлэх ухаан технологийн зээлийн сангаас энэ нэгт Монгол улсын их дээд сургуулиудыг эрэмбэлж чансаалах шалгуур критерийг одоо боловсруулах том төсөл хэрэгжүүлсэн. Энэ төслийнхөө үр дүнг удахгүй ингээд хүлээж авч хэлэлцээд энэ дээрээ суурилаад их дээд сургуулиудын эрэмбэ чансаа, бэлтгэж байгаа мэргэжил хөтөлбөр төгсөөд одоо тэр хүмүүсийн хөдөлмөр эрхлэлтийн байдлын бүх анализуудыг хийж, энэ ажлаа бол үргэлжлүүлж зохион байгуулна.

Г.Занданшатар: Шинээр бий болох ажлын байр уу? Зуун дөчин таван мянган ажлын байр гээд тус юу зарлачихсан биз? Тийм. Дараагийн асуулт дээр Ариунзаяа сайд хариулчхаарай. Одоо эрхэм гишүүн Одонгийн Цогтгэрэл асуулт асууна. Аюурсайхан дарга.

О.Цогтгэрэл: Баярлалаа. Жил бүрийн ээлжит төсвийн хэлэлцүүлгээ эхэлж байна л даа. Энэ жилийн төсвийн төслийн бас нэг онцлог нь ирэх жил бас нэлээн тийм асар өндөр тодорхойгүй байдалд байгаа нөхцөлд төлөвлөж байгаагаараа бас их онцлог байх, бас сайн авууштай талууд ч бас их байгаа. Цахим шилжилтийг анхаарч байна, тэр эрүүл мэндийн үйлчилгээг өрсөлдөөнт байдалд оруулж байна гэж байна. Бас ийм эерэг зүйлс байна. Энэ дээрээс бас асууж тодруулах шүүмжлэлт өнгөнөөс хандах бас нэг хэдэн зүйл байна. 
Дахиад энэ томрон төсвийг харахлаар ерөөсөө л татварыг яаж хурдан хураах вэ, яаж энийг тараах вэ гэдэг л нэг ийм хоёр тоон дээр явж байгаа болохоос биш яг тэр бизнес эрхлэгчдээ хэрхэн яаж дэмжиж байгаа юм, тэр татвар төлдөг хүмүүсээ яаж дэмжиж байгаа юм гэдэг бүлэг ерөөсөө бараг алга. Тэр Хүнс, хөдөө аж ахуйн сайдтай хамаатай байх. Жижиг, дунд үйлдвэрлэлийн сан тэр бизнес эрхэлж байгаа хүмүүст чинь яг хэдий хэмжээний мөнгө төсөв тавигдчихсан байгаа юм бэ? Энд яг одоо төсвийн төсөл дээр бол бараг байхгүй байна. Бараг гэж ерөөсөө байхгүй байна л даа. Тэгэхээр чинь энэ одоо яг юу гэсэн үг вэ? Энэ дээр бас нэг тайлбар хэлээч. 
Хоёрдугаарт нь Зам, тээврийн сайдаас бас нэг асуулт байна. Манайх чинь одоо аймгуудаа авто замаар холбоо дуусчихлаа, аймгууд дээр байгаа тэр тодорхой хэмжээний бизнесүүдийг хооронд нь яаж холбохын тулд манай Монгол улсад нэг тээвэр ложистикийн бодлого гэдэг юм алга. Энэ хорин нэгэн оны төсөвт энэ дотоодын тээвэр ложистикийн бодлого гэдэг зүйл бас төсвийн төслөөс бол би юм олж харсангүй. Ер нь энэ дээр ямар бодлоготой байгаа вэ? Аймгуудаа холбоо дуусчихсан, одоо тэнд бизнесүүдийг хөнгөвчилсөн дэд бүтцийг нь бий болгосон, тэр тариа ногоо тарьдаг, хүмүүсийнх нь агуулах сав зоорь нь бий болсон, махных нь зоорь бий болсон. Энэ бүгдийг холбосон, тэр тусмаа Улаанбаатарын компаниуд ч гэсэн орон нутагт очихдоо дахиад л нэг тус тусдаа баахан агуулах сав барьдаг. Энэ бүгдийг Монгол улсын бас тээвэр ложистикийн бодлогоор дэмжлэг үзүүлбэл хорин нэгэн онд эдийн засагт бизнест бас нэг томоохон дэмжлэг болохоор юм шиг санагддаг. Тэгэхээр энэ дээр ямар хорин нэгэн онд ямар бодлогын өөрчлөлт байгаа вэ? 
Тэгээд дараагийн асуулт нь Хүрэлбаатар сайдаас ер нь энэ ковид манай Монголын эдийн засагт одоо яг өртгөөр тооцох юм болбол ямар өртөгтэйгөөр бид нар хорин он болоод хорин нэгэн онд ковидыг давж байгаа вэ? Дахиад энэ өртгийн цаана бас нэг алдагдсан боломж гэдэг зүйлийн тухай яриа гардаг учраас энэ ер нь ковид бид нарт манай Монгол улсад ямар өртөгтэй тусаж байгаа вэ гэдэг асуултуудад бас хариулт өгөөч.
Т.Аюурсайхан: Эрүүл мэндийн сайдаас эхлэх үү? Тэгээд Зам, тээврийн сайд, Сангийн сайд бэлдэж байгаарай. За ер нь тавдугаар микрофон өгье. Халтар сайд эхлээд хариулъя. 95 дугаар микрофон. 
Л.Халтар: Аймгуудыг холбоод үндсэндээ дуусаж байна. Яах аргагүй тийм. Дараагийн дэд бүтцийн энэ чиглэлийн томоохон асуудал бол  Засгийн газрын хоёр мянга хориос хорин дөрвөн оны үйл ажиллагааны мөрийн хөтөлбөрт орсон нутгийн зам хөтөлбөр байна. Нутгийн зам хөтөлбөр бол бид нар хөдөлгөөний эрчимжилт өндөртэй, нийгмийн ач холбогдолтой, хүн ам олноор суурьшсан, үйлдвэрлэл явагддаг, тэр дундаа хөдөө аж ахуйн үйлдвэрлэл, газар тариалангийн бизнес эрхэлдэг ийм чиглэлийн сумдуудыг аймгийн төвтэй, хөнгөн маягаар хатуу хучилтай авто замаар холбох энэ ажиллагаа байгаа. Энэ дээр бид нар хоёр мянга хорин дөрвөн онд бас цөөнгүй сумдууд тавигдсан ажил нь эхэлнэ. Тийм нэлээн олон сум байж байгаа.

Хоёрдугаарт нь тээвэр логистикийн чиглэлээр бол бид нар эхний ээлжид Улаанбаатар хотынхоо баруун, зүүн талд, энэ нийслэлд байж байгаа том тээвэр логистикийн төвүүдийг гаргах, шинээр энэ Хөшигийн хөндий болон Налайх чиглэлийн хоёр том тээвэр логистикийн төвийг байгуулах ажил байж байгаа. Энэ бол улсын төсвөөр биш ихэвчлэн хувь төрийн юу хувь болон төрийн, одоо хамтарсан төр, хувийн хэвшлийн хамтын оролцоотойгоор хувийн хэвшлийг түлхүү дэмжсэн ийм бодлого явагдана. Зураг төслүүд нь эхнээсээ, ялангуяа зүүн талд баригдах бол зураг төсөл дууссан. Хувийн хэвшлээр ирэх онд баригдаж эхэлнэ. 
Баруун чиглэлийн бол зураг төслийн ажил Европын сэргээн босголтын хөгжлийн банкин дээр бас техникийн туслалцаагаар зарим нэг зүйлүүд явагдаж байна. Ингээд зураг төсөл дуусвал техник эдийн засгийн үндэслэл гараад бололцоотой байна гэвэл хувийн хэвшлүүд баригдаж эхэлнэ.
Г.Занданшатар: Хүрэлбаатар сайд Сангийн сайд Чимэдийн Хүрэлбаатар асуултад хариулна.
Ч.Хүрэлбаатар: Цогтгэрэл гишүүний хоёр асуултад хариулъя. Ждү сантай холбоотой эхнийх нь. Нийтдээ ингээд ждү сан, тариалан эрхлэлтийг дэмжих сан, хөдөлмөр эрхлэлтийг дэмжих сан, Жайкагийн төслүүд, Азийн хөгжлийн банкны төсөл, Дэлхийн банкны хөдөлмөр эрхлэлтийг дэмжих төсөл гээд нийт төслүүдийн дээр есөн зуун долоон тэрбум төгрөгийн авлага байгаа юм. Есөн зуун долоо. Үүнээс хоёр мянга хорин нэгэн онд орж ирэх нь таван зуун далан долоо гэж үзэж байгаа. Таван зуун далан долоо. Яг хуваарийн дагуу төлөгдөх бол зуун далан найман тэрбум төгрөг байгаа зуун далан найм. Яг хугацаа хэтэрчихсэн болоод бас одоо авахад төвөгтэй байгаа дөрвөн зуун тэрбум байгаа юм. 
Тэгэхээр зуун далан наймыгаа гүйцэд аваад тэр авч чадахгүй байгаа дөрвөн зуугаасаа нэг тавин хувилаад авчхаад хоёр зуу гээд ингээд 378 тэрбум төгрөгийг зээлийн сан зээлд гаргачих бүрэн боломж бол байгаад байгаа юм. Тэгэхээр зээл авсан бол буцааж төлдөг энэ тогтолцоогоо л бид нар сайжруулж явах учиртай юм гэдгийг би хэлмээр байна. Эх үүсвэрүүд байна. Олон жилийн турш одоо хэрэгжээд явж байгаа хуримтлагдсан зүйлүүд бол байгаа гэдгийг энэ дээр хэлмээр байна. 
Ковидын эдийн засагт үзүүлж байгаа сөрөг нөлөө нь юу вэ гэж байгаа. За эдийн засаг бол эхний хагас жилд бол ес аравны есөн хувиар бол унасан. 9,9 хувиар. Тэгэхээр эдийн засгийн дотоодын нийт бүтээгдэхүүний нэг гучин зургаа орчим их наяд гээд үзэх юм бол нэг гурав аравны зургаан их наяд бол эдийн засаг дээр ирсэн уналттай гэж одоо ойлгож бол болно. Бас өртөг нь бол төсвийн алдагдал арван хоёр аравны таван хувьтай гарсан байж байгаа. Яг төсвийн орлого тал дээрээ мөн зарлага тал дээрээ гарч ирсэн хохирлыг бол бид нар зүгээр ингээд тавь тавин хувиар авч ирж байгаа. Зарлага талдаа бол нэг аравны хоёр их наяд төгрөгөөр нэмэгдүүлсэн. Орлого талдаа нэг аравны гурваар орлого бууруулсан гэж үзээд ингээд нийлүүлээд үзэх юм бол хоёр аравны таваар одоо яг төсөв дээр ирсэн шууд зүгээр шууд одоо сөрөг нөлөө нь гэж одоо үзэж байгаа.
Ийм одоо хохиролтой явж байгаа гэдгийг бол би хэлмээр байна. Аль болохоор бас иргэдийнхээ орлогыг хамгаалах, аж ахуйн нэгжүүддээ бага мэдрүүлэх ийм чиглэлээр бол бас чамгүй арга хэмжээнүүд авсан. Гэхдээ бол дэлхий нийтээр болж байгаа энэ одоо коронагийн одоо үзүүлж байгаа үр нөлөө бол нэлээд дэлхийн улс орнуудад нэлээд хүндхэн тусаж байна. Дэлхийн эдийн засаг дөрөв аравны хоёр хувиар унахаар байна. Сая ерөнхий сайдын үгэнд гарсан зарим улс орон бол эдийн засгийн гучин хувиар, хорин таван хувиар, хорин хувиар арван зургаан хувиар агшиж байгаа орнууд бол нэлээдгүй байгаа. Монголын хувьд бол аваад үзэх юм бол тэр коронагоос үүдэлтэй арга хэмжээнүүдийг одоо зохицуулснаараа бол нэг их мууд орохгүй. За учиргүй тэргүүлж байгаад нь орохгүй нэг дунджаас дээгүүр одоо явж байгаа гэдгийг би онцолж хэлмээр байна. 
Г.Занданшатар: Эрүүл мэндийн сайд, Хөдөө аж ахуйн сайд жижиг дунд үйлдвэрээсээ хариулчихлаа байгаа тийм ээ. Эрүүл мэнд биш шүү. За ингээд хариулт болчихлоо, тийм үү. За одоо эрхэм гишүүн Жамъянхорлоогийн Сүхбаатар. Сүхбаатар гишүүнийг хойшлууллаа. За одоо эрхэм гишүүн Цэдэндамбын Цэрэнпунцаг асуулт асууна. 
Ц.Цэрэнпунцаг: Cангийн сайдаас л асуух хоёр асуулт байна. Сангийн сайдаас. Боловсрол, Соёл, Эрүүл мэндийн сайд нараас бас нэг тодруулах юм байна. За тэгээд Шадар сайд сая байсан Шадар сайдаас нэг, ингээд нэг дөрвөн асуулт асууя. Ингээд арван аймагт хүргэгдэж байгаа нөгөө дулааны станцтай холбоотойгоор Монголын талын хүлээсэн үүрэг нь болохоор зэрэг нэг дэд бүтцийнх нь ажлыг улсын төсөвт оруулах ёстой. Энэ ороогүй байх юм. Тэгэхээр зэрэг энэ 95 сая, 95 тэрбум төгрөгийн санал Эрчим хүчний яамнаас явуулж, энэ талаар Сангийн сайдад хариулаач. 
Энэ дэд бүтцийг нь хийхгүй бол нөгөө дулааны станц барьсан чинь хэрэг гарахгүй л юм болчих гээд байгаа юм л даа. За эрүүл мэндийн салбарт зарцуулалт эрүүл мэндийн салбарт зарцуулж байгаа юм зарцуулалт их бага байна. Энэ нэг тоо баримт хэл. Эрүүл мэндийн салбарт салбарын зардал дотоодын нийт бүтээгдэхүүний дөрвөн хувьтай, одоо тэнцэж байгаа юм байна. Хоёр мянга гурван онд энэ харьцаа зургаа аравны долоон хувьтай байсан байна. Бараг энэ чинь нэг аравны тав, зургаа долоо дахин багасчихжээ. Тэгээд энэ дээр эрүүл мэндийн салбарт зарцуулж байгаа энэ төсвийг жаахан нэмж болох болов уу. Учир нь гэвэл энэ хөдөөгийн ард түмэн, ялангуяа энэ алслагдсан аймаг орон нутагт ажиллаж байгаа энэ эмч нар их санал тавьж байна. 
Хөнгөлөлттэй эмийн төсөв бага байна гэж байна. Эмчилгээний төсөв бага байна гэж байна. Одоо жишээлбэл нэг сум дээрээ эрүүл мэндийнх нь төвийнх нь эмч хэлж байсан. Энэ эмчилгээний төсөв найман зуун мянган төгрөг сард. Тэгээд нэг хүн хэрвээ цус харвах юм бол зардал нь таван зуун мянган төгрөг гардаг гээд. Тэгэхээр чинь одоо нэг сумд нэг хоёр хүн цус харвалттай одоо цусархаг бол тэгээд л энэ хоёр дахь хүнд гурав дахь хүнд бол бүр ч хэцүү юм болчих гээд байгаа юм байна лээ. Тэгэхээр энэ төсөв эд нар дээр нэмж болдоггүй юм уу, эрүүл мэндийн салбар ялангуяа энэ эмчилгээнийх нь төсөв эд нарыг нэмж болдоггүй юм болов уу? 

Боловсрол, соёл, эрүүл мэндийн салбарууд одоо хөрөнгө оруулалт, байшин барилгууд их баригдаж байгаа. Тэгээд эд нар нь хамгийн гол нь дотор нь нөгөө үйл ажиллагаа явуулах шаардлагатай тоног төхөөрөмж хэрэгсэл, сургалтын материал гэдэг юман дээр нь төсөв нь аягүй бага тусдаг юм байна. Энэ дээр нь одоо энэ яамнууд саналаа яаж өгдөг юм. Жоохон энийг нь нэмж тусгаж болох уу? Саналаа ингэж өгвөл болдоггүй юм болов уу. Очсон газар болгоноос л одоо цэцэрлэгийн хүүхдийн тоглоомоос авхуулаад л одоо дутагдалтай байна. Энийг тоглоом, самбар нэг иймэрхүү л юмнууд их асуух юм. 

Дөрөвт энэ Шадар сайдаас асуух гэсэн юм. Энэ өвөлжилт хүндэрч байгаа аймгууд гээд тав, зургаан аймаг, тав, зургаан аймаг болчхов. Энд бол мэдээж Завхан байхгүй байгаа. Учир нь гэвэл одоо ерөнхийдөө энэ аймгийг ерөнхийд нь дундчилаад энэ өвөлжилтийн хүндэрч болзошгүй, одоо нөхцөл байдлын үнэлгээ хийхдээ бол аймгийн дундчилсан. Гэхдээ энэ сумууд бол алаг цоог, ялангуяа урд талын дөрвөн сум, тав зургаан сум бол одоо ер нь гантай байгаа. Тэгэхээр зэрэг одоо ерөнхий дунджаар үнэлчхээд зэрэг одоо эрсдэл багатай гээд орчихдог. Тэгтэл энэ дээр чинь тэр сумууд нь тус тусад нь үнэлгээ хийвэл одоо дууссан нөхцөл байдал бол өөр харагдах байх. Тэгэхлээр ийм үнэлгээ газар дээр нь хийж болох уу? 

Мөн эд нар чинь нөгөө нэг говь алтай аймгаас гэхэд л одоо нүүдэл суудал, тэгээд л Баянхонгор ингээд л холоос ирж байна отрууд. Тэгээд отор орж ирээд мэдээж энэ чинь тоо, малын хөлийн тоо тавьчихсан байдаг юм байна лээ. Тэгэхдээ хэзээ ч бодит амьдрал дээр бол тэр тоондоо баригддаггүй. Тэгээд энэ нь хэтэрч очоод тэгээд бараг л зарим тоо баримт ярихад бол бараг л одоо хорин мянган мал хүлээн авна л гэсэн бол ор нь тэр нь дөч хоёр, гурав дахин нугардаг гээд байгаа. Тэгэхээр энэ нь өнөө хавар хүндрээд ирэх юм бол хүлээн авч байгаа нь ч нүүгээд очсон чинь бүгдээрээ хамтдаа тэгээд мууддаг юм. Тийм учраас одоо энэ өвс тэжээл энэ нутаг руу л очиж байгаа талдаа. Бас өвс тэжээлийг нь татаж авах ямар бодлого байгаа юм бол. Энэ дээр бол хангалттай төсөвлөсөн нөөц гэсэн ийм байдаг юм уу гэсэн ийм асуултууд байна.
Г.Занданшатар: Эхлээд Хүрэлбаатар сайд, дараа нь эрүүл мэндийн салбарын реформын талаар Мөнхсайхан сайд, тэгээд Шадар сайд, Хөдөө аж ахуйн сайд нар хариулна. Хүрэлбаатар сайд.

Ч.Хүрэлбаатар: Цэрэнпунцаг гишүүний асуултад хариулъя. Энэ арван аймагт баригдах дулааны станц нь бол тендерийн ажиллагаа нь бол одоо хүртэл үргэлжилж байгаа гэж бид нар бол ойлгож байгаа. Яг гүйцэтгэгчтэй одоо гэрээ байгуулагдаагүй байгаа. Тэгээд гэрээ байгуулагдаад ажлууд эхлэхээр бид нар тэр шугам сүлжээний асуудлуудыг зураг төсөвтэй нь бэлэн болонгуут бид нар энэ асуудлыг одоо төсөв дээр яг жинхэнэ бодит тоогоор нь тавиад бол явна. Яг одоо ний нуугүй хэлэхэд энэ тендерийн ажил нь одоо үндсэндээ жил гаран үргэлжилж байна, одоо хүртэл бол байгуулагдаагүй байгаа. Дахиад зарлагдаж байгаа юм байна гэж одоо би ойлгож байгаа. Тавинбэх сайд нэлээд хариулчих байх гэж бодож байгаа. 

Цэрэнпунцаг гишүүний хоёр дахь асуудал дээр эрүүл мэндийн салбар дээр одоо хөнгөлөлттэй эмийн мөнгө хүрдэггүй, барьдаггүй гэдэг энэ зүйл бол урьд өмнө нь бол байсан. Тэгээд энэ жилийн хувьд бол энэ төсөв бол төсвийн тодотголын үеэр бол эрүүл мэндийн салбарын энэ багц реформын асуудлыг бол бүхэлд нь оруулж ирээд шийдээд явж байгаа. Энэ хөнгөлөлттэй эмтэй холбоотой очерлодог хүртээмжгүй гэдэг асуудлууд бол дахиж гарах учиргүй. Бүх мөнгө, хөрөнгө мөнгийг нь бол нэмээд тавьчихсан байж байгаа. Зөвхөн эрүүл мэндийн салбарын санхүүжилтийг бол 225 тэрбум төгрөгөөр бид нар бол нэмэгдүүлж өгсөн байж байгаа. Энэ жил. Хэдийгээр ковидтой цаг, нөхцөл байдал хүнд байлаа ч гэсэн эрүүл мэндийн салбар дээр нэмэгдүүлж байгаа мөнгө нь бол 225 тэрбум төгрөг байгаа. Тэгээд нарийн ширийн зүйлүүдийг Мөнхсайхан сайд нэмж хариулах байх гэж бодож байна.
Г.Занданшатар: Индрийн нэг Тогтмолын Мөнхсайхан сайд асуултад хариулна.
Т.Мөнхсайхан: За та бүхэнд энэ өдрийн мэнд хүргэе. Гишүүний асуултад хариулъя. Тэгэхээр эрүүл мэндийн салбарын төсөв хорин нэгэн онд 225 тэрбум төгрөгөөр нэмэгдэж байгаа. Энэ нь одоо бас яг эмнэлгийн тусламж үйлчилгээ маань хөдөө орон нутаг Улаанбаатаргүй ард иргэдэд тэгш хүртээмжтэй хүргэх тал дээр нэлээн анхаарч ажилласан байгаа. Тэгэхээр цаашдаа хамгийн гол нь энэ санхүүжилтийн тогтолцоо маань буруу байсан учраас түрүүний хэлсэн, яг гишүүний хэлж байгаа эмчилгээнд нь найман зуун мянган төгрөгийн зардал гараад байдаг, санхүүжилт нь таван зуун мянган төгрөг өгөөд байдаг, ингээд эрүүл мэндийн байгууллагууд маань тусламж үйлчилгээ явуулах тусам ийм санхүүгийн асуудалд ороод байдаг ийм тогтолцоо байсан юм байгаа юм. Тэгэхээр хорин нэгэн оноос энэ тогтолцоо маань өөрчлөгдөж яг ямар оношоор, ямар оношны бүлгээр ямар үйлдэл хийсэн бэ гэдгээрээ санхүүжээд яг бодит өртгийн жинг нь тооцоолсны үндсэн дээр эрүүл мэндийн байгууллагуудад санхүүжилтийг нь олгох учраас энэ бэрхшээл маань цаашдаа арилна гэж төлөвлөж байгаа. 
За хөнгөлөлттэй эмийг олгох тал дээр бол энэ дээр нэгдүгээрт хөнгөлөлттэй эм дээр бас шаардлагагүй юмнууд энэ жагсаалтад орсон тохиолдлууд нэлээн байсан. Хоёрдугаарт бол одоо бас яг олон улсын стандартын дагуу хийгдэж байгаа эмчилгээнд шаардлагатай ийм эмүүд маань бас ороогүй ийм тохиолдлууд байгаад байгаа. Тэгэхээр цаашдаа бид бүхэн яг олон улсын стандартын шаардлага хангасан эмүүдийг илүү түлхүү энэ жагсаалтдаа оруулж, за дээрээс нь энэ хөнгөлөлттэй эмүүдээ олгох тал дээр олгох процессын тал дээр нь нэлээн өөрчлөлтүүдийг хийж, бүх эмч нар тухайн эмийн жорыг бичдэг аль ч эмийн сангаасаа очоод авчихдаг ийм боломжийг бүрдүүлэх, дээрээс нь эмийн сангуудад санхүүжилтийг нь хязгаартайгаар одоо харилцан адилгүйгээр эмийн сангуудад хуваарилдаг тэр нь, бичнэ, бүгдээрээ бичнэ. Тэгээд тэр нь эмийн сангуудад харилцан адилгүй хуваарилагддаг. 
Тэр нь эхнийхээ гурав хоногт дуусдаг учраас өндөр настнууд өглөө эрт очиж очерлодог ийм байсан. Тэгэхээр одоо арван нэгэн сарын нэгнээс энэ маань өөрчлөгдөж одоо эхэлж байгаа. Ингээд ирэхээр бүх эмийн сангуудад одоо гүйцэтгэлийнх нь дагуу санхүүжилтийг нь олгоно. Тэгэхээр ард иргэд маань одоо эрт өглөө эрт очиж сарын эхний өдрүүдэд очерлодог энэ байдал маань зогсох ёстой. Цаашдаа ер нь яг олон улсын стандартад нийцсэн чанартай эмийг хөнгөлөлттэйгөөр ямар нэгэн чирэгдэлгүйгээр авах ийм боломжийг бүрдүүлсэн өөрчлөлтүүд хийгдэж байгаа. Баярлалаа.

Г.Занданшатар: Тавинбэх сайд 93. Нансалын Тавинбэх сайд арван аймгийн дулааны цахилгаан станцын асуудлаар товч хариулъя. Тендер, үр ашиг.

Н.Тавинбэх: Арван аймгийн дулааны станцын талаар тодруулга өгье. За арван аймагт дулааны эх үүсвэр шинээр барих тендер хоёр удаа зарлагдсан. Эхний удаагийн тендерт оролцог ч ороогүй, хоёр дахид босго үнэ хэтэрсэн. Одоо найм, найман аймгийг нэг багц болгоод шүүхийн маргаантайгаа хоёр аймгийн нэг багц болгож зарласан. Шүүхийн маргаантай байсан хоёр аймгийн нэг дээр нь шүүхийн шийдвэр гарсан. Ингээд есөн аймгийг тендер зарлах боломжтой болсон учраас гурав гурваар нь багцлаад тендерийн бичиг баримтад тавигдаж байгаа шаардлагыг жоохон намсгаад ингээд дахин зарлах бэлтгэл ажил хангагдаад байж байна. Завхан аймгийн хувьд хорин зургаан ккал цагийн хүчин чадалтай нэг дулааны станц, тав аравны есөн километр урттай дулаан дамжуулах түгээх хоолой, зургаан дэд өртөө энэ төслийн хүрээнд баригдах учиртай. 

Монголын талын хариуцсан хэрэглээний халуун усны шугам сүлжээ, хэрэглэгч дэд өртөөнөөс хэрэглэгч хүртэл шугам сүлжээг шинэчлэх ажлыг бид нар нарийвчилж ахиж үзэх шаардлага байна. За одоо байгаа материал бол хоёр зуу орчим тэрбум төгрөгийн хөрөнгө оруулалтын ажил хийгдэх шаардлагатай гэсэн санал ирчихсэн. Тэгэхдээ үзэж шалгаж, за эрэмбэлэх ийм шаардлага байгаа. Тэгээд ер нь энэ арван аймгийн дулааны станцын тендерийн гүйцэтгэгч шалгарчихвал нэг хорин дөрвөн сарын хугацаанд хийх ёстой. Тэгээд энэ хугацаанд энэ юмнуудаа дахиад улсын төсөвт оруулах боломжтой оруулахаар бэлтгэл ажил хангагдаж байна гэсэн хариултыг өгье.
Г.Занданшатар: Шадар сайд Янгугийн Содбаатар сайд асуулт хариулна. 1.

Я.Содбаатар: Гишүүдийнхээ энэ өдрийн мэндийг дэвшүүлье. Энэ жилийн өвөлжилтийн бэлтгэл ажлыг хангах чиглэлээр Засгийн газар дээр долоон сарын хориноос хойш гурван ч одоо томоохон тогтоол гаргаж хэрэгжилтийг ханган ажиллаж байна. Бид бүхэн аймаг орон нутгуудын хүндэрч байгаа газруудаар бас явж нийтдээ зургаан аймгийн далан таван сумд, зургаан аймаг, улсын хэмжээнд далан таван сум хүндрэх нь гэсэн ийм урьдчилсан одоо цаг уурын мэдээ за холбогдох одоо байгууллагууд орсон үнэлгээ тогтоох ажлын хэсэг явж аймгуудаар явсан. Одоогоор бол хамгийн хүндрэлтэй аймаг гэвэл Баянхонгор аймаг маш их эрсдэлтэй гэж гарч байгаа. Архангай, Говь-Алтай, Дундговь, Өвөрхангай, Өмнөговь аймгууд бол их эрсдэлтэй гэсэн ангилалд орж эрсдэлийн үнэлгээ хийгдсэн. 

Энэний дагуу одоо бид нар хэд хэдэн чиглэлийн арга хэмжээ авч байна. Нэгдүгээрт нь мах бэлтгэлтэй холбоотой. Малын мах, бэлтгэлтэй оролцоо холбоотой асуудлаар Засгийн газраас бас тодорхой шийдвэр гаргаж жиндээ хүрэхгүй байгаа бог малыг одоо дулааны аргаар боловсруулж экспортлох асуудлаар дөчин мянган махны квотыг нэмэгч гаргалаа. Мах бэлтгэлтэй холбоотой аж ахуйн нэгжүүд дээр бас дэмжлэг үзүүлэх, зээлийн хүүг уртасгах чиглэлээр бас тодорхой шийдвэрүүд гаргалаа. Өвс тэжээлийн нөөц бэлтгэлийн чиглэлээр, ялангуяа энэ хүндэрч байгаа зургаан аймаг дээр бол бас тодорхой хөрөнгө мөнгөнүүдийг шийдвэрлэж явуулж байгаа. Тэгэхдээ Засгийн газар бол арван найман оноос хойш бол улсын нөөцөд өвсөөр бол нөөц бэлдэхгүй байгаа тэжээлээр бэлдэж байгаа энэ эдийн засгийн хувьд бол одоо зөв хандлага гэж бид нар бодож байгаа. 
Тийм учраас бол энэ чиглэлээр бэлтгэлд явж байна. За отрын зураглалыг гаргаж отрын нүүдэл зураглалуудыг гаргаж бас аль аймгийн нутагт хэчнээн өрх мал орж байгаа гэдгийг нэг бүрчлэн гаргаж, бас энэ чиглэлээр тодорхой арга хэмжээнүүд авч байгаа. Одоо энэ шинэ аймгуудын удирдлагуудын сумдын удирдлагууд шинэчлэгдээд гараад ирэхээр эд нартай бол бодлогын гэрээнүүд байгуулагдаж хөөж туухгүй байх, очсон аймаг орон нутгуудад гарч байгаа хүндрэлийг шийдвэрлэх, ялангуяа сая гишүүний хэлээд байгаа, хүлээн авч байгаа аймаг, суманд бол бас нэлээн хүндрэлүүд гардаг. Эрүүл мэнд, хүн малта холбоотой малчдын үзүүлэх нийгмийн үйлчилгээтэй холбоотой асуудлууд гардаг.
Энийг шийдвэрлэх чиглэлээр бас тодорхой чиглэл, үүрэг чиглэлүүд өгөгдөөд байна. Одоо төв суурин газрын өвөлжилтийн бэлтгэлтэй холбоотой бас тодорхой шийдвэр гаргаад явж байгаа. Яг Завхан аймгийн тухайд бол энэ эрсдэлтэй юунд орохгүй байгаа нь эрсдэлтэй. Гэхдээ Завхан аймгийн зарим сумдад хэрвээ тийм асуудал байгаа бол аймгийн онцгой комисс, цаг уурын байгууллага, онцгой байдлын газрынхаа саналыг үндэслээд аймгийн одоо онцгой бай комисс гэж байгаа. Аймаг дээр онцгой аймгийн комисс байдаг. Тэр комисс хуралдаад эрсдэлийн сумдууд эрсдэлийн үнэлгээ хийх эрх нь байгаа, эрх нь байгаа. За энэ хүрээнд аймаг сумдын аюулгүйн нөөцийн хэмжээ байдаг. Би бол Завхан аймаг энэ одоо аюулгүй нөөцийнхөө өвс тэжээлийг бэлдсэн байх гэж бодож байна. 
Ер нь аймгуудын дунд ч өвсний бэлтгэл ажил бол харьцангуй их өндөр, энэ жил гайгүй явж байгаа. Тэгэхээр энэ чиглэлдээ одоо орон нутагтаа анхаарч хандуулаарай. Бид нар бол аймаг аймагт байгаа улсын нөөцөд өвс тэжээл бэлтгэх, өвс бишээ тэжээлд хүчит тэжээл, тэжээл бэлтгэх чиглэлээр бол бид нар сая бас улсын төсвөөс нэмэлт мөнгө гаргаад бэлтгэл ажлыг хангаж байна. Ер нь дулааны улиралдаа багтаад тухайн бүс нутгууддаа тэжээлийг хүргэх ийм одоо юутай шийдвэртэйгээр явж байгаа гэдгийг бас хэлэх нь зүйтэй байх. Ер нь бол Засгийн газрын түвшинд өвөлжилтийн бэлтгэлийг хангах өвөл, хаврыг хохирол багатай даван туулах чиглэлээр бол тодорхой ажлууд хийгдэж, Хүнс хөдөө аж ахуйн сайд, Шадар сайдын хувьд би бас нийтдээ хоёулаа арав гаруй аймгуудаар явж газар дээр нь бас нөхцөл байдлуудыг үзэж байна. Баярлалаа.

Г.Занданшатар: Цэдэндамбын Цэрэнпунцаг гишүүн нэг минут тодруулъя. 
Ц.Цэрэнпунцаг: Энэ түрүүн нөгөө соёлын одоо соёлын төвүүд, тэгээд тэр эрүүл мэндийн төв эд нарт нөгөө нэг үйл ажиллагаанд шаардлагатай тоног төхөөрөмж, хэрэгсэл, сургалтын материал, эд нар бага байна гээд байгаа шүү дээ. Энэ дээр нөгөө яамнуудаас одоо саналаа яаж хүргүүлж байгаа юм бол. Энэ дээр нь зардал бас тодорхой нэм тусгахгүй бол болохгүй байна гээд тэрүүнд ч гэсэн энэ дээр нэг тодруулга хэрэгтэй байна. Ялангуяа одоо жишээлбэл зам дагуу байгаа сумд одоо Увс руу явж байгаа нөгөө авто зам бий шүү дээ. Энэ хатуу хучилттай зам тэрэн дээр чинь одоо аваар осол гардаг. Тэр дагуу байгаа сумдын эмч нар жишээлбэл нөгөө нэг аваар осол боллоо газар дээр нь очлоо, аваад очих багаж хэрэгсэл нь дутмаг байдаг юм байна лээ. Жишээлбэл. Иймэрхүү юмнуудаа сайн энэ нэмэгдэл тэр хэрэгсэл мэргэжил багаж материал эд нартай нь холбоотой зардлууд энэ яамнуудаас яаж санал хүргүүлж байгаа юм бол? Соёлын яам бол…/минут дуусав/

Г.Занданшатар: Мөнхсайхан сайд Тогтмолын Мөнхсайхан сайд нэг индрийн нэг.

Т.Мөнхсайхан: Эрүүл мэндийн салбарын хувьд үндэсний хэмжээний бас үнэлгээ хийх багууд гарч байгаа. Энэ багууд маань аймаг болон сумдын нэгдсэн эмнэлгүүдээр яваад яг тухайн эмнэлгүүдэд шаардлагатай онцлогт нь шаардлагатай тийм багаж тоног төхөөрөмж, хэрэгслийн үнэлгээ хийж байгаа. Ингээд энэ үнэлгээний дагуу бид нар бас энэ салбарын шинэчлэлийн дагуу одоо тоног төхөөрөмжийн хөрөнгө оруулалтыг яг оновчтой хөрөнгө оруулалтуудыг ирэх жилээс хийж эхэлнэ гээд бас төсөв дээр тусгагдсан байгаа. Ер нь тэр арван аймгийн дулааны цахилгаан станцын асуудал арваад жил яригдаж байна. Тэгээд Бүгд Найрамдах Солонгосын Улсын эксим банкны зээлийн үр ашиг хугацааны талаар бас албан ёсоор бас ярилцах нь зүйтэй юм байна лээ гэж гишүүдээс санал гарч байгааг анхаарахыг хүсье. 
Ер нь бас отроор их олон малчид явж байна. Сая Цэрэнпунцаг гишүүний Завханы нутагт Баянхонгорын Говь-Алтайн малчид Дорнодод хүртэл нүүж байгаа. Хамар хатгах өвсгүй нөхцөл байдал нь хүнд л учраас тэгээд нийт аймгийн дарга нар бас нэг их хөөж туухгүй, бас энэ цаг агаарын хүнд бэрхшээлтэй үеийг хамтдаа туулах талаас нь анхаарах нь зүйтэй шүү гэдгийг бас аймгийн дарга нар бас анхааруулж зүгээр байна. За ингээд одоо эрхэм гишүүн Норовын Алтанхуяг асуулт асууна.
Н.Алтанхуяг: Би Ерөнхий сайдад хандаж нэг үг хэлээд тэгээд нэг дөрвөн асуулт байна. За таван ч асуулт байгаа юм байна. Юу хэлэх гэж байна вэ гэхээр одоо энэ Монгол улсад улс төржиж энэ улсын хэмжээний маш ойлгомжтой тоонуудыг худал хэлдгийг одоо зогсооё гэж би Хүрэлсүх сайдад уриалж байгаа юм. Тэгээд энэ долоон сараас хойш би бас нэлээн олон асуулт асууж хариулт авлаа. Худал хэлэх юм байна шүү дээ. Эсвэл зориуд гуйвуулж хариулах юм байна шүү дээ. Тэгээд дараагаар нь танд ёстой тусгай нэг цаасан дээр галзуу гоё юм бичээд өгнө гэсэн тэр цаас нь ирдэггүй л юм байна. За тэгээд би ингэе. Хүрэлсүх сайд одоо энэ шинэ Их Хурал байгуулагдсанаас хойш зуун сая доллар, хорин сая доллар, 223 сая доллар нийлээд 353 сая долларын зээлийг бид нар авах шийдвэрийг гаргачихлаа. 
Долоон сар, найман сар, есөн сард гурван сард. Би энд ямар юм шүүмжлээд байгаа вэ гэхээр айлаас эрэхээр авдраа уудал гэж дотор талдаа хэдүүлээ нэг жаахан мөнгө төгрөгөө хямгадаж болмоор байна. Дотор талынхаа мөнгө төгрөгийг хямгадаж чадахгүй байж байж гадна талаас асар их хэмжээний зээл аваад ингээд яваад байдаг буруу байна. Одоо орж ирж байгаа энэ төсөв сая бид нар одоо нэг хоёр сарын өмнө дөрөв аравны найман их наядын алдагдалтай төсөв батлаад гаргасан. Өнөөдөр бид нар ямар юм яриад сууж байгаа вэ гэхлээр одоо хэдүүлээ нийлж байгаад дахиад хоёр аравны нэг их наядын алдагдалтай төсвийг батлах тухай хэлэлцэж эхлээд сууж байгаа. Энэ бол дахиад өр. Гадаадаас авдаг зээл тусамж элдэв юмаараа нөхнө мөхнө гээд л ингээд л явдаг. 

Би дотор талд энийг багасгах боломж байна гэж харж байгаа. Багасгах боломж тэр бол байнгын хэлдэг төсвийнхөө хөрөнгө оруулалтуудыг нэг жаахан янзлаад өг л дөө гэж байгаа юм. За ингээд би тодорхой асуудал руу орлоо. Би долоон ширхэг объектын боссон хөрөнгө оруулалтынх нь үнийн дүнг асууж байгаа. Төсвөөс хийгдсэн мөнгө. Нэгдүгээрт нь хууль зүйн ямар Хууль зүйн яам хэдэн тэрбум төгрөгөөр боссон юм. Тагнуулын байшин хэдээр боссон юм. Монголбанк хэдээр болсон юм. Тэр яармагийн гээд байгаа хотын захиргаа хэдээр боссон юм. Тэр нэг их өндөр гүүр барьсан. Хятадын зээлээр тэр хэдээр боссон юм. Яах вэ, би зарим зээл орж байна шүү. Одоо саяын сургуулийн автобус авчихлаа. Дөчин мянга нь явсаар байгаад зуун хэдэн мянган доллар бол үнэн яриад байгаа юм худал яриад байгаа юм уу. Энэний нэг тоонуудыг надад хэлж өгөөч. 
Тэгээд миний бас асуух гэж байгаа зүйл бол тэр яармагт уг нь нэг шүүхийн шударга ёсыг тогтооё гэвэл энэ шүүхийг шинэчлэх ёстой. Шүүхээ шинэчилье гэвэл тэр шүүхийн байшинг иргэдийн үйлчилгээний газар болон шүүхийн байгууллагыг иргэдийн үйлчилгээний газар болгож өөрчлөх ёстой. Арван гурван онд дөрөв аравны таван тэрбум төгрөг хийгээд ингээд фундаментыг хийгээд хаясан. Тэр байшин босох юм уу, босгохгүй юм уу, шүүхийн байшин яармагт байгаа. За ийм хэдэн тодорхой юм асуучихъя. 
Төрийн албан хаагчийн орон тоог надад нэг хэлж өгөөч. Энэ дээр улс төржөөд яах вэ. Төд байна гээд. За энэ концесс дээр яагаад ингээд төсөвт өртөг нь нэмэгддэг юм бэ? Энэ маш их хэмжээгээр нэмэгдсэн байна. Компани нь одоо барьж чадна гэж төсөвт өртөг тохирч авчхаад, тэгээд нөхцөл ярьж байна шүү. Барих шилжүүлэх, барих, шилжүүлэх нөхцөлөөр маш их хэмжээний мөнгө нэмэгдэж орж ирж байна. Энд хариулт авъя. 

Авто зам дээр Налайхын зам хэдээр боссон юм бэ? Хэдэн километр зам хэдээр болсон юм. Одоо хэдүүлээ гурван юм яримаар байна. Бүтээн байгуулалт биш. Юуг хэдэн төгрөгөөр, ямар хугацаанд босгож байгаа вэ гэдэг гурван юмыг ярихгүй бол зүгээр л ийм их мөнгөөр юу л бол юу хийж чадна шүү дээ. Тэгэхээр ийм, ийм тодорхой тоонууд надад хэлээд өгөөрэй. Үнэн зөв тоо хэлж өгөөрэй. Энэ одоо төсвийн …/минут дуусав/

Г.Занданшатар: Дараа нь авах уу? Норовын Алтанхуяг гишүүн нэг минут.
Н.Алтанхуяг: Тэгээд би төгсгөлд нэг юм хэлье. Одоо хэлэхлээр хэлсэн болох хэлэхгүй болохоор улс чинь дампуурах нь. Энэ хар аа, энэ. Одоо Засгийн газрын энэ төсвийг чинь Хүрэлбаатар уг нь нэлээн олон хоногийн өмнө хүний гар дээр өгөөд уншиж танилцаад ийм боломж олгомоор байна. Одоо би бас олон янзын ажил хийж үзсэн юм. Би уншаад ойлгохын аргагүйгээр өгч байгаа юм нэгдүгээрт.

Хоёрдугаарт цагийг нь тулгаж өгч байгаа юм. Уг нь энэ чинь арван сарын нэгэнд Засгийн газар нь өргөн барьсан байх ёстой төсөл л дөө. Тэгээд арван тав хонож байхад орон нутгийн сонгууль өнгөрөөж байгаад нэг юм ингээд хүний гар дээр өгсөн болоод тэгээд өнөөдөр нэг ийм халтуурдаж байгаа юм. Энэ халтар юм хийдгээ энэ Хүрэлбаатар маань болиоч ээ. Энэ чинь чамаас өөр хүмүүс, бас юм уншаад ойлгох чадвартай мянга мянган хүн байна. Ялангуяа энэ далан зургаан гишүүнээ гишүүн гэж үзэж хуулийнх нь дагуу энэ юмаа цаг хугацаанд нөхөж байгаарай гэж би дахин хэлье. Асуултуудад хариулт авъя.
Г.Занданшатар: Хүрэлбаатар сайд асуултад хариулна. Бас ажлын хэсэг дарга нар.

Ч.Хүрэлбаатар: Алтанхуяг гишүүний асуултад хариулъя. Энд төсвийг бид нар хуулийнхаа хугацаанд арван сарын нэгнээс өмнө өргөн мэдүүлсэн. За мэдүүлэнгүүтээ энэ парламент.мн дээрээ гарчихсан байна лээ. Бид нар нөгөө хуулийн хугацаанд нь өргөх юмыг бүрэн агуулгаар нь өгсөн. Өнөөдөр арван сарын арван зургаан. Арван зургаан одоо хоногийн дотор өөрөө энэ Тамгын газар энд ил болгочихсон материалыг бол уншаад танилцуулах нь таны өрийн асуудал шүү дээ. Яг үнэнийг хэлэхэд. Цаасаар өгнө гэсэн цахим одоо парламент гэж байгаа учраас энийг одоо цахимаар өгөөч ээ гэдэг ийм зүйлээр өгөөд л бид нар цахимаар өгсөн. Энийг ч би бас дэмжиж байгаа. Яг үнэнийг хэлэхэд. Илүү олон цаас хэвлэж явах шаардлага бол бас байхгүй шүү дээ. 

Дараагийн асуудал энэ ийм юм байгаа юм уу? Алтанхуяг сайдаа. Одоо би нэг муу сайн ч гэсэн найман жил энэ эдийн засагчаар сурсан юм, бас ажилласан юм. Эдийн засгийн бодлого гэж юм бас байдаг. Тэгэхээр эдийн засаг дэлхий нийтээрээ агшиж байгаа үед тэгээд тэр агшилтын хугацаа нь богинохон байна гэж тооцож байгаа үед бол эдийн засгаа бид нар агшилтад явагдаж байгаа үед бол дотоод эдийн засгаа дагаж агшаасан бодлого явуулж болдоггүй юм. Ингэхээр борц болоод хувирчихдаг. Эдийн засаг нь. Эргэж сэргээх гэж ихээхэн цаг хугацаа ордог.

Ийм байдаг учраас энэ бодлогыг бид нар тэр эдийн засгаа, дэлхий нийтээрээ эдийн засаг ашиглаж байгаа үед бид нар эдийн засгийг тэлэх, өөрөөр хэлбэл дотоодын аж ахуйн нэгжүүдээ дэмжих, иргэдийнхээ орлогыг нэмэгдүүлэх ийм арга хэмжээг зайлшгүй авах учиртай. Энэ нь бол эдийн засгийн бодлого нь юм уу, онол нь юм. Бид нар онол хамаагүй ээ гэдэг үгээр энэ одоо явж болдоггүй юм. Хүссэн хүсээгүй энэ эргээд бодит амьдрал дээр үндэслэгдээд шаардагдаад гараад ирдэг, ийм зүйл юм байгаа юм. 
Тийм учраас энэ дээр одоо яах аргагүй одоо ийм зүйлийг бид нар хийж явуулахаас өөр арга байхгүй гэдгийг би хэлмээр байна. Дараа нь эргэж сэргээхдээ төвөгтэй байдаг гэдгийг бол онцолж хэлмээр байна. Дараагийн нэг зүйл бол энэ барилгуудыг одоо хөрөнгө оруулалтуудыг хэчнээн төгрөг зарсан юм бэ гэдэг ийм зүйл байж байна. За эхнийх нь тэр концессын гэрээнүүд. Энэ Хүрэлсүхийн Засгийн газар бол концессын гэрээ нэг ширхгийг ч байгуулаагүй. Урьд өмнө нь байгуулагдсан концессын гэрээнүүдийг санхүүжүүлж байгаа. Тэгэхээр өмнө нь байгуулагдсан концессын гэрээнүүд доллароор хийгдчихсэн юм байна лээ. Доллароор.

Тэгээд долларынх нь ханш хөдөлчихөөр, төсөвт нь өртөг нь дагаж өөрчлөгдөөд байгаа ийм л зүйл. Тэр хоёр мянга арван дөрвөн оны гэрээ байна. Арван таван оны гэрээ байна. Арван зургаан оны гэрээ байна. Арван долоон оны гэрээнүүд доллароор хийгдчихсэн. Тийм учраас төгрөгөөр хийгдчихсэн байсан бол ийм л асуултууд гарахгүй байх гэж би бол бодож байгаа гэдгээ хэлье. Монголбанкны барилга бол энэ улсын төсөв дээр сууж баригддаггүй энэ тус тоо орно. Яармагийн тэр Засаг даргын тамгын газрын барилга байгаа. Энэ бол орон нутгийн төсвөөс өөрөөс нь хийгдэж байгаа зүйл. Улсын төсвөөс гараагүй учраас би өртгийг нь хэлж мэдэхгүй байна. 
Орон нутгийн төсөв, орон нутгийн төсөв учраас одоо нийслэлийн иргэдийн төлөөлөгчдийн хурал дээр очиж суугаад асуувал илүү тодорхой гарах болов уу гэж бодож байна. Тэр сургуулийн авто зам энэ тэр нь мөн ялгаагүй, авто за биш автобус. Мөн ялгаа байхгүй тийм орон нутгийн төсвөөсөө хийгдсэн зүйлүүд. Өөрөөр хэлбэл нийслэлийн өөрийнх нь хөрөнгө оруулалтаас гаргаад хийгдсэн зүйл гэдгийг хэлье. Хууль зүй, дотоод хэргийн яаманд зөвхөн одоо таны хэлсэн зүйлүүд дээр бол Хууль зүй, дотоод хэргийн яамны санхүүжилтээс төсвөөс мөнгө бол гарсан. Үүнээс төсвөөс бол гарсан. Мөнгөнийх нь хэмжээ нь дөрөв аравны хоёр юм. 
Г.Занданшатар: Сая нэг дөрөв таван тодорхой тоонууд асуусан. Энийг бас ажлын хэсэг гаргаж өгөөрэй. Одоо эрхэм гишүүн Сайнхүүгийн Ганбаатар. Байж байгаарай. Налайхын замыг Халтар сайд хариулъя, ерэн тав. Ганбаатар гишүүн уучлаарай. 95 Халтар сайд.

Л.Халтар: Алтанхуяг гишүүний асуултад хариу мэдээлэл өгье. Налайхын зам гучин зургаа аравны таван сая долларын зээлээр хийгдэж байгаа. Хорь аравны бараг хорин нэгэн километр дөрвөн урсгалтай. Өөрөөр хэлбэл энэ дээр 975 орчим мянган метр куб газар шорооны ажил хийгдсэн, нүсэр ажилтай. Өөрөөр хэлбэл энэ замын аяс гайгүй бараг зуун километрийн замтай дүйцэхүйц ийм газар шорооны ажил хийгдсэн. Энэнээс, гучин дөрөв аравны зургаан сая эксим банкны санхүүжилт. Таван хувь буюу нэг аравны найман сая нь Монгол Улсын Засгийн газрын санхүүжилтээр хийгдэж байгаа зам. Одоо ажлын гүйцэтгэл далан долоон хувьтай явж байна. Ирэх онд бүрэн дуусгана. Яагаад гэхээр энэ жил бол энэ ковидтой холбоотой хийх гүйцэтгэгч нар нь их хожуу орж ирсэн. Тэгээд бид нар үндсэндээ хучилтын ажлуудыг бол сая өнгөрсөн нэг дэх өдрөөс зогсоосон. Зүгээр далангийн дутуу байгаа ажлуудыг хийгдэж байгаа ийм л байдалтай байна. 
Г.Занданшатар: Ерөнхий сайд нэмж тодруулж хариулна.
У.Хүрэлсүх: Баярлалаа. Тэгээд энэ их хурлын гишүүдийн тавьж байгаа асуултад сайд нар маш тодорхой хариулах хэрэгтэй. Сангийн сайд ч гэсэн одоо янз янзын юманд уурлаад эмзэглээд байх шаардлага байхгүй. Их Хурлын гишүүн асуусан бол тодорхой тоо баримтыг нь хариулж, тодорхой цаг хугацаанд нь хариултыг нь өгч байх ёстой юм байгаа юм. Тэгээд бид нар бүгдээрээ одоо хаа ханаас ажил хийж байна гэдгээ сайн бодолцож хариулах ёстой гэж ингэж одоо бодож байна. Хоёр мянга арван долоон онд би ажил авснаас хойш ямар нэгэн концесс Засгийн газар хийгээгүй. Энийг одоо бас албан ёсоор хэлье. 
Алтанхуяг сайдаа. Сангийн яам янз янзын концесс иймээ тиймээ юм хийж байсан бол  мэдэж надад мэдэгдэх ёстой. Бид мэдэх ёстой. Надад бол янз бүрийн концессоор бид нар ажил хийсэн зүйл бол байхгүй. Төрийн албан хаагчдын тоо бол одоо жил ирэх тусам өсөж байгаа. Одоо надад ирсэн мэдээгээр тоогоор бол одоо төрийн албан хаагчдын тоо зуун ерэн зургаан мянга хүрсэн байна гэж албан ёсны тоо ирсэн байна. Тэгээд энэ нь яагаад ингээд өсөөд байдаг юм бэ болохоор жил болгон төрөлт нэмэгдээд байна. Сургуульд орж байгаа хүүхдүүдийн тоо нэмэгдэж байгаа. Энэ жил жишээ нь ардын сургуулийн алтан босгыг наян нэгэн мянган хүүхэд давж орлоо, алхаж оллоо. 
Өнгөрсөн жил нийтдээ улсын хэмжээнд наян мянган хүн шинээр төрсөн. Ингээд нөгөө үйлчилгээний байгууллагууд, онцгой байдлын алба, цагдаагийн байгууллага, сургууль цэцэрлэг гээд үйлчилгээний ажилчдын тоо жил ирэх тусам өсөж байна, өсөж байна. Үүнийг дагаад төрийн албан хаагчдын тоо одоо нэмэгдэж байгаа зүйл бол бас байгаа. Энийг та яг эцсийнх нь тоог, бас одоо Нийгмийн хамгааллын яаман дээр гишүүдэд гаргаад өгчих нь зүйтэй гэж ингэж одоо бодож байна. Мэдээж одоо таны саяын хэлж байгаатай аль болохоор өр авахгүй ажлаа хийхийн төлөө одоо ажиллаж байгаа. Таны зовлон, миний зовлон хоёр яг адилхан. Энэ зовлонг одоо хамтдаа ажиллаж байсан хүмүүс. 
Тийм учраас хэлж байгаа, ярьж байгаа, зөвлөж байгаа зүйлүүдийг бид нар бас цаашдаа анхаарч ажиллана гэдгийг хэлье. Тийм тэгээд Алтанхуяг сайдын асуусан асуултад сайд нар тодорхой хариуллаа. Тоотой баримттай. Уурлаж бухимдаад байх шаардлага байхгүй. Асуултад хариул, Сангийн сайд. 
Г.Занданшатар: Сангийн сайд Хүрэлбаатар. Чимэдийн Хүрэлбаатар сайд. 
Ч.Хүрэлбаатар: Их Хурлын Тамгын газраас бол энэ төсвийн төслийг есөн сарын гучинд энэ веб сайт дээрээ байршуулсан гэдэг мэдээллийг бол надад өгч байна гэдгийг би энд онцолж хэлье. Дараагийн асуудалд нь бол энэ нийслэлийн энэ тэр Хан-Уул дүүрэгт байрлах шүүхийн цогцолбор барилга юм байна лээ. Энэний ажил бол хоёр мянга арван гурван онд эхлүүлээд дөрөв аравны есөн тэрбум төгрөгийн санхүүжилт олгосон юм байна лээ. Хоёр мянга арван гурван онд, тэгээд арван таваас арван есөн онуудад төсөв байхгүй зогссон. Хорин он дээр төсвийг нь тарьсан юм. Дараа нь дээд шүүхийн дарга нь өөрөө энийг одоо бариулах энийг хасуулчхаж болно гэдэг үг хэлэхээр нь хасуулчихсан байгаа гэдгийг хэлмээр байна. 

Төрийн албан хаагчдын хувьд бол нийт би энд нөгөө цалин авдаг төрийн албан хаагчдаа хэлж байна. Төрийн албан хаагчийн нийт орон тоо нь зуун далан нэг аравны гурван мянга. Үүнээс боловсролын салбарт далан таван мянга, эрүүл мэндийн салбарт арав аравны, долоон мянга, цэрэг, цагдаа гээд бас тэр янз бүрийн хүмүүсүүд байгаа. Нөгөө нууцтай. Энэ нэг гуч гараад тэгээд төрийн захиргаа бол хорин нэгэн мянга тэгээд үйлчилгээний алба хаагчид арван ес аравны хоёр мянга мянга. Бусад нь арав аравны найман мянга байна. Ингээд зуун далан нэг аравны гурван мянган төрийн албан хаагч бол байгаа гэдгийг хэлье. 
Шинээр баригдаж байгаа түрүүн Ерөнхий сайд хэлсэн. Шинээр баригдаж байгаа сургууль, эмнэлэг гэх мэтийг дагаад бол энэ тэр орон тоонууд бол нэмэгддэг. Онцгой дээр бас нэмэгддэг. Ковидтой холбоотой, бас зарим орон тоонууд бол нэмэгдсэн байгаа гэдгийг хэлье. Эрхэм гишүүн Сайнхүүгийн Ганбаатар асуулт асууна.
С.Ганбаатар: Төсөв, орж байгаа орлого, гарч байгаа зарлага хоёр тэнцэж байх ёстой. Төсвийн тэнцвэржилт гэж нэрлэдэг. Тодотголоор бид дөрвөн их наядын алдагдалтай төсөв тодотгосон. Одоо хоёр их наядын алдагдалтай, үндсэндээ төсвийн алдагдалтай батална гэдэг бол хойч үеэсээ бид зөвшөөрөлгүйгээр мөнгө дээрэмдэж байна гэсэн үг. Зээл тусламж, гадаад зээлээр баяжсан орон байхгүй ээ. Хөгжсөн орон байхгүй. Тэгэхлээр Ерөнхий сайд Хүрэлсүхээс асуулт асууя. Энэ орлогыг нэмэгдүүлэх боломж бол Оюу толгой. Оюу толгойтой хэлэлцээрт сууж хэлэлцээрийн ширээнд суух ганц эрхтэй хүн бол Ерөнхий сайд та. Улсын Их Хурлаас танд үндсэндээ Оюу толгойтой үтэр түргэн хэлэлцээрт суух яаралтай энэ гэрээг өөрчил. Шударга бус гэдэг нь бүгд илт тодорхой болсон. Энэ хэзээ хийх вэ? 
Одоо бид ингээд л ялих, шалихгүй, зам, өвс, будаа, гурил гээд л яриад л байдаг. Орлого олоход өдөр шөнөгүй дөрвөн зуун тэрбум долларыг зөөж байгаа. Өдөр шөнөгүй дөрвөн зуун тэрбум долларын баялаг зөөж байна. Наад зах нь ашигт малтмалын нөөц ашигласны төлбөр гэхэд Оюу толгой, таван хувийг Монголын Засгийн газарт өгдөг. Гок арван зургаан хувийг өгдөг. Засах зүйл маш их байна. Энэ дээр хэлэлцээрийн ширээнд суух вэ? 
Хоёрдугаарт  Гок-ын дөчин есөн хувь гээд одоо энэ төсөвтэй яг холбоотой зүйл. Гок-ын дөчин есөн хувь Их Хурлаас үтэр түргэн Монголын Засгийн газар ав гэсэн. Маргалдаад л яваад байгаа сураг байгаа. Дөчин есөн хувийг авсан уу, яг хаана яваа вэ? Тавин нэгэн хувийн тэр баахан мөнгийг төлсөн, олон сая доллар төлсөн тэрийг буцаад нөгөө луйварчдаас нь буцааж авсан уу? Хоёрдугаар асуулт энэ Хөдөлмөрийн яамны сайдаас асууя. Энэ улсын гурван талт хэлэлцээрийн үндсэн зарчим болох энэ татвар төлөгчид, бизнес эрхлэгчид, хөдөлмөр хийж байгаа хүмүүсээс бид мөнгө аваад энэ төсвийг нь бид өнөөдөр ярьж байгаа. Тэр эзэдтэй төсвийн талаар улсын гурван талт хэлэлцээрийн зарчмаар ярьсан уу, хэлэлцээр хийсэн үү, тэднээс зөвшилцөл хийсэн үү? Хууль дотроо зөвшилцөл гэж үг байгаа шүү. Зөвшилцөл хийсэн үү. Тэд юун дээр зөвшөөрөөгүй, юун дээр зөвшөөрсөн юм бол оо? 
Эрүүл мэндийн яамны сайдаас асууя. Есөн зуун тавин тэрбум төгрөг, эрүүл мэндийн даатгалд энэ хоёр мянга хорин нэгэн онд орлого орох юм байна, зарцуулах юм байна. Эрүүл мэндийн яам өөрөө эрүүл мэндийн даатгалын үндэсний зөвлөлийн гол шийдвэр гаргагч болчихсон. Үндсэндээ эрүүл мэндийн даатгалын мөнгийг гол хэрэглэдэг буюу худалдан авагч энэ эрүүл мэндийн үйлчилгээг худалдан авагч нь бас Эрүүл мэндийн яамны эмнэлгүүд байгаа. Тэгэхлээр өөрөө өөрөөсөө худалдан авалт хийгээд өөрөө өөртөө тайлагнаад өөрөө өөртөө хариуцлага тооцох болчхоод байна. Энэ Эрүүл мэндийн даатгалын үндэсний зөвлөл дотор байгаа. Даатгал төлсөн энэ татвар биш шүү дээ, даатгал эрүүл мэндийн даатгалын мөнгө бол татвар биш. 
Энэ есөн зуун тавин тэрбум төгрөгийг төлж байгаа даатгал төлөгч бизнес эрхлэгчид болон хөдөлмөр хийж байгаа хүмүүсийн хяналт хариуцлага хэр шатанд байгаа вэ? Энэ Эрүүл мэндийн даатгалын үндэсний зөвлөл хэн, хэн гэдэг даатгал төлөгч, биднийг төлөөлж байгаа хүмүүс байгаа вэ? Нэр устай нь яриад тэд гарцаагүй даатгал төлж байгаа хүмүүсийг хариуцаж нэр нүүрээрээ одоо хариуцлага үүрч, эрүүл мэндийн тусламж үйлчилгээг хариуцлагатайгаар одоо худалдаж авч байгаа гэдэг зүйл дээр та нэг баталгаатай санаа зоволтгүй гэдэг талаар нэг хариулт өгөөч? Ийм дөрвөн зүйлийг би асуулаа хариултаа авъя.
Г.Занданшатар: За ерөнхий сайд Хүрэлсүх асуултад хариулна.

У.Хүрэлсүх: Оюун-Эрдэнэ сайдыг дуудчихаарай ажлын хэсгийн дарга, бас зарим нэг зүйлийг нь хариулах байх гэж ингэж бодож байна. Оюу толгойтой асуудлаар гэрээ хэлэлцээр, хэлэлцээрийн ярилцлага нь явагдаж байгаа. Улсын Их Хурлаас өгсөн чиглэлийн дагуу энэ талаар одоо Оюун-Эрдэнэ сайд ажил хийх, ажлын хэсэг ахалж байгаа учраас танд тодорхой харуулна гэж ингэж бодож байна. Нэгдүгээрт. 
Хоёрдугаарт Эрдэнэт үйлдвэрийн дөчин есөн хувийг улсдаа авчихсан, Эрдэнэт улсын үйлдвэрийн газар ажиллаж байгаа. Эрдэнэт үйлдвэр зуун хувь улсын мэдэлд байна. Цаашдаа ч гэсэн. Янз янзын ташаа мэдэл явагдаад зарим нэг Эрдэнэт үйлдвэртэй дөчин естэй холбоотой нөхдүүдтэй хувь тохирч байна гэсэн ийм асуудал бас гадуур хэвлэл мэдээллээр ташаа буруу ойлголтууд явсан байна лээ. Ийм зүйл байхгүй. Эрдэнэт үйлдвэр бол зуун хувь улсын үйлдвэрийн газар байна. За тэр Жаст-ын Батхүүтэй холбоотой дөчин сая долларыг одоо төлсөн тухай асуудал байгаа. Хууль хяналтын байгууллага ажиллаад тодорхой өмч хөрөнгийг нь авсан, Шаардлагатай бол Эрдэнэт үйлдвэрт шилжүүлье гэж байгаа юм. За энийг одоо хууль хяналтын байгууллага нь асуудлаа шийднэ гэж ингэж бодож байна. За бусдыг нь одоо манай сайд нар сая Ганбаатар гишүүний тавьсан асуудалд чиглэл чиглэл харуулчих. За баярлалаа. З
Г.Занданшатар: Оюун-Эрдэнэ сайд түр чөлөө аваад гадаадын уулзалтдаа гарсан. Одоо ирэх байх. Тэгэхээр хариулъя. Ариунзаяа сайд, Мөнхсайхан сайд нар сая тавьсан асуулттай холбогдуулж хариулна. Ариунзаяа сайд ерэн дөрөв. Аюушийн Ариунзаяа сайд.

А.Ариунзаяа: Ганбаатар гишүүний асуултад хариулъя. За үйлдвэрчний гурван талт хэлэлцээр, үйлдвэрчний эвлэл, ажил олгогч эздийн холбоо, за дээрээс нь тэнхим гээд энэ хамтын ажиллагаагаа маш сайн хөгжүүлэх ёстой гэдэг дээр болбол сайн санал нийлдэг. Сая бас өнгөрсөн хугацаанд ч гэсэн маш олон ажлуудыг хамтдаа зохион байгуулсан. Яг одоо хорин нэгэн оны төсөв хорин онд хийж гүйцэтгэсэн ажлын хувьд мэдээж нөгөө коронавирусийн цар тахалтай холбоотойгоор нийгмийн эмзэг бүлгийн иргэдэд чиглэсэн урьдчилан сэргийлэх бизнесүүдийг одоо хамгаалсан өрхийн амьжиргааг дэмжих нийгмийн хамгааллын арга хэмжээнүүдийг авч хэрэгжүүлсэн. Үүн дотор аа есдүгээр сарын урьдчилсан байдлаар гучин найм аравны дөрвөн мянган аж ахуйн нэгж, байгууллага шимтгэл чөлөөлөлтөд хамрагдсан байгаа. 

Үүнд нийт таван зуун тавь аравны зургаан мянган даатгуулагч шимтгэлээс чөлөөлөгдөж 535 тэрбум төгрөг одоо зарцуулсан. За дээрээс нь  үйл ажиллагаа нь догдолсон, борлуулалтын орлого нь буурсан, эсвэл төрийн эрх бүхий байгууллагаас үйл ажиллагааг нь зогсоохоор аж ахуйн нэгж байгууллагуудын ажиллагчдад ажилгүйдлийн даатгалын сангаас тодорхой хэмжээний тусламжийг үзүүлсэн. Хоёр зуун мянган төгрөгийн дэмжлэг үзүүлсний дотор долоо аравны хоёр мянган ажил олгогч далан тав аравны есөн мянган даатгуулагчид, дөчин хоёр аравны хоёр тэрбум төгрөгийн дэмжлэгийг бас олгоод байна. Энэ арга хэмжээг бас юу гэдэг юм. Тодорхой хэмжээнд шимтгэлээс нь чөлөөлөх ажлуудыг, өрхийн орлогыг дэмжих бодлогуудыг ирэх оны хагас жилийг хүртэл бас үргэлжлүүлэх болсон нь бас одоо энэ хамтын гурван талт хэлэлцээрийн хүрээнд хийгдсэн ажлууд байгаа юм. 
Цаашлаад одоо манай яамны хүрээнд ямар ч байсан энэ гурван талт хэлэлцээрийн зөвшилцлийн, одоо энэ механизм нь зөвхөн одоо нэг бус олон, одоо нийгмийн даатгалын үндэсний зөвлөл, хөдөлмөр эрхлэлтийн сан, аймаг орон нутгийн, хөдөлмөр эрхлэлтийн сан гэх мэтчилэн олон одоо талбар дээр ажилладаг. Цаашлаад ч гэсэн одоо бүгд өөр өөрийнхөө оролцоогоо илүү сайн түвшинд, одоо гаргахаар хамтраад хэлэлцээд явж байна, баярлалаа. 
Г.Занданшатар: Сангийн сайд нэг индрийн нэг.

Т.Мөнхсайхан: Гишүүний асуултад хариулъя. Тэгэхээр эрүүл мэндийн даатгалын санд жилд ер нь дөрвөн зуун тавиас таван зуу орчим тэрбум төвлөрдөг. Энэ удаагийн есөн зуун тавь бол бас төсвөөс төвлөрч байгаа мөнгө нь Эрүүл мэндийн даатгалын сандаа төвлөрөөд нэг худалдан авагчийн тогтолцоо руу шилжиж байгаатай холбоотойгоор бас есөн зуун тавь гэж гарч байгаа. Тэгэхээр Эрүүл мэндийн яам, Эрүүл мэндийн даатгалын ерөнхий газар маань яг өөрсдөө бол аа худалдан авалтыг хийхгүй. Энэ дээр бол одоо яг эрүүл мэндийн үйлчилгээ үзүүлдэг байгууллагуудаас бас энэ байгууллагууд байна. Стратегийн худалдан авалтыг хийх ийм учраас энэ дээр бол нэг их зөрчил үүсэхгүй ээ гэж үзэж байгаа.
Тэгэхээр Улсын Их Хурлын дөчдүгээр тогтоолоор Эрүүл мэндийн даатгалын үндэсний зөвлөлийн гишүүдийг баталсан байгаа. За сая өнгөрсөн чуулганаар бас Засгийн газрын гишүүдийн нэр солигдсон. Энэ дээр одоо эрүүл мэндийн гишүүдийг дурдах юм бол Эрүүл мэндийн сайд, Сангийн сайд, Нийгмийн хамгаалал, хөдөлмөрийн сайд байгаа. За бусад гишүүд гэх юм бол Д.Дэмбэрэл төрийн өмчийн бодлого зохицуулалтын газрын даргын орон тооны бус зөвлөх. Цолмонгэрэл эрүүл мэндийн эдийн засагч, эрүүл мэндийн даатгалын шинжээч, Мягмар Монголын эрүүл мэндийн ажилтны үйлдвэрчний эвлэлийн холбооны дарга. Ажил олгогчийг төлөөлсөн гишүүдээр Х.Ганбаатар Монголын ажил олгогч эздийн нэгдсэн холбооны гүйцэтгэх захирал, Ганхүү Магда хувьцаат компанийн захирал, Чимэддагва Макро эдийн засаг, эрүүл мэнд, төрийн бус байгууллагын тэргүүн гэсэн ийм есөн хүний бүрэлдэхүүнтэй. Тэгэхээр Эрүүл мэндийн даатгалын үндэсний зөвлөл байгуулагдсан.
Г.Занданшатар: Лувсаннамсрайн. Оюун-Эрдэнэ сайд Оюу толгойтой хийж байгаа хэлэлцээний талаар хариулна.
Л.Оюун-Эрдэнэ: Оюу толгойн хэлэлцээр явж байгаа. Оюу толгойтой холбоотой бид нар Риотинто компанид ерөнхийдөө Монголын эрх ашгийг хэрхэн сайжруулах вэ гэдэгтэй холбоотой арван нэгэн байдлаар одоо ийм саналууд хүргүүлээд одоо ажлын хэсэг гараад ажиллаад явж байгаа. За яг хэлэлцээр явж байх үед Риотинто компанийн удирдлагуудад өөрчлөлт орсон байгаа. Тэрийг та бүхэн мэдэж байгаа байх. Австралид болсон, одоо соёлын өвтэй холбоотой ийм асуудлаас болсон ийм асуудал гарч ирсэн. За үүнтэй холбоотойгоор хэлэлцээрийн хувьд бас одоо хугацааны хувьд жоохон өөрчлөлтүүд гарч байгаа. Яагаад гэхлээр одоогийн удирдлагууд бол шинэ удирдлагууд ирсний дараа одоо гурваас дөрвөн одоо голлох асуудал дээр бол бид нарын хувьд бол байр суурь илэрхийлэхгүй бол болохгүй. Одоо бол компанийн хувьд бол одоо үндсэндээ шилжилтийн ийм одоо цаг үе байна гэдэг байдлаар тайлбар бол өгч байгаа. За татвартай холбоотой асуудал бол арбитрын одоо шүүх дээр энэ асуудал явж байгаа. За бид нарын хувьд бол Кинг Сполдинг гэдэг одоо томоохон компанитай Монгол Улсын Засгийн газар хамтарч ажиллаж байгаа. 
За мөн Коник санаачилга гэдэг одоо Европын холбооны улсын одоо шинжээчидтэй бид нарын хувьд бол бас хамтарч ажиллаж байгаа. За бүх гэрээнүүд рүү бид нарын хувьд бол одоо шинжээчдийн ийм дүгнэлтийг бол оруулсан ийм байдалтай явж байгаа гэдгийг бас танд хэлэхийг хүсэж байна. Бид нарын хувьд ер нь бол цаашлаад энэ Оюу толгойтой холбоотой асуудал дээр бол нэлээн тийм мэргэжлийн түвшинд одоо анхаарах нь зүйтэй гэдэг байдлаар ажиллаад явж байгаа. Энэ утгаараа бид нарын хувьд Оюу толгойн төлөөлөн удирдах зөвлөлийн гишүүдийг бүтэн цагаар ажиллах нь зүйтэй юм гэж үзсэн. Нээлттэй сонгон шалгаруулалтыг зарласан. За нээлттэй сонгон шалгаруулалтад нийтдээ дөчин долоон материал ирсэн. Бид нарын хувьд одоо ерөнхийдөө ажлын хэсэг гараад ажиллаж байна. 
Тэгэхлээр Оюу толгойн төлөөлөн удирдах зөвлөл одоо гурван чиглэлээр ажиллана. Яг энэ хэлэлцээрийн хүрээнд нэгдүгээрт нь бол санхүүгийн шинжээчдийн ийм, одоо том баг гарахаар нэг одоо төлөөлөн удирдах зөвлөлийн гишүүн нь бол яг олон улсын санхүүгийн шинжилгээ хийх тал дээр анхаарна, доор нь одоо ажлын баг гарах тал дээр ингээд ажиллаад явж байгаа. За хоёрдугаарх нь бол яг одоо гүний уул уурхайтай холбоотой ийм хүн байна. За гурав дахь хүн нь бол одоо олон нийттэй холбоотой ийм хүн байна, дагах бүтэц хийгдэнэ гэдэг байдлаар ингээд хийгдээд явж байгаа. За энэ нь бол өөрөө одоо хэлэлцээрийн цааш цаашдын шатанд одоо Оюу толгой компани Монголын гучин дөрвөн хувийг төлөөлж байгаа үндсэндээ Эрдэнэс Оюу толгой компанийн чадавхыг сайжруулахтай холбоотой ийм шат дараалсан алхмуудыг хийгээд явж байгаа. 
Энийг бол та бас хэвлэл мэдээллээр бол мэдээлэл авч байгаа байх гэж бодож байна. За ингээд эдгээр асуудлууд ерөнхийдөө одоо эцэслэсэн байдлаар бид нарын хувьд одоо дүгнэлтэд хүрэхэд бол үндсэндээ нэг одоо хагас жил орчмын хугацаа бол хэрэгтэй гэж одоо ажлын хэсэг бол тооцож байгаа юм. Энэ хүрээнд ямар асуудлууд одоо жишээлбэл эцэслэж шийдэгдэх вэ гэхлээр ер нь бидний хувьд тавьж байсан далд уурхайн бүтээн байгуулалттай холбоотой төлөвлөлт гэж ярьдаг, энэ Дубайн гэрээтэй холбоотой асуудлын одоо цуцлах уу аль эсвэл энийг одоо өөрчлөх үү гэдэг ийм асуудал бол гарч ирнэ. Мөн татварын маргаантай холбоотой асуудал цаашдаа одоогийн байгаа Риотинтогийн загвараар явах уу, аль эсвэл Монгол Улсын хуулийн дагуу цаашдаа явах уу гэдэг энэ асуудал эцэслэн шийдэгдэнэ. 

Мөн одоо байгаль орчны нөхөн сэргээлтийн үнэлгээтэй холбоотой, далд уурхайн одоо бүтээн байгуулалттай холбоотой техник эдийн засгийн үндэслэл дээр тодорхой хэмжээний зөрүүнүүд гарч байгаа. Энэ бас асуудал одоо эцэслэн цэгцлэгдэнэ. За мөн эрчим хүчний эх үүсвэртэй холбоотой асуудал байгаа, энэ эцэслэн одоо цэгцлэгдэх ийм байдалтай ингээд явж байгаа гэдгийг бас хэлэхийг хүсэж байна. За бид нар зөвхөн одоо Риотинтой компанитай холбоотой энэ асуудал дээр зөвхөн одоо энэ компанитай биш жижиг хувьцаа эзэмшигчидтэй бас хамтарч ажиллаж байгаа. Жишээлбэл Туркис хилл рүү бид нарын хувьд бичиг явуулсан.
Г.Занданшатар: Оюун-Эрдэнэ сайд нэмж тодруулж хариулна.

Л.Оюун-Эрдэнэ: Тэгээд ер нь бол би парламентын гишүүдэд зориулж яг энэ хэлэлцээрийн талаар дэлгэрэнгүй мэдээллийг одоо presantiation хэлбэрээр бэлдсэн байж байгаа. Бас бичгээр. Тэгэхлээр шаардлагатай бол би одоо мэргэжлийн Байнгын хороон дээр, шаардлагатай байвал одоо сонирхож байгаа гишүүдэд ийм дэлгэрэнгүй мэдээллийг одоо ажлын хэсгээс өгөх нь бол зүйтэй гэж үзэж байгаа. Ер нь бол одоо ирэх долоо хоногоос юм уу тэрний дараачийн долоо хоногоос төсөв хэлэлцээд дуусангуут намуудын бүлэг дээр очоод яг энэ танилцуулгыг хийх нь зүйтэй юм гэж үдэж байгаа. 
Яагаад гэхлээр маш тийм одоо ойлголтын зөрүүнүүд за зөрүүтэй тоонууд байгаа энэ асуудлуудыг бас нэг мөр ойлгох нь бол цаашдаа Монгол Улсын, одоо төр засаг ямар байр суурьтай байх вэ гэдэг дээр илүү чухал юм аа гэсэн ийм байр сууринаас ажлын хэсэг хандаж байгаа. Баярлалаа.

Г.Занданшатар: Ганбаатар гишүүн нэмж тодруулна, за юу. Тэр Эрдэнэт үйлдвэрийн хувьд бол аль арван найман онд дөрвөн зуун дөрвөн сая доллар билүү суутган тооцож концесс Монголбанкны зээл энэ тэрийг суутган тооцоо зуун хувь улсын үйлдвэрийн өмчийн газар болох шийдвэр Засгийн газраас гаргасныг тухайн үед бид Засгийн газрын Хэрэг эрхлэх газарт ажиллаж байсан учраас тодруулж хариулъя. Та түрүүн асуусан. Ингээд Сайнхүүгийн Ганбаатар гишүүн.

С.Ганбаатар: Тэр Оюу толгой дээр төлөөлөн удирдах зөвлөлийн гишүүн гээд нэг гурван Монгол хүн байгаа. Нүдний булай болоод л тэнд одоо амралтад байгаа юм шиг, эсвэл нэг улс төрийн гавьяа шагнал авчихсан юм шиг царайлахыг нь зогсоох гэж байгаа гэж би ойлгож их баярлаж байна. Үнэхээр тэднүүс Рио тинтогоос цалин авдаг, ядаж тэрийгээ болих хэрэгтэй. Хэн мөнгө өгнө, тэр хөгжмөө захиална гэдэг шиг тэр есөн хүний гурав нь монгол, нөгөө зургаан хүнийх нь нэг нь бас монгол хөөрхий. Бас хөгжмөө буруу газраас захиалуулдаг. Тэгээд энэ хүмүүс ядаж Монголын ард түмний төлөө тэнд амралтын газар байгаа гэдгээрээ нэг хариуцлагатай мэдэгдэл хийж хариуцлагатай тэмцэх байх гэж найдаж байна. 
Тэр Хөдөлмөрийн яам тэр Эрүүл мэндийн яаманд хэлэхэд төсөв даатгалын мөнгийг бид ингээд баталчихдаг. Тэгээд аймаг, дүүрэг, салбарын яамнуудад… /минут дуусав/

Г.Занданшатар: Санал хэллээ. Эрхэм гишүүн Баагаагийн Баттөмөр асуулт асууна.
Б.Баттөмөр: Хоёр мянга хорин нэгэн онд Монгол Улс 42,2 их наяд төгрөгийн ДНБ-н үйлдвэрлэж эдийн засгийн өсөлтийн хэмжээ нь 7,2, инфляц 7 хувь, экспорт импортын зөрүү +1,7 тэрбум доллар, төсвийн орлогын хэмжээ арван гурав аравны нэг их наяд төгрөг буюу хоёр мянга хорин оны тодотгосон төсвөөс хоёр аравны дөрвөн одоо их наяд төгрөгөөр илүү байхаар ингэж оруулж ирж байна. 

Ер нь бол энэ хоёр мянга хорин оны төсөв бол хөгжлийн төсөв, хорин нэгэн оны төсөв бол хөгжлийн төсөв байх ёстой. Гишүүд маш их олон асуултуудыг асуучихлаа, тэгээд би энэ давхцуулахгүйгээр хэдэн асуудал асууя гэж бодож байна. За нэгдүгээрт нь энэ урьд нь гарсан бодлогын их олон байна, баримт бичгүүд байгаа. Засгийн газрын мөрийн хөтөлбөр байна, тогтвортой хөгжил хорь, гуч гэсэн баримт бичиг байгаа. Хоёр мянга хорин нэгээс хорин таван онд хөгжүүлэх таван жилийн төлөвлөгөө гэж байгаа. Оюу толгой төсөлд Монгол Улсын эрх ашгийг хангуулах тухай гэж байгаа. Зээлийн хүүг бууруулах хөтөлбөр. Энэ арга хэмжээнүүд маань одоо энэ төсөв ер нь хэр зэрэг уялдаатай, яаж орж ирж байна вэ? Яаж харгалзаж байна. Бидний хувьд бол маш их бодлогын бичиг баримт гаргадаг. Тэрийгээ хэрэгжүүлдэггүй ийм одоо дутагдал байдаг гэж ийм асуулт асууж байгаа юм. 

Хоёр дахь асуулт бол юу вэ гэхээр энэ Дэлхийн банк, Олон улсын валютын сан энэ байгууллагуудаас одоо тийм мэдээллүүдийг гаргаж байна л даа. Эдийн засгийн агшилт бол хорин он, хорин нэгэн онд одоо үргэлжилж явагдана. За хөгжиж байгаа орнуудын эдийн засаг эсрэг сүүлийн жаран жилд байхгүйгээр агшин далаас зуун арван сая хүн одоо нэн ядуу амьдралд одоо нэн ядуу бүлэглэлд одоо хамарна гээд. Ингээд одоо их олон тийм зүйлийг сэрэмжлүүлгүүдийг гаргаад байгаа юм. 

Тэгэхээр ер нь бол Монгол улсын одоо хорин нэгэн оны улсын төсөвт бол ямар эрсдэл байна, юу гэж харж байна вэ. Би бас мэргэжлийн байгууллагын улсуудын үгийг сонсъё гэж байна. Эрсдэлүүд маш их олон байгаа. Одоо яг юу гэж одоо тооцож байна, энэ Сангийн яам энэ дээр хариу хэлээч. Энэ хөгжлийн бодлого төлөвлөлтийн хариуцсан ийм бүтэц Монголд бол байдаггүй. Тэгээд энэ хөгжлийн загвар гэдэг юмыг одоо бид ярих ёстой л доо. Гучин жил одоо татвар хураагаад төр одоо өөрөө өмчгүй байдаг, татвар хураагаад хөгжчихнө гэж зүүдлээд. Ингээд сэрсэн чинь одоо өнөөдөр юу гэж байна. Манай эдийн засгийн хэмжээ нэг хүнд ноогдох дотоодын нэг бүтээгдэхүүний дөрвөн мянга орчим доллар, гадаад өр нь гучин тэрбум даваад явчихсан. Ядуурал одоо бараг гурван хүний хорин долоогоос гучин хувь, гурван хүний нэг нь ядууралд орчихсон, байгаль орчны сүйрэл гээд. 
Тэгэхээр энэ урт хугацаандаа энэ хөгжлийн одоо загвараа өөрчлөх чиглэлээр энэ төсөвт юу, та нар тусгаж ирж байна аа? Монгол орны нөхцөлд, одоо хөгжлийн одоо энэ загвар маань ер нь ямар байх юм бэ? Өнөөдрийн энэ явж байгаа энэ загварыг зөв энүүгээрээ цаашаа явна гэж үзэж байгаа юм уу гэсэн ийм асуулт байгаа. За яах вэ, би саналаа хэлэхэд бол төрийн болон одоо хувийн хэвшлийн нь оновчтой, одоо бүтэц бүхий хөгжлийн ийм загвар л доо байх шаардлагатай л даа. Тэгээд энэ маань одоо нэг тийм олигтой явж өгөхгүй л байгаад байгаа юм л даа. За сая сая Ганбаатар гишүүн Оюу толгойтой холбоотой асуудлыг ярилаа. Эдийн засгийн байнгын хороон дээр энийг бид нар Монгол улсын Оюу толгой төсөл, Монгол улсын эрх ашгийг хангуулах тухай гэсэн ийм одоо хөгжлийн баримт бичгийг хийсэн юм. Тэгэхээр энэ тогтоол бол яах вэ хэрэгжээд явж байгаа юм байна. За хорин нэгэн оны төсөвт Оюу толгой төсөл төсөл хэр зэрэг хувь нэмрээ оруулах юм бэ. Хорин онтойгоо харьцуулахад ямар одоо өөрчлөлтүүд гарч байна аа? 
Хамгийн сүүлчийн асуудал. Энэ. Нүүрс дөчин хоёр сая тонн дөчин сая тонн нүүрс гаргана гэж байгаа юм. Австрали улс угаасан нүүрсээ хилийн одоо нөхцөлөөр боомтоор зуугаас зуун гучин доллар, манайх нэг гучин доллар хүрэхгүй гүй.
Г.Занданшатар: Баттөмөр гишүүнд нэг минут.
Б.Баттөмөр: Тэгэхээр Австрали улс зуугаас зуун гучин доллароо экспортолдог. Монгол улс аман дээрээс нь гуч, дөч орчим доллароор нийлүүлдэг гэсэн ийм тооцоонууд байна л даа. Тэгэхээр энэ баялгийн менежмент, баялгаа одоо үнэ хүргэж худалдах, дэлхийн зах зээлийн түвшинд хүргэх, тэрийг боловсруулах, тэр угаадаг барьдаг энэ чиглэлийн юмнуудыг одоо яаж бодож байгаа вэ? Энэ чиглэлийг нь. Өөрөөр хэлбэл Монгол улсын одоо газар доор баялгийг гадагшаа экспортод гаргахдаа үнэ хүргэх, баялгийн менежментийг зөөх, хийх чиглэлээр ямар ажлууд хийгдэхээр энэ хоёр мянга хорин нэгэн оны төсөвт оруулж ирж байна вэ гэсэн ийм асуултуудад хариулт авъя.
Г.Занданшатар: Хүрэлбаатар сайд.

Ч.Хүрэлбаатар:  Засгийн газрын үйл ажиллагааны хөтөлбөр бол өөрөө тэр алсын хараа хоёр мянга тавь, таван жилийн үндсэн чиглэ эд нартай бол бүгдтэй нь бол уялдчихсан ийм бичиг баримт байгаа. Ер нь энэ тогтвортой хөгжил тэр хоёр мянга гуч гээд ийм бодлоготой саяын хэлсэн тэр хөгжлийн бодлогуудтай бол энэ төсөв бол уялдаж орж ирж байгаа. Сая төсвийн тодотгол ч гэсэн уялдаж орж ирж байгаа юм. Яагаад вэ гэхээр бид нарын хувьд бол энэ эдийн засгийг ингээд дэлхий нийтээрээ эдийн засаг агшихаар дагаж агшаагаад л, тэлэхээр нь улам нэмж тэлээд байдаг энэ бодлогоосоо бол татгалзаад сүүлийн гурван жил орчим явж байгаа. Энэ ч зөв гэдгийг бол сая бид нар энэ ковидын хүндрэлийн үед бол бас авч хэрэгжүүлсэн бодлогууд ч гэсэн харуулж байгаа болов уу гэж би бодож байгаа юм. 
Одоо цусан судас нарийсаад харвалт өгөх гэж байгаа хүн дээр дахиж нэмж судсыг нь агшаах бодлого явуулахгүй шүү дээ. Тэр эмчилгээ хийхгүй биз дээ. Тэгвэл тэр хүн чинь харвана. Яг тэрүүнтэй адилхан ингээд агшиж байгаа үед нэмж агшаасан бодлогыг бол явуулж болдоггүй гэдэг. Энэний цаад агуулга нь юу вэ гэхээрээ л бид нар энэ тогтвортой эдийн засгаа тогтвортой байлгах хоёр туйлд гаргаж савлуулаад байхгүй байх гэдэг ийм бодлогоор явж байгаа гэдгийг хэлье. Ер нь бол ирэх жилийн дэлхийн эдийн засгийн ер нь байдал ямар байх вэ гэдгийг асуултад хариулахдаа нэг яг одоо бол Олон улсын валютын сангийн жилийн уулзалт бол Вашингтон хотод болж байгаа. Гэхдээ энэ дандаа онлайн болж байгаа. Ингээд хорин нэгэн онд дэлхийн эдийн засгийн өсөлтийг тав аравны хоёроор тооцсон байгаа. Тав аравны хоёроор тооцсон. 

Харин хоёр мянга хорин онд бол эдийн засгийн уналтыг дөрөв аравны дөрвөөр тооцсон байгаа. Уг нь дөрөв аравны есөөр тооцогдсон байсан. Дөрөв аравны ес өр тооцсон байсныгаа дөрөв аравны дөрөв болгож тооцож, уучлаарай дөрөв аравны зургаа байсныгаа дөрөв аравны дөрөв болгож тооцож байгаа нь бол уналтыг арай бага байна гэж тооцсон. Ирэх жил нэлээд өөдрөг байдлаар ингэж тооцож байна гэж бид нар бол үзэж байгаа. Тэгэхээр яг энэ дээ бол бид нар энэ төсвийг бол нийцүүлж хийсэн байгаа. 

Эдийн засагт ер нь ямар эрсдэлүүд тооцож тооцож одоо байгаа вэ гэж байгаа. Бид нарын хамгийн дотроо болгоомжилж байгаа бол энэ ковид байгаа. Одоо бол хүмүүсүүд нэлээд тайвширсан ч байж байх шиг байна. Цаашдаа бид нар энэ ковид дээр энэ болгоомжлуулах одоо сэргийлэх, ийм арга хэмжээгээ бол цаашаа үргэлжлүүлээд л авах ёстой. За дээр нь тэр вакцин урьдчилан сэргийлэхээс гадна дороо наана нь одоо вакцинжуулах зэрэг ийм ажлууд дээрээ нэлээн сайн анхаарал тавьж явах ёстой. Агаарын нислэгүүд болон одоо эдийн засгийн олон харилцаанд бол ковид нөлөөлсөн хэвээрээ байгаад байгаа учраас бид нар хамгийн том эрсдэлийг ковид гэж харж байгаа. 

Дараагийн эрсдэлийг бол бид нар энэ байгаль цаг агаарын эрсдэл бас байж болох юм гэж дотроо бол тооцож байгаа. Тэгэхээр энэ хоёр эрсдэлийг бол одоо нэлээд болгоомжилж байгаа гэдгийг хэлье. Нүүрсний экспорттой зүйлийг бол салбар сайд хариулах байх. Ёндон сайд хариулах байх.

Г.Занданшатар: Ёндон сайд 92.

Г.Ёндон: Баттөмөр гишүүний асуултад хариулъя. Нүүрсний экспорт бол хоёр мянга арван есөн оны гүйцэтгэлээр гучин зургаа аравны таван сая тонн байсан. За хоёр мянга хорин нэгэн онд бол дөчин хоёр сая тонн гэж төлөвлөсөн. Ер нь өнөөдрийн байдлаар ногоон гарцын журам хэрэгжиж эхэлснээс хойш найман сар хагас яваад есөн сар бүтэн явж байгаа. Өнөөдрийн энэ байдлаар харахад бол нүүрсний гарц бол харьцангуй ковидын өмнөх байдлаас болоод арай юун түвшинд явж байгаа, илүү дээшээ түвшинд. Дөчин хоёр сая тооныг гаргахад бол бас тодорхой хэмжээний зарим нэгэн ажлуудыг хийх ёстой гэж үзэж байгаа. Энэ нь бол жишээ нь Гашуунсухайтын боомтын гарцыг нэмэгдүүлэх. Шивээхүрэнгийн боомт дээр бол бас чингэлэг тээврийн тийм нөхцөлийг бүрдүүлэх энэ чиглэлээр бас ажил хийгдэж байгаа. 

Бусад боомтуудын Замын-Үүд, Ханги боомтуудын гарцыг бас нэмэгдүүлэх шаардлагатай байж байгаа. Эдгээр боомтын нөхцөл байдал бол бас цаашаа нэмэгдүүлэх боломжтой байж байгаа. Эдийн засгийн талаасаа гадаад зах зээл талаас нь харж үзэх юм бол нэлээд таатай нөхцөл байдал үүсэж байна. Ялангуяа сүүлчийн хэд хоногт. За Австралийн бол нүүрсний зах зээлд бол Хятадтай явагдаж байгаа энэ улс төрийн зөрчил байдлын үүднээс бол манайд нэлээд таатай. Ер нь бол их тийм эерэг нөхцөл байдал үүсэж байгаа. Энэ нөхцөл байдлыг биднүүс давуу тал болгож ашиглах шаардлагатай байж байгаа. Баярлалаа. Үнийн хувьд бол гучин зургаан доллар гэдэг бол тийм биш ээ. Ер нь бол үнийн хувьд бол өнөөдрийн байдлаар бол Тавантолгойн  Эрдэнэс Тавантолгойн одоо яг амнаас ашиглаж байгаа ам нөхцөлөөр ашиглаж байгаа нүүрс бол за хамгийн бага нь дөчин долоон доллар. За дээд тал нь бол тавин хоёр гурван доллар гэсэн ийм тоо явж байгаа юм. Баярлалаа. 
Г.Занданшатар: Одоо эрхэм гишүүн Лувсанцэрэнгийн Энх-Амгалан асуулт асууна. Гурван зүйлийг тодруулах хэрэгтэй байгаа юм. За нэгдүгээрт нь энэ хорин нэгэн оны төсөв дээр нэг онцолж байгаа нэг зүйл бол энэ төрийн болон төрийн өмчит компаниудын үр ашгийг дээшлүүлэх гэдэг зүйл орж ирж байгаа юм. Би их олзуурхаж гэж байгаа. За тэгээд бид нар чинь одоо зуун арван долоон ийм төрийн өмчит компанитай улс. Зуун арван долоо. Тэгээд энийг чинь бараг үндсэндээ жаран хоёр хувь нь далаад, компани нь ингээд алдагдалтай ажиллаж байгаа, алдагдалтай. Тэгээд эргээд энэ компаниудын чинь одоо ингээд үнэ цэн гэх юм болбол нэг гучин их наядын би балансын үнээр ярьж байгаа шүү. Гучин их наядын ийм их ямар ч ашиглалтгүй үр өгөөж өгдөггүй, эзэндээ үр өгөөж өгдөггүй, нэг ийм өмчтэй улс орон болчихсон байгаа байхгүй юу. Гучин их наяд, гучин хоёр их наяд.

Энэ бол манай дотоодын нийт бүтээгдэхүүнтэй бараг дүйхүйц хэмжээний ийм их хэмжээний хөрөнгө бид нар ямар ч ашиглалтгүй өгөөжийг нь хүртэж чадахгүй ингээд сууж байгаа юм. Одоо энэ төрийн өмчит компаниудын чинь алдагдал нь өр нь тавьсан өр нь гэхэд чинь арав аравны хоёр тэрбум доллартой тэнцэх хэмжээний ийм өр үүсгэчихсэн ийм аж ахуйн нэгжүүд өнөөдөр үүссэн байж байгаа. Тэгээд бид нар одоо ингээд нэг хорин нэгэн онд энэ гучин хоёр их наядын хөрөнгөөсөө нэг гучин тэрбум төгрөгийн орлого олох тухай яриад сууж байгаа байхгүй юу. Их харамсалтай зүйл шүү дээ энэ чинь. Нэг хувьд нь хүртэл хүрэхгүй нэг ийм өгөөж хүртдэг, ийм өмчтэй болчихсон байж байгаа. 
Тэгэхээр энэ гучин их наяд гучин тэрбумын орлого гэдэг бол их чамлалттай. Энэ дээр бол би маш их том боломж байгаа. Тэгэхээр ирэх жил бол ингээд энэ төрийн өмчит компаниудынхаа энэ үр ашгийг дээшлүүлэх, энэ засаглалыг нь сайжруулах, өгөөжийг нь дээшлүүлэх энэ чиглэлд бол бид нар нэг дорвитой арга хэмжээ авахгүй бол ингээд нэг ийм урсгалаар нь ер нь явуулж болохгүй байх ёстой, энэ дээр одоо ингээд, энэ төсөв дээр өшөө бид нарт ер нь ямар боломжууд байна вэ гэдгийг харж байна вэ гэдгийг нэгдүгээрт тодруулъя гэж бодож байна. 
Хоёрдугаарт нь энэ халамжийн асуудал байгаа юм. Монгол улсад одоо үндсэндээ гурав аравны хоёр сая хүн амтай. Тэгээд энэ давхацсан халамж авч байгаа иргэд чинь бараг хоёр сая хүрчхээд байна шүү, хоёр сая иргэд маань давхацсан халамж авдаг. Нийт одоо Монгол улсын хэмжээнд чинь жаран есөн нэр төрлийн ийм халамжийн хөтөлбөрүүд байдаг. Жаран есөн нэр төрлийн халамжийн хөтөлбөр. Тэгээд энэ хөтөл халамжийн хөтөлбөрүүдээс яг хэн нь аль хөтөлбөрүүд нь одоо эзнээ олж байгаа юм, аль хөтөлбөрүүд нь эзнээ олохгүй байгаа юм гэдгийг бид нар нэг ийм үр дүнгийн үнэлгээ хийж, энэ халамжийнхаа бодлогыг нэг жаахан эргэж харахгүй бол бид нар ийм маягаар ер нь явж болохгүй л дээ. 
Одоо 243 мянган хүн хүнсний талон авч байна гээд л сууж байна шүү дээ. Одоо хүнсний талон авч байгаа энэ иргэдийг чинь Улаанбаатар хотоос очиж тодорхойлдог болсон юм байна лээ. Мянгат малчин хүртэл хүнсний төлөө авчхаад сууж байна шүү дээ. Өнгөрсөн долоо хоногт Улсын Их Хурал дээр Эрүүл мэндийн сайд нэг сумын бараг жар гаруй хүн амынх нь жар гаруй хувь нь группт орчихсон, ийм сум байна гэж ингэж хэлж байна гэж байна. Нийт сумын иргэдийнх нь жар гаруй иргэд нь группт орчихсон байна. Ийм маягаар одоо бид нар энэ халамжийн бодлогыг ер нь ингэж явуулж болохгүй ээ, болохгүй. 
Ер нь цаашдаа бол бид нар энэ халамж нийгмийн хамгааллынхаа бодлогыг салгахгүй бол одоо ингээд хүүхдийн мөнгө, би бол зөв гэж бодож байгаа. Одоо хүүхдийн мөнгө бол одоо баялгийн тэгш хуваарилалтын нэг хэлбэр мөн. Гэхдээ ингээд төсвийн алдагдал дээрээ бид нар аваад явах юм уу, нийгмийн хамгааллынхаа бодлогын зардал дээр бид нар аваад явах юм уу гэх мэтчилэнгээр ингээд ийм бодлогын өөрчлөлтүүд бид нар хийх зайлшгүй шаардлагууд байна. Энэ халамжид. 

Эцэст нь бол энэ ипотекийн зээлийн асуудал байгаа. Одоо энэ ипотекийнхээ зээлийн санхүүжилтийн тогтолцоог бид нар өөрчлөхгүй бол дөчин сая төгрөгөөр арван таван жилийн хугацаатай байр аваад зуун хорин сая төгрөг төлж байна шүү дээ. Дөчин сая төгрөгийн байрыг арван таван жилийн хугацаатай зуун хорин сая төгрөг төлж байгаа байхгүй юу. Үндсэн зээл нь барагддаггүй дандаа зээлийнхээ хүүг төлөөд явж байдаг ийм зээлийн тогтолцоотой болж байгаа юм. Тэгэхээр одоо энэ жил бид нар энэ мөнгөний бодлого дээр бол энэ ипотекийн зээлийн санхүүжилтийн тогтолцооны асуудлуудыг сайн ярих ёстой байх. Нөгөө талаасаа бол ганцхан мөнгөний бодлого, мөнгөний бодлогоор дэмжихээс гадна төсвийн бодлогоор энэ Монгол улсад ипотекийн зээлийн зөв тогтолцоог бий болгох чиглэл рүү зайлшгүй нэг юм анхаарах ийм нөхцөл байдал өнөөдөр үүсчихсэн байна. Энэ дээр ер нь цаашдаа энэ энэ төсөв дээр ер нь ямар бодлого авч хэрэгжүүлэх гэж байна вэ?

Г.Занданшатар: Хүрэлбаатар сайд асуултад хариулна. Чимэдийн Хүрэлбаатар сайд.

Ч.Хүрэлбаатар: Энх-Амгалан гишүүний асуултад хариулъя. Засгийн газар бас энэ хоёр мянга хорин нэгэн оны төсвийн онцлогийг бол бас энэ төрийн болон төрийн өмчийн оролцоотой аж ахуйн нэгжүүдийн үйл ажиллагаа, үр ашгийг сайжруулах гэдэг зүйл дээр онцолж анхаарч байгаа. Зүгээр энэ боломжийг ашиглаад би нэг хэлчихмээр байна. Хоёр мянга арван найман оны төсвийн онцлог бол энэ гурван ээлжтэй сургууль, цэцэрлэгийн хүртээмжийг нэмэгдүүлэх, энэ хөрөнгө оруулалт, өрийн асуудлыг шийдвэрлэх гэж орж байсан. 
Хоёр мянга арван есөн оны төсвийн онцлог бол Улаанбаатар хотын утааг бууруулах гэж явж байсан. Хорин оны төсвийн онцлог бол мэдээж энэ ковидтой холбоотой хүндрэлийг даван туулахад чиглэгдсэн ийм төсөв. Хорин нэгэн оны төсвийн онцлогийг бол бид нар эрүүл мэндийн салбарын шинэчлэл мөн таны одоо хэлж байгаа энэ төрийн өмчит аж ахуйн нэгжүүдийн үйл ажиллагааны сайжруулах, үр ашгийг сайжруулах чиглэлийг бас хэр авч хэрэгжүүлэх ёстой жил гэж үзэж байгаа. Энэ дотроо бид нар юу гэж үзэж байгаа вэ гэхээр нэгдүгээрт нь энэ төрийн өмчит аж ахуйн нэгжүүдийн засаглалыг бол сайжруулах хэрэгтэй. Үйл ажиллагааг нь ил тод, хөрөнгө мөнгөний гүйлгээг нь ил тод болгох ёстой. Шилэн дансны одоо тэр хуулийн хэрэгжилтийг бол энэ дээр, бүр бүх аж ахуйн нэгжүүд дээр хэрэгжүүлэх ёстой. 
Зарим аж ахуйн нэгжүүд яаж эндээс зайлсхийх вэ гэдгээр үг хуулийн үг үсэг ашиглаад аль болохоор тавихгүй байхыг хичээж байгаа. За энэ чиглэлээр бол нэлээн сайн сайжруулж явна гэж үзэж байгаа. Дараагийнх нь бол үйл ажиллагааны зардлыг бууруулах. Ашигт ажиллагааг нэмэгдүүлэх чиглэлээр нэлээд тодорхой арга хэмжээ авч хэрэгжүүлэх ёстой. Гүйцэтгэх удирдлагыг бол ажлын үр дүнтэй нь уялдуулдаг, энэ бол засаглал дотроо мөн ороод явах ёстой гэж бид нар үзэж байгаа. Ер нь бол төрийн өмчит аж ахуйн нэгжүүдийн үйл ажиллагааг сайжруулах гол зүйл бол хамгийн гол нь энэ засаглалтай ил тод байх үйл ажиллагаа л гэж бид нар бол үзэж байгаа. Тооцоо мөнгө энэ бүгдийг нь бүртгэдэг тайлагнадаг хариуцлага тооцдог ажлыг нэлээн сайн хийх ёстой. Түүнээс, гэж ойлгож байгаа. 
Таны хэлж байгаа тоо баримтууд одоо тэр жар эхний хагас жилийн байдлаар жаран хоёр хувь нь алдагдалтай ажиллаж байгаа. Бас сайжруулж болох бүрэн боломжууд байгаа гэдэгтэй бол санал нэг байна. Дараагийн асуудал бол ипотекийн асуудал байгаа. Энэ Мөнхбаатар сайд бол нэмээд хариулах байх, зүгээр энэ дээр бол татварын багц хуулийг бол хоёр мянга арван есөн онд баталсан байж байгаа. Тэгээд иргэд бол татвараа хүн амын орлогынхоо албан татварыг төлнө, төлсөн тэр мөнгийг нь одоо тэр ипотекийн хүү одоо найм ч гэдэг юм уу, зургаа гэж байж бодоход авсан зээлийнх нь зөрүү мөнгийг нь буцааж олгодог ийм тогтолцоо руу бол бид нар нэлээд орохоор оруулж ирж байгаа. 
Ипотекийн зах зээлийн тогтолцоо нь өөрөө зөв биш бол энэ дээр хөрөнгө оруулалт татах ямар нэгэн боломжгүй байгаад байгаа юм. Дандаа улсын төсвөөр татвар төлөгчдийн мөнгөөр ипотекийг санхүүжүүлж явна гэдэг нь өндөр өртөгтэй. Цөөхөн хүнд үр нөлөө өгөх учиртай учраас бид нар энэ дээр тогтолцоог санхүүжилтийн механизмыг нь хамгийн зөв болгож явуулах ийм л одоо зарчим руу шилжих нь зөв, зөв өө л гэж бодож байгаа. Ариунзаяа сайд хариулна.

Г.Занданшатар: 94 Ариунзаяа сайд. Халамжаас.

А.Ариунзаяа: Халамжаас хөдөлмөрт гээд үү. Энх-Амгалан гишүүний асуултад хариулъя. Яг өнөөгийн нийгмийн халамжийн тогтолцоогоор дамжуулан ахмад настан, хөгжлийн бэрхшээлтэй хүн, хүүхэд болон бага орлоготой иргэд улс болон орон нутгийн төсвөөс жилд нэг аравны зургаан их наяд төгрөг, далан гурван төрлийн тэтгэвэр тэтгэмж, хөнгөлөлт үйлчилгээ хэлбэрээр давхардсан тоогоор хоёр аравны зургаан сая хүнд үйлчилгээ одоо тэтгэмж өгч байна. Энэ дотоодын нийт бүтээгдэхүүний гурав аравны зургаан хувьтай тэнцэж байгаа юм.

Ер нь бид одоо яг таны сая хэлсэнчлэн хүн амын бодлого хүн амын өсөлтийг дэмжсэн бодлого юм уу? Үгүй бол одоо халамжийн бодлого юм уу гэдэг дээр зайлшгүй харж эргээд хөтөлбөрүүдээ үнэлэх шаардлага байна. Хүүхдийн мөнгө жишээлбэл тийм ээ, одоо яг халамжийн бодлого юм уу, үгүй бол хүн амаа өсгөх бодлого юм уу? Халамжийн бодлого мөн юм бол бид зөвхөн халамжид одоо хамрагдах ёстой эмзэг бүлгийн гэдэг юм уу, яг тодорхой, одоо чиглэсэн бодлогоо дэвшүүлэх ёстой. Эс бөгөөс одоо яг хүн амаа өсгөх бодлого юм бол хүүхэд болгонд. Гэхдээ өгөхдөө эргээд нөхцөлтэйгөөр. Хүүхэд хөгжлийн карт одоо хуримтлалтай хүүхэд бий болгоё гэсэн бодлогыг бид нар үйл ажиллагааны хөтөлбөртөө оруулаад явж байна. 
Хүүхдийн мөнгөний зарцуулалт дээр бид яг хүүхдийн хөгжилд нь зарц одоо зориулагдсан хэлбэрээр нь одоо бас зарцуулах нь чухал гэдгийг аа олон нийт ч ярьж байна. Бид одоо бодлогын түвшиндээ ч гэсэн үүнийг авч хэрэгжүүлнэ гээд ярьж байна. Хүнсний хангамж зайлшгүй шаардлагатай өрхийн гишүүн, иргэнд олгож байгаа хүнсний эрхийн бичгийн талаар нэлээдгүй шүүмжлэлтэй ханддаг. Энэ бол одоо хорин оны тавдугаар сарын нэгний өдрөөс арван сарын нэгний өдөр хүртэлх хугацаанд ковидын одоо энэ хямралтай холбоотойгоор өрхийн орлогыг дэмжих тал дээр хоёр дахин нэмэгдүүлсэн буюу нэг хүүхдэд арван зургаан мянган төгрөг, насанд хүрсэн нэг гишүүнд өрхийн нэг гишүүнд гучин хоёр мянган төгрөгөөр одоо хүүхэд хүнсний талоныг олгож ирсэн. 
Энэ арга хэмжээнд есдүгээр сарын байдлаар нийт дөчин дөрөв аравны таван мянган өрхийн 243 мянган иргэн хамрагдсан байдалтай байна. Тэгэхээр хүнсний талоныг ч гэсэн өмнө нь одоо юу гэдэг юм, Азийн хөгжлийн банкны зөвлөмжөөр хүртээмжээ сайн нэмэгдүүлэх хэрэгтэй гэдэг үүднээс сүүлийн жилүүдэд нэмэгдүүлж явсан байгаа. Эргээд  саяын энэ Азийн хөгжлийн банк Засгийн газрын зүгээс авч хэрэгжүүлсэн ковидын үед өрхийн орлогыг хамгаалах тал дээр хэрэгжүүлсэн арга хэмжээг нь үнэлгээг нь хийсэн байгаа. Энэ үнэлгээг авч хийхэд хорин оны хувьд ядуурал хорин найм аравны дөрвөн хувьтай байсан бол арван долоон хувьд буурахуйц ийм сайн ийм арга хэмжээ авсан байна гэдгийг бол хэлсэн байгаа. 

Цаашлаад одоо эргээд Азийн хөгжлийн банктай юу ярьсан байгаа вэ гэхлээр, буцалтгүй тусламжийн мөнгөөр өөрсдөө одоо яг энэ халамжийн системийг бид эргээд хянах, үнэлэх шаардлага, хэрэгцээ шаардлага үүссэн байгаа. Тэгээд олон хүнийг хамардаг учраас бид одоо шууд хөнгөн, хурдан ямар нэгэн шийдвэр гаргахгүй, олон хэлэлцүүлгүүдийг хийж байж яг судалгаан дээр үндэслэсэн бодлогуудыг дэвшүүлж халамжийн тусламж дэмжлэгийн нэг нэр төрлийн нэгтгэнэ, давхардлыг нь арилгах нь шалгуурыг оновчтой болгоно, шаардлагагүй тэтгэмж тусламжийг халамжаас хасах зэргээр халамжид хамрагдах иргэний хэрэгцээ шаардлагад тохирсон үйлчилгээг үзүүлэх одоо цогц тогтолцоог бий болгоно гэсэн зорилтыг дэвшүүлээд ажиллаж байна. Баярлалаа. 
Г.Занданшатар: Мөнхбаатар сайд ерэн тав ипотекийн зээл.

Б.Мөнхбаатар: Энх-Амгалан гишүүний асуултад хариулъя. Ипотек хүний амьдрах анхны эрх зүйн орон сууц л даа. Хэдийгээр тоо бага гэж байгаа боловч бол амьдрах эрх, орон сууц хамгийн чухал. Тэр утгаар өнгөрсөн хугацаанд хэрэгжсэн ипотекийн зээлийг бас бид нар эдийн засгийн санхүүгийн энэ хүнд үед ч гэсэн бас гаргалгаа, тогтолцоог нь бас улам сайн яаж сайжруулах уу асуудлаар Сангийн яамтай хамтраад явж байгаа. Өнөөдрийн нөхцөл байдалтай холбоотой цаашдаа хөрөнгө оруулалтуудыг зөв оруулж ирж, энэ тогтолцоог нь зөв болгох асуудлаар бид нар бас цаашдаа урт хугацаандаа бол зайлшгүй бол анхаарч ажиллана. 
Өнөөдрийн одоо дунд хугацааны богино хугацаанд бид нар зээлийн хүүг бууруулах, за одоо орон сууцжуулах асуудлуудыг түрүүн бас Чинзориг гишүүн асууж байсан. Улаанбаатар хот төдийгүй орон нутгуудад бас барьж одоо хэрэгжүүлэх энэ асуудал дээр бол үе шаттай анхаарч ажиллана гэж ойлгож байгаа юм.
Г.Занданшатар: Одоо эрхэм гишүүн Сайнбуянгийн Амарсайхан асуулт асууна.
С.Амарсайхан: Энэ нийслэлийн төсөвтэй холбоотой асуудал асууя. Нийслэлд нэг харшилтай, Сангийн яам гэдэг нэг газар байгаад байна. Сангийн яамны Хүрлээ сайд бол мэдэж байгаа. Газрын дарга нар, хэлтсийн дарга нар гээд энэ эх орны эх орон болсон гал голомт болсон, хүн амын төвлөрөл болсон, өдөр ирэх тусам зовлон нэмэгдээд байдаг, өдөр ирэх тусам хүн ам нь нэмэгдэж, бэрхшээл нь тэлээд байдаг. Харин энэ Сангийн яамнаас эхлээд өдөр болгон энэ нийслэлийг боомилдог, төсвийг нь танадаг, орлогыг нь нэмдэг хамаг байдаг хөрөнгийн төсвийн, одоо энэ төвлөрсөн данс руу татдаг. Энэ асуудал бол хэрээс хэтэрч байна. 
Тэгээд хөдөө гадаа аваачаад тараагаад хаячихдаг. Тэгээд одоо хүн бүхэн ярьж байгаа шүү дээ. Нийтийн тээврээс эхлээд барилга байгууламж, зам дэд бүтэц, зун үер нь үерийн усан дийлдэхгүй, өвөл нь халтиргаа нийлдэггүй одоо замын бөглөрөл түгжрэн дийлдэггүй. Тэгээд одоо дөрвөн зуун хорин тэрбум төгрөгөөр энэ нийслэлийн төсвийг төвлөрүүлчхээд улсын төсөв рүү. Тэгээд энэ нийслэлийг ер нь яаж амьдар, яаж асуудлаар шийдэгдэж байгаа юм. Түгжрэлийг бид яриад байгаа юм. Түгжрэлийг бол таван төрлөөр бид нар шийдье гээд үндсэндээ бол нэгдүгээрт энэ автобусыг олон төрөлд болон аялал жуулчлалын, бизнесийн сургуулийн гээд, тэгээд энэ асуудлуудыг ингээд шийдээд яваад эхэлчихсэн. Эхний ээлжийн цахилгаан автобуснууд нь ороод ирчихсэн, аялал жуулчлалын автобусанд ороод ирсэн, сургуулийн автобус нь ороод ирчихсэн. 
Хоёр дахь нь цахилгаан соронзон галт тэрэгний тэзү хийгдчихсэн. Гурав дахь нь энэ дүүжин тээврийн одоо ажил хийгдээд явж эхлэхээр явж байгаа. Дөрөвдүгээрт нь одоо энэ авто замын өргөтгөл шинэтгэл, явган зам, дугуйн зам гээд. Тэгээд нэг автобусны шинэтгэл хийнэ гээд. Одоо ингээд үндсэндээ таван зуу, зургаан зуун автобус жагсаалтаас гарах гээд байдаг. Засгийн газрын шийдвэр гарчихсан. Ерөнхий сайдын шийдвэр гарчихсан, Засгийн газрын тэмдэглэл гарчихсан. Бүх юм Сангийн яам дээр Хөгжлийн банкин дээр очоод гацдаг. Одоо энэ нийслэлийн одоо иргэдийг ер нь яаж одоо энэ өвлийн хүйтэнд зорч гэж байгаа юм, яаж ажил амьдралаа үргэлжлүүл гэж байгаа юм. Энийгээ нэг тайлбарлаж хэлж өгөөч. 
Энэ Сангийн яамныхан явж энэ гэр хорооллоор явж энэ гудамж талбайгаар явж байгаа амьдралтай танилцмаар байна. Энэ төсвөөс өөр тоо мэдэхгүй, нэг цаасан дээр хэдэн тоо тавьсан нөхдүүд л суугаад байдаг. Хотын амьдрал битгий хэл одоо орцны амьдралаа ч мэдэхгүй байна шүү дээ. Тэгээд энэ хотыг одоо хэдэн жил ингэж золиослох юм нэгдүгээрт энийг хэлмээр байна. 
Хоёрдугаарт бол Зам, тээврийн сайд, энэ Барилга, хот байгуулалтын сайдын багц дээр энэ нийслэлийн нийтийн тээврийг шийдэх барилга хот байгуулалтын  чиглэлээр хийх энэ орон сууцыг барих газар, чөлөөлөлттэй холбоотой ямар ч зардал тусгагдаагүй байна. Тэр орон сууцынхаа төслийг бид нар яаж цаашаа явуулах юм. Өмнө нь чөлөөлчихсөн баахан газруудын зардлыг одоо яаж нөхөж энд тэндээс олох уу гэдэг асуудал байна. 

Гуравдугаарт нь Капитал банк нийгмийн даатгалын одоо төлбөртэй холбоотой өр авлага байгаа. Хөгжлийн банкнаас ер нь хөнгөлөлттэй зээл аваад төлөөгүй хэчнээн аж ахуйн нэгжүүд байгаа юм бэ? Хөгжлийн банкныхан өөрсдөө бүгд одоо танил талаараа дамжуулаад тараачихсан хэдэн зуун тэрбум төгрөгийн өглөг авлага байж байгаа юм. Тэгээд өөрсдөө бид нар мөнгөгүй гээд сууж байдаг, өр авлагаа дуусгахгүй яваад байдаг. Энэ талаар тодорхой мэдээлэл өгөөч ээ. 
Дөрөвдүгээрт нь энэ ИМонгол гээд их том төсөл, одоо Засгийн газар санаачлаад явж байгаа. Энэ одоо энэ зардлыг бууруулах, нийт төсвийн зардлын далан нэгэн хувь нь урсгал зардал байгаа. Төсвийн зардлыг бууруулах, авлигал хээл хахуулийг багасгах, төрийн үйлчилгээг түргэн шуурхай болгох гэдэг ИМонгол хөтөлбөр асар чухал, одоо үүрэгтэй. Энийг түргэн шуурхай явуулах тал дээр өшөө ямар ажлууд хийгдэж байгаа вэ гэдэг дээр асуулт байна. Энэ асуултууд хариулт байгаа.
Г.Занданшатар: Хүрэлбаатар сайд асуултад хариулна.
Ч.Хүрэлбаатар: Амарсайхан гишүүний асуултад хариулъя. Төсөв хийхдээ бол бид нар зарчмын зүйлийг эхлээд асуусан. Нийслэлээс орлого бид нар улсын төсөв дээр төвлөрүүлж авахгүй ээ. Та нар өөрсдөө орлогоо олоод өөрсдөө зарцуулаад яв. Бид нар эндээс ч мөнгө авахгүй . Энийг дэмжиж байна уу гэсэн дэмжихгүй байна гэж хэлсэн, чадахгүй гэдгээ хэлсэн. Тэгвэл хуучнаараа явахаас өөр арга байхгүй. Ингээд хуулиараа орж ирж байгаа юм. Дээр нь татдаг төвлөрүүлдэг мөнгийг бол одоо жишээлбэл хэн нэгэн хүн өөрөө санаанаасаа зохиодоггүй. Тэр нь орлогынхоо төрөл зүйл ангиасаа шууд томьёогоор бодогдоод л татагдаад авчихдаг энүүгээрээ л тооцож байгаа. 
Тэгээд би дахиад нэг зүйлийг хэлмээр байна. Улаанбаатар хотоос мөнгө татахгүйгээр орон нутагтаа бүх мөнгөө өгөөд, тэндээ бүх асуудлаа шийдээд явна гэвэл бүр амар л байна. Яг үнэнийг хэлэхэд. Маш их хэмжээний эргэж бид нар зээл тусламж, хөрөнгө оруулалтууд хийгддэг шүү дээ. Одоо зүгээр, энэ жилийн хувьд гэх чинь л тавигдсан зөвхөн бид гадаадын зээл тусламжийг оруулаагүй тэр ус цэвэрлэх үйлдвэр, нөгөө цэвэр усны үйлдвэрүүд энэ зам эд нарыг оруулахгүйгээр зөвхөн улсын төсвийн хөрөнгө оруулалтын гучин дөрвөн хувь нь өөрөө Улаанбаатар хотод хэрэгжиж байгаа төсөл шүү гэдгийг би хэлмээр байна. 
Тэгэхээр энэ дээр улс төрийн шийдлийг бол гаргаад өгчихсөн нь зөв байх гэж бодож байгаа юм. Хоёрдугаарт нь, Хөгжлийн банк бол Сангийн яаман дээр байхгүй байж байгаад ирсэн. Ирээд харин энэ дээр нэлээд эмх цэгцэд орж байгаа. Далайлгаж байгаад ч юм уу улс төрийн нөлөөгөөр үхчихдэг зээлүүд тэнд бүгд зогссон. Олгох ч үгүй . Яагаад гэвэл тэр хэн нэгэн хүний мөнгө биш. Энэ бол татвар төлөгчдийн мөнгө. Эргээд Монгол төрийн мөнгө. Тэрүүгээр нь бид нар яг хатуу шүүлтүүрээр эргээд гаргаж байгаа. 

Нийслэлийн нийтийн тээврийн тэр зардал санхүүжилтийг бол нийслэл дээрээс өөрөө бид нар энэ мөнгийг төлж чадахгүй бол нийслэл төлнө гэдэг бичгээ л өгчих гэдгийг удаа дараа хүсээд байгаа юм. Тэр бичгийг өгөхгүй байгаа юм байна лээ. Нийслэл өөрөө бид нар энэ зээл эрсдэлд орвол бид нар буцаагаад төлнө гэдэг бичгээ өгчих юм бол Хөгжлийн банк шийдвэрээ гаргахад бэлэн байгаа юм байна лээ шүү гэдгийг би бол онцолж энэ дээр хэлмээр байна. Хөгжлийн банкны хувьд бол ихэнх нь бол нэлээд асуудалтай, зээлүүд их байгаа. 
Ер нь бол хүнд эргэж төлөгддөггүй. Тэгээд тэрэн дээр нь бол одоо ний нуугүй хэлэхэд бол төрийн бүх механизмыг ашиглаж хөдөлгөж байгаа юм. Тэгээд огт одоо эргэж төлөгдөх боломжгүй ч гэсэн чанаргүй дөрвөн зээл төлөгдөөд эхэлж байгаа. Бүр чанаргүй зээлийн ангилалд орчихсон. Огт төлдөггүй байсан зээлүүд нь эргүүлээд төлөөд эхэлж байгаа юм. Сангийн яам дээр ирээд тэр Хөгжлийн банкны бүх удирдлагуудыг орлогч захирлуудыг бид нар бүгдийг нь өөрчилсөн. Ингээд Сангийн яам болон хуучин Төрийн банканд ажиллаж байсан хүмүүсүүд дээр удирдлагуудыг нь өөрчлөөд ажиллаад явж байгаа. Илүү дутуу бүтэц байгуулж, тэрэн дээр нь Хөгжлийн банканд дотор дахиад Хөгжлийн банкнууд гаргачихсан тэгээд зээл олгодог ийм зүйлүүдийг бид нар бүгдийг нь цэгцлээд явж байгаа.
Амаргүй л юм дотор явж байгаа. Гэхдээ энийг бол цэгцлээд явна. Нийтийн тээврийн хувьд бол Улаанбаатар хотоос өөрөө баталгаагаа гаргаад өгчих юм бол, өөрөөр хэлбэл одоо энэ мөнгө төлөгдөхгүй бол нийслэлийн төсвөөс татаад авчих, одоо боломжийг нь гаргаад өгчихвөл Хөгжлийн банк бол шийдвэрээ гаргаад өгөхөд бэлэн байгаа юм байна лээ. Гэхдээ энэ Хөгжлийн банк бол өөрөө туз-тай. Тук нь шийдвэрээ гаргаад явдаг гэдгийг бас…/минут дуусав/

Г.Занданшатар: Сайнбуянгийн Амарсайхан гишүүнд тодруулж асууя.

С.Амарсайхан: Тэгэхээр Хүрэлбаатар сайд энэ дээр та бас ерөнхийдөө нөхцөлийг нь маш сайн мэдэж байгаа. Олон одоо жил, хоёр жил шахуу яригдаж байгаа асуудал байгаа юм. Тэгээд яг явж байсан юм нь манай Хөгжлийн банкныхан өөрсдөө зогсоосон ямар шалтгаантай нь мэдэхгүй. Тэгэхээр Хөгжлийн банкныхан ерөөсөө шийдвэрээ гаргадаггүй. Тэгээд нэг хэдэн том толгойтой хүмүүс байгаад байдаг. Ямар учиртай яг хувийн одоо өөр зориулалтаар болохоор зээлээ өгчихдөг. Яг энэ хот нийслэлийн улсын асуудал шийдэхээр ерөөсөө хойшоо суучхаад юу хараад байдаг нь мэдэгдэхгүй хэдэн нөхдүүд байгаа. Тэгээд янз янзын сонин хүмүүс очихоор одоо манай нийслэлийнхэн бол үгээ хэлчихсэн байгаа шүү дээ. Хараадаг, загнадаг хөөдөг туудаг та нар яасан их хүнээр яриулдаг юм. Засгийн газар шийдвэр хамаагүй, Сангийн яамны шийдвэр хамаагүй гээд яриад сууж байдаг хэдэн нөхдүүд байгаа. Энийгээ, нэгдүгээрт одоо бас нэг цэгцлэх тал дээр анхаарчихмаар байгаа юм. 
Хоёрдугаарт бол тэр нийслэлээс одоо бичиг биш баталгаа гаргаж өг. Төлбөрийн баталгаа гаргаж өг. Та мэдэж байгаа шүү дээ. Төсвийн тухай хуулиараа нэг л баталгаа гаргаж өгөх тийм ямар ч одоо боломж байхгүй. Танд ярихаараа нэг юм яриад…/минут дуусав/

Г.Занданшатар: Хүрэлбаатар сайд.

Ч.Хүрэлбаатар: Хөгжлийн банк бол манай яаман дээр ирээд таван сараас хойш. Таван одоо өнөөдөр дөрвөн сар, таван сар өнгөрч байгаа юм. Энэ хооронд бол нэлээд үйл ажиллагаанууд цэгцэлсэн зүйлүүд бол бий гэдгийг би бол энд онцолж хэлмээр байна. Зүгээр л хэрвээ энэ мөнгийг яахгүй бол нийслэлийн төсвөөс мөнгийг одоо татаад авчхаж болно гэдэг ганц өгүүлбэр л хэрэгтэй. Тэгээд гэрээндээ суулгаад л гар хөлийн үсэг зурчих л болж байна шүү дээ. Ийм зүйлийг л хүсээд байгаа юм байна лээ. Тэгэхгүй бол Хөгжлийн банк бас зээлээ чанаргүй, болгочих хүсэхгүй байгаа зөв шүү дээ. Урьд өмнө бүх зээл нь чанаргүй болчихсон, ихэнх зээлүүд нь төлдөггүй. Ийм байхаар Хөгжлийн банк бас шаардлагаа тавиад байхыг би бол буруутгахгүй байна. Яг үнэнийг хэлэхэд.

Тэгэхээр тэнд зарчмын шаардлагаа тавьж байгаа хүмүүсийг би ажлаа хийж байгаа хүмүүсийг буруутгах ч яримааргүй байна. Шаардлага тавьсны төлөө бурууддаг, хууль ёсны шаардлага тавьсан буруутдаг.

Г.Занданшатар: Эрхэм гишүүн Цэндийн Мөнх-Оргил асуулт асууна.
Ц.Мөнх-Оргил: Баярлалаа. Сая энэ Хөгжлийн банк эд нартай холбогдуулаад маш товчхон санал хэлчихэд Хүрэлбаатар сайдаа. Ер нь энэ Хөгжлийн банк чинь цаашдаа хэрэгтэй юм уу, хэрэггүй юм уу? Энэ олон олгосон зээлүүд чинь үр ашигтай байна уу? Үр ашиггүй байна уу? Бидний энэ засаглалын ур чадвар, хяналт тавьж байгаа юм чинь ер нь энэ Төрийн банк, Хөгжлийн банк эд нарыг аваад явах нөхцөлийг бүрдүүлж чадаж байна уу? Тэр хувьчлаад Засгаас шаардлагатай юман дээр нь баталгааг нь гаргаж өгөөд хувийн банкаараа санхүүжүүлээд явбал яадаг юм бэ. Энийг судалж үзээрэй гэсэн нэгдүгээр санал хэлэх гэсэн юм. 
Асуулт эхний асуулт Эрүүл мэндийн сайд Мөнхсайхан сайдаас асуумаар байна. За хөнгөлөлттэй эмийн зохицуулалтаар нэлээн өөрчлөлт бид нар өнгөрсөн найман сард ээлжит бус чуулганаар баталсан. Иргэд сонгогчдын дэмжлэгийг хүлээж байгаа талархлыг хүлээж байгаа арван нэгэн сарын нэгнээс үйлчилж эхэлнэ тийм ээ. Тэгэхлээр энэ бэлтгэл ажил хэр байна вэ. Энэ дээр нэг товчхон хэлж өгөөч. Арван нэгэн сарын нэгнээсээ бид нар энийгээ хэрэгжүүлээд явах бүрэн бололцоо хангагдаж байна уу? 
Хоёрдугаарт дараа жилийн нэг сарын эхнээс эмийн агентлаг ажиллаж эхэлнэ. Эмийн агентлагийг байгуулах бэлтгэл ажил хэр хийгдэж байна вэ? Боловсон хүчнээ цуглуулж чадаж байна уу? Бэлтгэл ажил чинь явж байна уу? Энэ эмийн агентлаг чинь бол одоо нэгдсэн тогтолцоогоор нэгдсэн журмаар Монгол улсад хэрэглэж байгаа бүх юмыг олон улсын тендер зарлаж авчраад одоо бидний хүсэн хүлээгээд байгаа нөгөө чанартай сайн эмийг хямд өртгөөр нэг үнээр бүх аптекуудаараа дамжуулж зарах ийм бололцоо бүрдүүлэх гээд байгаа шүү дээ. Тэгэхээр энэ бэлтгэл ажил хэр хангагдаж байна вэ? 

Гуравдугаарт Сангийн яам, Эрүүл мэндийн яам хоёр энэ эрүүл мэндийн санхүүжилтийг шинэчлэх, хүнээ дагасан санхүүжилт оруулах том өөрчлөлт хийсэн л дээ. Одоо энэ нэг сарын нэгнээс хууль нь хэрэгжээд эхэлнэ. Энэ бэлтгэл ажил хэр хийгдэж байна. Энэ бол бас нэлээн том ажил болно шүү дээ. 

Дөрөвдүгээрт Мөнхсайхан сайдаас асуухад энэ Эрүүл мэндийн даатгалын үндэсний зөвлөлийн бүрэлдэхүүнд өөрчлөлт оруулах асуудал хаана явж байна вэ? Түрүүн Ганбаатар гишүүн асуугаад байна шүү дээ. Тэгээд та бол зүгээр гишүүдийнх нь нэрийг хэлээд л орхичихлоо. Миний ойлгож байгаагаар бол энэ Ганбаатар гишүүнтэй санал нийлээд байгаа юм нь тэнд есөн хүн байгаа юм. Энэ эрүүл мэндийн үйл даатгалын үйл ажиллагаанд гурван хэсэг хүмүүс оролцож байна, тийм үү? Төр оролцож байна. Худалдан авагч үйлчилгээ үзүүлж байгаа эмнэлгүүд оролцож байна. Үйлчилгээг хүлээж авч байгаа иргэд. Ингээд гурван хэсэг бүлэг оролцож байна шүү дээ. 

Өнөөдрийн байдлаар Засгийн төлөөлөл бол байж байна. Гурван сайд нь байж байна. Нөгөө эмч, эмнэлгийн төлөөлөл хаана байна вэ? Нөгөө иргэдийн эмчилгээ авч байгаа хүмүүсийн төлөөлөл хаана байна вэ? Энэ дотор чинь бол таны хэлж байгаа саяын тэр нэрс дотор бол ерөөсөө харагдахгүй байгаа байхгүй юу. За ажил олгогчдын холбоо эмч нарыг төлөөлөхгүй шүү дээ. За Ганхүү төлөөлөхгүй, Чимэддагва төлөөлөхгүй иргэдийг төлөөлөхгүй. Мягмар бол нөгөө эмч нарын үйлдвэрчний эвлэлийн зөвлөл л дөө. Тэгэхдээ тэр чинь бол эмнэлэг биш шүү дээ. Тэр чинь үйлдвэрчний эвлэл байгаа байхгүй юу. Ингэхлээр энэ эрүүл мэндийн даатгалын зөвлөл чинь өөрөө төлөөлөл нь байхгүй байна. Энийг зохицуулах янзлах хуулийн төсөл хэзээ орж ирэх вэ? 
Бид нар ээлжит бус чуулганаар Засгийн газарт танаар дамжуулаад Засгийн газарт хугацаатай үүрэг өгсөн шүү дээ. Тийм ээ. Чадвал энэ төсөвтэйгөө хамт оруулаад ир. Чадахгүй бол төсвийн хэлэлцүүлгийн үеэр хамт өргөн бариад энийгээ хамт хэлэлцье. Яагаад гэвэл энэ бидний оруулаад байгаа, хийх гээд байгаа эрүүл мэндийн салбарт оруулах гээд байгаа энэ их өөрчлөлт чинь бүгд эрүүл мэндийн даатгалын сангаараа дамжиж хэрэгжинэ шүү дээ. Энэ даатгалын сан чинь өөрөө зөв засаглалтай, зөв хяналттай, зөв үйл ажиллагаатай байхгүй бол бидний энэ хэлээд байгаа энэ хуулийн нэмэлт, өөрчлөлтүүд чинь бол амьдрал дээр очихгүй болчхоод байгаа байхгүй юу. 

Хоёрт энэ шилэн данс яриад байгаа юм. Төрийн өмчийн аж ахуйн нэгжүүдийн үйл ажиллагааг сайжруулна гээд. Энд ил тод болгоё гээд байгаа юм. Тэгээд Хүрэлбаатар сайд эд нар чинь ерөөсөө ил тод болохгүй байгаа байхгүй юу. Яагаад вэ, гэхлээрээ шүү дээ энэ хуулийнхаа шилэн дансны хуулийн гурвын нэгийн нэгээрээ энэ төрийн өмчийн болон орон нутгийн өмчийн хуулийн этгээдүүд, төрийн өмчит үйлдвэрийн газрууд чинь…/минут дуусав/

Г.Занданшатар: Мөнх-Оргил гишүүн 1 минут.

Ц.Мөнх-Оргил: Энэ хуулиараа энэ хоёр байгууллагууд чинь таван саяас дээш төгрөгийнхөө зарлагаа шилэн дансан дээрээ тавиад байгаа байхгүй юу. Гэтэл жишээ нь Эрдэнэт үйлдвэр тавиад байгаа юм. Эрдэнэт үйлдвэр таван саяас дээш төгрөгийнхөө бүх зардлыг тавиад байгаа юм. Гэтэл жишээ нь Эрдэнэс тавантолгой тавихгүй байгаа байхгүй юу. Яагаад вэ, бид нар бол энэ төрийн өмчит аж ахуйн нэгж биш. Бид нар хяналтын багц нь төрийн болон орон нутгийн мэдэлд байгаа компани юм гээд нөгөө хуулийнхаа гурвын нэгийн гурвыг шалтаглаад тавихгүй байгаа юм. Тэгээд Эрдэнэс тавантолгой чинь жишээ нь одоо Ганхуяг захирлын хэлснээр хоёр жилийн хугацаанд эд нар чинь бараг долоон зуун тэрбум төгрөг төмөр замд зарцуулчхаад байна шүү дээ. Долоон зуун тэрбум төгрөг өөрийнх нь хэлснээр. Энийг тэр хүн өөрөө мэдээд юм уу, ТУЗ нь шийдчихээд байгаа байхгүй юу. Энэ чинь Улсын Их Хурал мэдэж байх ёстой асуудал биш үү. Бид нар энэ хөрөнгө оруулалтыг чинь хаашаа хийхийг нь хэлж өгч байх ёстой юм биш үү? Тийм ээ, энэ мэтээр энэ чинь асар их зөрчилдөөн үүсээд байна. Энэ энийгээ тайлбарлаж өгөөч. Тэгээд энэ эцэстээ…/минут дуусав/

Г.Занданшатар: Татварын бүртгэлийг сайжруулна гээд байгаа. Яаж харьцуулах гэж байгаа юм бэ гэж. Газрын бүртгэлийн орлогыг нэмэгдүүлэхэд протоколд илэрхийлж байна. Хүрэлбаатар сайд асуултад хариулна.
Ч.Хүрэлбаатар: Мөнх-Оргил гишүүний асуултад хариулъя. Эхнийх нь Хөгжлийн банк хэрэгтэй юу гэж хэрэгтэй. Энийг ашиглаж байж бид нар нэлээд томоохон төслүүдээ бол явуулах ийм л одоо зайлшгүй шаардлага байгаад байгаа юм. Тэгэхээр нэлээд энэ үйл ажиллагаагаа жоохон цэгцлээд, цаашдаа бид нар энийгээ зөв болгоод явна. Энэ бол Монгол улсад хэрэгтэй. Энүүгээр бол томоохон төслүүд явуулах бүрэн боломж бол бий гэдгийг бол энд онцолж хэлье. 
Хоёрдугаарт нь тэр төрийн өмчит аж ахуйн нэгжүүдийн тэр болон тэр Эрдэнэс тавантолгойн талаар Оюун-Эрдэнэ сайдад хариулах байх гэж бодож байгаа. Яагаад гэвэл төрийн өмчит аж ахуйн нэгжүүд тийшээгээ тэндээ зохицуулагдаад явж байгаа. 

Энэ газрын бүртгэлийг ер нь яаж хийх вэ гэж. Энэ дээр ийм юм хийгээд байгаа юм. Одоо энэ Улаанбаатар хот болон одоо бүх газар олгогдсон газруудыг энэ нэгдсэн бүртгэлдээ оруулъя гээд байгаа юм. Тэгээд тэр нь татвар бүх юмтайгаа холбоотой байдаг. Одоо ингээд үзэх юм бол нийт Монгол Улсад ингээд олгочихсон байгаа газруудын дөчин хэдэн хувь нь л бүртгэгдсэн. Тусгай хамгаалалттай газар энэ бол хоёрхон хувь нь одоо бүртгэлтэй байгаа. Одоо цахим бүртгэлд орчихсон байгаа хоёрхон хувь нь. 
Тэгэхээр энийгээ ерөөсөө л зуу зуун хувь болгоё. Ингэхээр хэн хэн газар эзэмшдэг юм бэ гэдэг нь угаасаа ил тод болоод эхэлнэ. Нийслэлд хэн хэн газар олгож байсан. Хэн хэн эзэмшдэг юм, тэр нь ил болгоно. Тэгээд хэдэн төгрөг төлөх ёстой юм, тэрийгээ төлөг. Ийм л зүйлийг эд нар энэ хорин нэгэн оны төсөв дээр оруулж ирж тавьж байгаа юм. Тэгээд газар эзэмшдэг бол нэртэйгээ төлж байгаа татвартайгаа ордог. Дээр нь тусгай хамгаалалттай газрууд дээр мөн ялгаа байхгүй эзэмшиж байгаа тэр газруудыг хэн эзэмшдэг вэ тэгээд тэр нь татвараа төлдөг. Татвараа төлөхгүй байгаа бол тэрийг нь хүчингүй болгоод л явдаг. Ийм л одоо тогтолцоо руу бид нар орох ёстой. 
Хүн энэ дээрээ бол маш их хэмжээний орлогыг бид нар орлож авч чадахгүй байгаа гэж үзэж байгаа. Энэ ажлыг бол хорин нэгэн оны бол бүгдийг нь бол бид нар хийж бүртгэлжүүлж авах ёстой. Ингэж байж бас энэ нийгэмд шударга ёс нь бол тогтох болов уу гэж би итгэж их найдаж ажиллаж байгаа. Үүний төлөө л явна. Ийм учраас энэ Засгийн газар бол олон салбарт олон реформыг эхлүүлэхээр ингээд оруулаад ирчихсэн байгаа гэдгийг би бол онцолж хэлмээр байна.
Г.Занданшатар: Эрүүл мэндийн сайд Тогтмолын Мөнхсайхан сайд. Хөнгөлөлттэй эм, эрүүл мэндийн даатгалын үндэсний зөвлөлийн өөрчлөлт.

Т.Мөнхсайхан: Гишүүний асуултад хариулъя. Тэгэхээр хөнгөлөлттэй эмийг олгох өөрчлөлт маань арван нэгэн сарын нэгнээс хэрэгжиж эхлэхээр байгаа. Үүнтэй холбоотойгоор бэлтгэл ажил маань нэлээдгүй сайн хангагдаад явж байна. Энэ дээр бол одоо бид нар хэрхэн яаж энэ хөнгөлөлттэй эмийг олгох вэ? Энэ дээр хамгийн гол нь бид бүхэн хяналтаа тавьж, яаж энэ хөнгөлөлттэй эмээ очих ёстой хүн дээрээ очих вэ гэдэг дээр бид нар бэлтгэл ажлуудыг сайн хангаад программ хангамж, одоо эмийн сангуудтай гэрээ байгуулах, одоо хурууны хээтэй уншигчтай болох зэрэг энэ асуудлуудыг бид нар бүгдийг нь шийдвэрлээд одоо энэ арван сарын хориноос ерөнхийдөө бас туршилтын маягаар ингээд эхлэхээр төлөвлөөд ажиллаж байна. Арван нэгэн сарын нэгнээс энэ маань бүрэн ингээд шинэ зохицуулалтаар хийгдээд явахаар бэлтгэл ажил маань хангагдчихсан байгаа. 
Тэгэхээр хоёр дахь асуудал маань бол эм, эмнэлгийн хэрэгслийн агентлаг байгуулах. Үүн дээр одоо хуулийн өөрчлөлтүүд маань орчихсон. Бид нар энэ агентлагаа байгуулах ажлаа одоо яг хийгдээд явж байна. Одоо энэ дээр бол агентлагийн бүтэц одоо зурагдаад, бүтэц болон орон тооны хязгаарыг Засгийн газрын хурлаар орж батлуулах ийм хэмжээндээ энэ ажил маань бэлтгэл ажлаа хангаад явж байна. 

Дараагийн нэг зүйл бол одоо хорин нэгэн оны нэг сарын нэгнээс санхүүжилтийн нэг худалдан авагч юм буюу стратегийн худалдан авагчийн тогтолцоо руу шилжихийн тулд бид нар одоо үүн дээр одоо мөн одоо энэ өртгийн жинг тооцоолох энэ маань нэлээн их ажиллагаатай ажил байгаа. Энэ маань одоо хийгдээд ер нь бас ная орчим хувьтай явж байна. Үүн дээр бид бүхэн мөн бас яаж одоо хяналтыг хамгийн гол нь яаж сайн тавих вэ, яг эмчилгээ үйлчилгээг олон улсын стандартын дагуу хэрхэн яаж хянах вэ гэдэг дээр нэлээн анхаарлыг хандуулаад ингээд олон улсын авто программыг ерөнхийдөө энэ хяналт дээр хэрэглэхээр. Энэ программыг одоо бүх эмч нартаа хангах энэ ажил маань ерөнхийдөө зохион байгуулагдаад ингээд хийгдээд явж байна. Тэгэхээр хорин нэгэн оны нэг сарын нэгнээсээ бид бүхэн яг нэг худалдан авагчийн тогтолцоо руугаа одоо ингээд шилждэгээрээ шилжинэ. Үүнд бэлтгэл ажил маань ер нь нийтдээ нэг наян хувийг хангалттай явж байна гэж ойлгож болно. 

Эрүүл мэндийн даатгалын үндэсний зөвлөлийн хувьд бол одоо нэлээн хуульд өөрчлөлт оруулж байж бид бүхэн энэ үндэсний зөвлөлийн гишүүдийг өөрчлөх байгаа. Тэгэхээр бид бүхэн энэ хууль дээр хэрхэн яаж өөрчлөлт оруулах вэ гэдэг ийм төслийнхөө юуг загварыг боловсруулаад ингээд явж байгаа. Баярлалаа.
Г.Занданшатар: Ёндон сайд хариулах уу? Ерэн хоёр. Нөгөө тэр ЭрдэнэсМЖЛ-тэй холбоотой асуудлаар.
Г.Ёндон: Эрдэнэс тавантолгой компанийн хувьд өнөөдрийн байдлаар Тавантолгой-Гашуунсухайт, Тавантолгой-Зүүнбаян чиглэлийн төмөр замын санхүүжилтийн асуудлыг шийдээд явж байгаа. Энэ бол одоо урьдчилсан гэрээ буюу оптек гэрээгээр санхүүжүүлээд явж байгаа. Тавантолгой-Зүүнбаян чиглэлийн төмөр замын эхний ээлжийн санхүүжилтийн долоон зуун тавин тэрбум төгрөгийг бол Тавантолгой, Эрдэнэс тавантолгой компани шийдвэрлэсэн. Энэ зохих шийдвэрүүд, Засгийн газрын тогтоол бүгдээрээ байж байгаа. Баярлалаа.

Г.Занданшатар: Мөнх-Оргил сайдаа тэр шилэн дансны хэрэгжилтийн асуудлаар бол хууль биелүүлэх нь Засгийн газрын үүрэг. Хуулийн хэрэгжилтийг хянан шалгах нь бас Улсын Их Хурлын үүрэгтэй холбоотой учраас энэ талаар бас жич саналаа боловсруулж ярилцах нь зүйтэй байх гэж бодож байна. Ингээд одоо Бадмаанямбуугийн Бат-Эрдэнэ гишүүн эрхэм гишүүн Бадмаанямбуугийн Бат-Эрдэнэ асуулт асууна

Б.Бат-Эрдэнэ: За баярлалаа. За би нэг хоёр, гурван зүйл дээр асуулт санал хэлээд орхиё. За нэгдүгээрт бол ер нь харьцангуй энэ хорин оны Улсын Их Хурлын сонгуулиар байгуулагдсан Их Хурал бол харьцангуй одоо хариуцлагатай сайн ажиллаж байгаа Их Хурал. Одоо өглөө есөн цагаас цаг нараараа хурал эхэлж байгаа. Их Хурал, Засгийн шинэ Засгийн газар байгуулагдахад би энэ Их Хурлын танхимд бас байр сууриа хэлсэн. Аливаа ашиг сонирхлоос ангид, төрийн албыг төрлийн алба, төсөл, тендер, концесс, лиценз, элдэв зээл, хууль элдвийн юманд оролцохгүй. Одоо бүгдээрээ ингэж хамтарч ажиллана гэж. 
Тэгэхээр энэ хүрээндээ бол аль аль талдаа ойлголт нэг байгаа байх. Би юу гэж хэлэх гээд байгаа вэ гэхээр зэрэг манай энэ Засгийн газрын гишүүд энэ ард түмний, одоо элч төлөөлөгч болсон Улсын Их Хурлын гишүүдийн тавьж байгаа ажил асуудал, энэ бол би эхэнд нь хэллээ шүү дээ. Амин хувийн ашиг сонирхолтой холбоотой юм тавихгүй байгаа байх гэж бодож байгаа юм. Тэгэхээр энэ асуудал дээр жаахан анхаарал тавина шүү. Энийг би зориуд одоо Засгийн газрын гишүүд, залуучуудад би хандаж хэлэх гээд байгаа юм. Ийм зүйлийг нэгдүгээрт хэлье. 
Цаашлах юм бол бид одоо Их Хурлын завсарлагааны үеэр тойргийнхоо одоо хорин хоёр сум, тосгон газруудаар явсан. Иргэд олон түмний зүгээс одоо нийтлэгээр тавьж байгаа нэг, хоёр, гурван асуудал байна. Нэгдүгээрт бол энэ Хөдөлмөр, нийгмийн хамгааллын яамтай холбоотой ахмадуудын одоо ахмадын сан, цалингийн сангийн гурван хуваарь байгуулахаар бид нар бол нэг хуульд нь ажлын хэсэгт орж ажиллаж байхдаа оруулж өгсөн юм. Тэгээд энэ одоо газар дээрээ хэрэгждэггүй юм байна. Манай Хэнтий аймгийн төв Хэрлэн сумын гуравдугаар багийн иргэн Шагдарсүрэн би төлөөлүүлээд хэлж байна. Ийм асуудал тавьсан.

Хоёрдугаарх нь бол энэ Хөдөө аж ахуй, хөнгөн үйлдвэрийн яамтай холбоотойгоор энэ Мал аж ахуйн талаар төрөөс баримтлах бодлого, Монгол мал хөдөлмөрийн хэрэгжилтийг хангах чиглэлээр анхаарал тавих хэрэгтэй байна. Ялангуяа одоо энэ малын гаралтай түүхий эд, бүтээгдэхүүн үнэгүй хаягдаж байгаатай холбоотой иргэд бол одоо хаана явсан газар энэ асуудлыг тавьж байна. Үнэхээр ч одоо бодитой асуудал мөн. Энд одоо тухайлбал санал хэлэхэд одоо орон нутгийн хөгжлийн сангийн энэ хөрөнгө мөнгийг тухайн бүс нутагтаа тохирсон мал аж ахуйн гаралтай түүхий эд, бүтээгдэхүүнийг боловсруулах чиглэлээр одоо үйлдвэр байгуулах анхан шатны боловсруулалт хийх ийм одоо бодлого байх уу? 
Жижиг дунд үйлдвэрлэлийн сан бусад бодлогын хүрээнд энийг авч үзэх бололцоо байх уу? Энийг бол тухайлах юм бол манай тахилгат тосгоны малчин Цэндсүрэн гуай, Баян-Овоо сумын Сарантуяа гуай гэх мэт хүмүүс бол тавьсан. Үүнтэй холбоотойгоор нэг асуудал тавьж байгаа юм бол энэ малын эмч нарын одоо залгамж халааг бэлдэх чиглэлээр бодлого гаргахгүй бол энэ маш хүнд байдалд орчихлоо шүү гэдэг ийм асуудлуудыг тавьж байгаа юм. Энэ дээр нэг анхаарал тавьж өгөөч. 

Нөгөө нэг хэлэх юм бол энэ төсөв дээр одоо Сангийн сайд анхаарч байгаа байх. Би ер нь зүгээр Засгийн газрын баримталж байгаа энэ төсвийг тэлж энэ ковидын одоо хямралыг даван гарах энэ бодлогыг бол би зөв зүйтэй байна гэж ингэж үзээд байгаа юм. Тэгэхээр энэ хүрээндээ одоо байгалийн баялгаасаа авах татвар шимтгэлээ бүрэн гүйцэд авч чадаж байна уу, үгүй юу. Бид нарын одоо олон жил ярьсан энэ Оюу толгойтой холбоотой татварын маргаан байна уу гэх мэтчилэнгээр. Оюу толгойтой холбоотой асуудлыг чинь одоо хоёр мянга найман оноос хойш л над мэтийн юмнууд шахаж шаардлаа шүү дээ. Хамгийн сүүлд одоо Их Хурлаас ажлын хэсэг шахаж байж байгуулаад, ажлын хэсгийнхээ дүгнэлтийг одоо Их Хуралд оруулаад Их Хурал одоо…/минут дуусав/

Г.Занданшатар: Бадмаанямбуугийн Бат-Эрдэнэ нэг минут тодруулна.
Б.Бат-Эрдэнэ: Тэгээд энэ ажлын хэсэг байгуулаад ажиллаж байхад бол одоо эрх ашиг нь хохирсон жижиг хувьцаа эзэмшигч Америкийн Нэгдсэн Улс бусад улс орнуудад байдаг юм байна лээ. Тэр хүмүүсийн төлөөлөл жишээлэх юм бол бид нартай ирж уулзаж байсан. Мөн одоо ажлын хэсэг бол энийг чинь бол нэлээн одоо олон улсын түвшинд одоо шинжээчийн баг авъя гээд Европын холбооны улсын тодорхой энэ шинжээчийн багтай ажиллаж байсан. Ингээд энэ Оюу толгойтой холбоотой юм бол хамгийн гол нь энэ гаргаж байгаа одоо бараа бүтээгдэхүүний үнэ өртгийг Монголын банк,  Санхүүгийн байгууллагаа оруулаад гаргадаг байх нь нэг. Ийм хамгийн наад захынх нь асуудал. Бид нарын одоо ажлын хэсгийн дүгнэлт бол энэ Дубайн одоо луйврын гэрээг бол хүчингүй болгоё гэж ийм одоо тодорхой дүгнэлт гарсан. 
Тэгээд хамгийн сүүлийнх нь бол энэ Их Хурлын одоо тогтоол гарчихсан байгаа. Өмнө нь хоёр мянга есөн онд гарсан тавин долоодугаар тогтоол, Эдийн засгийн байнгын хорооны тогтоол шийдвэрүүд бол одоо хүчин төгөлдөр байгаа шүү дээ. Тэгэхээр би энэ байгалийн баялагтай холбоотой ганцхан юм цаг хугацаа нь багтахгүй болохоор арга…/минут дуусав/

Г.Занданшатар: Хүрэлбаатар сайд.

Ч.Хүрэлбаатар: Бат-Эрдэнэ гишүүний асуултад хариулъя. Байгалийн баялгаасаа татвар гүйцэд авах чиглэлээр бол нэлээд ажил зохион байгуулж байгаа. Хилээр хулгайгаар гараад явчихдаг зүйл ч байсан. Татварын хуулийг буруу хэрэглээд маргаан үүсээд явдаг ч бас зүйлүүд бол бий. Хил гаалиа чангалж, боомтын реформыг хийж байгаа татварын хуулиудаа ч гэсэн нэлээд ерөнхийдөө цэгцэлчихсэн ийм байдалтай байж байгаа гэдгийг би нэгдүгээрт хэлмээр байна. 
Хоёрдугаарт Оюу толгойтой бол Монгол Улсын Засгийн газар татвараар татвартай маргаантай байгаа. Энэ нь олон улсын арбитрт оччихсон байгаа. Оюу толгой компанийн зүгээс бол Засгийн газарт ямар асуудал тавьсан бэ гэхээр энэ татварын талаар одоо зөвшилцөл хийе гэж ийм асуудал тавьсан. Тэгээд Засгийн газарт бол Монгол улсын хуулиар зөвшилцөл хийдэг эрх мэдэл байхгүй. Хуулийн дагуу тавигдсан татвар гэж үзээд бид нар бол хуулиар одоо ямар нэгэн зүйлээр одоо тохиролцох, зөвшилцөх асуудал байхгүй. Тэгээд одоо хуулиараа тэр шүүх маргаан энүүгээрээ явна гээд тэгээд олон улсын арбитр дээр энэ маргааны асуудалтай явж байгаа гэдгийг бол би онцолж хэлмээр байна. 
Ер нь бол Засгийн газар энэ уул уурхайгаас авч байгаа орлогоо гүйцэд авдаг. Ер нь дутуу байгаа татвараа гүйцээж авдаг болох тал дээр л анхаарал тавьж байгаа. Илүү зарим хүмүүсүүд бол яах вэ, хувь хэмжээг нь нэмээч гэдэг саналууд хэлдэг. Хувь хэмжээ нэмэхээсээ илүүтэйгээр бид нар эхлээд татвараа гүйцэд цуглуулаад авдаг болчихмоор байна гэдэг дээр онцгой анхаарал тавьж байгаа. Тухайлбал түрүүн би хэлсэн, Улаанбаатар хотын газрын дөчин хувь нь л бүртгэлтэй байгаа. Тусгай хамгаалалттай газрын хоёрхон хувь нь. Тэгэхээр бид нар энэ хоёр мянга хорин нэгэн оны төсөв дээрээ энэ бүртгэлийг сайжруулах замаар бид нар зуун арав орчим тэрбум төгрөг авна гээд л явж ирж байгаа юм. 
Энэ нь юу гэсэн үг вэ гэхээр бид нар хувь хэмжээтэй оролдохоосоо илүүтэйгээр авч чадахгүй байгаа зүйлүүдээ гүйцэд авдаг болъё, хамрагдалтай гүйцэд нэмдэг болъё гэдэг ийм зорилт тавиад ажиллаж байгаа гэдгийг хэлье. Та ер нь таны хэлж байгаа олон зүйлд санал нэг байна. 

Г.Занданшатар: Одоо эрхэм гишүүн Цэрэнжамцын Мөнхцэцэг асуулт асууна.

Ц.Мөнхцэцэг: Энэ төсвийн төслийн хэлэлцэхийг бол дэмжиж байна. За ингээд миний хувьд энэ Боловсрол шинжлэх ухааны сайд болон Соёлын сайдаас бас бүр асуултууд байна. Энэ жилийн төсөвт энэ боловсролын салбарт бол бас зарчмын шинжтэй хэд хэдэн төсвийн ийм оновчтой зарчмууд бол орж ирсэн санал нэгтэй дэмжиж байна. Тухайлбал одоо төрийн өмчийн төрийн сангийн зээлийг одоо топ арван сургуульдаа сургалтын чанараар үнэлэн олгоно гэж байгаа. Энэ бол бас их дэвшилттэй зүйл байгаа. Энэ боловсролын төсөв дээр за төсвийн төсөл дээр, бас хэд хэдэн ийм шинэлэг, ийм зарчмууд бол оруулсан байна. Зүгээр энийг бас тухайлан бас тодруулах шаардлагатай байна л даа. За энэ Монгол улсын одоо боловсролын салбарын одоо хамгийн тулгамдсан асуудал бол энэ багш нарын мэргэжил дээшлүүлэх асуудал байдаг. Багш ажлын байран дээрээ хөгжих, тасралтгүй одоо мэргэжлээ дээшлүүлэх гээд.

Энэ тал дээр ер нь одоо энэ жилийн энэ төсөв төлөвлөгөө дээр ямар одоо төсөв суусан юм бэ? Яг энэ сайдын багцаас бол яг тод төдий л тийм тодорхой зүйл бол харагдахгүй байгаад байна. Ер нь бол энэ судалгаанаас үзэхээр энэ манай багш нарын мэдлэг боловсролоо дээшлэх явдал бол бас төдийлөн хангалттай биш ээ. Сүүлийн одоо хорин жилд боловсролын томоохон, одоо шинэчлэлүүд хийгдсэн төсөл хөтөлбөр удаа дараа шинэчлэгдсэн. Үүнтэйгээ харьцуулахад багш нарын одоо мэргэжил дээшлүүлэх ажил бол их удаашралтай явагдаж байгаа. Тийм учраас нэгдүгээрт энэ багш нарын мэргэжил дээшлүүлэх тал дээр ямар сайдын хувьд энэ төсөв, төлөвлөгөө, бодлого байдаг юм бэ? Ер нь багшийн мэргэлж дээшлүүлэх институтийг одоо чадавхжуулах энэ тал дээр бас ямар одоо баримт баримталж байгаа бодлого байна вэ? 

Хоёрдугаарт нь энэ энэ сайдын багц ингээд харах бол маш олон цэцэрлэг, сургууль, за тэр дундаа одоо сумдын маш олон сургууль байна л даа. 320, 640, 920 суудалтай. Тэгэхээр энэ олон одоо сургуулиудын барилгын төсөв маань хүн амын шилжилт хөдөлгөөн, за ер нь одоо бодит хэрэгцээнд хэр үндэслэсэн байдаг вэ? Ингээд бид нарт байгаа ингээд судалгаанаас харахаар энэ сумдын сургуулиудын тэр дотроо, ялангуяа ээлжийн коэффициент, хүчин чадал бол их доогуур байдаг юм байна. Жишээлбэл нэг судалгаагаар найман зуун арван нэгэн сургуулиас гурван зуун далан дөрөв нь одоо хүчин чадал доогуур ажиллаж байна. Өөрөөр хэлбэл тэнд одоо талбайн ашиглалт болон одоо тухайн сургуулийн ашиглалтын коэффициент маш доогуур.

Гэтэл одоо хүн амын шилжих хөдөлгөөн одоо тэр дундаа нийслэл рүү шилжих хөдөлгөөн бол асар нэмэгдэж байна. Тэгэхээр энэ одоо сумдад барьж энэ олон сургуулиуд хэр одоо хэрэгцээнд суурилж одоо тооцоо хийгдсэн юм бэ? Ер нь бол энэ хүн амын одоо өсөлтийн төсөөллөөр ойрын жилүүдэд ерөнхий боловсролын сургууль цэцэрлэгийн хэрэгцээ бол асар нэмэгдэх юм байна. Тэр дундаа 2030, 2050 он гээд. Гэтэл энэ одоо нэмэгдэж байгаа хэрэгцээ бол үндсэндээ нийслэлийн буюу одоо Улаанбаатарын одоо төвлөрлийг нэмэгдүүлж байна. Гэтэл энэ барьж байгаа төсвүүд бол бараг бүгд шахуу ингээд сумдын сургуулиуд явсан байна. Тэгээд энэ дээр одоо энэ хүн амын одоо шилжилт хөдөлгөөн, за тооцооллоо хэр зөв хийсэн байдаг юм бол гэж. Хоёр дахь асуулт. 
Гурав дахь нь яг энэ их сайн, одоо шинэчлэл юм санагдаж байна. Багшийн цалин хөлсөн шударга тогтолцоо бий болгож, суралцагчдын чанарт ахиц гаргасан тохиолдолд урамшуулал, нэмэгдлийг бүрэн авдаг болно гэж. За яг энэ тал дээр бас тодорхой бас яг яаж нэмэх юм бэ? Багш нарын хувьд бол энийг бол маш их хүсэн хүлээж байгаа. Энэ дээр одоо сайд бас тодруулж өгнө үү. 
Соёлын сайдаас нэг асуулт байна. За энэ Соёлын сайдын багцад мөн адилхан, одоо маш олон, одоо сумдад энэ соёлын төвийн барилга байгууламжийг барина гэж. За энэ маань яг соён гэгээрүүлэх, иргэдэд одоо үнэхээр соёлыг түгээн дэлгэрүүлэх Монгол үндэсний соёл онцлог тэгээд иргэдийн одоо хэрэгцээг хангахад хүчтэй нөлөөлөх үү? Үнэхээр одоо иргэдээ соён гэгээрүүлэх төв болж чадах уу? Ер нь бол Монгол улсын хөгжүүлэх хорин нэгээс хорин таван оны таван ч таван жилийн чиглэлд болбол энэ соёлын салбарын хүний нөөц…/минут дуусав/

Г.Занданшатар: Цэрэнжамцын Мөнхцэцэг нэг минут.
Ц.Мөнхцэцэг: Энэ соёлын салбарын бас нэг томоохон ажил бол энэ соёлын салбарын хүний нөөцийн асуудлууд байгаа. Тэгэхээр энэ бол одоо соёлын барилгууд маань тэр хүний нөөцийн бодлоготой хэр уялдах вэ? За ер нь бол иргэдийг соён гэгээрүүлэх чиглэлээрх энэ бодлогууд маань энэ соёлын төвүүдээ дагаад одоо үнэхээр одоо амжилттай хөгжиж явах уу гэсэн асуулт байна. За баярлалаа.
Г.Занданшатар: Эхлээд Боловсролын сайд Лхагвын Цэдэвсүрэн нэгдүгээр индэр дээр. Дараа нь Сампилдондовын Чулуун сайд 91 дээр.

Л.Цэдэвсүрэн: Мөнхцэцэг гишүүний асуултад хариулъя. Хоёр мянга хорин нэгэн оны салбарын сайдын багцын төсөв дээр багш нарын мэргэжил дээшлүүлэх болон давтан сургалттай холбоотой асуудал, хөтөлбөр, арга хэмжээний зардал гэсэн тусгай зардал байдаг. Энэ дээр бол одоогоор бол хоёр аравны нэг тэрбум төгрөг яг яг мэргэжил дээшлүүлэх дээр нь тусчихсан явж байгаа. Дээрээс нь бид нар цахим шилжилт гээд цахим шилжилтийнхээ нэг хэсэг маань бол багш нарыг нөгөө ажлын байранд нь тасралтгүй цахимаар одоо мэргэжлийн дээшлүүлэх асуудал маань бас ороо явж байгаа. Тэгээд түрүүний хэлсэн дөрөв аравны нэг тэрбумын дотор бас багш нарын цахим сургалтын асуудлууд маань явж байгаа. 
Дээрээс нь стандарт сургалтын төлөвлөгөөний хэрэгжилт гээд бас сайдын багцад хөтөлбөр арга хэмжээнийх нь зардалд нь хоёр аравны таван тэрбум төгрөг урьдчилсан байдлаар төсөвлөөд явж байна. Энэний тодорхой хэсэг нь бас багш нарыг одоо мэргэжлийн дээшлүүлэх сургалтын хөтөлбөр, агуулгын шинэчлэлт бол энэ хөрөнгүүд бол зарцуулагддаг байгаа. Багшийн мэргэжил дээшлүүлэх институтийн чиг үүрэг болон одоо бүтэц зохион байгуулалтад бол бид нар өөрчлөлт хийхээр төлөвлөж байгаа. Багшийн хөгжлийн одоо чиглэлээр үйл ажиллагаа явуулдаг энэ одоо Засгийн газрын үйл ажиллагааны хөтөлбөрт тусчхаад байгаа чиглэлүүдийг яг одоо бодит байдлаар нь хэрэгжүүлдэг ийм байдлаар энэ байгууллагын үйл ажиллагааг чадавхжуулах, бүтэц зохион байгуулалт, чиг үүргийг нь өөрчлөхөөр ингээд төлөвлөөд явж байгаа. 

Цэцэрлэг ерөнхий боловсролын сургуулийн төлөвлөлтийг асуусан барилгатай холбоотой. Бид нар Засгийн газрын үйл ажиллагааны хөтөлбөртөө газар зүйн мэдээллийн системд суурилсан төлөвлөлтийг хийнэ гээд энэ ажлаа бол энэ оноос эхлүүлчихсэн байгаа. Хоёр мянга, хорин нэгэн оны салбарын сайдын одоо багцад байгаа хөрөнгө оруулалтыг хоёр зуун долоо нь бол шилжих барилгууд байгаа. Цэцэрлэг, ерөнхий боловсролын сургууль, дотуур байрны шилжих барилгууд нь өмнөх он болон арван ес, хорин онд хийгдэж байсан ажлууд тавин долоон шинэ барилга баригдахаар ингээд төсвийн төсөлд одоогоор тусчихсан байгаа. 
Энэ тавин долоог бид нар газар зүйн мэдээллийн систем гэж өмнө нь ярьсан. Тэгээд яг тухайн сум орон нутагт яг ийм хүчин чадалтай сургууль, цэцэрлэгийн хэрэгцээ байна уу гэдгийг нь судлаад, тэгээд Улсын Их Хурлын гишүүдийнхээ гаргасан саналд тулгуурлаад энийг бол төлөвлөөд тавьсан байгаа. 

Багш нарын цалин хөлсийг хэрхэн нэмэгдүүлэх вэ гээд түрүүний хэлсэн чадварлаг багш хөтөлбөрийн төслийг боловсруулаад энийгээ одоо дараагийн долоо хоногоос эхлээд хэлэлцүүлэгт оруулах гэж байна. Чадварлаг багш хөтөлбөрийн маань ерөөсөө гол концепц нь энэ цалин хөлс, нийгмийн баталгаа хийснийхээ хэрээр ажлаа хөдөлмөрөө үнэлүүлдэг, сургалтын чанартай уялдуулж, хөдөлмөрийн хөлснийх нь тогтолцоог өөр хэлбэрээр хэлбэр рүү шилжүүлэх энэ асуудал тусгагдаад явж байгаа. Энийгээ бол бид нар хөтөлбөрөө энэ ондоо багтаагаад Засгийн газрын одоо шийдвэрээр батлуулахаар ингээд ажиллаж байгаа.
Г.Занданшатар: Соёлын сайд Сампилдондовын Чулуун 91.

С.Чулуун: Баярлалаа, Мөнхцэцэг гишүүний асуултад хариулъя. Тэгэхлээр энэ сумдын соёлын төв, түүнтэй холбоотой их засвар гэсэн ийм хөрөнгө оруулалтын төсөв дээр тавигдсан байгаа. Энэ жил бол юу, манай салбарт бол энэ хөрөнгө оруулалт, бүтээн байгуулалтын хувьд сумын соёлын төв дөчин тав, их засварын найм, шилжих шилжиж ирэх онд төсөвлөгдсөн гурав, шинээр тав гэсэн ийм одоо бүтээн байгуулалтууд явагдана. Тэгэхлээр энэ соёлын төвийн соёлын төв, аймаг, нийслэл юу дүүрэг зэрэгт одоо төсөвлөгдсөн нийт 459 тэрбум төгрөгөөс далан тэрбум буюу арван тав орчим хувь нь одоо ирэх жилийн төсөвт тусгагдсан байгаа. Түүнээс гадна энэ дөрвөн зуун тавин есөн тэрбумын нэлээд нь бол соёл урлагийн салбарын томоохон хөрөнгө оруулалт Чингис хаан музей, Үндэсний урлагийн их театр, Байгалийн түүхийн музей зэрэг ажил зардлууд багтсан байгаа. 
Ер нь бол энэ орон нутгийн соёлын төвийн үйл ажиллагаа, энэ барилгын бүтээн байгуулалтууд бол тухайн орон нутагт соёл гэгээрэл урлаг, уран сайхны соёлын өвийн хадгалалт, хамгаалалт, номын сан, орон нутгийг судлах музей гэсэн ийм цогц байдлаар үйл ажиллагаа явуулах талаар манай яам нэлээд анхаарч байгаа. Тийм ч учраас бас тодорхой бүс нутгуудад энэ барилга байгууламжид нь түшиглээд жишиг соёлын төвүүдийг бий болгох, мөн одоо аялал жуулчлалтай холбох, соёлын өвийн хадгалалт хамгаалалтыг нь сайжруулах ийм чиглэл дээр бол ажиллах учраас соёлын төвд хамгийн одоо энэ орон нутгийн чухал энэ нэгж дээр бол үүргээ гүйцэтгэж чадна гэж үзэж байгаа. 
Ер нь бол соёл гэгээрэл соёлын төв бол зөвхөн уулзалт, хурал цуглаан хийдэг биш цогц ийм үйл ажиллагааг явуулдаг байх ёстой гэж. Боловсон хүчний талаар бол тантай санал нэг байна. Бид нар судалгаа хийсэн. Одоо Монгол Улсад гурван зуун хорь орчим сумдын соёлын төвийн үйл ажиллагаа явуулж байгаагийн далан хувь нь мэргэжлийн биш байгаа юм. Бас дээрээс нь орон тооны хангалттай бус зөвхөн нэг, одоо соёлын төвд нэг л хүн байх жишээтэй ч юм уу. өгөө соёлын өвийг бүртгэдэг, хадгалдаг, хамгаалдаг, хяналт тавьдаг энэ хүмүүс нь байхгүй. Мэдээж одоо бусад номын санч нь бараг цэвэрлэгчээ хийж байдаг ч юм уу ийм олон боловсон хүчний асуудал байгаа. 
Энийг бол бид нар Соёл урлагийн их сургуультай ярилцаж соёлын төвүүдийн ажилтнуудын ийм төрийн бус байгууллагатай хамтарч Соёл урлагийн их сургууль дээр мэргэжил дээшлүүлэх түр сургалтууд, мэргэжил арга зүйгээр хангах ийм ажлуудыг бол эхлүүлээд байгаа. Энэ ажил цаашаа нэлээн өргөжих байх гэж бодож байна. Баярлалаа. 
Г.Занданшатар: Одоо эрхэм гишүүн Бөхчулууны Пүрэвдорж асуулт асууна.

Б.Пүрэвдорж: Тэгж байгаад манай Ерөнхий сайд жоохон байж байгаад л худлаа хэлээд байх юм. Дөнгөж сая та ингэж хэлсэн. //Арван долоон онд ажил авснаас хойш ямар нэгэн концесс Засгийн газар хийгээгүй ээ. Энийг одоо бас албан ёсоор хэлье. Хоёр мянг, арван долоон онд би ажил авснаас хойш ямар нэгэн концесс Засгийн газар хийгээгүй ээ. Энийг одоо бас албан ёсоор хэлье. /Видео бичлэг// Та битгий худлаа хэлээд бай. Таны Засгийн газар, үгүй ээ харин би зүгээр л хэлж байна шүү дээ. Хоёр мянга арван есөн оны гурван сарын хорин есний өдөр концессын гэрээ байгуулсан. 
Монгол Улсын Засгийн газар болон Тал нутгийн хөгжлийн зам компанийн хооронд байгуулсан Тавантолгой-Гашуунсухайт чиглэлийн хоёр зуун тавин километр хүнд даацын хатуу хучилттай авто замын төслийг хэрэгжүүлэх, зураг төсөл боловсруулах, барих, ашиглах, шилжүүлэх концессын гэрээ байгуулсан байна. Та Цагаандэл дээрээс нь юунд барьсан, юунд Хангимандал руу барьж байгаа юм. За тэгээд энийг бол хоёр мянга хорин хорин нэгээс хорин таван оны, арван есөн оны гурван сарын хорин есөнд. Монгол Улсын Улсыг хорин нэгээс хорин таван онд хөгжүүлэх таван жилийн үндсэн чиглэлийг батлах тухай энэ тогтоолын төсөл орж ирсэн. Засгийн газраас. Энэ дээр тодорхой байж байгаа. 
Өөрөөр хэлбэл энэ гурван замын нийтдээ есөн зуун тавин таван километр замыг гурав аравны гурван их наяд төгрөг. Өөрөөр хэлбэл Чингис бондтой тэнцэх хэмжээний их хөрөнгөөр барьж байгаа. Тэгээд нэг километр замыг нь 4 тэрбум 686 сая төгрөгөөр давж байгаа юм. Ямар өндөр үнэтэй юм бэ? Дөрөв дахин үнэтэй, тав дахин үнэтэй зам байна шүү дээ. Тэгээд энэ нэг жишээ нь манай Ховд аймгийн Дуут сумын гучин найман мянган хониор ярих юм бол найман зуун метр замыг л барих мөнгөөр одоо жишээ нь дөрвөн тэрбум зургаан зуу гэдэг чинь Дуут сумын бүх хониор найман зуухан метр зам барина. Бүх гулуузыг нь тэр хонийг бүгдийг нь нядлаад, гулуузыг нь хоёр дахин нугалж бүх замыг хучих, дээрээс нь арьсыг нь дөрөв дахин нугалаад, дөрөв дахин давхарлаад хожих хэмжээний мөнгөөр нэг километр зам барьж байна шүү дээ. 
Засгийн газрын тэргүүнээ. Ямаа, хорин долоон мянган ямаатай. Таван зуун арван нэгхэн метр зам тавих нь байна шүү дээ. Ийм өндөр үнэтэй зам тавь тавих концессын гэрээ байгуулчхаад, тэгээд янз янзын юм яриад худлаа яриад ингээд суух юм. Тэгээд энд энэ үндсэн чиглэл дээр хоёр мянга арван есөн оны эцэст гүйцэтгэл гурван зуун, одоо нэг зам дээр нь гурван зуун жаран нэгэн тэрбум, есөн зуун дөчин гурвыг нэг гаргаад дөчин тэрбумыг нэг гаргачихсан байна шүү дээ. Би энэ замын энэ концессын гэрээ надад ирснээс хойш би Өмнөговь аймаг руу явж очсон. Тэнд энэ хүнд даацын зам ерөөсөө баригдаагүй. Нэг километр ч зам тавигдаагүй. Нэг жоохон шороо овоолчхоод. Ингээд ийм их мөнгө дөрвөн зуун тэрбум төгрөг гараад явчихсан байна шүү дээ. 
Энэ би баталгаатай баримт ирж байгаа юм. Би ерөөсөө энэ жоохон байж байгаад микрофон хаачихдаг учраас бүр тодорхой ярихгүй бол болохгүй юм. Тэгээд нэг жоохон байж байгаад л нэг шударга юм ярьдаг, худлаа ярьдаг, концесс байгуулахгүй манай Засгийн газар концесс байгуулсан Засгийн газрыг огцруулж байна гээд огцруулсан. Хаана байна, одоо энэ удахгүй энэ энэ барих, ашиглах, шилжүүлэх гэж концесс. Тэгэхдээ энэ ийм өндөр өртгөөр тавьсан зам тун удахгүй дампуурна. Дампуурахаар яах вэ? Барьсан замаа хорин сая тонн нүүрсээр гэрээ байгуулаад зарах тухай ярьж байгаа. Тун удахгүй тэр чинь ил болно.
Г.Занданшатар: Хүрэлбаатар сайд асуултад хариулна.

Ч.Хүрэлбаатар: Пүрэвдорж гишүүний асуултад бас би. Пүрэвдорж гишүүн нь та нэг андуураад байна. Концесс чинь гээд дотроо хэд хэдэн янз байгаад байгаа юм. Нэгдүгээрт нь концесс гэдэг нь хараа барьчхаад, дараа нь улсын төсвөөс мөнгийг нь буцааж авдаг ийм концессууд байгаа. Энийг бол энэ арван хоёроос, одоо арван долоон оны хооронд бол хавтгай байгуулсан. Ингэхээр яадаг гээч барьчхаад шууд улсад эргүүлээд зарчхаж байна гэсэн үг байхгүй юу. Тэгээд аудитын дүгнэлтүүдээс үзэхэд тэр нь дандаа баригдаж байгаа төсвөөсөө гучаас дөчин хувьтай. Тэгээд Хүрэлсүхийн Засгийн газар бол ийм төрлийн зүйл хийхгүй ээ гэж байгаа юм. 

Харин тэр Концессын тухай хууль дээр байгаа бусад нэр төрлийн зүйл нь явдгаараа яваг гэж байгаа юм. За бариад ашиглах концесс гэдэг юу гэсэн үг вэ гэхээр хүн өөрөө тэрийг барих эрхээ авч байгаа. Хувийн хэвшлийнхэн өөрсдөө хийнэ гэсэн үг. Тэрийгээ өөрсдөө аваад өөрсдөө тэр концессыг аваад тэрийгээ ажиллуулаад мөнгөө орлогоо өөрөө олох төрөл байхгүй юу. Жишээлбэл та нэг кино театрыг бариад тэрнээсээ орлогоо олоод явах нь танд бол нээлттэй. Энэ бол зах зээлийн систем дээр байдаг зүйлүүд. Хүн өөрөө бариад ашиглана гэдэг үг нь ашиглана гэдэг нь өөрөө эзэмшээд ашиглахаа хэлээд байгаа байхгүй юу. 
Тэгэхээр тэрүүгээр тэр хүн өөрөө бариад ашиглаад явах зүйлийг бол нээлттэй байх учиртай. Энэ бол Засгийн газраас олгодог олон зөвшөөрлүүд байдаг. Энэ бол бас л нэг хэлбэрийн зөвшөөрлийг нь өгч байгаатай адилхан ийм зүйл юм байгаа юм шүү. Тэгэхээр Пүрэвдорж гишүүнээ энийг бид нар улс төржиж болно. Гэхдээ эргээд улсын төсөв дээр ирээд дарамттай зүйлүүдийг бид нар хийхгүй байх учиртай юм байгаа юм. Одоо жишээлбэл сургуулиа ч гэсэн бид нар концесс байсан. Замуудаа ч гэсэн олон замуудыг концесс байна лээ шүү дээ. Энэ бүгдийг нь эргүүлээд улсын төсвөөс мөнгийг нь авдаг. 
Саяын таны хэлдэг зүйл бол улсаас эргээд нэг төгрөг ч авахгүй. Харин тодорхой хугацааны дараа улсад эргүүлээд өгөх мөнгө. За дараа нь концесс дээр тавигдсан байгаа тэр төлбөрүүд бол хоёр мянга арван дөрвөн онд одоо концесс нь байгуулагдсан. Жишээлбэл тэр Тосонцэнгэлээс Сонгино чиглэлийн, Сонгиноос  Үзүүрийн булаг чиглэлийн ийм замууд байгаа. Одоо би энэ танд хэлээдэхье энэ концессын гэрээнд байгуулагдсан орнуудаараа, Тосонцэнгэлээс. Дөрвөн замын уулзварын энэ зам бол хоёр мянга арван зургаан оны дөрвөн сард гэрээ нь байгуулагдсан. Сонгино чиглэлийн концессын гэрээ. Энэ Завханых хоёр мянга арван долоон оны гурван сард. Энэ Хан-Уулд баригдаж байгаа төрөх эмнэлгийн барилга хоёр мянга арван долоон онд концесс нь байгуулагдсан. Чойр дэд станц гээд хоёр мянга арван долоон оны гурван сарын хорин есөнд баригдсан. 
Энэний төлбөрт бол мөнгө нь бол тэгж гарсан. Концессын төлбөр гэж хэлж байгаа. Энэ бол барих шилжүүлэх зүйлүүд. Хүрэлсүхийн Засгийн газар бол хоёр мянга арван долоон оны арван сард байгуулагдсан зүйл. Танд тараагдсан байгаа материалыг л үзчихмээр байна. Одоо өнөө маргааш нь та нааш хүрээд ир дээ. Энийг нь үзүүлээд л ярьчихъя. Өөрөөр хэлбэл ийм зүйл огтхон хийгээгүй ээ. Пүрэвдорж гишүүнээ.

Г.Занданшатар: Төсөвт дарамт учруулах концесс ерөөсөө хийгдээгүй байна гэж байна. Одоо эрхэм гишүүн Жигжидийн Батжаргал асуулт асууна. Суудал дээрээ алга байна. За Батжаргал гишүүн.

Ж.Батжаргал: Хорин нэгэн оны төсөвтэй танилцаад, дэмжиж байгаа. Гэхдээ бидэнд анхаармаар зүйлүүд байгаад байна. Төсвийн орлогоо нэмэгдүүлэх чиглэлээр анхаарал хандуулж ажиллах зайлшгүй шаардлага байгаа. Ингэхийн тулд хууль тогтоомж тогтвортой байна гэсэн. Тийм учраас бүртгэл хураалтынхаа ажлаар нэмэгдэх бололцоо, боломж байгаад байгаа юм. Дээр нь энэ төрийн өмчтэй аж ахуйнуудын байдалд нэг бүтэн үнэлгээ хийгээд, менежментийг нь сайжруулж, цаашид авч явах нь аль нь юм, хувьчлах нь аль нь юм гэдэг юмаа нэг ялгаад шуурхай тогтчихмоор байгаа юм. Энэний ер нь үр өгөөжийг хөрөнгийн үр өгөөжийг дээшлүүлэх тал дээр энэнээс өөр нэг их нарийн гаргалгаа байхгүй болов уу гэж ингэж хараад байна. 
За төвлөрлийг сааруулна гээд бид олон жил ярьж байгаа. Гэхдээ төвлөрлийг сааруулахад хөдөө орон нутгийн хөгжлийг хангах тухай л асуудал байгаад байгаа. Тийм учраас энэ сумын төвийн төвүүдийн хөгжлийг хангах асуудал руу, ер нь ирэх жилээс эхлээд ахиухан мөнгө тавьж асуудлаа шийдэхгүй бол хүн ам төвлөрчихсөн газраа, тулгамдсан асуудлаа шийдэж байгаа нэртэй хөрөнгө тавиад байхаар зэрэг улам төвлөрлийг нэмээд байна. Тийм учраас энэ Засгийн газрын үйл ажиллагааны хөтөлбөр дотор байгаа сумын төвүүдийн инженерийн шугам сүлжээний хангалт, нутгийн зам хөтөлбөр, орон нутгийн жижиг дунд үйлдвэрийг хөгжүүлэх чиглэлээр тавигдах хөрөнгүүдийг нэмэгдүүлэх шаардлагатай байна. Ингэж байж энэ төвлөрөл жоохон саарах болов уу гэсэн ийм бодол байна гэж. 
За одоо би тодорхой сайд нараас асуумаар зүйл байна. Соёлын сайдаас асууя. Соёлын яамыг бид нар соён гэгээрүүлэх чиглэлийн ажлыг онцгойлон хийнэ гэж байгууллаа гэж ойлгосон. Тэгэхээр ирэх онд энэ соён гэгээрүүлэх чиглэлийн ажлын төсөв гэж ямар юм байна вэ? Хөдөө орон нутгаар явахаар энэ хөдөлмөрийн чиглэлийн асуудлыг ер нь энэ улсуудын толгой руу оруулж, энэ хөтөл хөдөлмөр шүтэж амьдрах тэр чиглэлийг бий болгохгүй бол ажил хийдэг хүн олдохгүй нь гэдэг юм яриад байна. Тийм учраас энэ соён гэгээрүүлэх ажлынхаа хүрээнд энэ хөдөлмөрийн сайн сайхныг, хөдөлмөрийг шүтэж амьдрах тэр чиглэлийн соён гэгээрүүлэлтийн ажил руу анхаараач бололцоо байна уу гэсэн нэг ийм асуулт байна. 
Дараагийн нэг зүйл энэ шинжлэх ухааны байгууллагуудын зардал дээр ер нь ямар хэмжээний юм тавигдсан юм бэ? Боловсрол шинжлэх ухааны сайд аа. Захиалагч судалгааны ажлыг нэмэгдүүлмээр байна. Тэрний сайн үр дүнгүүдийг үйлдвэрлэлд нэвтрүүлмээр байна. Улсын хэмжээнд аймгийн хэмжээнд сумын хэмжээнд ийм одоо моод болно гэдэг юм уу, ийм загвар нь байна гээд бэлэн аваад хэрэглэж болохоор тийм одоо сайн төсөл загварууд байна уу? 
Тухайлбал Монголчууд бид төмсийг яаж л нэмэгдүүлж, тарьж, хурааж авах бололцоо байна. Тэгвэл энэ жилийн хурааж авах нь 237 мянга гээд байгаа. Хэрэглээ нь 188 мянган тонн гээд байгаа. Улсын. Давчхаад байгаа тэр нэг далаад мянган тонн төмсөө хааш нь яаж гаргах юм, яаж боловсруулах юм гэдэг асуудал бидний өмнө тавигдчихаад байгаа юм. Тэгэхээр энэ төмс боловсруулдаг сайн технологи, чиглэлийн үйлдвэрүүдийг бид яаралтай хийхгүй бол энэ ажил чинь явахгүй нь. Жишээ нь гэхэд.

Дараагийн нэг асуудал энэ Боловсрол соёл шинжлэх ухааны сайд, Соёлын сайд, Эрүүл мэндийн сайд эд нар анхааралдаа авмаар байна. Тэр арван аймагт дулааны станц барина. Тэр аймгийн төвүүд дээр байгаа сургууль, эмнэлгүүдийн чинь доторх шугам сүлжээ нь энэ хөрөнгө оруулалтын үр дүнгээр бий болсон дулаанаа хүлээж авах боломжгүй байгаа шүү. Хорин нэгэн он хорин хоёр оныхоо төсөвт тэр олон сургууль, цэцэрлэг эмнэлгүүдийнхээ дотоод шугамын шинэчлэлийн ажлыг хоёр жил ээлж дараатай хийхгүй бол болохгүй нь ээ. Энүүн дээр одоо хөрөнгө мөнгөө засварынхаа хөрөнгийг чиглүүлж өгөөч гэж гуйж байна.
Г.Занданшатар: Жигжидийн Батжаргал гишүүн нэмэлт 1 минут.

Ж.Батжаргал: Төв аймаг бол эрчим хүчний дутагдалд орох гээд байгаа. Зуун арвын шугам, зуун арав, гучин тавын дэд станцгүй ганц аймаг юм билээ. Тийм учраас энэ ажлыг ирэх жил шуурхай эхлүүлэхгүй бол болохгүй нь. Одоо Эрчим хүчний сайд аа, энэ дээр тодорхой хөрөнгө мөнгө тавьж энэ ажлыг эхлүүлж өгөөч. Хажууд нь хоёр шинэ хот байгуулагдана гээд байгаа. Энэ хоёр шинэ хотоо одоогийн байж байгаа зуун модоо дагасан хөгжлүүд нэмэгдэх гээд байдаг эрчим хүчний эх үүсвэрийн хэрэгцээ эрс нэмэгдэх нь. Тэрийгээ бид даахгүй нь, техникийн нөхцөлөө өгч чадахгүй нь. Энэнээс болоод нөгөө яригдаад байгаа хөгжлийн чинь асуудлуудыг чөдөрлөх нь. 
Тэгэхээр энэ шугамын ажлыг шуурхай шийдэх талаас нь анхаарч өгөөч гэдэг ийм зүйл байна. За ийм асуултуудыг асууя. 

Г.Занданшатар: Эхлээд Хүрэлбаатар сайд дараа нь соёлын сайд Сампилдондовын Чулуун тэгээд Эрчим хүчний сайд Нансалын Тавинбэх.

Ч.Хүрэлбаатар: Батжаргал гишүүний эхний хэсэг нь бол санал байсан л даа. Зуун хувь санал нэг байна. Ер нь энэ хөрөнгө оруулалтыг бол бид нар энэ улс орон даяараа жигд л явуулах учиртай. Тэгэхгүй бол энэ Улаанбаатар хот руу чиглэсэн нүүдэл нэмэгддэг. Үүнийгээ дагасан амьжиргааны өртөг нэмэгддэг, улс орон эзгүйдэх ийм эрсдэлүүд бол байдаг. Тийм учраас энэ хөрөнгө оруулалтын ажлыг бол улс орон даяар нийтлэг жигд явуулах нь бол зүйтэй гэж хэлж байгаа. Энэ саналтай бол санал нэг байна. Тэр эрчим хүчтэй холбоотой асуудлыг сайд хариулах байх.
Г.Занданшатар: Соёлын сайд Чулуун, дараа нь Ерөнхий сайд.

С.Чулуун: Батжаргал гишүүний асуултад хариулъя. Тэгэхлээр Соёлын яам үндсэн нэг, Соёлын яамны гол үндсэн нэг чиглэл бол соён гэгээрэл. Монголчуудыг соён гэгээрүүлэх, энэ чиглэл дээр голлож анхаарч ажиллахаар төлөвлөж ажлаа эхлээд байгаа. Соён гэгээрэл, урлаг, уран бүтээл, соёлын өвийн чиглэлээр үндсэн гурван газрыг бол байгуулсан. Соён гэгээрлийн асуудлыг бид нар маш нарийн төлөвлөж, орчин үеийн нөхцөл байдалд зохицуулж нийтийн болон хэсэгчилсэн чиглэлээр үйл ажиллагаа явуулах тал дээр онцгойлон анхаарч ажиллана. 
Соёлын яамны энэ жилийн хөтөлбөр юу, үйл ажиллагааны чиглэл дээр бол хэд хэдэн одоо томоохон хөтөлбөрүүд өмнө нь тодорхой зардал төсөвгүй явагдаж байсан. Харин энэ жил сонгодог урлаг соёлын биет бус өвийг сурталчлан түгээн дэлгэрүүлэх, соёлын баримтад төвийг хамгаалах чулуун соёлын өв гээд энэ хөтөлбөрийн хүрээнд орон нутагт чиглэсэн хүмүүсийг соён гэгээрүүлэх, ард иргэдийг соён гэгээрүүлэх, энэ чиглэл дээр бол голлож анхаарна. Ер нь соён гэгээрүүлэхийн ажлыг явуулж байж хүмүүсийн энэ хөдөлмөрийн амт шимт, бие биеийгээ хүндлэх, ёс зүйтэй байх энэ бүх чиглэл дээр бол голлож анхаарч нийгмийг өөрчлөхөд бол зорилготой зорилтот хөтөлбөрүүдийг бол явуулан ажиллана. 
Ялангуяа урлаг уран бүтээлээр дамжуулах, кино урлагаар дамжуулах соёл, олон нийтийн үйл ажиллагааг идэвхтэй явуулахад сум орон нутаг байгууллагуудын идэвх оролцоог бас дээшлүүлэх ийм үйл ажиллагааг явуулж эхэлж байгаа. Цаашид ч одоо улам өргөн хүрээнд явуулахаар зорьж байгаа. Мэдээж төсвийн нөхцөл байдал ковидын энэ нөхцөл байдлын хүрээнд бол тусгайлсан одоо томоохон зардлууд байхгүй ч гэсэн бид нар соёл урлагийг хөгжүүлэх сангийн үйл ажиллагаа дээр бол тодорхой зардлыг бас энэ жил тавьж өгсөн төсөв дээр. Тэгээд ирэх жил бол нэлээд арай өргөн хүрээнд явагдах болов уу гэж бодож байна. Баярлалаа.

Г.Занданшатар: 93. Тавинбэх сайд. Нансалын Тавинбэх сайд.

Н.Тавинбэх: Батжаргал гишүүний асуултад хариулъя. Одоо байгаа хүчдэлийн түвшинд хэрэглээг нэмэх боломжгүй. Монгол улсын хэмжээнд хоёр аймгийн төв бий. Тэр нь нэг нь төв аймаг гучин таван киловаттын хүчдэлээр тэжээгдэж байгаа. Хорин нэгэн оны төсөвт бид нар төв аймгийн цахилгаан хангамжийн хүчин чадал, хүчдэлийн түвшнийг нэмэгдүүлэхээр зураг, төсвийн ажлыг суулгачихсан байгаа. Тэгээд зураг төсөв гарахаар төсөвт суулгаад барилга угсалтын ажлаа эхлүүлнэ.
Г.Занданшатар: Эрхэм гишүүн Жигжидсүрэнгийн Чинбүрэн.

Ж.Чинбүрэн: Гишүүддээ энэ өдрийн мэнд хүргэе. За нэгдүгээрт Хүрэлсүх сайдаар ахлуулсан Засгийн газар энэ хорин нэгэн оныг эрүүл мэндийн реформ, эрүүл мэнд, ард иргэдийнхээ эрүүл мэндийн асуудлыг цогцоор нь шийдсэн хүн болохоор төсвийнхөө одоо гол зорилго болгож байгаад би бас их талархаж, энэ мэргэжил нэгтнүүд эмчлүүлэх ард иргэдийнхээ өмнөөс бас баярлалаа гэж хэлмээр байна. За энэ эрүүл мэндийн реформ хийхэд түрүүн бас Мөнх-Оргил гишүүн маш тодорхой зүйлүүдийг асууж саналуудыг хэлсэн. Би давхцуулахгүй зорилгоор Мөнхсайхан сайдаас бас хэд хэдэн зүйлийг асууя. 
За хорин нэгэн онд эмнэлгүүд хагас бие даасан бүтцээр ажиллах төрөлжсөн нарийн мэргэжлийн эмнэлэг, дүүрэг, аймгийн эмнэлгүүдийг нэрлэнэ үү, хэдэн эмнэлэг ингэж орох гэж байна вэ? За хорин нэгэн оны төсөвтөө эдгээр эмнэлгүүдийн өрсөлдөх боломжийг яаж дэмжихээр төсөвлөсөн бэ? Энэ талаараа мэдээлэл өгөөч. Ер нь бол энэ хуулийн реформоор бол одоо гол хийж байгаа зүйл бол төрийн болон хувийн хэвшлийн эмнэлгүүд адилхан өрсөлдөх боломжтой болгож байгаа учраас бид аль болохоор одоо төрийн эмнэлгүүдээ илүү одоо өрсөлдөх чадварыг нь сайжруулахад анхаарах хэрэгтэй юм. 

Дараагийн асуудал бол энэ хөдөлмөрийн чадвар алдалтыг тогтоох асуудал хууль хяналтын байгууллагаар шалгагдаж байгаа тухай хэвлэл мэдээллээр нэлээд гарч байгаа. За бүр одоо аймаг дүүргүүдээр явахад аймгийн нэгдсэн эмнэлэг, дүүргийн нэгдсэн эмнэлгүүд бүр сүлжээ үүсгэн группт оруулдаг. Тэр группээрээ дамжуулаад хүний зовлон, хүний ядуу зүдүүг ашиглан улс төрийн ашиг хонжоо хайдаг ийм тогтолцоо бий болчихсон байна. Тийм учраас энийг яаралтай зогсоох зорилгоор хорин нэгэн онд Ариунзаяа сайд Мөнхсайхан сайд нар хамтраад бүх аймгуудаар энэ шалгалт, мониторинг хийлгэх хэрэгтэй байна. Үнэхээр хараагүй хүнийг хараагүй болгочихсон, сонсголгүй хүнийг сонсголгүй болгочихсон, тахир дутуу гэсэн зүв зүгээр хөдөлмөрийн чадвар алдаагүй хүнийг алдуулаад сангаас мөнгө өгөөд байдаг. Жинхэнэ нөгөө авах шаардлагатай хөдөлмөрийн чадвар алдсан өвчнөөс болоод ядуурч байгаа улсууддаа тус дэм болохлоор асар их хүндрэлтэй болчихдог. 
Заавал нөгөө тэр комисст ажил ажилладаг эмч тэр ажилтнуудаар дамжуулан ямар нэг хээл хахууль өгч байж ордог болсон энэ тогтолцоог яаралтай хорин нэгэн онд дуусгах зогсоох шаардлагатай байна. Дараагийн сэдэв бол Цэдэвсүрэн сайд, Мөнхсайхан сайд хоёрт бас хаяглаж байна. Энэ анагаахын эмч болгон төгсгөдөг сургуулиудын тоо хэрээс хэтэрлээ. Энэтэй холбоотой хөдөлмөрийн зах зээл дээрээ нийцээгүй эмч нарыг их төгсгөж байна. Энэ тал дээр Цэдэвсүрэн сайд Мөнхсайхан сайд нар нийлж одоо энэ бодлогын хорин нэгэн онд ямар ажил хийх вэ? Энэ талаар хэлж өгөөч. Жишээлэх юм бол одоо резидентийн сургалт буюу нарийн мэргэжлийн эмч сургах сургалтын асуудал яригдаж байна.
Өнгөрсөн хоёр жил дадлагажигч эмч хийж байгаад орон нутагт ажиллаж байгаад резидентийн шалгалт өгөх болдог. Энэ жилээс нөгөө батлагдсан хуулиараа дөнгөж төгссөн хүүхдүүд бас хамт резидентийн шал бөх болдог. Ингээд баахан давхацсан тоон дээр олон реседентийн эмч болъё гэсэн хүүхдүүдэд шалгалт өгөөд байдаг. Тэгээд давхцал ихтэй байдаг. Хорин нэгэн онд бид нарын нэг тавьсан том зорилго бол резиндентийн сургалтыг цалинтай болгоно гэсэн. Тэгэхлээр Мөнхсайхан сайдаас яг хэдэн резиндент эмч нарыг сургахаар цалин төсөвт орсон юм бэ? Энэ давхацсан тоонуудаар нь тус тусад нь ялгаад резидентийн сургалтыг дахин одоо нэмж авах боломж бий юу? Энэ дээр одоо анхаарч ажиллаасай гэж хүсэж байна. 

Төгсгөлийн зүйл нь энэ хүүхдийн Засгийн газраас хүүхдийн зуун мянган төгрөгийн одоо олонх энэ бол маш зөв шийд боловч энэ мөнгийг архинд зарцуулдаггүй байх талаар архи авч уудаггүй байх талаар Ариунзаяа сайд бас түрүүн хэллээ. Бодлого боловсруулж байж байна. Энийгээ улам одоо зөв болгож энэ гэр бүлийн хүчирхийллийн эсрэг…/минут дуусав/

Г.Занданшатар: Чинбүрэн гишүүнд нэг минут.

С.Чинбүрэн: Тэгэхээр энэ зуун мянган төгрөгийг архи авдаггүй болгох боломж бол байгаа гэж би бодож байна. Тийм ээ, эцэг эх нь ах архи авдаггүй байх боломж байгаа гэж бодож байна. Үгүй ээ тэр битгий хэл сая орон нутгийн сонгуулиар архи тарааж байна шүү дээ бүр. Бид бол архины эсрэг тэмцэх гээд гэр бүлийн хүчирхийллийн эсрэг тэмцэх гээд эмэгтэй гишүүд маань нэгдээд, эрэгтэй гишүүд маань одоо энд бас дэмжлэг үзүүлэх гээд ингээд байж байхад нөгөө сонгуульд өрсөлдөж байгаа талууд нь архи тараагаад ямар айхтар энэ ёс зүйгүй зүйл бэ. Энэ архи одоо нийгмийг үнэхээр одоо гэр бүлийг сүйрүүлж байна, хүчирхийллийг өдөөж байна, архинаас болж бүх л асуудал үүсэж байна. 
Тэгтэл одоо энэ ёс зүйгүй одоо бид, энэ гишүүд дотор сууж байгаа далан зургаан гишүүд дотроос энэ байж байна шүү дээ. Арай л дэндүү одоо ёс зүйгүй байна. Энэ дээр бол одоо бид хатуу арга хэмжээ авч, ялангуяа хүүхдийн мөнгийг…/минут дуусав/

Г.Занданшатар: Тогтмолын Мөнхсайхан сайд нэг индрийн нэг.

Т.Мөнхсайхан: Гишүүний асуултад хариулъя. Тэгэхээр хагас бие даасан байдалд энэ хорин онд гурван эмнэлэг орсон байгаа. Улсын нэгдүгээр төв Гуравдугаар эмнэлэг, Арьсны өвчин судлалын үндэсний төв, хорин нэгэн онд бид бүхэн арван эмнэлгийг хагас бие даасан байдалд шилжүүлэхээр төлөвлөн ажиллаж байгаа. Ингэхдээ бас аймгийн нэгдсэн эмнэлэг, бүсийн оношилгоо эмчилгээний төв, аймгийн нэгдсэн эмнэлэг нь Увс аймгийн нэгдсэн эмнэлэг, Өвөрхангай аймгийн бүсийн оношилгоо үйлчилгээний төв, за дүүргийн нэгдсэн эмнэлгүүдээс Чингэлтэй дүүрэг, Сонгинохайрхан дүүрэг. Лавлагаа шатлалын эмнэлгүүдээс Улсын хоёрдугаар төв эмнэлэг, Хавдар судлалын үндэсний төв, Гэмтэл согог судлалын үндэсний төв гэх мэтчилэн эмнэлгүүдийг ер нь хагас бие даасан байдалд ирэх онд шилжүүлээд, үлдсэн эмнэлгүүдийг хорин хоёр онд хагас бие даасан байдал руу шилжүүлэхээр ерөнхийдөө төлөвлөөд бас бэлтгэл ажлуудыг хангаад ажиллаж байна. 
Тэгэхээр хорин нэгэн оноос гүйцэтгэл санхүүжилт маань гүйцэтгэлээрээ болж байгаа учраас энэ хагас бие даасан байдалд шилжиж байгаа эмнэлгүүдэд маань одоо яг төсөв дээр илүү тийм боломж олгож өгөх тийм шаардлага байхгүй. Яагаад гэвэл хэр сайн ажил нь хэр сайн гүйцэтгэх тэр хэмжээгээрээ санхүүжилтээ авах учраас. Бид нар энэ дээр гүйцэтгэлийн санхүүжилт бол ямар нэгэн байдлаар хязгаарлагдахгүй учраас энэ маань ингээд явчихна. Харин одоо энэ эмнэлгүүдэд шаардлагатай, эмчилгээнд шаардлагатай тоног төхөөрөмж, багаж хэрэгслийн хувьд бас тодорхой хэмжээний хангалтуудыг хийх ийм бодлоготой байгаа. 
Улсын хэмжээнд дараагийн асуулт. Улсын хэмжээнд ер нь арван гурван сургууль, улсын хувийн нийлсэн арван гурван сургууль, эмч бэлтгэх гэж байгаа юм. Тэгээд энэ бэлтгэсэн эмч нар маань бас дараа нь ажлын байр байран дээр гарч ирээд бас ажлын байрны асуудал нь бас нэлээн төвөгтэй байгаад байгаа. Тийм учраас одоо энэ олон тооны эмчийг бэлтгэгч тоонд биш чанарт анхааръя. Илүү чанартай тооны эмч нарыг бодлоготойгоор яг улсын хэмжээнд дутагдаад байгаа ийм чиглэлийнх нь дагуу энэ эмч нарыг бэлддэг болъё гэсэн ийм төлөвлөгөөг боловсруулаад одоо болов Боловсрол, шинжлэх ухааны сайдтайгаа бид бүхэн ярилцаж байгаа. Энэ дээр бол нэлээн өөрчлөлтүүдийг ирэх оны элсэлтээс авхуулаад хийнэ гэдэг ийм төлөвлөгөөтэйгөөр ажиллаж байна. 
Дараагийн асуудал, энэ асуулт резидент эмч нарыг ирэх оноос цалинтай болгож байгаа. Үүн дээр бид бүхэн одоо энэ резидент эмч нарыг авахдаа ба эрүүл мэндийн байгууллагуудынхаа хүчин чадалд нь тулгуурлаж энэ резидент эмч нарыгаа бэлдэж байгаа юм. Тэгэхээр одоо энэ оны элсэлтүүдийн аваад дууссан байгаа резиндентийн. Тэгэхээр энэ бол бид бүхний бэлдэж болох тийм даацын хэмжээнд тулсан ийм резиндентийнхээ тоогоор бид бүхэн авсан. Ингэхдээ бид зөвхөн яг орон нутагт, дүүрэгт дутагдаж байгаа өгсөн захиалгын дагуу илүү их чиглүүлж энэ боловсон хүчнээ бэлдсэн байгаа. 
Тэгэхээр бид нар цаашдаа бол энэ резидентийн сургалт дээр бол яг дутагдсан чиглэлийг хаана, аль хэсэгт дутагдаж байна гэдгээ ер нь илүү их чиглүүлсэн байдлаар энэ бодлогоо явуулж байгаа юм. Үүн дээр энэ жил бол одоо есөн зуу гаран резидент эмч нарыг аваад энэ эмч нар маань ирэх жил цалинтайгаар ажиллана гэсэн үг. Ингээд эмнэлэг дээр резидент эмч нар маань цалинтай ажиллана, хариуцлага хүлээнэ. Үүний дагуу одоо эмнэлгүүдийн боловсон хүчин тоо нэмэгдэхээр орон нутагт…/минут дуусав/

Г.Занданшатар: Нэмэх үү? Болчихсон уу?  Цэдэвсүрэн сайд. Эмч бэлтгэж байгаа асуудлаар хөдөлмөрийн зах зээлд чанартай эмч нар, Боловсролын сайдаас.

Л.Цэдэвсүрэн: Чинбүрэн гишүүний асуултад хариулъя. Сая Мөнхсайхан сайд бас хэлчихлээ. Хоёр яам нийлээд ноднин энэ үндэсний аюулгүй байдлын зөвлөлөөс энэ Монгол улсад анагаахын чиглэдэг мэргэжилтэн бэлтгэж байгаа сургуулиудын талаар авч хэлэлцээд зөвлөмж гаргаад манай яаманд ирүүлчихсэн байгаа. Бид нар энэний дагуу тодорхой арга хэмжээг бас ажлын хэсэг гаргаад ажилласан. Тэгээд шинэ Засгийн газар байгуулагдсаны дараа тодорхой хэмжээнд хөтөлбөрийн давхцал болон хөтөлбөрийн одоо магадлан итгэмжлэлийн асуудлыг чанарын асуудлыг харж байгаад энэ асуудлаа бол шийдье гээд түр хойшлуулчихсан байсныгаа Эрүүл мэндийн яамтайгаа хамтарсан ажлын хэсэг байгуулаад одоо энэ яг хувийн болон улсын хэмжээнд мэргэжилтэн бэлтгэж байгаа арван зургаан сургуулийн сургалтын чанар, ялангуяа төгсөж байгаа одоо хүмүүсийнх нь хөдөлмөр эрхлэлтийн байдал дээр нь дүгнэлт хийгээд тодорхой арга хэмжээ авахаар ажиллаж байгаа. 
Г.Занданшатар: Ариунзаяа сайд ерэн дөрөв. Хөдөлмөрийн чадвар алдалтын тэр групп тогтоох чинь бас их нарийн шалгууртай байсан. Одоо бол авлига, арын хаалганы сүлжээ үүссэн байна гэж.
А.Ариунзаяа: Чинбүрэн гишүүний асуултад хариулъя. Яг одоо Баян-Өлгий аймагтай холбоотойгоор илэрсэн зөрчлийг Авлигатай тэмцэх газар болоод одоо тодорхой төрийн байгууллагууд нь хяналт шалгалтын үйл ажиллагаа явуулж байгаа учраас яг бидний зүгээс тийм, үгүй гэх мэтчилэн одоо албан ёсны тайлбар өгөх нь одоохондоо болохгүй байна. Ер нь яг одоо манай энэ халамж эргээд одоо бас яг тэр групп тогтоох ажил дээр ил тод нээлттэй, цахим тэр хяналтын зарчмыг нэвтрүүлэхгүй бол үнэхээрийн яг авах ёстой хүмүүс нь авч байна уу, үгүй юу гэдэг дээр хяналт асуудал байгаа нь үнэн л дээ. 
Тэгээд тийм учраас бид нэн тэргүүнд одоо яг энэ хяналтын буюу мэдээллийн чанартай эхлээд нь анхаараад. Яг төрийн байгууллагууд хоорондоо мэдээллээ маш сайн солилцох тэр зарчмыг бол нэвтрүүлж. ИМонголио хөтөлбөр ч гэсэн одоо үүнд маш том ач холбогдолтой. Хамтраад шалгалтуудыг хийнэ. Эхний ээлжиндээ бид мэдээж…/минут дуусав/

Г.Занданшатар: Эрхэм гишүүн Борхүүгийн Дэлгэрсайхан асуулт асууна.

Б.Дэлгэрсайхан: За оруулж ирж байгаа төсөв дэмжиж байна. Тэгээд улсын төсөв том юм ярьж байхад жижиг юм ярилаа гэж битгий бодоорой. Энэ Дорноговьд нэг олон том бүтээн байгуулалт явагдаж байгаа. Тэгээд энэ том бүтээн байгуулалтад одоо эхнээсээ ирэх жилээс ингээд зарим үйлдвэрүүд нь ашиглалтад орох болж байна. Гэтэл эрчим хүчний асуудал толгойны өвчин болж байгаа. Эрчим хүчний сайдаас энэ цахилгаан хангамжийг яаж шийдэх юм бэ? Хорин нэгэн онд. Энэ нь одоо эхний үйлдвэрүүд ашиглалтад ороод ирэхлээр цаашаа хорин дөрвөн он гэхэд олон үйлдвэрүүд ороод ирнэ. Энэ цахилгааны хангамжийн асуудал дээр яаж анхаарч байгаа юм бэ?
Хоёрдугаарт энэ дулааны станц энэ Дорноговь аймагт өнөө төслийн аравт байхгүй байгаа. Тэгэхдээ энэ Дорноговьд цаашаа одоо ингээд энэ олон үйлдвэрүүдээ дагаад олон орон сууц, барилга байгууламжууд баригдаад ирэхлээр дулааны станц зайлшгүй хэрэгтэй болж байгаа юм. Ядаж энийг хорин нэгэн он биш юмаа гэхэд хорин хоёр онд шийдэх арга байна уу? За энэ Эрчим хүчний сайдаас асууж байгаа юм.

Барилга, хот байгуулалтын сайдаас дахиж асууж түрүүн би нэг асуусан. Засгийн газар ипотекийн зээлийг зургаан хувь болгож шийдвэр гаргасан. Тэгээд аймаг өөрөө бол орон сууцаа барьчихна. Гол нь орон сууцанд орж чадахгүй байгаа иргэд зорилтот бүлгүүдэд түрээсийн болон ипотекийн зээлийн хүртээмжийг хэр шийдэж өгөх юм бэ? Хөдөө орон нутагт төвлөрлөө сааруулъя гээд байгаа юм. Тэгээд би яагаад энийг яриад байгаа юм бэ гэхлээр Дорноговьд бол энэ том төслүүдтэй холбогдуулаад нөгөө манай намын мөрийн хөтөлбөрийн зуун тавин мянган ажлын байрны гуч гаруй мянга нь аймаг Дорноговь аймаг дээр байгаа юм шүү дээ. Тэгээд энэ олон ажилчдыг хүлээж авахад бидэнд одоо байр байшин гээд олон юм хэрэгтэй болчхоод байгаа юм. Тэгэхлээр энэ дээр нэг хариулт өгөөч. 
Хөдөө аж ахуйн сайдаас нэг юм асууя. За одоо энэ Хятадын талд нэг бэлгийн нэг гуч гаруй мянган хонь гарч гучаад мянган хонь одоо ингээд гарлаа. Өнөө маргаашгүй. Тэгээд үргэлжлүүлээд одоо энийг тэр хорио цээрийн дэглэмийг нь яагаад нэг араас нь нэг тав арван сая бог мал ингээд гарах боломж байна уу? Энэ өвөл бол хатуу өвөл болно гэж яриад байгаа. Тийм учраас энэ зудад үхүүлж байхаар эртхэн нэг малчдаа хэдэн бор юмтай болговол одоо ямар байгаа юм. Энэ тал дээр ер нь яам юу бодож төлөвлөж байгаа юм бэ? Энийг нэг хариулж өгөөч гэж. 

Дараагийн Боловсролын сайд дээр би нэг товчхон. Сая энэ Чинбүрэн эмчтэй бол би яг санал нэг байна. Аягүй зөв юм ярилаа. Та энэ олон дээд сургуулиа нэг эмхлэх одоо боломж байна уу? Одоо нэг энэ олон дээд сургууль бол одоо хэмжээ хэрээгээ алдлаа шүү дээ. Ажилчин ангигүй боллоо. Одоо ажилчин ингээд яах юм бэ бид. Тэгээд МСҮТ-дийг одоо яаж дэмжих юм бэ? Энэ асуудалд нэг хариулт өгөөч гэдэг. Тэгээд дээрээс нь бол Дорноговь аймагт бол энэ сая Эрүүл мэндийн сайд очоод энэ Замын-Үүдийн эмнэлгийг нь нээчхээд ирсэн. Дорноговьд энэ механик өсөлт ерөөсөө хэмжээгүй их болсон. Энэ бүтээн байгуулалтыг дагаад ч их болсон. Замын-Үүд ч гэсэн өөрөө хөл хөдөлгөөн ихтэй ийм одоо сум байгаа юм. 
Тэгэхлээр зэрэг энэ шинэ эмнэлэгтэй холбогдуулж энэ орон тооны асуудлыг нэг шийдэж өгөөч. Би очиход чинь одоо танд хэлсэн. Дахиад одоо мартчих вий гээд бас олны өмнө сануулж байгаа юм. Баярлалаа.
Г.Занданшатар: Тавинбэх сайд ерэн гурав. Дараа нь Мөнхбаатар сайд ерэн тав.

Н.Тавинбэх: Дэлгэрсайхан гишүүний асуултад хариулъя. Дорноговь аймгийн цахилгаан хангамжийг сайжруулах төслийн хүрээнд Говьсүмбэр Сайншанд хоёр зуун гучин таван километр урттай зуун арван киловаттын шугамын хүчдэлийн түвшнийг хоёр зуун хорь болгож хоёр хэлхээтэй болгож байгаа. За нэвтрүүлэх чадвар ойролцоогоор дөрөв дахин нэмэгдэнэ. Технологийн хувьд тасралт саатал цөөрөх учиртай. Гэхдээ Багануураас Говьсүмбэр хүртэлх шугам нэг хэлхээтэй байгаа. Энийг бид нар одоогоор бол санхүүжилт хийх цаг хугацаа тодорхой болоогүй байна. Бид нар хөөцөлдөж байна. Бөөрөлжүүлтийн станцыг өөрийн хөрөнгөөр барих хувийн хэвшлийнхэнд хувь хувийн хэвшлийнхэнтэй энэ Багануур Чойрын шугамын өргөтгөлийн ажлыг бид ярьж байна. Одоогоор эцэст тохироогүй байна. 
Зүгээр Говьсүмбэр Сайншандын түрүүний хэлдэг хоёр зуун хорин киловаттын хоёр зуун гучин дөрвөн километр урттай шугамын хувьд бол Европын сэргээн босголтын банкны санхүүжилтээр шийдэхээр тохирчихсон. Одоо байгаль орчны нарийвчилсан үнэлгээ хийгдэж байна. Байгаль орчны нарийвчилсан үнэлгээ бас хугацаатай учраас тэр хугацаа дуусахыг хүлээж байна. Хэрэв одоо тэр хугацаа дуусаад байгаль орчны нарийвчилсан үнэлгээ нааштай гарвал тендер зарлаж, гүйцэтгэгчийг сонгон шалгаруулах боломжтой болно. 

Дулааны станцын хувьд бид өмнө нь ярьж тохирсон гишүүн. Дулааны станц, одоо байгаа дулааны станцын хүчин чадлыг нэмэгдүүлье гэж байгаа. Өргөтгөх шинэчлэх дулааны станцын зураг төсвийг бол манай эдийн засгийн хүрээлэн дээр хийгдэж байна. Санхүүгийн эх үүсвэрийг бол орон нутгаас шийдье гэж Энхтүвшин гишүүнтэй тохирсон байгаа. Зураг төсөв дуусчихвал тэгээд санхүүжилтээ хөөцөлдөж эхэлнэ.
Г.Занданшатар: Мөнхбаатар сайд ерэн тав.

Б.Мөнхбаатар: Дэлгэрсайхан гишүүний асуултад хариулъя. Ер нь Дорноговь аймгийн сүүлийн үед бол хот төлөвлөлтийн хувьд их төвлөрч байгаа. Аж үйлдвэрийн төвүүд баригдаж байна. Төмөр замтай холбоотой Зүүнбаян бол бас цаашдаа уул уурхайн ложистик төв болох. Өөрөө бас урд хилтэй их ойрхон байдаг гэдгийг олон талаараа бол зайлшгүй энэ төлөвлөлтийг нь бол дахиж анхаарч харах ёстой. Тэгээд бид нар саалиа бэлдэхээр саваа бэлд гэж сая Тавинбэх сайд бол дулааны эх үүсвэрийг нь ярьж байна. Манай зүгээс бол одоо цэвэрлэх байгууламжийн асуудлуудыг нь бас хурдан шийдэх ёстой байгаа. Азийн хөгжлийн банкаар хийгдэж байгаа гурван мянга таван зуун метр кубийн цэвэрлэх байгууламж хурдан барих ёстой байгаа. 

Шугам сүлжээний асуудлууд нь бас нэлээн асуудлуудыг бол гишүүд маань шийдээд явж байгаа юм байна лээ. Тэгэхээр энэ дээр ипотек түрээс хоёр бас өөрөө хоёр өөр схем. Бид нар хувийг одоо буулгуулаад. Ялангуяа Дорноговь аймагт эх үүсвэрүүд нь байгаад, шугам сүлжээ нь байгаад барилгын материал нь бас одоо урд хөршөөс шиг хямд орж ирж байгаа тохиолдолд бас орон сууцны схемүүдийг амжилттай хэрэгжүүлсэн юм байна лээ. Тэгэхээрээ бид нар бас энэ зургаан хувийг одоо одоо ингээд хэрэгжүүлээд эхлээд энэ чинь яваад ирэхээрээ бас баригдаж байгаа орон сууцтай холбоотой төвлөрөл бий болох хэрээр бас холбогдох банкнууд нь олгоод явна. 
Нөгөө талаас бас түрээсийн орон сууцыг бол энэ одоо зорилтот бүлэгтээ анхаарах эсэхийг нь төр өөрөө хийхгүй бол хувийн компаниуд бол байшингаа бариад л ашгаа зараад л явах. Тэгэхээр бид нарын хувьд бол бас энэ тодорхой схемүүдийг ялангуяа бол бас аймгуудаар нь зориулж гаргаж байгаа. Үүний тулд шугам сүлжээ, эх үүсвэрүүд их чухал байгаа. Тэгээд бас Дорноговь аймаг дээр бид нар та нар туршлагатай, энэ дээр нь бас тааруулсан дахиад схемийг бид нар бас танилцуулаад ярина гэж бид нар ойлгож байгаа. 
Г.Занданшатар: Хариулт болчихсон тийм ээ. Мэндсайхан сайд. Загджавын Мэндсайхан сайд нэг, индрийн нэг.

З.Мэндсайхан: Гишүүний асуултад хариулъя. Цаашдаа экспортод бол амьдаар мал гаргахгүй. Энэ бол одоо экспорт, экспортод мал, мах бэлтгэж гардаг аж ахуйн нэгж, бизнесийн компаниудаа татан буулгах эрсдэлтэй. Ер нь цаашдаа бид нар бол нэмүү өртөг шингэсэн, боловсруулсан мах гаргах, энэ чиглэлийг илүү баримтална. За энэ жилийн хувьд бол нэг тавин долоон мянган тонн мах гаргахаар квот гарсан байсан. Энийг бол бүрэн олгосон байгаа. За үүн дээр нэмэгдээд зудын эрсдэл үүсэж магадгүй зургаан аймаг дээр тусгайлан дөчин мянган тонн дулааны аргаар боловсруулсан бог махыг экспортод гаргах эрхийг бол өгсөн байгаа. Тэгэхээр энэ жилдээ байхдаа бид нар нэг ерэн долоо орчим мянган тонн мах гаргана гэсэн ийм тооцоотой байна. 

Засгийн газар өвөлжилтийн бэлтгэл ажилтай холбоотой шат дараалсан арга хэмжээнүүдийг авч байгаа. Долоон сард бол Засгийн газрын тогтоолоор өвөлжилтийн бэлтгэл ажлыг хангах хүрээнд бол тодорхой үүрэг даалгаврууд гаргасан. Энийг бол бүсчлээд бүх аймгуудынхаа удирдлагуудтай Шадар сайдтай хамтраад энэ ажлыг зохион байгуулж, үүрэг чиглэл өгсөн байгаа. Мөн түүнчлэн одоо зудын эрсдэл үүсэж болзошгүй зургаан аймаг дээр эрсдэлийн үнэлгээ хийгдсэн. Үүнтэй холбоотойгоор тодорхой тэжээлийн өвс тэжээл бэлтгэх зориулалтаар бол санхүүжилт гаргахаар өнгөрсөн Засгийн газрын хуралдаанаар шийдэгдсэн байгаа. Баярлалаа.
Г.Занданшатар: За одоо эрхэм гишүүн Баттөмөрийн Энхбаяр асуулт асууна. Дэлгэрсайхан, Борхүүгийн Дэлгэрсайхан гишүүн тодруулж асууна нэг минут.

Б.Дэлгэрсайхан: Хөдөө аж ахуйн сайдын зүгээр саналтай юу ярьж байгаатай санал нэг байна л даа. Гэхдээ энэ жилийн хувьд бол нэг хүндэрсэн аймгуудад хэрэгтэй юм уу л гэж бодож хэлсэн юм. Зүгээр анхаарна биз. Энэ бид нар одоо ингээд энийг мах болгох гэж бэлдэж цаг алдаж байтал баахан малаа зудад алдчих вий л гэж бодож байгаа юм. Зүгээр мөнгө болгочихвол гэдэг талаас нь.

Хоёрдугаарт энэ Боловсролын сайдаас хариултаа авъя л гэж бодсон. Энэ олон дээд сургуулиа ер нь яаж эмхлэх юм бэ? Би энэ ажилчин ангигүй болж байгаад л хамгийн гол санаа зовоод байгаа юм. Яах вэ, одоо хэдүүлээ энэ МСҮТ-үүд нь бол одоо цөөхөн хүн одоо сурч байна. Одоо энэ тоон мэдээлэл бол нэг дөчөөд мянган хүүхэд МСҮТ-д сурч байгаа гэж байгаа юм. Их дээд сургуульд нь бол зуун дөчин мянга сурч байгаа гээд байгаа юм. Тэгээд энийг л одоо зөрүүлмээр байгаа юм л даа. Тэгээд баахан үйлдвэрүүд барьж байна. Тэгээд бид энэ үйлдвэрүүдэд ажиллах боловсон хүчнээ…/минут дуусав/

Г.Занданшатар: Лхагвын Цэдэвсүрэн сайд нэгдүгээр микрофон индрийн.

Л.Цэдэвсүрэн: Дэлгэрсайхан гишүүний асуултад хариулъя. Монгол улсад үйл ажиллагаа явуулж байгаа их дээд сургуулиудын сургалтын чанар төгсөгчдийнх нь хөдөлмөр эрхлэлтийн байдал болон бэлтгэж байгаа мэргэжлийн чанар давхцалуудын судалгаануудыг өнгөрсөн хоёр сарын хугацаанд нэлээн хийгээд ингээд өнөөдрийн байдлаар бол эхний ээлжид таван сургуулийн тусгай зөвшөөрөл цуцлагдах хэмжээнд бол хүрчихсэн байна. Ер нь энэ Засгийн газраас барьж байгаа бодлого нь бид нар их дээд сургуулиудынхаа сургалтын чанар хөтөлбөрийн давхцал, төгсөөд тэр хүүхдүүд маань одоо хөдөлмөр эрхлэх боломж, ажлын байр нь нэг бэлэн байна уу, боломж нь нөхцөл нь ямар байна гэдгийг салбарынх нь хүний нөөцийн бодлого төлөвлөлттэй уялдуулаад судлах ажлыг бол хийгээд эхэлчихсэн байна. 
Энэнтэй уялдуулаад их дээд сургуулиудын сургалт сургуулийн одоо эрэмбэлэх хоёр мянга арван есөн онд Шинжлэх ухаан технологийн сангаас одоо авсан төслийнхөө үр дүнг хүлээж аваад энэнтэй уялдуулаад эрэмбийн…/минут дуусав/

Г.Занданшатар: Нэгдүгээр микрофон үргэлжлүүлж хариулна.

Л.Цэдэвсүрэн: Хоёр мянга хорин оны дөрвөн сард Засгийн газраас баталсан журамд Боловсролын зээлийн сангаас санхүүжилт суралцагч нарт сургалтын зээлийг хоёр одоо үндсэн шалгуурыг хангасан тохиолдолд өгдгөөр ингэж журамласан байгаа. Энэ нь нэгт нь улсад одоо шаардлагатай тэргүүлэх чиглэлийн мэргэжлээр суралцаж байгаа оюутнуудад оюутны сургалтын төлбөрийн зээл олгоно. Мөн төгсөгч нь сүүлийн дөрвөн жилийн хөдөлмөр эрхлэлтийн хувь нь одоо ямар байгаа вэ гэдгийг одоо харгалзаж байж энэ зээлийг олгохоор энэ оны дөрвөн сард бол зээлийн сангийн журамд бол өөрчлөлт орсон байгаа. 
Энэ дээр нэмээд бид нар сургуулиудын эрэмбэ, сургалтын чанарын асуудлыг бол тэргүүн ээлжид тавьж байгаа. Дараагийн нэг авч хэрэгжүүлж байгаа арга хэмжээ юу юм бэ гэхээр сургуулиудад бэлтгэгдэж байгаа мэргэжлүүдийн давхцалыг арилгах, энэ мэргэжлүүдийн чанарыг сайжруулах ажлыг бол судалгааны ажлуудыг хийгээд эхэлчихсэн байна. Зарим их одоо их сургуульд бол зуун гуч гаруй мэргэжлээр хүүхдүүдийг сургаж байна. Тэгэхээр энэ нь бол үнэхээр яг тэр сургуульд энэ мэргэжлээр сурах зайлшгүй шаардлага байна уу, үгүй юу гэдэг судалгааны ажлуудыг хийж байгаад бид нар сургуулиудын энэ хөтөлбөрийн магадлан итгэмжлэл,  олон улсын магадлан итгэмжлэлийг сайжруулснаараа энэ бэлтгэгдэж байгаа мэргэжилтнүүдийн давхцал яг зөв эрэмбэ зөв, одоо чиглэлийг нь тогтоосон арга хэмжээнүүдийг бол авч хэрэгжүүлнэ.
Г.Занданшатар: Ерэн дөрөв Ариунзаяа сайд тэр нөгөө МСҮТ-ийг яаж дэмжих юм бэ гэсэн нэг товчхон хариулъя. Мэргэжлийн холбоодын дэргэд.

А.Ариунзаяа: МСҮТ-ийг дэмжихээс илүүтэй түрүүн нөгөө МСҮТ-ийг дэмжих талаар ярьчихсан учраас халамжаас хөдөлмөрт шилжих бодлого дээрээ ер нь юунд анхаарах вэ гэдэг дээр илүү төвлөрсөн нь зүйтэй байх гэж бодож байна л даа. Одоо юу гэдэг юм, ажлын байрууд өнөөдөр яг одоо ажилчин анги гэхчлэн түрүүн Нийгмийн бодлогын байнгын хорооноос жишээлбэл энэ өнгөрсөн сард аж ахуйн нэгж байгууллагуудад илгээсэн захидлын хариугаар гучин есөн мянган ажлын байр яг бэлэн байна гээд. Хөдөлмөрийн агентлагаар одоо манайх дамжуулаад ажил хайж байгаа иргэдэд ажлын байр бас санал болгож байгаа. Гучин мянган ажлын байр ингэж байхад түүнд зуучлагдаж байгаа иргэд бол бас их цөөхөн байдаг. 
Ийм учраас халамжаар амьдраад байхад халамж хүлээж авч байгаа нь өөрөө өнөөдөр цалин хөлстэй ажиллахаас илүү их мөнгийг авч байгаа бол бид өнөөдөр бодлого маань буруу тийшээ хандчихсан байна. Бид өнөөдөр тэгвэл халамжийн бодлогыг хумьж халамжаар амьдрах уу, үгүй бол одоо ажил хөдөлмөр эрхлэх үү гэдэг дээр үндсээр нь одоо өөрчилсөн том цогц бодлогыг оруулахгүй бол өнөөдөр халамж авч байгаа нь өөрөө зүгээр төрийн албан хаагчдын дундаж цалингаас хоёр дахин илүү их мөнгийг авч байвал энэ өөрөө маш буруу бодлого юм. Ийм учраас ердөөсөө л халамж хүлээн авагчаас илүүтэй хөдөлмөр эрхлэгч болох тал дээр нь цогцоор нь харах ёстой. 

Үүн дээр бол яг л одоо МСҮТ-ийг болоод ажил олгогчидтой хамтраад хөдөлмөрийн динамикийг нь гаргаж ирэх, ажлын байрыг нь бий болгох, дээрээс нь Германы загварыг жишээлбэл хүнсний талон юм уу, ажилгүйдлийн мөнгийг хүлээж авч байгаа хүнд өөрт нь тохирсон ажлын байрыг хоёр удаа санал болгоод татгалзах юм бол шууд автоматаар халамжийн бодлогоос хасдаг. Та өөрөө өөрийнхөө амьдралыг өөрчлөх ёстой гэдэг хариуцлагын механизмтай байдаг учраас сайн хэрэгждэг. Одоо бодлогууд нь маш сайн хэрэгждэг байгаа. Үүнийг Монголдоо бас нэвтрүүлэх цаг болсон. Хариуцлагын тогтолцоотой байя гэдгийг бодлогын хэмжээнд дэвшүүлээд ажиллаж байна. Баярлалаа.

Г.Занданшатар: Эрхэм гишүүн Баттөмөрийн Энхбаяр асуулт асууна. 
Б.Энхбаяр: Баярлалаа. Хоёр мянга хорин нэгэн оны төсөв бол Монгол улсын Үндсэн хуулийн өөрчлөлтийн дараах анхны төсөв. Өөрөөр хэлбэл Улсын Их Хурал, Засгийн газраас оруулж ирсэн төсвийн төсөл дээр зарлага нэмэгдүүлж батлахгүй онцлогтой. За тэр ч утгаараа Улсын Их Хурал юунд төсвийн асуудал дээр юунд анхаарах ёстой вэ гэхээр орлогын нөөцийг эрэлхийлэх, шавхах тал дээр нэлээн санаачилгатай, судалгаатай ажиллах шаардлагатай байна. За энэ чиглэлд Засгийн газраас газрын бүртгэлийг ил тод болгох, төрийн өмчийн компанийн засаглалыг сайжруулах чиглэлээр тодорхой санаа, санаачилга гаргаж байгааг бол талархан дэмжиж хүлээж авч байна. Энэнтэй холбоотой би нэг хэдэн тоо хэлье гэж бодож байна. 
Хоёр мянга арван долоон онд бүртгэлийн багц хууль гараад бүх газар эзэмших ашиглагчдыг улсын бүртгэлд бүртгэх ёстой гэдэг хууль гаргасны дараа, гарах үед сүүлийн арван долоон жилийн хугацаанд манайд ердөө арван хоёр мянган газар эзэмших, ашиглах эрх улсын бүртгэлд бүртгэгдсэн байсан. Бүртгэлийн багц хууль хэрэгжиж эхэлсэн хоёр жилийн хугацаанд улсын бүртгэлд есөн сарын гучны байдлаар зуун гучин таван мянган газар эзэмших, ашиглах эрх бүртгэгдсэн байна. 
Өөрөөр хэлбэл Засгийн газраас сая хэлж байгаа одоо газар эзэмшигч, ашиглагчдын мэдээллийг ил тод болгоод татвар, төлбөрийн орлогыг бааз суурийг нэмэгдүүлэх дэд бүтэц бол бас бүрдсэн байна. За ингэхдээ хэд хэдэн асуудлыг бас хамт анхаармаар санагдаж байна. Судалгаа хийгээд үзсэн чинь сүүлийн арван долоон жилийн хугацаанд нэг ийм сонин тоо гарч ирж байна. Зөвхөн Улаанбаатар хотод төрийн байгууллагууд улсын бүртгэлд бүртгэгдээгүй, эзэмшиж, ашиглаж байгаа ерэн долоо аравны долоон га газрыг Улаанбаатар хотын А зэрэглэлийн, ерэн долоо аравны долоон га газрыг төрийн зуун долоон төрийн байгууллага хувийн орон сууц барьсан байна. Өөрөөр хэлбэл төрийн байгууллагын эзэмшиж байгаа газар бол үнэ төлбөргүй олгогдож байгаа.

Төрийн байгууллага үнэ төлбөргүй авсан газраа хувийн орон сууц барьсан байна гэсэн үг. Хэрэв энэ газруудыг үнэлээд зах зээлийнх нь журмаар зарсан бол магадгүй хэдэн их наяд төгрөгийн орлого олох боломжийг бид алджээ гэсэн үг. Сая ярьсанчлан энэ зуун долоон төрийн байгууллагын хувийн орон сууц барьсан ерэн долоо аравны долоон га газрыг зах зээлийнх нь үнэлгээгээр биш Засгийн газраас баталсан татвар ногдуулах газрын суурь үнэлгээгээр тооцож үзэхэд зуугаад тэрбум төгрөгийн үнэтэй газар байна. Энэ бол зах зээлийн үнэлгээ биш.
]Хоёрдугаарт энэ төрийн өмчит компаниуд дээр орлого олох боломжийг нэлээн алдсан тухай Үндэсний аудитын газрын хорин нэгэн оны төсвийн төсөлд өгсөн дүгнэлтэд бас тодорхой бичжээ. Хоёр мянга арван найман онд 1470 тэрбум, Хоёр мянган арван есөн онд зуун ерэн нэгэн тэрбумын төгрөгийн ногдол ашгийн орлогыг нэмэгдүүлэх боломжийг алдсан байна гэдэг дүгнэлт хийсэн байна. Ингээд хоёр мянга хорин нэгэн оны төсөв дээр Төрийн өмчит аж ахуйн нэгжүүдээс ногдол ашгийг зуун тэрбумаар төгрөгөөр нэмэгдүүлэх боломж байна гэсэн бас дүгнэлт хийсэн байна. Энэ юу хэлж байна вэ гэхээр төрийн өмчит компаниуд дээр их асуудал байна гэсэн үг. 
Өнөөдрийн байдлаар төрийн албан хаагчдын тоонд орохгүй. Төрийн өмчит компаниуд дээр 66316 хүн ажиллаж байна. Зөвхөн авто машин нь есөн зуун арван есөн автомашин эдгээр компаниуд дээр бүртгэлтэй байна. Тэгэхээр энэ ямар том далд эдийн засаг…/минут дуусав/

Г.Занданшатар: Энхбаяр гишүүнд нэг минут Баттөмөрийн Энхбаяр гишүүн.

Б.Энхбаяр: Энэ ямар их далд эдийн засаг, улсын төсөвт орохгүйгээр төрийн өмчит компаниуд дээр байгаа вэ гэдэг дүр зургийг бол илэрхийлж байна. За энэтэй холбоотой бас нэг тодорхой асуудал байна. Хэдхэн жилийн өмнө манай нам одоо Ардчилсан намыг буруутгаж байсан асуудал бол таван төсөвтэй болчихлоо гэж буруутгаж байсан. Улсын төсвөөс гадна таван төсөвтэй. Энэ аюулгүйн зөвлөл, үндэсний аюулгүй байдлын зөвлөлийн дарга гээд Улсын Их Хурлаас Улсын Их Хурлын Үндсэн хуульд заасан төсөв батлахаас захиран зарцуулахаас тэр эрхэд хажуугаар оролцож ирээд төрийн өмчит компаниудын ноогдол ашиг буюу улсын төсөвт төвлөрөх ёстой орлогыг зарцуулдаг нэг хүн гараад ирлээ. Энэ бол би Үндсэн хууль зөрчиж байгаа гэж үзэж байгаа юм. 
Жишээлбэл Эрдэнэс тавантолгой компанийн долоон зуун тавин тэрбумын ногдол ашгийг Улсын Их Хуралд оруулахгүйгээр тэр хүн дураараа шийдэж байна.
Г.Занданшатар: Хүрэлбаатар сайд асуултад хариулна. Газрын бүртгэл, төрийн өмчийн компаниудын үр ашиг.

Ч.Хүрэлбаатар: Газартай холбоотой асуудлуудаар бол Энхбаяр гишүүнтэй санал нэг байна. Яг ийм учраас л бид нар энэ хорин нэгэн оны төсөв дээр энийг оруулж ирсэн. Нийтдээ Улаанбаатар хотын газрын дөчин хувь нь л бүртгэлтэй байгаа. Тэгээд үлдсэн нь энэ жаран хувь дээрээсээ бид нар бүртгэлгүй байгаа. Хэн гэдэг хүний нэр дээр хэчнээн газар байгааг нь мэдэгдэхгүй явдаг. Үүний цаана л тэр газрын наймаа чинь цэцэглэж байгаа. Үүний цаана татвараас төлөхөөс зайлсхийдэг үйл ажиллагаа л явагдаж байгаа. 
Дээр нь тусгай хамгаалалттай газрын хоёрхон хувь нь бүртгэгдсэн нэгдсэн системд орсон гэсэн үг. Тэгэхээр ерэн найман хувь дээр нь одоо хийхээр байж байгаа. Сарангэрэл сайд бол дэмжиж одоо яг энэ чиглэлээр энэ ажлыг бол хийхээр төлөвлөөд явж байгаа. Ингэж байж бид нар энэ тэр нийгэмд тэр шударга ёсыг бол тогтоох учиртай гэж ойлгож байгаа. Төрийн байгууллагууд өөрийнхөө эзэмшлүүдийг орон сууц бариад явдаг, энэ нөгөө өөрийнхөө ажиллагсдад зориулсан орон сууц байвал одоо асуудалгүй болов уу л гэж бодож байна. Гэхдээ нэлээдгүй бас зарим газар тодорхой хэмжээгээр өөрийгөө ажиллах ёстой бөгөөд бусдыг нь цэвэр арилжааны зарчмаар тэгээд явагдаж байгааг бол би Энхбаяр гишүүний хэлж байгаа зүйл бол үндэслэлтэй зүйл гэж үзэж байна. 
Яагаад гэвэл энэ арилжаалагдаад наймаалагдаад худалдаалагдчихдаг орон сууцууд учраас энийг бол эргэж бас энэ дээрээ бол ажиллах нь зүйтэй болов уу гэж бодож байна. Төрийн өмчит аж ахуйн нэгжийн чиглэлээр бол ер нь энэ үйл ажиллагааг нь ил болгоё, засаглалыг нь сайжруулъя хууль ном журмын дагуу ажилладаг болгоё гэдгээр хоёр мянга хорин нэгэн онд тодорхой шийдлүүдийг гаргаад явахаар одоо оруулж төлөвлөж орж ирсэн гэдгийг хэлье. Эрдэнэс тавантолгойн компанийн одоо ногдол ашгаар юунд одоо төмөр зам барьсан асуудлыг Их Хуралд оруулж ирэх үү гэдэг ийм асуудал байгаа. 
Тэгэхээр энэ нь өөрөө бол тэр Компанийн тухай хуулиараа асуудал нь шийдэгдээд явж байгаа. Компанийн тухай хуулиар. Хувьцаа эзэмшигчид нь орж ирээд ногдол ашгаа юунд зарцуулах вэ гэдгээ гэр шийдээд л явж байгаа гэдгийг л би одоо гэж ойлгож байгаа гэдгийг бол хэлье.
Г.Занданшатар: Эрхэм гишүүн Болдын Жавхлан асуулт асууна.
Б.Жавхлан: Бид одоо ингээд төсөв хэлэлцэх нь. Бид нар хэлэлцэхдээ Үндсэн хуулийн нэмэлт, өөрчлөлтийн хүрээнд Засгийн газраас өргөн барьсан төсвийг анх удаа хэлэлцэх гэж байна. Тэгээд энэ хүрээнд байж болох бүхий л одоо орлогыг дайчилж хэмнэж болох, танаж болох бүхий л зардал дээр одоо танаж Их Хурал өөрөө ийм бүтээлч байдлаар ажиллана гэдгийгээ юуны өмнө Засгийн газрын нөхдүүддээ дуулгая. Тэгээд нэг хоёр асуулт байна.

Сангийн сайд, Ерөнхий сайд хариулах нь уу? Яах нь одоо Монголын ард түмэн, Сангийн сайдаа, нөгөө яриад байгаа V үсгийг бүгдээрээ хүлээж байгаа хорин нэгэн онд тийм ээ. Тэгэхээр хорин нэгэн оны төсөв дээр энэ  С хэлбэр маань яаж харагдаж байгаа вэ? Та энийг нэг аягүй ойлгомжтой тайлбарлаж өгөөч. Нэг сайн хоол олж харахгүй байгаад байна. Тэгэхээр яг V хэлбэртэй, төсөв маань ер нь нэг аль тоон дээрээ байна аа? 

Хоёрдугаарт сая гишүүд маань нэлээн хэлж байна, сая Энхбаяр гишүүн хэллээ, Энх-Амгалан гишүүн хэллээ, Мөнх-Оргил гишүүн ч гэсэн асуусан. Энэ төрийн өмчийн компаниуд гээд үнэхээр энэ төрийн өмчийн компаниудын нэг эргэж харахгүй бол Монголын төр гучин жил энэ төрийн өмчийн компаниуд гээд гучин их наяд гучин хоёр их наяд төгрөгийн ийм эргэлтийн хөрөнгө зөвхөн балансын тоон шүү. Зөвхөн балансын тоо нь ийм том компани бий болгочихсон байгаа юм. За төсөвт өгдөг өгөөж нь зуун наян тэрбум ирэх онд буюу 0,7 хувь, нэг хувь ч хүрэхгүй. Тэгээд нэг асуулт байна. Одоо хэн нь найруулах юм. 
Гучин хоёр энэ их наяд төгрөгийн ийм эргэлтийн хөрөнгөнд, хорин нэгэн онд худалдан авалт, хөрөнгө оруулалт гээд нэг тоо, урсгал зардал гээд нэг тоо, нэг ийм хоёр тоо хэн нь мэдэж байна энийг хэлж өгөөч. Тэгээд хариултаа сонсож байгаад нэг минут тодруулъя.
Г.Занданшатар: Хүрэлбаатар сайд V хэлбэр гэдгийг би одоо тайлбарлавал, энэ төсөв дээрээ ч байгаа, энэ олон улсын бүх одоо хамгийн сүүлд гаргасан олон улсын валютын сангийн судалгаа ч гаргаж ирж байгаа юм. V гэдгийнх нь ингээд доошоо явж байгаа нь унана гэсэн үг. Өснө гэдэг нь энэ дээшээ харж байгаа нь өсөлт гэсэн үг. Өөрөөр хэлбэл ийм хэлбэртэй, энэ нь ингэж унаад ингэж өснө өө л гэсэн ийм л агуулгатай зүйлийг. Тэгээд Олон улсын валютын сан бол энэ хоёр мянга хорин онд дэлхийн эдийн засгийг дөрөв аравны зургаан хувиар унана гэж анх тооцоолсон. Одоо үүнийгээ дөрөв аравны дөрөв болгочихсон. Тэгэхээр хасах дөрөв аравны дөрвийг бол энэ энэ уналтаа гэж үзэж байгаа юм. 

Харин ирэх жил дэлхийн эдийн засгийг Олон улсын валютын сан тав аравны хоёр хувиар өснө гэж тооцсон байгаа юм. Хоёр энэ өсөлт нь гээд энэ тэгээд энэ  С хэлбэрээр. Монголд мөн ялгаа байхгүй энэ V хэлбэрээр. Хорин онд эдийн засгийг бид нар нэгээс гурван хувьд одоо дотор бол уналттай байна гэж тооцоолсон байгаа. Эхний хагас жилийн байдлаар хасах ес аравны есөн хувиар уначихсан. Ингээд уналт нь энэ. Өргөн мэдүүлсэн төсөв дээрээ бид нар бол долоо аравны хоёр хувиар эдийн засаг өснө гэсэн тооцоон дээр төсвөө тооцоолж оруулж ирсэн. Ингээд энэ өсөж байгаа хэлбэр нь. Ингээд бид нарын энэ V хэлбэрийн өсөлт бол энүүгээрээ байгаа. 
Зүгээр Хятадын эдийн засгийн хувьд бол энэ V хэлбэр нь уналтыг бол маш богинохон хугацаанд хийгээд энэ богинохон хугацаанд унаад эргээд өсөх ийм хэлбэр лүүгээ бол тооцоо руугаа орчихсон. Энийг нь бол дэлхийн улс орнууд бол тооцож байгаа. Тэгэхээр манай гол эдийн засгийн одоо худалдааны эдийн засгийн хамтын ажиллагаа одоо Хятадтай Бүгд Найрамдах Хятад Ард Улстай явж байгаа учраас энэ эдийн засгийн өсөлтийг бид нар Монгол Улсад бас орж ирнэ гэж үзэж, энийг л давуу талыг ашиглаад богинохон хугацаанд бол эдийн засгаа босгочих боломжтой гэж үзэж ингэж төлөвлөлт хийж оруулж ирсэн. Ингээд V хэлбэрээр явна гэж тооцоогоо хийсэн. 
Анх энэ коронавирусийг эхэлж байхад бид нар Засгийн газар бодлогоо тодорхойлохдоо эдийн засгийн уналт ийм хэлбэрээр үргэлжлэх юм байна гэж үзэж бүх тооцоогоо тэгж хийсэн. Авах арга хэмжээгээ ч гэсэн үүндээ яг нийцүүлж хийсэн. Одоохондоо тооцоон дээр бол алдаа зөрөө байхгүй. Яг энэ хэлбэрийг дагаад явж байгаа гэдгийг хэлье. Ингээд төрийн өмчтэй холбоотой аж ахуйн нэгжүүдтэй холбоотой зүйлийг энэ Төрийн өмчийн хороо, Засгийн газрын хэрэг эрхлэх газар хариулбал илүү оновчтой байх гэж бодож байна.
Г.Занданшатар: Гучин гурван их наядын хэд нь эргэлтийн хөрөнгө, хэд нь хөрөнгө оруулалтай вэ гэдэг асуултад хариулах уу. Болдын Жавхлан гишүүн нэмэлт нэг минут тодруулж асууна.

Б.Жавхлан: Тэгэхээр тэр гучин хоёр их наядыг бүхэлд нь мэддэг Засгийн газрын агентлаг, Засгийн газар өөрөө байхгүй. Тэр тоог мэдэхгүй байгаа, мэдэхгүй байгаа юм. Тэгэхээр би энэ дэд бүтцийн чиглэлийн сайдуудаас асуух гээд байгаа юм. Ёндон сайд, Тавинбэх сайд, Мөнхбаатар сайд, Халтар сайд, Мэндсайхан сайдаас бас Сангийн сайд. Энэ гучин хоёр их наяд чинь нэг сайдууд дээрээ хуваагдчихсан байгаа. Бүгд дор дороо ийм том том аж ахуйн нэгжүүдийг удирддаг. Хорин нэгэн оны Монгол улсын хөрөнгө оруулалтын зардал нь гурав аравны таван их наяд байгаа. 
Өөрөөр хэлбэл гучин хоёр их наядынх чинь арван хувьтай л орчим. Гэтэл та бүхний удирддаг энэ том эдийн засаг, энэ том аж ахуйн нэгжүүд, төрийн өмчийн компаниуд дээр чинь нийлээд ер нь ямар хөрөнгө оруулалт, ямар урсгал зардал, ямар худалдан авалт явдаг юм бэ? Энийг нийлүүлж хардаг болоосой.

Г.Занданшатар: Сайд нар хариулах уу? Мэдэж байгаа юу? Төрийн өмчийн хороон дээр нэгтгээд энийг нэг Тавинбэх сайд ерэн гурав.

Н.Тавинбэх: Эрчим хүчний салбарын хэмжээнд жилд 972 тэрбум төгрөгийн орлого олж байгаа. Түүний зуун ерэн долоон тэрбумыг нь хөрөнгө оруулалт, их засвар, техник зохион байгуулалтын арга хэмжээний ажил болгож хийж байгаа. Хорин зургаа, хорин гурван аж ахуйн нэгж бий.
Г.Занданшатар: Битгий дар, дархаар яачихна. Ерэн гуравдугаар микрофон Тавинбэх сайд.

Н.Тавинбэх: 976 тэрбум төгрөгийн орлогын нэг зуун ерэн долоо орчим тэрбумыг нь бол биш хоёр зуун нэг тэрбум төгрөгийг нь бол сэргээгдэх эрчим хүчний эх үүсвэрт олгож байгаа. Ийм л байдалтай байгаа.
Г.Занданшатар: Ёндон, сайд, ерэн хоёр.

Г.Ёндон: Төрийн өмчийн уул уурхайн компаниуд үндсэндээ яг одоогийн байдлаар бол гурван газарт хуваагдаад харьяалагдаж байгаа. Жишээ нь Монголросцветмет, Эрдэнэт төрийн өмчийн өмчийн үйлдвэрийн газрууд бол Төрийн өмчийн хороон дээрээ Төрийн өмчийн бодлого зохицуулалтын газар харьяалагдаж байна. Эрдэнэс монгол компанийн харьяа үйлдвэр болохоороо Засгийн газрын Хэрэг эрхлэх газарт харьяалагдаж байдаг. Эрдэнэс тавантолгой бол Уул уурхай, хүнд үйлдвэрийн яаманд. Эдгээр тоонуудыг би нэгтгэж байгаад танд хариулъя. Яг одоогоор бол энд хариулах мэдээлэл байхгүй байна. Надад. Баярлалаа.
Г.Занданшатар: Ажлын хэсэг дээрээ тоогоо нэгтгээд Төсвийн байнгын хороон дээрээ тоонуудаа нягталъя. Халтар сайд ерэн тав. 

Л.Халтар: Иргэний нисэхийн ерөнхий газар чинь яах вэ Зам, тээврийн хөгжлийн яамны харьяа ганц агентлаг. Тийм нөгөө АЗА бол одоо бас л дахиад Төрийн өмчийн хороо шүү дээ. Удирдлагын бүх юмнуудын Төрийн өмчийн хороо, Зам тээврийн хөгжлийн төв Төрийн өмчийн хороо, Авто тээврийн үндэсний төв гээд Төрийн өмчийн хороо, МИАТ компани Төрийн өмчийн хороотой ажилчдыг бид нар яах вэ зүгээр тэрийг өөрөөсөө зайлуулж байгаа юм биш. МИАТ-ийн хувьд бол одоо асуудал жоохон хүндхэн байгаа. Санхүүгийн хувьд тэрийг жич одоо танд дараа нь эргэж нэг мэдэгдье. Зүгээр АЗА нарын хувьд бол бид нар авто замын сангаасаа хоёр мянга хорин нэгэн онд нэг тавь орчим тэрбум төгрөгийн замын засвар арчлалт хийнэ. 

Иргэний нисэхийн ерөнхий газрын юм яг одоо над дээр бол алга байна. Ер нь бол хоёр мянга хорин нэгэн хорин онд бол орлого буурсан. Навигацийн орлого. Хорин нэгэн онд ч гэсэн тэр үргэлжлэх төлөвтэй байгаа. Яагаад гэхээр Монгол улсын нутаг дээгүүр дамжиж өнгөрдөг нөгөө олон  гаднын агаарын тээврийн одоо онгоцнууд бол тоо нь буурсан. Тэр тоог нь би үдээс хойш аваад танд тодорхой танилцуулъя.
Г.Занданшатар: Эхний Иргэний нисэхийн ерөнхий газар чинь агентлаг л даа. Төрийн өмчийн улсын үйлдвэрийн газар биш. Гишүүд асуулт асууж хариулт авч дууслаа. Гишүүдээ арван таван цагаас Засгийн газрын мэдээллийн цагтай. Тэгээд арван таван цаг хүртэл сунгаад хуралдчих уу, завсарлах уу? Үргэлжлээд хуралдчих уу? Хоёр цагаас. Ингээд одоо үг хэлэх Их Улсын Их Хурлын гишүүдийнхээ нэрийг авчихъя. Үг хэлэх гишүүд нэрсээ бүртгүүлнэ үү. Ингээд Адьшаа гишүүнээр тасаллаа. Ингээд Улсын Их Хурлын чуулганы хуралдааны дэгийн тухай хууль, Улсын Их Хурлын тухай хуулийн дагуу арван дөрвөн цагаас Засгийн газрын мэдээллийн цагтай байгаа. Ингээд дараа нь үг хэлээд, хуулиараа арван дөрвөн цагаас Дэгийн хуулиар мэдээллийн цаг сонсоно. Тэгээд тэрний дараа үгээ хэлээд явчих уу, үргэлжлээд үгээ хэлээд хэлчих юм уу? Тэгвэл олонхын саналаар шийдвэрлэх ёстой байх. Дэгээр тийм үү? Тэгвэл ингээд энэ асуудлаа хэлэлцэж дуусгаад дараа нь Засгийн газрын мэдээллийн цаг сонсъё гэсэн горимын саналаар тэр санал хураалт явуулчих уу? Байж байгаарай. Энэ. Нэг мөр хэлэлцээд. Арван дөрвөн цагаас Тамгын газар Цогтсайхан дарга. Мэдээллээ явуулчихъя гэж үү. За тэгээд мэдээллээ явуулчихъя. Тэгээд тэгээд дараа нь тухтай юм аа явчихъя. Ингээд цөөнхийн бүлгийн даргын саналаар. Ингээд мэдээллийн цагдаа оръё. Ажлын хэсэгт баярлалаа. 
Гурав.Үдээс хойших хуралдаанаар хэлэлцэх асуудалд оръё. Коронавируст халдвар ковид-19 цар тахлаас урьдчилан сэргийлэх, тэмцэх чиглэлээр цаашид авч хэрэгжүүлэх арга хэмжээний талаар Монгол Улсын Ерөнхий сайдын мэдээллийг Монгол Улсын Шадар сайд Янгугийн Содбаатар танилцуулна. 
Я.Содбаатар: Улсын Их Хурлын дарга, Монгол Улсын Ерөнхий Сайд, Улсын Их Хурлын эрхэм гишүүд ээ, 
Дэлхийн эрүүл мэндийн байгууллагаас коронавируст халдвар ковид-19 цар тахлаас тахлын хоёр дахь давлагаа эхэлж хурдтай тархаж байгааг анхааруулж байгаатай холбогдуулан Монгол Улсын Засгийн газар халдвар тархалтыг дотооддоо алдахгүй байх, нийгэм, эдийн засгийн тогтвортой байдлыг хадгалах, гамшгаас хамгаалах бэлэн байдлыг бэхжүүлэхэд онцгой анхаарч байна. Хоёр мянга хорин оны аравдугаар сарын арван тавны өдрийн байдлаар энэ цар тахал дэлхийн хоёр зуун арван зургаан улсын улс орны 38 сая 847 мянган хүнд халдварлаж сая ерэн найман мянган хүн нас барж, 29 сая 183 мянган хүн эдгэрээд байна. Халдвар цаашид тархах төлөвтэй. Ирээдүйд голомтод халдвар дэгдсээр байх болно гэж Дэлхийн эрүүл мэндийн байгууллагаас мэдээлж байна. 
Манай Эрүүл мэндийн яамнаас Монгол Улс дахь ковид-19 халдварын эрсдэлийн арван хоёр дахь үнэлгээг хийхэд өндөр эрсдэлтэй гэсэн үнэлгээ гарсан байна. Манай улсын үед улсын хувьд хоёр мянга хорин оны аравдугаар сарын арван тавны өдрийн байдлаар бусад улс орноос зөөвөрлөгдөн орж ирсэн гурван зуун хорин тохиолдол бүртгэгдсэнээс гурван зуун арван нэгэн хүн эмчлэгдэн эдгэж доогоор есөн хүн эмчилж байна. Монгол Улсын Засгийн газраас халдваргүй халдварын болзошгүй эрсдэлээс урьдчилан сэргийлэх, бэлэн байдлыг хангах асуудлыг Засгийн газрын хуралдаанаар арван таван удаа, Улсын онцгой комиссын хурлаар хорин найман удаа, Улсын Их Хурлын чуулганы нэгдсэн хуралдаанаар нэг удаа, Улсын Их Хурлын Аюулгүй байдал, гадаад бодлого, Нийгмийн бодлогын байнгын хорооны хамтарсан хурлаар нэг удаа, Үндэсний аюулгүй байдлын зөвлөлийн хурлаар гурван удаа тус тус хэлэлцэн, холбогдох шийдвэрүүдийг гаргаж, хэрэгжилтийг зохион байгуулан ажиллаж байна. 
Монгол Улсын Засгийн газрын хоёр мянга хориос хорин дөрвөн оны үйл ажиллагааны хөтөлбөрт дэлхий нийтийг хамарсан цардах талаас үүдэлтэй нийгэм, эдийн засгийн хүндрэлийг богино хугацаанд даван туулах онцгой бодлогыг хэрэгжүүлэхээр заасан. Энэ хүрээнд Монгол Улсын Шадар сайдын санаачилгаар Нэгдсэн Үндэстний Байгууллагын хөгжлийн хөтөлбөртэй хамтран ковид-19 халдвараас үүдэлтэй нийгэм, эдийн засгийн хүндрэлийг даван туулах стратеги, төлөвлөлтийг боловсруулах үүрэг бүхий олон улсын дотоодын зөвлөхүүдээс бүрдсэн ажлын хэсэг байгуулан ажиллаж байна. Тус ажлын хэсгээс нийгэм, эдийн засгийн салбарыг сэргээх чиглэлээр тодорхой санал боловсруулан Засгийн газрын үйл ажиллагааны хөтөлбөрт тусган хэрэгжүүлж байна. 
Түүнчлэн манай улсад үйл ажиллагаа явуулж байгаа гадаадын болон олон улсын байгууллага, бусад донор байгууллагуудын үйл ажиллагааг ковид-19 тархалтаас урьдчилан сэргийлэх чиглэлээр Монгол Улсын Засгийн газраас баримт бичиг, бодлоготой уялдуулах зорилгоор Монгол Улсын Шадар сайд, Дэлхийн эрүүл мэндийн байгууллагын Монгол Улс дахь суурин төлөөлөгчтэй хамтран удирдах хүмүүнлэгийн тусламжийн багийг байгуулан ажиллаж эхлээд байна. Ингэснээр олон улсын тусламж, хандивын үйл ажиллагааг нэгдсэн удирдлагаар хангаж, Манай Улсын тус халдвараас хамгаалах хэрэгцээ шаардлагад нийцүүлэн, олон улсын түнш байгууллагуудын нөөц боломжийг нэгдмэл төлөвлөлттэйгөөр дайчлан хуваарилах, хамтын ажиллагааны уялдааг сайжруулах боломж бүрдэх юм.

Улсын Их Хурлын эрхэм гишүүд ээ,

Коронавируст халдварын цар тахлын улмаас хилээр зорчих хөдөлгөөнийг хязгаарласантай холбогдуулан Монгол Улсын Засгийн газар тусгай үүргийн нислэгийн чиглэл, давтамжийг тогтмол нэмэгдүүлж, гадаадад гацсан иргэдээ татан авах ажиллагааг тасралтгүй зохион байгуулж байна. Хоёр мянга хорин оны аравдугаар сарын арван тавны өдрийн байдлаар дэлхийн наян нэгэн улсаас ерэн нэгэн удаагийн захиалгат нислэгээр арван найман мянга хорин нэгэн хүн, Оросын Холбооны Улс, Бүгд Найрамдах Хятад Ард Улсын хилийн боомтоор газраар 6545 хүн, нийт 24556 иргэнийг амжилттай татан аваад байна. Захиалгат нислэгт хамрагдах хүсэлтэй иргэдийн жагсаалтыг олон нийтэд нээлттэй болгох, иргэдийн өргөдөл, гомдлыг шуурхай шийдвэрлэх, хүндрэл чирэгдэлгүй жагсаалтыг оруулах бүх шатанд анхаарч ажиллах үүрэг чиглэл өгөгдөн биелэлтийг ханган ажиллаж байна. 
Улсын хэмжээнд энэ сарын арван тавны өдрийн байдлаар жаран нэгэн тусгаарлах ажиглах байранд мянга далан нэгэн иргэн байна. Тусгаарлах байранд эрүүл мэнд, онцгой байдал, цагдаагийн байгууллагын болон аж ахуйн нэгжийн дөрвөн зуун арван ажилтан, албан хаагч томилогдон, иргэдийн эрүүл мэндийг хянах, халдвар хамгааллын дэглэмийг сахиулах, аюулгүй байдлыг хангаж ажиллаж байна. 
Улсын Их Хурлын эрхэм гишүүд ээ,

Хоёр мянга хорин оны аравдугаар сарын нэгний өдрийн байдлаар ковид-19 салбараас урьдчилан сэргийлэх үйл ажиллагааг дэмжиж, хоёр зуун ерэн аж ахуйн нэгж байгууллага, хоёр зуун тавин долоон иргэнээс гурав аравны таван тэрбум төгрөгийн мөнгөн хөрөнгө, зуун хорин нэгэн аж ахуйн нэгж байгууллага, иргэнээс дөрөв аравны гурван тэрбум төгрөгийн өртөг бүхий бараа, материалыг улсын онцгой комисст хандивлаад байна. Үүнээс зургаа аравны зургаан тэрбум төгрөгийн мөнгөн хөрөнгө, бараа, материалыг Улсын онцгой комиссын шуурхай штаб, холбогдох төрийн байгууллагууд, нийслэлийн авто замын шалган нэвтрүүлэх товчоо, хяналтын цэг, тусгаарлах байрны хэрэгцээ болон шаардлагатай тоног төхөөрөмжийн үйл ажиллагаанд зарцуулаад байна. 
Ковид-19 халдвараас урьдчилан сэргийлэх үйл ажиллагаанд иргэн, аж ахуйн нэгж, байгууллагаас өгсөн хандив, тусламжийн зарцуулалтыг Улсын онцгой комиссын цахим хуудсаар дамжуулан олон нийтэд ил тод, нээлттэй мэдээлж байна. Эрүүл мэндийн яамнаас коронавируст халдварын талаар иргэддээ олон нийтэд үнэн зөв, бодит мэдээлэл хүргэх зорилгоор тогтмол хэвлэлийн бага хурал хийж, нийтдээ 3312 удаагийн шууд мэдээлэл хүргээд байна. Ковид-19 халдварын цар тахлын аюул одоо ч хэвээрээ байгаа тул сонор сэрэмжээ сулруулалгүй дор бүрдээ амны хаалт зүүж, гараа ариутгах, хүн хоорондын зай барих зэрэг нийгмийн эрүүл мэндийн шалгарсан аргуудыг байнга мөрдөхөд иргэд, айл өрх, аж ахуйн нэгж, байгууллага бүрийн хүчин чармайлт, оролцоо, хариуцлага нэн чухал байна. 
Эрүүл мэндийн салбарын бэлэн байдлыг хангах, нэн шаардлагатай байгаа хөрөнгө оруулалтын асуудлыг улсын төсвийн тодотгоод батлуулан бэлэн байдлыг ханган ажиллаж байна. Улсын Их Хурлын Эрхэм гишүүд ээ, ковид-19 халдвар цар тахлын улмаас улс, улс орнуудын эдийн засгийн өсөлт саарч, гол нэр төрлийн бүтээгдэхүүний үнэ, эрэлт дэлхийн зах зээл дээр буурч байгаа боловч Монгол Улсын Засгийн газраас эдийн засгийн хүндрэлээс сэргийлэх, дунд ойр болон дунд хугацаанд эрчимжүүлэх, урьдчилан сэргийлэх арга хэмжээг цаг алдалгүй авч ирлээ. Шинэ төрлийн коронавируст халдвараас урьдчилан сэргийлэх зорилгоор Монгол Улс Бүгд Найрамдах Хятад Ард Улсын хоорондын хилийн боомтуудын үйл ажиллагааг хязгаарлалттай холбогдуулан гурваас долоодугаар саруудад өдөрт дунджаар гурван зуун тавин нүүрсний автомашин гарч байсан бол уул уурхайн гол бүтээгдэхүүний экспорт энийгээ дагаж тасалдаж байсан юм. 
Иймд цар тахлын үеийн хориг хязгаарлалтыг онцгой нөхцөлд, эдийн засгийн хамтын ажиллагааг зохистой хэлбэрээр үргэлжлүүлэх, иргэдийн зорчих хөдөлгөөн, бараа, түүхий эдийн тээвэрлэлтэд тулгамдаж байгаа асуудлаар Бүгд Найрамдах Хятад Ард Улстай зөвшилцсөний үндсэнд хоёр мянга хорин оны наймдугаар сарын нэгний өдрөөс ногоон гарц түр журмыг хэрэгжүүлж байна. Үүний үр дүнд одоогийн байдлаар өдөрт дунджаар мянга таван зуугаас дээш нүүрс ачсан авто машин нүүрсний гарч, нүүрсний экспорт тогтмол нэмэгдэж байна. Цаашид хил дээрх ариутгал, халдваргүйжүүлэлтийг нэмэгдүүлж, тээвэрлэлт хийж байгаа жолооч нарын эрүүл мэнд, аюулгүй байдлыг хангахын зэрэгцээ нүүрс, газрын тос, ашигт малтмалын бусад бүтээгдэхүүний экспортыг нэмэгдүүлэх чиглэлд тууштай ажиллах болно. 

Цар тахлын ковид-19 халдвараас шалтгаалан улс орон даяар өндөржүүлсэн бэлэн байдлын зэрэгт шилжсэн байгаа ч долоодугаар сарын нэгнээс дотоодын худалдаа, үйлчилгээ үйлдвэрлэлийн бүх л үйл ажиллагааг хэвийн горимд шилжүүлэх чиглэлд шат дараатай арга хэмжээ аван ажиллаж байна. Бүх шатны боловсролын байгууллагуудын үйл ажиллагааг ч танхимын буюу ковидгүй үеийнхтэй адилхан хэвийн нөхцөлд шилжүүлээд байна. Цар тахал дэгдсэн өнгөрсөн хугацаанд Улсын Их Хурал, Засгийн газраас эдийн засгийн бодлогын цогц багц арга хэмжээг үе шаттай авч хэрэгжүүлж байна. 
Тухайлбал эхний ээлжид иргэд, аж ахуйн нэгж байгууллагын орлогыг хамгаалах, ажлын байрыг хадгалах зорилгоор хоёр мянга хорин оны дөрөвдүгээр сарын нэгний өдрөөс аравдугаар сарын нэгний өдрийг хүртэл дараах багц арга хэмжээг авч хэрэгжүүллээ. Үүнд хувийн хэвшлийн аж ахуйн нэгжийн ажилтны цалин хөлснөөс орлогын албан татвар авахгүй байхаар шийдвэрлэж, үүний үр дүнд хувийн хэвшилд ажиллаж байгаа долоон зуун мянган иргэний наян долоо аравны таван тэрбум төгрөгийн орлогыг иргэдийн гарт үлдсэн байна. Цар тахлын улмаас үйл ажиллагаанд доголдож орлого нь буурсан хувийн хэвшлийн аж ахуйн нэгжийн ажилтанд сар бүр хоёр зуун мянган төгрөгийн тэтгэмж олгохоор шийдвэрлэж, хувийн хэвшлийн зургаа аравны есөн мянган аж ахуйн нэгжийн далан гурван мянган орчим ажилтанд хорин тав аравны хоёр тэрбум төгрөгийн тэтгэмж олгосон байна.

Арван найм хүртэлх насны хүүхдэд сар бүр олгож байгаа мөнгөн тэтгэмжийн хэмжээг зуун мянган төгрөг болгон нэмэгдүүлж, сая нэг зуун ерэн нэгэн мянга ерэн есөн хүүхдэд мөнгөн тэтгэмж олгосон байна. Жилийн нэг аравны таван тэрбум төгрөгөөс доош орлоготой хувийн хэвшлийн аж ахуйн нэгжийн үйл ажиллагаанаас орлогын албан татвар аваагүйн үр дүнд зуун таван мянган аж ахуйн нэгжийн хорь орчим тэрбум төгрөгийн албан татвараас чөлөөлж, бизнес эрхлэгчдээ дэмжлээ. Цар тахлын улмаас үйл ажиллагаа нь доголдсон боловч ажлын байраа хадгалж байгаа хувийн хэвшлийн аж ахуйн нэгж, сайн дурын даатгуулагчдыг нийгмийн даатгалын шимтгэлээс чөлөөлснөөр гучин найм аравны дөрвөн мянган аж ахуйн нэгжийн дөрвөн зуун нэг аравны найман мянган даатгуулагч зуун дөчин дөрөв аравны гурван мянган сайн дурын даатгуулагч хамрагдаж энэ хүрээнд дөрөв, тав, зургаа, долоон саруудад хоёр зуун далан нэгэн тэрбум төгрөгийн чөлөөлөлт хийгдсэн байна. 
Мөн дээрхээс гадна шатахууны үнийг бууруулах, малчдаас, ноолуур худалдан авах, дотоодын үйлдвэрлэлд нийлүүлэхэд хөнгөлөлттэй зээл олгох зэрэг арга хэмжээг авлаа. Түүнчлэн энэ оны хоёрдугаар сараас эхлэн есдүгээр сарыг дуустал хүртэл түрээсийн төлбөрөө бууруулсан аж ахуйн нэгжид бууруулсан дүнгийн хэмжээгээр түрээсийн орлогод ногдох татварын хөнгөлөлт үзүүллээ. Үүний үр дүнд томоохон зах, худалдааны төвүүдэд түрээсийн төлбөрөө бууруулж, арван мянга орчим аж ахуйн нэгж, хорин таван мянган худалдаа эрхлэгчдийн түрээсийн төлбөр буурч, арав орчим тэрбум төгрөгийн татварын хөнгөлөлтөд хамрагдсан байгаа юм. Нийгмийн халамжийн сангаас олгож байгаа халамжийн тэтгэвэр болон байнгын асаргаа шаардлагатай арван зургаа хүртэлх насны хүүхдийн амьжиргааг дэмжих мөнгөн тэтгэмжийн хэмжээг зуун мянган төгрөгөөр нэмэгдүүлж зуун мянган төгрөг хүртэл нэмэгдүүлж хоёр мянга хорин оны тавдугаар сарын нэгний өдрөөс аравдугаар сарын нэгний өдрийг хүртэл нийт жаран долоо аравны гурван мянган иргэнд олгоод байна. 
Хоёр мянга хорин оны тавдугаар сарын нэгний өдрөөс эхлэн хүнсний хангамж зайлшгүй шаардлагатай өрхийн гишүүн иргэнд олгож байгаа хүнсний бүтээгдэхүүн худалдан авах эрхийн бичгийн үнийн дүнг хоёр дахин нэмэгдүүлж, нийт 242992 иргэнд хүнс тэжээлийн дэмжлэг үзүүллээ. Цар тахлын эрсдэл цаашид үргэлж төлөвтэй байгааг харгалзан хоёр мянга хорин оны төсвийн тодотголын хүрээнд дээрх багц хандсан арга хэмжээний зарим арга хэмжээг хоёр мянга хорин оны дуустал үргэлжлүүлэхээр шийдвэрлэсэн юм. 
Энэ хүрээнд, тухайлбал хоёр мянга хорин оны арваас арван хоёрдугаар сард нийгмийн даатгалын шимтгэлийг ажил олгогч таван хувь, даатгуулагч таван хувь байхаар тооцож хөнгөлөлт байдлаар хэсэгчлэн үргэлжлүүлэхээр болж байна. Хүүхдийн мөнгөн тэтгэмжийн хэмжээг зуун мянган төгрөгөөр үргэлжлүүлэн олгохоор болсон. Жилийн нэг аравны таван тэрбум төгрөгөөс доош орлоготой хувийн хэвшлийн аж ахуйн нэгжийн орлогын албан татвараас үргэлжлүүлэн чөлөөлөхөөр болсон. Түрээсийн төлбөрөө бууруулсан аж ахуйн нэгжийн түрээсийн орлого ноогдох татварын хөнгөлөлтийг үргэлжлүүлэхээр болсон. Нийгмийн халамжийн сангаас олгож байгаа халамжийн тэтгэвэр болон байнгын асаргаа шаардлагатай арван зургаа хүртэлх насны хүүхдийн амьжиргааг дэмжих мөнгөн тэтгэмжийн хэмжээг ч үргэлжлүүлэхээр болоод байна. 
Хүнсний хангамж зайлшгүй шаардлагатай өрхийн гишүүн иргэнд олгож байгаа хүнсний бүтээгдэхүүн худалдан авах эрхийн бичгийн үнийн дүнг хоёр дахин нэмэгдүүлсэн арга хэмжээг үргэлжлүүлэн зуун хорин дөрвөн мянган иргэнийг хамруулахаар болж байна. Монгол Улсын Засгийн газраас цаашид иргэд, бизнес эрхлэгчдийнхээ амьжиргаа, орлогыг дэмжих, ажлын байрыг хадгалж хамгаалах, эдийн засгийг сэргээх, идэвхжүүлэх чиглэлээр авч хэрэгжүүлж байгаа арга хэмжээний хувилбаруудыг гаргаж, ирэх жилийн төсвийн бодлогын хүрээнд боловсруулж Улсын Их Хуралд өргөн барин хэлэлцүүлж байна. Ковид-19 цар тахлын халдварыг дотооддоо алдахгүй байх, ард иргэдийнхээ амь нас, эрүүл мэндийг хамгаалахын төлөө Монгол Улсын Засгийн газар бүх боломж, нөхцөлөө дайчлан ажиллаж байгааг энд дурдъя. 
Хүн төрөлхтнийг сандаргаж байгаа энэ халдварт цар тахалтай Монголчууд бид эв нэгдэлтэй, сахилга баттай, өндөр сонор сэрэмжтэй байж, амжилттай даван туулна. Цаашид ковид-19 цар талаас үүсэж байгаа нь нийгэм, эдийн засгийн хүндрэл бэрхшээлийг хохирол багатай даван туулахад сайтар анхаарал хандуулан ажиллах шаардлага тулгарч байгаа ч энд онцлон хэлье. Анхаарлаа хандуулсанд баярлалаа. 

Г.Занданшатар: Баярлалаа. Содбаатар сайдад. Одоо мэдээлэлтэй холбогдуулан цөөнхийг төлөөлж Улсын Их Хурлын Гишүүн Дашдондогийн Ганбат Ардчилсан намын бүлгийн дарга Дашдондогийн Ганбат үг хэлнэ.
Д.Ганбат: Улсын Их Хурлын дарга, Улсын Их Хурлын эрхэм гишүүд ээ, 
Коронавируст халдвар ковид-19 талаас урьдчилан сэргийлэх, тэмцэх чиглэлээр цаашид авч хэрэгжүүлэх хэмжээний талаарх арга хэмжээний талаарх Монгол Улсын Ерөнхий сайдын мэдээлэлтэй холбогдуулан Улсын Их Хурлын Ардчилсан намын бүлэг дараах дүгнэлтийг хийж байна. Дэлхий дахинаа коронавируст халдвар, халдварын цар тахалтай тэмцэж, зарим улс орон хүндрэлийг бүх хүчээрээ даван туулж байгаа бол зарим нь халдварын хоёр дахь үе давлагаалж байгаа газар авч байгаа хүндхэн цаг үеийг туулж байна. 
Монгол улсын хувьд коронавируст халдвар, цар тахлыг дотооддоо алдалгүй хяналтдаа авч ирсэн Монгол Улсын Засгийн газар болон цар тахалтай тэмцэх үйл хэрэгт хүчин зүтгэж буй нийт ажилтан, албан хаагчдад, түүний дотроос цар тахлын халдварыг хүний эндэгдэлгүйгээр эмчлэн эдгээж буй эмч, эмнэлгийн байгууллагын албан хаагчдадаа талархал илэрхийлье . 

Цар тахал гэдэг бол нэг улсаар тогтохгүйгээр, хүн төрөлхтний хэмжээнд  аюул занал учруулж, хүний эрүүл мэндээс гадна улс орны эдийн засаг, улмаар нийгмийн байгуулалд хүртэл гай тарьж мэрэн сүйтгэдэг гамшиг юм. Нэг улс дангаараа тэмцэж чадахгүй нэгэн адил, нэг орны Засгийн газар ч дангаараа тэмцэх боломжгүй юм. Коронавирус цар тахалтай Монгол Улсын иргэн бүр, байгууллага бүр төрийг төрийн, хувийн хэвшил гэлтгүй өргөн хүрээнд хамтран тэмцэх шаардлагатай. Бид цар тахлын эхний тархалтыг амжилттай даван гарсан ч хөрш орнууд дахь нөхцөл байдал, дахин дэгдэлт нь биднийг илүү том сорилтын өмнө авчирч байгааг мартаж болохгүй бөгөөд илүү өндөр түвшний бэлэн байдлыг зүй ёсоор шаардаж байна. 
Цөөнхийн бүлгийн зүгээс хяналтын чиг үүргээ хэрэгжүүлэн коронавируст халдвар, ковид-19 цар тахлаас урьдчилан сэргийлэх, тэмцэх чиглэлээр авч хэрэгжүүлсэн эрх баригчдын өнгөрсөн хугацааны ажлуудад дараах дүгнэлт хийх гэж байна. Нэг коронавируст халдвар халдварын цар тахал дэгдээд бараг бүтэн жил болох гэж байхад бид өнөөдөр л бэлэн байдлыг хангах чиглэлээр ажиллаж эхэлж байгаа нь, тайлагнаж байгаа нь хамгийн ихээр сэтгэл түгшээж байна. Ерөнхий сайдын мэдээллээс харахад стратеги төлөвлөгөө боловсруулах ажлын хэсэг байгуулагдан ажиллаж байгаа, нарийвчилсан төлөвлөгөөнд тусгахаар төлөвлөж байгаа, бэлтгэж эхэлнэ, төлөвлөж байгаа гэх мэтээр хэрэгт хэрэгжих ажлууд ирээдүй цаг дээр дурдагдаж байгаа бид өнгөрсөн хугацаанд хөл хорио тогтоосноос өөр стратегигүй явж байна, явж байгаагийн нэг илрэл гэж дүгнэж байна. 
Хоёр улс орны нийгэм, эдийн засгийн чухал асуудлууд цар тахлын нөлөөллөөс үл хамааран урт хугацааны бодлогын чиглэл рүү хэрэгжиж байх ёстой атал авч хэрэгжүүлж буй эдийн засгийн бодлогууд хоёр мянга хорин оны төсвийн тодотгол, хоёр мянга хорин нэгэн оны улсын төсвийн төсөл зэрэг зэрэг нь эрэмбээ зөв тодорхойлоогүй, өрийг нэмэгдүүлсэн, төсвийн алдагдлыг бууруулахгүйгээр, зардал хэт өндөр байгаад анхааран дотоод нөөц, үрэлгэн байдалтай, зөв менежмент хийх боломж байхад буруу төлөвлөчхөөд асуудал бэрхшээл бүрийг ковид руу чихэх нь гарц биш шүү гэдгийг анхааруулмаар байна. 
Гурав коронавирус цар тахлын үед дэлхий нийтийн өмнө тулгамдаад байгаа олон асуудал байгаагаас анхаарал хандуулах нэгэн чухал зүйл бол цар тахлын үеийн хорио цээрийн дэглэм нь ардчиллын үнэт зүйлс заналхийлж, хүний эрх, эрх чөлөөг боомилох, хэвлэлийн эрх чөлөөг хязгаарлах оролдлогууд байгааг Нэгдсэн Үндэстний Байгууллагаас анхааруулах болсон. Ардчилсан Монгол Улсын хувьд бидний эрхэнд эрхэмлэн нандигнах зүйл нь ямар ч хүндрэл бэрхшээлийн үед хүний эрх, эрх чөлөөг хамгаалах замаар ардчилсан тогтолцоогоо бэхжүүлэх явдал болохыг Улсын Их Хурал дахь Ардчилсан намын бүлгийн зүгээс онцгойлон мэдэгдэж байна. 
Дөрөв коронавируст халдварт халдварын цар тахлын үед гадаад, дотоодын байгууллага, иргэдээс ирүүлсэн хандив, зээл, тусламж, түүний зарцуулалтыг ил тод болгох нь Засгийн газрын үүрэг бөгөөд түүний зарцуулалт, хяналт тавих боломжийг иргэдэд олгох нь зүй ёсны хэрэг гэж үзэж байна. Дотоодод бий болсон хандив тусламжийн мөнгөөр дунд шатны дарга нар нэг нэгнээ шагнаж, гадаадын орны донор байгууллагаас өгсөн зээл, тусламжийн хөрөнгийг хэрхсэн нь өнөөдрийг болтол тодорхойгүй байгаад иргэд бухимдалтай байна. Аюулт цар тахалтай тэмцэх үед гавьяа зүтгэл гаргаж буй хүмүүсийг шагнаж урамшуулах нь зүй ёсны бөгөөд гагцхүү шагнал зөв хүндээ хүрч буйд хяналт тавьж, дарга нар, улс төрчид, нэг нэгнээ шагнаж буй асуудалд хариуцлага тооцох шаардлагатай байна. 
Тав цар тахлын үед тогтоосон хөл хорионы дэглэмийг улс төрд ашиглах, нэг нам жагсаал цуглаан хийхэд үйлчлээд, нөгөөд нь үйлчлэхгүй байх, сургууль, сургалтын байгууллагын хаалга бариастай байхад караоке, баар нээдэг байдлаар илт ялгамжтай оновчгүй зохицуулалт нугалаа хийгдэж байсныг эргэн нэг хараарай. Дэлхий нийтийн өмнө тулгараад байгаа энэ аюулт цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах чиглэлд бид бүх түвшинд хамтран ажиллах ёстой. Иргэд нь хариуцлагатай, бизнесийн стратегитай, төр нь бодлоготой, гүйцэтгэлтэй ёс зүй болоод дэг журамтай байж олон улсын хэмжээнд хамтран ажиллах нь нэн чухал билээ. 
Монгол улс цар тахалтай тэмцэх бодлого, стратегийг дараагийн шатанд шилжүүлж, илүү өндөр түвшний бэлэн байдлын төлөвлөгөөг хэрэгжүүлж эхэлсэн байх ёстой. Гэвч төлөвлөгөөний шатанд яваа энэ үед авч хэрэгжүүлэхүйц саналуудыг хүргүүлж байгааг хүлээн авна уу. Үүнд:

1.Дотоодод халдвар халдахгүй байх стратеги төлөвлөлтийг үргэлжлүүлэх нь нэн тэргүүний зорилт гэдэгтэй санал нэгдэж байна. Энэ хүрээнд Монгол Улсад нэвтрэх иргэдийн урсгал, дэвшилт технологи, зохион байгуулалттай арга хэрэгсэл нэвтрүүлэх, хүнд суртлыг бууруулахад санаачилгатай ажиллах, хөл хорио тогтоож буй дэглэм, журмыг олон улсын стандартад нийцүүлэх, тусгаарлах байрны хоногийн тоог хорин нэг хоногоос өндөр түвшний арван дөрөв хоногт шилжүүлэх, байр, хоол нөхцөл байдалд нь анхаарах.

2.Цар тахлын үеийн хорио цээрийн дэглэмийн үед хүний эрх, эрх чөлөөг боомилсон арга хэмжээг авч хэрэглэхгүй, ялгавартайгаар авч хэрэгжүүлэхгүй байхад онцгой анхаарч  нэг талаас иргэний үүрэг, хариуцлагыг ойлгуулах, нөгөө талаас хорих бус сонгох боломжийг илүү ашиглах, түлхүү ашиглах.

3.Дотооддоо халдвар тархаагүй энэ үед дампуурахдаа тулж ажилчдаа цомхотгон үүдээ барьж байгаа аялал жуулчлал, үйлчилгээний зэрэг бизнесийн салбарт тохирсон оновчтой бодлого хэрэгжүүлэх, дотоодын аялал жуулчлалыг дэмжих, бизнесийн эргэлтийн хөрөнгийн эх үүсвэрээр дамжих замаар орлогыг тогтвортой байлгах, ажлын байрыг хадгалах, төсвийн зардлыг тэлэхээс илүүтэй эдийн засгийг тэлэхэд анхаарах.

4.Цар тахлын хөл хорио тогтооход хамгийн ихээр өртөж буй боловсролын салбарт өөрчлөлт, шинэчлэлд дасан зохицох оновчтой бодлогыг цаг алдалгүй авч, бэлэн байдлын зэргийг нэмэгдүүлэхийн сацуу онлайн сургалтын үр дүнтэй хувилбарыг сонгох цахим технологийн шилжилт хийх.

5.Цар тахалтай тэмцэж буй салбар, нэгжүүд, түүний дотор эмнэлгийн байгууллагуудын байр, техник хэрэгслийг сайжруулах, эмч, эмнэлгийн ажилтнуудыг сургах, бэлтгэх, эмнэлгийн чанар, хүртээмжийг дээшлүүлэх замаар бэрхшээлийг боломж болгон ашиглаж цар тахлын халдвартай амжилттай тэмцэх, цаашид кодидын дараах үед эрүүл мэндийн гарах урсгалыг орох урсгал болгох чадавхтай салбар болгоход ковидтой тэмцэхэд өгч буй гадаадын орнууд, донор байгууллагуудын зээл тусламжийг бодлогоор чиглүүлэх.

6.Ерөнхий сайдын мэдээллээс харахад манай улсын хүн амын дунд халдвар тархаж нэг хувь буюу гучин хоёр мянган хүн халдварт өртвөл, түүний 4935 хүний биеийн байдал хүндрэх, 1645 хүний биеийн байдал маш хүнд эрчимт эмчилгээнд орохоор байгааг дурджээ. Гэвч төлөвлөлтөөр орны тоо яригдсанаас бус эрчимт эмчилгээний тасаг, тэнд шаардлагатай амьсгалын аппарат зэрэг нэн чухал төхөөрөмжүүдийн бэлтгэл хангалтгүй байгаад анхаарч шийдвэрлэхгүй бол хоосон ор, шар тахалтай тэмцэхгүй болохыг анхааруулъя. 
Ковид-19 вакцинд хэт найдлага тавин, хүлээлт үүсгэхгүйгээр ХӨСҮТ, зонозын өвчин судлалын төвийг мэдлэг чадвар өндөртэй, илүү хурдан оношлох, коронавирусийн оношлуураар бүрэн хангаж, бэлтгэх ажлыг нэн тэргүүнд зохион байгуулж, энийг өргөн хүрээнд хийх, коронавируст халдвар зардалтай тэмцэх үйл хэрэгт Засгийн газраас авч хэрэгжүүлж буй арга хэмжээ нь шат дараалсан улс төрийн сонгуульд бус иргэдийнхээ эрүүл мэнд, эдийн засгийн боломжийг хамгаалахад чиглэх ёстойг энэ дашрамд бас дурдъя. Нийгмийн аль ч цаг үед олон нийтийн хараа хяналтыг алдагдуулахгүй байх, иргэдийн мэдээлэл авах, үзэл бодлоо илэрхийлэх эрх чөлөөг боомилохгүйгээр, хөл хорио тусгаарлалтын дэглэм нэрээр хэвлэлийн эрх чөлөөг хязгаарлахгүйгээр, хамтран ажиллаж, цар тахалтай бүх нийтээр тэмцэж, бодлогын гол замыг чиглүүлэхийг та бүхэнд уриалж байна.
 Улсын Их Хурал дахь Ардчилсан намын бүлгийн зүгээс коронавирус цар таалтай тэмцэх, түүний нийгэм, эдийн засагт үзүүлэх сөрөг нөлөөллийг бууруулахтай холбоотой Засгийн газрын аливаа бүтээлч үйл хэргийг дэмжин зөв чиглүүлэхэд, санаачилгатай, хяналттай ажиллах болно. Улс орон амар амгалан, иргэд маань энх тунх байх болтугай. Баярлалаа.

Г.Занданшатар: Баярлалаа. Мэдээлэлд оролцох ажлын хэсгийн гишүүдийг танилцуулъя. Монгол Улсын Шадар сайд Янгугийн Содбаатар, Монгол Улсын сайд, Засгийн газрын Хэрэг эрхлэх газрын дарга Лувсаннамсрай Оюун-Эрдэнэ, Байгаль орчин, аялал жуулчлалын сайд Даваажанцангийн Сарангэрэл, Батлан хамгаалахын сайд Гүрсэдийн Сайханбаяр, Сангийн сайд Чимэдийн Хүрэлбаатар, Хөдөлмөр, нийгмийн хамгааллын сайд Аюушийн Ариунзаяа, Барилга, хот байгуулалтын сайд Бэгзжавын Мөнхбаатар, Боловсрол шинжлэх ухааны сайд Лхагвын Цэдэвсүрэн, Зам, тээврийн хөгжлийн сайд Лувсангийн Халтар, Соёлын сайд Сампилдондовын Чулуун, Уул уурхай, дунд үйлдвэрийн сайд Гэлэнгийн Ёндон, Хүнс хөдөө аж ахуй, үйлдвэрийн сайд Загджавын Мэндсайхан, Эрчим хүчний сайд Нансалын Тавинбэх, Эрүүл мэндийн сайд Тогтмолын Мөнхсайхан( Эрүүл мэндийн яамны Эдийн засаг, санхүү, хөрөнгө оруулалтын газрын дарга Дорлигжавын Нарантуяа, Эрүүл мэндийн яамны Эмийн үйлдвэр технологийн газрын дарга Намдагийн Гэрэлт-Од, Гадаад харилцааны яамны Консулын газрын дарга Лханаажавын Мөнхтүшиг, Онцгой байдлын ерөнхий газрын дарга, Улсын онцгой комиссын орлогч дарга, бригадын генерал Гомбожавын Ариунбуян, Улсын онцгой комиссын нарийн бичгийн дарга Төмөрбаатарын Мөнхдорж.

Мэдээлэлтэй холбогдуулан Шадар сайд, Засгийн газрын гишүүдээс асуулт асуух, үг хэлэх цөөнхийн гишүүд нэрсээ бүртгүүлнэ үү. Адьшаа гишүүнээр тасаллаа. Эрхэм гишүүн Дашдондогийн Ганбат асуулт асууж үг хэлнэ. Асуулт үг таван минутад л багтана.
Д.Ганбат: Баярлалаа. Ер нь бол Монгол Улсын Ерөнхий сайд, Улсын Их Хурал олонх маань ингээд бас хуулиа биелүүлээд ингээд явж байгаад бол баярлаж байна. Үгүй ээ баярлах ч юу байх вэ. Ер нь ийм л байх ёстой. Энэ одоо юмандаа орж байгаа тийм . Нөгөө талаасаа бол коронавирус гэдэг маань нэг хэсэг бас гайгүй болох гэж байна гээд ингээд харж байтал бас тиймгүй болчихлоо. 
Хөгжилтэй орнууд ч гэсэн их сандарч байна. Тухайлбал одоо энэ шинжилгээ гэдэг юмыг бол их богино хугацаанд их олон хүнд хийдэг болчихсон байна. Ийм тактикийг баримталж байна. Тухайлбал одоо Америкийн нэгдсэн улс гэхэд одоо бараг ихэнх иргэдээ хамруулж байна. Энэтхэг улс ихэнх иргэдээ хамруулж байна. Эндээс ингээд хувилаад гаргаад үзэхээр арван хувь нь халдвар авсан байна гэсэн. Заримдаа бол тэр халдвар авсан нь одоо тэр хүнд одоо илрэхгүйгээр цааш нь халдвар тараах нөхцөл байдал бий болж байна гэж үзэж байна. Энэ талаар одоо бас яах гэж байна вэ? Үнэхээр тэр оношлуурыг аваад хурдан түргэн хугацаанд олон хүнийг хамруулаад ингээд хийж чадвал бас урьдчилан сэргийлэх арга хэмжээ болж чадах юм биш үү? Энэ дээр одоо ямар бодолтой, ямар арга хэмжээ авч байна вэ гэдэг талаар бас хэлнэ үү. 
Нөгөө талаар бас одоо амьсгалын аппарат гээд тийм аппарат байгаа. Тэр байтугай Америкийн Нэгдсэн Улс форд үйлдвэрээ хүртэл амьсгалын аппаратыг хийдэг, тийм байдалд шилжүүлсэн байгаа. Гэтэл миний дууссан мэдсэнээр бол хэрэв хүндрэлтэй үе магадгүй ингээд гарах юм бол энэ эмнэлгийн аппарат, эмнэлгийн байгууллагууд чинь тэр аппарат чинь хангалттай хэмжээнд байна уу, байхгүй юу хоёр.

Гуравдугаарт нь бол бид бүхэн бол бас энэ юман дээрээ анхаарсангүй. Ялангуяа аж ахуйн нэгжүүд, хувийн хэвшлүүд энэ одоо улсууд маань л ажлын байр бий болгодог. Ингэж явдаг. Гэтэл одоо энэ дээр хангалттай арга хэмжээ авахгүй ингэж явуулсаар байтал нөгөө одоо аж ахуйн нэгжүүд, ажил олгогчид маань маш хүнд байдалд орж элгээрээ хэвтэх байдал ингээд үүсэж байна. Энэ дээр одоо арай өөр арга хэмжээ авч арай анхаарахгүй бол бас энэ орхигдож байна шүү. Энэ талаар одоо яаж анхаарах гэж байна вэ гэсэн ийм асуудал байна. Үүнээс гадна бол та бүхэн маань энэ вакцин гэдэг зүйл маань Америкийн Нэгдсэн Улс бол тэр вакцинд одоо итгэхээ байчихлаа л гэдэг юм харагдаад байна шүү дээ. 
Түрүүний вакцин нь бол амжилтгүй. Ямар нэгэн биет үүссэн гэдгээ ахиад одоо тэрийгээ сунжруулаад шалгаад эхэлж байна. Уул нь бол одоо энэ арван сар арван нэгэн сард орно гээд Ерөнхийлөгч нь ярьж байсан ч боловч тэр нь одоо бүтэхгүй боллоо. За мөн одоо Оросын Холбооны Улсаас хоёр вакцин гарсан байна. Тэр хоёр вакцин маань олон орнууд авна, авахгүй гээд. Тийм ээ, иймэрхүү байдалтай байна. Энэ тал дээр та бүхэн маань бас ямар арга хэмжээ авч байна, яаж байна, энэ талаар бас ажил хийж байна уу гэсэн ийм хэдэн юмыг асууя.
Г.Занданшатар: Содбаатар сайд хариулна. Наян гурав.

Я.Содбаатар: Ковид-19 дэлхий нийтийг хамарсан цар тахлын эсрэг Засгийн газраас, өмнөх Засгийн газрын үед ч гэсэн гурван сард энэ стратегийн бодлогын баримт бичгийг Засгийн газрын хуралдаанд оруулж батлуулсан. Энэ хүрээнд бид нар энэ дотооддоо халдвар алдуулахгүй байх, за нийгэм эдийн засгийнхаа ямар ямар чиглэл дээр гол анхаарах вэ, ялангуяа ажлын байрыг яаж хадгалж үлдэх вэ гээд маш тодорхой ийм стратегийн бодлогын баримт бичгүүд батлагдаж гарсан шүү. Тэрийг бол бид нар дагаж хэрэгжүүлж байгаа. Одоо бид нарын явж байгаа зүйл бол яах вэ дэлхийн олон улсын байгууллагуудтай хамтарч ер нь энэ нийгэм эдийн засгийн ковид-19-өөс шалтгаалах, нийгэм эдийн засгийн хүндрэлийг даван туулах стратегийг бид нар гаргаж бодлогын баримт бичгээ гаргаж бас холбогдох байгууллагууддаа хэрэгжүүлэх чиглэл рүү анхаарч байгаа гэдгийг хэлье. 
За ер нь бол Эрүүл мэндийн сайд нэмж хэлэх байх. Яг тодорхой зүйлүүдийг. Бид нар эрүүл мэндийн салбарынхаа хөрөнгө мөнгийг нэмэгдүүлэх, хөрөнгө оруулалтыг нэмэгдүүлэх чиглэлээр, бас Улсын Их Хуралтайгаа хамтарч тодорхой шийдвэрүүд гаргаж ажиллаж байгаа. За Засгийн газрын нөөц хөрөнгөөс ч гаргаж байна. За нөгөө талдаа төсвийн тодотголоор бол эрүүл мэндийн салбарт бас багагүй мөнгийг гаргаж шийдсэн. Долоон сарын арван тавны өдөр шинээр томилогдсон сайд бид хоёр эрүүл мэндийн салбарын бэлэн байдлыг шалгаж, энэ хүрээнд одоо томоохон ажлын хэсэг гарч тодорхой хөрөнгө мөнгөний асуудлуудыг бас суулгаж ингэж шийдвэрлэсэн гэдгийг хэлье. 

Вакцины асуудал дээр бол Дэлхийн эрүүл мэндийн байгууллага бол ковикс гээд зуун далан дөрвөн оронд нэгдсэн томоохон ийм нэгдэл бий болгож энэ вакцины хөгжүүлэлт явагдаж байгаа бүх вакцинууд дээр одоо хяналт тавьж ингэж ажиллаж байгаа. Энэ хүрээнд бид нар бас нэгдэж манай улс энд нэгдэж ажиллаж байгаа. Энүүгээр нэгдсэнээрээ одоо бас арай хөнгөлөлттэй, эхний ээлжид одоо энэ вакцинд хамруулах авах ийм боломж нөхцөл бүрдэх байх гэж бодож байгаа. Одоогоор яг дэлхийд Дэлхийн эрүүл мэндийн байгууллагаас сертификатчилсан тийм вакцин хараахан гараагүй байна. Хоёр хөршид бол одоо вакцин гарч тухайн орнуудын улсын бүртгэлд бол вакцинууд нь бүртгэгдсэн. 

Гурав дахь шатлалын гэж хэлж байгаа энэ туршилтын үйл ажиллагаанууд явагдаж байна. Гэхдээ бид нар бас энэ хоёр хөрштэй хоёулантай нь энэ вакцины асуудлаар бас тодорхой мэдээлэл авч, харилцан мэдээлэл солилцож ажиллаж байгаа. Хэрэв энэ вакцинууд зөвшөөрөгдсөн олон улсын стандарт норм, нормативыг одоо биелүүлсэн тийм стандарт сертификатаа авах юм бол бид нар бас эх орондоо авчрах, бусад орнуудад хөгжүүлж байгаа хэд хэдэн вакцин байгаа. Энэ шугамыг бол бид нар Дэлхийн эрүүл мэндийн байгууллагын шугамаар дамжуулан одоо мэдээлэл авч харьцаж ингэж явж байгаа. Энэ асуудлаар манай Эрүүл мэндийн яам холбогдох байгууллагууд бас ид идэвхтэй ажиллаж байгаа гэдгийг хэлэх нь зүйтэй байх. Нэмж энэ аппаратуудын талаар Мөнхсайхан сайд хариулъя. 

Г.Занданшатар: 85 Тогтмолын Мөнхсайхан сайд хариулна.
Т.Мөнхсайхан: За гишүүний асуултад хариулъя. Нэгдүгээрт бид бүхэн одоо энэ ковид шинжилгээ хийдэг аппаратуудын хангалтуудыг бол нэлээн нэмж байгаа. PCR шинжилгээгээр үздэг. Үүнийг хийдэг аппаратыг бид нар ер нь хүчин чадлыг сүүлийн хугацаанд ер нь хоёроос гурав дахь гурав дахин нэмэгдүүлчхээд байгаа юм. Бид нар энэ шинжилгээний хариу гаргаж байгаа хугацааны хувьд бол одоо бол хангалттай байгаа. Энэ PCR аппарат маань гурван цагийн дотор шинжилгээний хариуг гаргачхаж байгаа. Дээрээс нь бид нар хангалттай хэмжээний түргэвчилсэн оношлуурыг хэрэглэж байгаа юм. Түргэвчилсэн оношлуур маань арваас арван таван минутад хийчихнэ. Шаардлагатай тохиолдолд PCR шинжилгээ хийгээд гурван цагийн дотор гаргаж байгаа. Бид нар хамгийн гол нь аппаратын хангалтаа зөвхөн Улаанбаатартай биш орон нутагтаа, бас шаардлагатай тохиолдолд богино хугацаанд шинжилгээг наашаа Улаанбаатар руу төвлөрүүлэхгүй зөөж хугацаа алдахгүйгээр төлүүлж ингэж ажиллаж байгаа. 
Дээрээс нь хилийн боомттой аймаг сумуудад энэ PCR аппаратуудыг байрлуулж байгаа юм. Одоо Сэлэнгэ аймагт бид бүхэн PCR лабораторийг нээчихсэн ажиллуулаад эхэлчихсэн байж байгаа. Замын-Үүдэд нээж байгаа. Өмнөговьд нээж байгаа. Ховдод ингээд ажиллуулаад эхэлчихсэн гээд. Ингээд олон газар бид нар одоо зөөж хугацаа алдахгүйгээр ийм төлөвлөлтүүдийг хийж байгаа учраас бид нар оношилгооны хувьд төдийлөн санаа зовохгүй байгаа. 
Амьсгалын аппаратын хувьд одоо нэгэнт манай улсад хэрэв халдварт гарсан тохиолдолд бол маш их хэмжээний эрчимт эмчилгээний ор шаардлагатай. Энэ орны бэлтгэлийг бид бүхэн хангасан. Аль, аль эмнэлэг дээр хэдэн ор байх вэ гэдэг тоо тооцооллыг гаргасан. За энийгээ бодохдоо бид нар бас амьсгалын аппарат дан ганц ороор бодоогүй. Шаардлагатай энэ нэг амьсгал нэг эрчимт эмчилгээний оронд шаардлагатай тоног төхөөрөмжүүд байдаг амьсгалын аппарат, үйлчлүүлэгчийн монитор, одоо дуслын памп зэрэг маш олон тоног төхөөрөмж байж энэ эрчимт эмчилгээний үйлчилгээг үзүүлдэг. Үүний гол нь бол амьсгалын аппарат байгаа. 
Одоо манай улсын хувьд бол дөрвөн зуун хорин таван амьсгалын аппарат байж байгаа. Бид нар дахиад дөрвөн зуун жаран тавыг захиснаас тавь нь ирчихсэн байж байгаа. Одоо дахиад дөрвөн зуун аппарат ингээд удахгүй хангагдана. Ингэхээр бид нар найман зуун амьсгалын аппараттай байхад бид нар ямар нэгэн байдлаар эмчилгээ үйлчилгээнд доголдол гарахгүйгээр бид нар ингээд эрсдэл багатайгаар даван туулах боломжтой гэж ингэж тооцооллоо хийгээд ажиллаж байна. Вакцины хувьд бид бүхэн одоо энэ вакцин дээр бол маш болгоомжтой хандах ёстой. Энэ вакцин маань нэг хийгээд ингээд тэрний дараагаар энэ ямар нэгэн сөрөг үр үр нөлөө байхгүй байна гэдэг нь тодорхой болохгүй ээ. Олон жилийн дараагаар ямар нэгэн сөрөг үр дагавар гарч болзошгүй учраас бид нар энэ вакцин дээр бол маш няхуур хандах ёстой. Одоо гэдэг үүднээс бол бид бүхэн төлөвлөлтөө хийж байгаа. 
Вакцин гарсан тохиолдолд аль аль улсаас эхэлж түрүүлж гарах боломж байна. Тэр бүгдтэй Гадаад харилцааны яамтайгаа хамтраад ингээд байнгын холбоотойгоор ажиллаж байгаа. Баярлалаа.
Г.Занданшатар: Эрхэм гишүүн Одонгийн Цогтгэрэл^

О.Цогтгэрэл: Баярлалаа. Асуулт асуухгүй, үг хэлэх гэсэн юм. Сая хийж байгаа коронавирусийн эсрэг хийж байгаа ажлууд болоод хийх гэж байгаа зүйлүүдийн тухай нэлээн яригдаж байна. Энэ дотор яригдахгүй байгаа нэг зүйл нь энэ улс төрийн нөлөөллийн тухай. Ер нь энэ коронавирус өөрөө Эрүүл мэндийн асуудал тийм халдварт өвчний асуудал гэхээсээ илүү одоо улс төрийн том нэг хэрэгсэл болчхоод байгаа нь дэлхий нийт ч дэг юм байна, манайх чинь энийг маш амжилттай ашиглаж байгаа. 
Одоо үндсэндээ хоёр сонгууль, дараа нь гурав дахь сонгууль нь давхцаж байгаа. Энэ юу хэлэх гээд байна вэ гэхээр яг энэ бид нар эдийн засаг гэдэг зүйл энэ өвчний цаана, улс төржилтийн цаана олон зүйлийн цаана байдаг гэдгийг үндсэндээ орхиод нэг тийм халамжийн улс, эдийн засгийн системийнхээ эсрэг үйлдлүүд хийгээд байгаа юм. Одоо сардаа зуу гаран тэрбумаар нь, их наядаар нь жилдээ мөнгийг эдийн засаг руу шууд хийж байгаагаас болоод халамжаар ажил хийхгүй амьдарч болдог тогтолцоо энэний цаана бий болоод. Одоо энэ маань үндсэндээ дахиад хорин нэгэн оны төсөвт тавьж байгаагаар Ерөнхийлөгчийн сонгууль хүртэл яахлаараа ч яг Ерөнхийлөгчийн сонгууль хүртэл хугацаанд тэгж байдаг ёстой юм. Тэр хүртэл энэ мөнгийг үргэлжлүүлж өгнө. Долоон сарын нэгэн хүртэл. 
Тэгэхээр энэний чинь цаана бас Монгол Улсын энэ эдийн засаг, ахуй амьдрал, эдийн засгийн систем гээд олон зүйл бас байгаа гэдгийг бас харгалзаж энэ коронавирусийн тухай бодлогодоо тусгамаар байгаа юм. Энд бас эрүүл мэндийн талаас нь халдвараа дотооддоо барьж байгаа олон сайн тал байгаа. Гэхдээ цаана нь бас энэ чинь нэг улс орон, бодлого бизнес, тэр тарааж байгаа мөнгүүдийг хамгийн хэлбэр, бүдүүлэг аргаар буюу шууд данс руу нь мөнгө бэлэн мөнгө хийх хамгийн хялбар аргыг, энэний цаана чинь санхүүгийн өчнөөн олон механизмаар энэ мөнгийг дэмжиж, бизнесээр дэмжиж, тэр бүтээмжийг дээшлүүлж ядаж бүтээмжийг хадгалж, иргэдийг ажил хийх сэдлийг төрүүлж, энэ их мөнгө мөнгийг янз бүрийн аргаар өгч бас болно шүү дээ. 
Хамгийн хэлбэр, хамгийн бүдүүлэг буюу шууд бэлэн мөнгө тараана. Энэ нь өөрөө бас энэ чинь сонгуулиудын дараа бас Монгол Улс үргэлжилж амьдарна шүү дээ. Тэгэхээр энэ эдийн засгийн механизм энэний цаана бас нэг үнэ цэн нь өртөг гэдэг зүйл байдаг гэдгийг бас бодож хэдүүлээ бас энэ бодлого чиглэлээ гаргах ёстой байсан юм болов уу гэж бодож байгаа юм.
Г.Занданшатар: Цогтгэрэл гишүүн үг хэллээ. Одоо эрхэм гишүүн Салдангийн Одонтуяа.

С.Одонтуяа: Хоёр асуулт, хоёр дүгнэлт хэлье. Тэгэхээр энэ гадаадад байгаа иргэдэд ер нь энэ ковидын үеэр тусламж дэмжлэг, санхүүгийн тусламж дэмжлэг гэж хэдий хэмжээний мөнгө төгрөг өгсөн бэ? 

Хоёрдугаарт энэ за вакцины талаар амьсгалын аппаратын талаар асуучихлаа. За энд Ерөнхий сайдын мэдээлэл дээр байна, бизнес эрхлэгчдийнхээ орлогыг дэмжих, ажлын байрыг хадгалж хамгаалах гээд. Тэгэхээр энэ чиглэлээр яг ямар одоо дорвитой ажил хийх юм бэ гээд үзэхээр төсөвтэй уялдуулаад үзэхээр ерөөсөө алга л даа. Гол нь одоо жижиг дунд үйлдвэрийг дэмжиж ажлын байраа нэмэгдүүлмээр санагдах юм. Гэтэл одоо шинэ оны төсөвт бол ерөөсөө жижиг дунд үйлдвэрийг дэмжсэн зүйл нэг ч байхгүй байна. Дээрээс нь нэг ноцтой асуудал юу харагдаад байна гэхээр энэ мөнгөний бодлого дээр байна. Зах зээлд эргэлдэж байгаа мөнгөний шууд хорин таван хувь нь одоо бараг тав аравны гурван их наяд төгрөгийг арилжааны банкнуудаас авч төвлөрүүлээд, тэрэнд нь хүү өгчхөж байгаа юм. 
Тэгэхээр ийм их хэмжээний мөнгө чинь өөрөө уг нь эдийн засгийг идэвхжүүлэхэд чиглээд аж ахуйн нэгжийг санхүүжүүлэх нөгөө зээл ажлын байр нэмэгдүүлэхэд эргэлдэж байх мөнгөнийхөө бүр нийт ингээд хорин таван хувийг нь татчихна гэхээр энэ зах зээл чинь өөрөө ерөнхийдөө тийм цусны эргэлтгүй болчихгүй юу? Энэ дээр бас их санаа зовж байна. Дээрээс нь энэ сая манай Цогтгэрэл гишүүн хэллээ. Энэ бэлэн мөнгө халамж нэмэгдсэнээс болоод одоо ерөөсөө ажил хийхээ олдохоо байлаа гэж. Энэ бол үнэхээр одоо ноцтой асуудал шүү. Одоо энэ мөнгөний бодлогын энэ арын хүснэгтийг хараад үзээрэй. Ажиллах хүчний оролцооны түвшин гэхэд хоёр мянган оныхоосоо, бүр арван хэдэн хувь буучихсан байж байгаа. Ингээд жаран хоёр аравны ес байсан бол ингээд л буусаар байгаад одоо энэ чинь бүр улам л доошлоод байгаа байхгүй юу. 
Тэгэхээр бид нар бол энэ ажил хийдэг хүмүүсийнхээ тоог нэмэгдүүлмээр байна. Ажиллах хүчнийхээ тоог нэмэгдүүлмээр байна. Сая бас манай хэд хэдэн бизнес эрхлэгч, найзууд ярьж байна. Одоо энэ хүүхдийн мөнгө тавьснаас хойш ерөөсөө жолооч ачигч ийм хүмүүс олдохоо байчихлаа. Бүгдээрээ ажлаасаа гарчихсан гэсэн. Одоо яагаад гардаг юм. Эсвэл тусдаа бизнес эрхлэх гэж байна уу? Эсвэл одоо энэ их түгжээнд яваад нэг жоохон цалин аваад ачигч хийснээс гэртээ хүүхдийн мөнгө аваад суух нь дээр. Тэгэхээр энэ нийт зах зээлийн түвшинд маш ноцтой нөлөөлөөд байгаа юм. Энийг нэг одоо тайлбарлаж хэлээч. Энэ эдийн засгаа яаж одоо идэвхжүүлэх гээд байгаа юм бэ? Яг энэ коронавирусийн хямралын үед. 

Гуравдугаарт энэ 356 сая долларын нийт тусламж авсан гээд. Одоо манайхан ингээд түүгээд үзүүлж байна л даа. Америкийн нэгдсэн улсаас, Японоос гээд. Тэгэхээр энэ тусламжийн мөнгөн дээр иргэдийн маш их хардалт сэрдэлт, ойлгомжгүй, мэдээлэлгүй байдал байгаа учраас энийг нэг сайхан ард иргэддээ бүр ойлгомжтой байдлаар мэдээлж баймаар байна. Энэ мөнгийг ийм юманд зарцууллаа. За маш их дэмжлэг боллоо. Ийм үр дүн гарлаа. Ядаж энэ тусламж өгсөн хүмүүстээ нэг баярласан талархсанаа бас телевиз юугаараа ярьдаг байх хэрэгтэй шүү дээ. 
Дээрээс нь иргэдэд ч гэсэн энийг нь ийм юманд зарцуулчихлаа гэхгүй бол нийт энэ мөнгө чинь бараг ойролцоогоор нэг их наяд руу очиж байгаа байхгүй юу. Тэгэхээр ийм их мөнгийг тусламж дэмжлэг гэж авчхаад юунд зарцуулчихсан юм бэ гээд иргэд чинь ингээд байгаа учраас энийг сайн мэдээлэх хэрэгтэй байна гэдгийг хэлмээр байна. Тэгээд энэ хоёр хөрш орны эдийн засгийн нөхцөл байдлыг судлаад байхаар ойрын үед маш том хүнсний хомсдол үүснэ гэсэн ийм прогноз гараад байгаа юм. Тэгэхээр гэнэт одоо хүнсний хомсдол үүсчихвэл энэ чиглэлээр ер нь төлөвлөсөн ажлууд байна уу гэдгийг бас асуумаар байна.

Г.Занданшатар: 83 Шадар сайдын Янгугийн Содбаатар хариулна.

Я.Содбаатар: Гадаадад байгаа иргэдийн асуудлаар ихээхэн анхаарал хандуулж байгаа. Бид нар долоон сараас, ер нь дулааны улиралд бас нэлээн гадна таталтаа нэмлээ нэмэгдүүлсэн. Долоон сард бид нар дөрвөн мянга таван зуун иргэнийг авчирлаа. Найман сард, есөн сард бид нар гурван мянга долоон зуу гээд ингээд байнга нэмэгдүүлж явж байгаа. Энэ хүрээнд бид нар ерөнхийдөө гадаадад байгаа яаралтай эрье гэсэн иргэдийн лист нэр усыг ил тод нээлттэй болгосон. Энэ хүрээнд бол одоо яг гадаадаас бид нар нэн яаралтай ирэх шаардлагатай гэж үзэж байгаа таван ангиллын хүмүүсийн юм бол үндсэндээ Солонгост л байна. Одоо Солонгос энэ сарын таталтын дараа бол үндсэндээ тэр хүмүүсийн тоо бол ингэж бараг бүгдийг нь аваад ирэх боломж нөхцөл бүрдэж байгаа юм. Солонгосоос бусад бүс нутагт байгаа иргэд рүү иргэд рүү бид нар одоо яг нэлээд чиглэсэн ложистик тээврийн үйл ажиллагаануудыг явуулсан. 
Энэ хүрээнд бол Америкийн Нэгдсэн Улс, Австрали, европ, зүүн өмнөд ази, Япон гээд маш олон бүс нутагт байсан иргэд бол энэ үндсэндээ ирсэн. Одоо хамгийн том ачаалал бол Солонгос дээр байна. Солонгос дээр нэг дөрвөн мянга найман зуугаад хүн ирэхээр байгаа. Тэрнээс нэг гурван зуугаар гурван зуугаад хүн нь бол одоо энэ таван ангилалд хамрагдаж байгаа юм. Бид нар ерөнхийдөө бол энэ асуудал харьцангуй гайгүй болж иргэдийн энэ асуудлыг шийдвэрлэж байгаа. Санхүүгийн дэмжлэг үзүүлэх асуудлаар гадаадад, ер нь Монголчуудын нэг зуун ная гаруй мянган Монголчууд байдаг. 
Энэ иргэд наашаа ирье гээд бол энэ арван мянгаас бол өргөдөл бол буурахгүй байгаа нь сарын өргөдөл бол. Гэхдээ энэ иргэдэд санхүүгийн дэмжлэг үзүүлэх чиглэлээр бол гадаадад хилийн чанадад байгаа Монголчуудын сан байдаг. Энэ санд улсын төсвөөс жилдээ 220 сая төгрөг байдаг. Энэ нь бол зарцуулагдаад дууссан. Энэ дээр нэмээд сая энэ найман сард улсын онцгой комиссын шийдвэр гаргаад гурван зуун сая төгрөгөөр бол энэ санг дахиж нэмэгдүүлсэн. Одоо энийг зарцуулалт явж байна. Бид нар Нэгдсэн Үндэстний Байгууллага шилжилт хөдөлгөөний байгууллага эд нартай хамтраад европоос хэд хэдэн газраас бас иргэдийг бүрэн зардлыг нь дааж авчрах чиглэлээр олон улсын байгууллагуудад хандаж арга хэмжээ авч байна. Одоогоор нэг дөрвөн зуугаад хүнийг татан аваад байна. 
Нэгдсэн Үндэстний Байгууллагын бас холбогдох байгууллагуудтай хамтраад нэг сая долларыг бас энэ гадаадаас татан авах үйл ажиллагаанд зарцуулахаар саналаа өгөөд байгаа. Энэ хараахан батлагдаагүй байна. Энэ орж ирвэл бас зарцуулагдаад явах боломжтой. Тусгаарлалтад ирж гадаадаас татан авч байгаа иргэдтэй холбоотой хийгдэж байгаа ажлууд бол нэлээн зүйлүүд хийгдэж байна. Өнөөдрийн байдлаар бол 3000 иргэн бол гурван мянга далан нэгэн иргэн бол тусгаарлалтад ашиглалтад одоогоор байна гэдгийг бас танд хэлье. Хугацааны хувьд бол бид нар бас хорин нэгээс арван дөрвөн хоног буулгаач гэдэг ийм зүйл тавьдаг. Энэ бол үндсэндээ бол мэргэжлийн хүмүүсийнхээ үгэн дээр түшиглэж энэ ажлуудыг хийж байгаа.

Ер нь бол энэ улсын онцгой комиссын ажил энэ ковид-19-тай тэмцэж байгаа юман дээр бол бид нар мэргэжлийн хүмүүсийн мэргэшсэн хүмүүсийнхээ үг яриа, зөвлөмж дээр түшиглэж шийдвэр гаргаж байгаа. Манай мэргэжлийн хүмүүсийн хэлж байгаа энэ юугаар бол Монгол улсад тохиолдсон энэ зөөвөрлөгдөн орж ирсэн гурван зуун хорин тохиолдлоос арван дөрвөөс дээш хоногийн нийт одоо тохиолдлын хоёр аравны есөн хувийг эзэлж байгаа. Есөн хүн арван дөрвөөс дээш хоног дээр илэрсэн. Дэлхийн нийтэд ч гэсэн гурав аравны нэг хувь нь арван дөрвөөс дээш хоногт илэрч байгаа. Дэлхийн ихэнх орон дотооддоо алдчихсан учраас хорин нэгэн хоног биш арван дөрвөн хоногоор тусгаарлах хязгаарлалтыг явуулж байгаа юм. Яагаад гэхээр маш бага хувийг тэнд алдаж байгаа нь бол тэд нарт бол эрсдэл биш гэж үзэж байгаа. 
Манай хувьд ноль зууны нэг хувийг ч алдах эрх байхгүй. Тийм учраас бид нар энэ дотооддоо халдварыг алдахгүйн тулд энэ хорин нэгэн хоногийг мэргэжлийн хүмүүсийн зөвлөж байгаа зөвлөмжийн дагуу явж байгаа гэдгийг бас тодотгож хэлэх нь зүйтэй байх гэж бодож байна. Бүх асуудлыг ч бас мөнгөний нүдээр хараад байж болохгүй л дээ. Бизнес эрхэлж байсан болохоор тэгж хараад байх шиг байна. Хүүхдийн мөнгө, халамжийн мөнгө, эд нар бол цаанаа бол маш олон хүний ажил амьдралтай холбоотой асуудал. Олон улсын байгууллага, гадаад орнуудад авч байгаа эдийн засгийн арга хэмжээнүүдийг ч бид нар шат дараалалтай баас авч судалж үзэж байгаа. 

Г.Занданшатар: Зээл тусламжийн асуудлаар Хүрэлбаатар сайд, дараа нь Сарангэрэл сайд.

Ч.Хүрэлбаатар: Ковид-19 холбоотойгоор зээлийн би бүр нэг бүрчлэн уншаад өгчихье гэж бодож байна. Яг төслийн санхүүжилтээр бол зуун арван долоо аравны есөн сая америк доллар авсан. Үүнээс гурван байгууллагаас авсан. Азийн хөгжлийн банк, Дэлхийн банк, Японы Засгийн газар. Японы Засгийн газрынх бол тусламж юм байгаа юм. За ингээд Азийн хөгжлийн банкны төслүүдийг хэлье. Гэхдээ энэ нэлээд нь зарим нь бол одоо хэрэгжиж байгаа төслүүдийг дотор нь өөрчлөөд хэрэгжүүлээд явчихсан шүү гэдгийг би хэлье. 
Ингээд эхний асуулт нь бол тэр Азийн хөгжлийн банкны нэг аравны хоёр сая америк долларын төсөл байгаа. Энэ дээр зөөврийн рентген аппарат арван зургаан ширхэг, хяналтын монитор дөчин гурван ширхэг, амьсгалын аппарат гучин хоёр ширхэг, тариа дуслын автомат шахуурга зуун таван ширхэг, тоног төхөөрөмжийг хоёр мянга хорин оны гуравдугаар сарын дөрөвний өдөр эмнэлэг, эрүүл мэндийн төвүүдэд худалдан авч хуваарилсан. Гучин сая доллар, 2923 ширхэг тоног төхөөрөмж, 68128 ширхэг хувийн хамгаалах хэрэгсэл худалдан авч эмнэлэг, эрүүл мэндийн төвд арван хоёрдугаар сард хуваарилна. Нэг сая доллар буцаад Азийн хөгжлийн банк нэг сая америк долларын буцалтгүй тусламжийн хүрээнд Халдварт өвчин судлалын үндэсний төвд нэн шаардлагатай байгаа компьютер томограф төхөөрөмжийг худалдан авсан бөгөөд эм авсан. 

Азийн хөгжлийн банк хорин зургаа аравны дөрвөн сая америк доллар, цар тахлын үед хариу арга хэмжээ авах нийгмийн хамгааллын төслийн хүрээнд хүнсний талон болон хүүхдийн мөнгө хөтөлбөрийг санхүүжүүлэхэд зориулж авсан. Дэлхийн банк хоёр аравны нэг сая америк доллар суурин рентген аппарат арван таван ширхэг, зөөврийн рентген аппарат арван хоёр ширхэг, зөөврийн эхо аппарат дөчин нэгэн ширхгийг тус тус худалдан авч нийслэл, орон нутгийн эмнэлэг, эрүүл мэндийн төвүүдэд хоёр мянга хорин оны зургаадугаар сарын нэгний өдөр хуваарилж дууссан. Хорин зургаа аравны есөн сая доллар нэн шаардлагатай мянга орчим нэр төрлийн арван нэгэн мянган таван зуун ширхэг гаруй тоног төхөөрөмжийг худалдан авч, мянган ортой эмнэлэг дэлгэн ажиллуулах боломжийг бүрдүүлэх. Хорин сая америк доллар тогтвортой хөгжлийн бодлогын хүрээнд хэрэгжилтийн хүрээнд ажилгүйдлийг бууруулах, залуучууд, эмэгтэйчүүдийн хөдөлмөр эрхлэлтийг дэмжих. 

Японы Засгийн газрын буцалтгүй тусламжийн нэг сая америк доллар буцалтгүй тусламжийн хүрээнд хувийн хамгаалах хэрэгслийг нийлүүлэх. Дараа нь ес аравны гурван сая америк доллар буцалтгүй тусламжаар эмнэлгийн машин болон эмчилгээний аппарат, тоног төхөөрөмж, хэрэгсэл гээд нийлүүлэх. Ингээд нийтдээ зуун арван долоо аравны есөн сая америк долларыг энэ ковидтой холбоотойгоор авч хэрэгжүүлсэн ийм байгаа юм. Үлдсэн, нөгөө хоёр нь зүгээр төсвийн дэмжлэг.
Г.Занданшатар: Сарангэрэл сайд.

Д.Сарангэрэл: Би улсын онцгой комиссын гишүүний хувьд зарим нэг мэдээлэлд бас тодруулга хийе гэж бодож байна. Дэлхийн хоёр зуун арван зургаан улс орон нутаг дэвсгэрт коронавирусийн халдвар тарсан. Өнөөдөр гучин найман сая хүн халдварт өртсөн байна. Сая ерэн найман хүн хорвоог орхисон байна. Монгол улсын тухайд арван сарын хугацаанд коронавирусийн халдварыг хүн амынхаа дунд тархаалгүй барьж чадаж байна. Энэ бол эрүүл мэндийн салбар, улсын онцгой комисс, цагдаа, мэргэжлийн хяналт гээд олон байгууллагын хамтын ажиллагааны үр дүн. Энд бэлтгэл ажлын тухай дөнгөж өнөөдөр ярьж байгаа мэт, бас ийм буруу ойлголтыг олон нийтэд өгөх хандлага гарч байна. Тийм биш шүү. 
Нэгдүгээр сарын хорин дөрөвний өдөр урд хөрш хөршид хорин зургаан хүн нас барсан энэ үед Ерөнхий сайд үүрэг өгч онцгой комиссын хурлыг хуралдуулж маш шуурхай арга хэмжээ авсны үр дүнд өнөөдөр бол хүн амын дунд бид нар халдвар алдаагүй байж байгаа. Дэлхийн эрүүл мэндийн байгууллага саяхан улс орнуудын энэ коронавирусийн халдвартай тэмцэж байгаа талаар мэдээлэл гаргасан байна лээ. Монгол улсыг цаг алдахгүй арга хэмжээ авч чадсан хүн амынх нь дунд коронавирусийн халдвар гараагүй ч гэсэн гарсан нөхцөлөөр тооцож сургуулилт хийсэн гээд олон бас амжилттай талуудыг бол бас дурдаж байгаа юм билээ. 

Аппаратуудын тухай бол манай ажил хариуцдаг хүмүүс хэлчихлээ. Монгол улс анх удаа коронавирусийн халдварын урьдчилан сэргийлэх арга хэмжээний хүрээнд уушги орлуулагч экмо аппарат анх удаа авсан шүү. Энэ мэтчилэн бол олон дэвшил бий. За энэ бэлтгэл ажлын тухайд.

Хоёрдугаарт Одонтуяа гишүүн хүнсний хомсдол үүсэх гэж байгаа талаар ярьж байна. Хэн одоо ийм юм яриад байна, нэгдүгээрт. Хоёрдугаарт таны найз нар юу яриад байгааг би ойлгохгүй байна. Таван хүүхэдтэй айл таван зуун мянган төгрөг аваад долуулаа энэ мөнгөөр хоол ундаа, байр савныхаа мөнгийг төлөөд түлшнийхээ мөнгийг аваад хүрэлцэнэ гэж та бодож байна уу? Хүрэлцэхгүй шүү дээ. Тэгэхдээ амьдралд нь бол одоо маш тус дэмтэй мөнгө болж байгаа шүү. Тийм учраас бол энийг бол одоо ингээд бас буруу зөрүү ойлголт үүсэх. Ер нь бол энэ коронавирусийн асуудал бол улс төржүүлэх, улс төрийн өнцгөөр харах асуудал биш шүү. 

Гуравдугаарт хэлэх гэж байгаа зүйл бол хүүхдийн мөнгийг нь долоон сарын нэгэн хүртэл өгдөг нь яаж байгаа юм бэ гэж. Цаг хугацааны тухайд Ерөнхийлөгчийн сонгууль бодож ийм арга хэмжээ авдаг улс төрийн хүчин гэж хаана ч байхгүй л дээ. Дэлхийн эрүүл мэндийн байгууллагаас өгч байгаа мэдээллээр таваас долоо, долоодугаар сарын хооронд вакцин гарах магадлалыг хэлж байгаа учраас энэ цаг үетэй холбож, хүүхдийн мөнгийг бол одоо бас сунгаж төсөв суулгасан асуудлыг бол та бүхэн бас зөв ойлгож хүлээж авах хэрэгтэй гэдэг. Ийм гурван чиглэлээр мэдээлэл өгөх гэсэн юм. Баярлалаа.
Г.Занданшатар: Одоо эрхэм гишүүн Ширнэнбаньдын Адьшаа асуулт асууж үг хэлнэ.
Ш.Адьшаа: За эрхэм гишүүдийнхээ өнөөдрийн амгаланг айлтгая. Коронавирусийн халдвараас урьдчилан сэргийлэх талаар…/үг тасрав/

Г.Занданшатар: Ширнэнбаньдын Адьшаа гишүүн.

Ш.Адьшаа: Эрхэм гишүүдийнхээ амрыг айлтгая. Коронавирустэй тэмцэх талаар Монгол Улсын Засгийн газраас хэрэгжүүлж байгаа асуудлууд цаг үе олсон. Монгол оронд бол энэ аюулт өвчнийг тархаахгүй байх талаар хүчин чармайлт гаргаж байгаад бид их талархалтай байна. Энэ арга хэмжээний хүрээнд Монгол улсын нийгэм, эдийн засгийн хүндрэлийг цаашид арилгах, эдийн засгийн хөгжлийг бий болгох талаар тодорхой арга хэмжээг авах шаардлагатай байгаа. Ялангуяа экспортыг дэмжих, ашигт малтмалын түүхий эдийн экспортыг нэмэгдүүлэх талаар тодорхой шийдлүүдийг гаргаж байгаа боловч бүр цаашид энэ тал дээр бол онцгой анхаарч ажиллах шаардлагатай байна. Гашуунсухайт, Шивээхүрэн гэдэг хоёр боомтоор нүүрс экспортлох ажил нэлээн үр дүнтэй байгаа. 
Гэтэл төмөр замаар нүүрс экспортлох асуудал дээр Замын-Үүд Эрээний боомт дээр бас Зам тээврийн яам энэ дээр Гадаад харилцааны яам дахиж одоо Хятадын талтай хэлэлцэж энэ вагоноор гаргаж байгаа экспортыг нэмэгдүүлэхэд бас онцгой анхаарал хандуулах шаардлагатай байна. Нөгөө талаар баруун бүс нутаг буюу Хөшөөтийн уурхайгаар дамжиж Бүгд Найрамдах Хятад Ард Улс руу нүүрс экспортолж байгаа баруун бүсийн энэ аймагт ажлын байр бий болгодог, экспортод гаргадаг ганцхан энэ том уурхай дээр бас бодлогын шинж чанартай асуудлыг хэрэгжүүлэх зайлшгүй асуудал байгаа. 
Тухайлбал энд Гадаад харилцааны яам энэ дээр онцгой анхаарах шаардлагатай байна. Хоёр улсын Гадаад харилцааны яамдын түвшинд экспортыг нэмэгдүүлэх зорилгоор Ярантын боомт дээр экспортын тусгай гарц нээх асуудлыг яриад одоо хоёр, гурван жил болж байгаа юм. Энэ асуудлыг яаралтай шийдэж, тэр ногоон гарцаар гаргах асуудлыг Ярантын боомт дээр хэрэгжүүлэх асуудлыг Монгол Улсын Засгийн газар, Улсын онцгой комисс, Гадаад харилцааны яам анхаарч ажиллахыг хүсье. 
Г.Занданшатар: Санал хэллээ. Тийм ээ, тийм асуулт асуугаагүй. Ингээд Улсын Их Хурлын гишүүд асуулт асууж, үг хэлж дууслаа. Үдээс хойших нэгдсэн хуралдаанаар коронавируст халдвар ковид-19-ын цартахлаас урьдчилан сэргийлэх, тэмцэх чиглэлээр цаашид авч хэрэгжүүлэх арга хэмжээний талаарх Монгол Улсын Ерөнхий сайдын мэдээллийг сонслоо. За одоо хуралдаанаа үргэлжлүүлнэ. 
Хоёр.Монгол улсын 2021 оны төсвийн тухай, нийгмийн даатгалын сангийн 2021 оны төсвийн тухай, эрүүл мэндийн даатгалын сангийн 2021 оны төсвийн тухай хуулийн төслүүдийн анхны хэлэлцүүлгийг үргэлжлүүлэн явуулна. 

Гишүүд одоо үг хэлнэ. Эрхэм гишүүн Содномын Чинзориг үг хэлнэ.
С.Чинзориг: За төсөвтэй холбогдуулаад хэдэн санал хэлье. За нэг дэх асуудал нь энэ чинь коронавирустэй холбоотойгоор малчдын орлого сайнгүй байгаатай холбоотойгоор нийгмийн даатгалын шимтгэл нөхөн төлөх хуулийн хэрэгжилт туйлын хангалтгүй байгаа юм. Одоо долоо аравны нэг хувийн биелэлттэй байна гэсэн ийм судалгаа байна. Тийм учраас нийгмийн даатгалын шимтгэлийг нөхөн төлөх тухай хуулийн хугацааг нэг жилээр сунгах асуудлыг нь байнгын хороо, бүлэг дээр одоо ярьж байгаад бас цаашдаа бас анхаарах нь зүйтэй байх гэсэн ийм нэг санал бол байна. 
Хоёр дахь асуудал нь сая Ерөнхий сайд бол бас яриад байгаа юм. Би ч бас дэмжээд байгаа юм. Мэргэжлийн боловсрол, сургалтын байгууллагуудад суралцаж байгаа хүүхдүүдийг бас нэмэх тоог нэмэгдүүлэх хэрэгтэй. Их дээд сургуульд сурч байгаа хүүхдүүдийн тоог одоо бас бууруулах нь зүйтэй энэ тэр гээд. Тэгээд Цэдэвсүрэн сайдаа танай яамнаас явуулж байгаа бодлого чинь энэ Ерөнхий сайдын яриад байгаа бодлоготой нийцэхгүй л байгаа юм даа. Их дээд сургуульд элсэж байгаа хүүхдүүдийнхээ босго оноо танайхан чинь жилийн жилээс жилд бууруулаад байх юм. Одоо босго оноо найман зуун оноо, найман зуун онооны чинь нэг тавин хувийг нь хангасан бол их дээд сургуулиудад орох болзол хангаад танайхан ингээд томилолт бичээд байдаг. 
Тэгэхээр энэ чинь одоо энэ хөдөлмөрийнхөө зах зээлийн бодлоготойгоо уялдахгүй байгаа юм. Энийгээ цаашдаа та бүхэн бас Хөдөлмөр, нийгмийн хамгааллын сайдтай ярьж байгаад энэ босго оноотой холбоотой, элсэлтийн ерөнхий шалгалтын энэ оноотой холбоотой асуудлаа цаашид боловсронгуй болгох асуудлыг авч үзмээр байна. 

Гурав дахь асуудал нь Хөдөө аж ахуйн хүнс хөдөө аж ахуйн сайд энэ хадлан тэжээлийн дэмжлэг үзүүлэх асуудал мах бэлтгэлийн асуудал дээр нэлээн онцгой анхаармаар байх юм. Нөгөө дөчин мянган тонноор мах бэлтгэлээ нэмэгдүүлнэ гэчихсэн тэгээд одоо ямар компани авах юм, яаж авах юм, ямар үнээр авах юм, аймгуудад квот байх юм уу, байхгүй юм уу. Манай Өвөрхангай аймаг махны үйлдвэртэй тэгээд энэ нөгөө экспортод мах гаргах зөвшөөрөл байхгүй, зөвшөөрөлтэй компаниудтай ярихлаар чинь үгүй ээ тэгээд танайх одоо чанартай чанаргүй мах нийлүүлээд дараа нь манайх хариуцлагыг нь манайх хүлээхгүй гээд ингээд энэ махны чинь экспорт явахгүй нь ээ Мэндсайхан сайдаа. Энийгээ нэг тодорхой болгоод бид нарт нэг тодорхой чиг ойлголт өгөөд нэг анхаармаар байна. 
Дараагийн асуудал нь шинэ төв. Шинэ сумын төв төслийг ирэх жилийн Хүрэлбаатар сайд болбол одоо хэдэн аймагт эхлүүлээд. Сум болгон төв хүн ам ихтэй манай Өвөрхангайн Уянга, Бат-Өлзий эд нар гээд долоон мянгаас дээш есөн мянгаас дээш хүн амтай төв суурин газруудад инженер хийцтэй цэвэр бохирын байгуулагчтай болгох, одоо асуудлыг нь анхаарч өгмөөр байх юм. Сая бид орон нутгууд ажилласан. Орон нутагт ажиллаж байгаа төрийн албан хаагч, ялангуяа энэ онцгой байдлын албан хаагчид, шүүхийн шийдвэр гүйцэтгэх байгууллагуудын албан хаагч нэг таван жилд нэг удаагийн тэтгэмж авдаг болох тухай асуудал байнга ярих юм. Энийг одоо бас манай Шадар сайд, Хууль зүйн сайд эд нар анхаараад цаашдаа хуульд нь өөрчлөлт оруулах арга байна уу. Хэрэв байхгүй боломжгүй байвал одоо бид бас гишүүний хувьд одоо санаачлаад энэ орон нутагт ажиллаж байгаа онцгой байдал, шүүхийн шийдвэрийн гүйцэтгэлийн албан хаагчдад таван жил тутамд нь нэг удаагийн тэтгэмж олгодог асуудлыг бас хуульчлах, асуудлыг нь боловсронгуй болох асуудалд анхаармаар байна. 
Халтар сайд нь орон нутагт ажиллаж байхад замчидтай уулзахлаар энэ зарим ажил мэргэжил, албан тушаалыг хөнгөлөлттэй нөхцөлд оруулах тухай асуудал их ярих юм. Энийг та Хөдөлмөр, нийгмийн хамгааллын сайдтай яриад нэг тэр нөхцөлийн үнэлгээг нь хийлгээд боломжтой бол тэр зарим ажил албан тушаалыг нь хөнгөлөлттэй нөхцөлд нь оруулах асуудлыг нэг авч үзээч. Дараагийн асуудал нь Тавинбэх сайд нь орон нутгууд ажиллахад манай эрчим хүчнийхэн нэг зүйлийг байнга яриад байх юм. Хэд хэдэн сум цахилгааны шугамын засвар хиймээр байна гэдэг асуудал яриад байгаа юм. Энийг одоо би танд бичгээр хүргэж байна. Та энийг бас нэг судалж үзээд нэг ойрын улсад анхаарч үзээч. 
Хоёр дахь асуудал нь 35, 10, 04 киловаттын шугамуудыг модон тулгууруудыг одоо солих асуудлуудыг авч үзэх болоогүй юм уу? Бетонтой болох, бетон тулгууртай болгох асуудал ярих уу? Цаашдаа яг энэ хэвээрээ байх юм бол бүгд одоо тэр модон тулгуур чинь илжрээд өнхрөөд цахилгааны хэвийн үйл ажиллагаа явуулахад одоо үнэхээр одоо хүндрэлтэй байна. Энийг одоо ихэнх одоо сумдууд маш их одоо ярьж байгаа юм. 
Ёндон сайд энэ орон нутагт үйл ажиллагаа явуулж байгаа А болоод Х зөвшөөрөлтэй аж ахуйн нэгж байгууллагуудынхаа үйл ажиллагаатай та бүхэн одоо танилцдаг юм уу, үгүй юм уу, Тайланг нь авдаг юм уу? Энэнтэй холбоотой нэг орон нутагт хуульд нийцэж байгаа юм уу, нийцэхгүй байгаа юм уу гэдэг талаарх ойлголтын мэдээллийг орон нутгийн иргэдэд маш сайн өгч баймаар байна.

Тухайлбал манай Өвөрхангай аймагт гэхэд чинь л одоо Баян-Өндөр, Төгрөг гэх мэтчилэн сумдуудад уул уурхайн одоо А лиценз, Х лиценз одоо олгосон гэдэг асуулт саяын орон нутгийн сонгуулиар л баахан л одоо бужигнаан PR явах юм. Тэгээд энд нь одоо гишүүд л одоо нэг холбоотой ч юм шиг юм яригдаад л тэгээд бид нар баахан тайлбар өгөх гээд л баахан ажиллах юм. Энэ нэг юмнууд дээрээ энэ одоо хариуцаж байгаа яамд нь мэдээллийг нь тэр орон нутгийн иргэдэд нь одоо хуульд нийцэж байгаа юм уу, үгүй юм уу, тайлангаа тавьдаг юм уу, үгүй юм уу, татвар төлдөг юм уу, үгүй юм уу гэдэг энэ асуудлыг мэдээж бодитой мэдээ яаманд одоо өгч байх асуудлыг нь анхаармаар…/минут дуусав/

Г.Занданшатар: Эрхэм гишүүн Жамьянгийн Мөнхбат.

Ж.Мөнхбат: Улсын төсвийн асуудал хэлэлцэж байна. Тэгээд манай салбарын сайдууд ингээд нэг гишүүд ярьж байхад сонсчхоод байж байгаа. Төсөв батлагдсаны дараа бол тэгээд л салбарын сайдуудаас гишүүд энэ юмнуудаа л нэхэх л байх даа. Тийм л байдалтай байх шиг байгаа юм. Тэгээд яах вэ ингээд нэгэнт төсвийн төсөл ороод ирсэн байж байгаа. Би бол энэ Боловсрол соёл, шинжлэх ухааны хөрөнгө оруулалт дээрээ одоо боломж гаргаад ингээд нэг жоохон юм нэмэрлэж тавих бас хэрэг байна шүү гэдгийг ялангуяа Манай Сангийн сайд Хүрэлбаатар сайд анхааралдаа авна биз дээ. Сая Ерөнхий сайд энэ хөдөө орон нутгуудаар нэлээн ажилласан. Төв азийн түүх соёлын одоо нүүдэлчдийн өв соёлын голомт явсан. 
Тэгээд энэнтэй холбоотой бас шийдвэрлэх асуудал улсын төсөв дээр суугаагүй байгаа. Тэгээд энийг бас Засгийн газрын тогтоол Засгийн газраас хэлэлцээд тэмдэглэлээр бас ингээд шийдвэр гарчихсан байж байгаа. Энэ дээр нэгдүгээрт анхаарна биз гэж бодож байна. 
Хоёрдугаарт энэ шинжлэх ухааны кластер баригдаж байгаа. Ерөнхий сайд очиж нээлт хийсэн саяхан. Энэ шинжлэх ухаанч эрдэмтдэдээ Монголын төр одоо ач холбогдол хандуулж байгаад бол бас манай сэхээтнүүд шинжлэх ухааны салбарынхан бол их баяртай байгаа юм байна лээ. Тийм учраас тэр шинжлэх ухааны кластер төвийг нь одоо бас хөрөнгө мөнгийг нь одоо бас жоохон боломж байвал тавьж, нэмж цаг хугацаанаас нь өмнө бас ашиглалтад оруулах ийм асуудал их чухал байгаа юм байна лээ. Энийг яах вэ тэгээд ажлын хэсэг дээр ярина биз. Одоо хөдөө бол явахад нэг хамгийн чухал асуудал энэ бэлчээрийн даац менежментийг яах вэ, хадлан тэжээлийг бэлдэх асуудлыг яах вэ гэдэг ийм маш чухал асуудал байна. 
Тийм учраас бол энийг цаашдаа ер нь аймагт энэ тэжээлийн фондыг өөрсдөө тарьдаг. Сум бүр тэжээлийн фондтой байх аймаг болгон тэжээлийн фондтой байх энэ гурван зуу гаруй мянган малчдын асуудлыг бид нар өнөөдөр ингэж шийдэхгүй л бол гарцгүй болчихсон юм байна. Малчдын энэ өвөлжөө хаваржааны арын энэ хашааг нь жоохон тэлж томруулж, энд нь өөрсдөд нь тэжээл тарих, энэ боломж бололцоог нь нээчих юм бол айл болгон хаваржаа өвөлжөөн дээрээ хадлангаа авчих бол гарцууд бол байна. Энэ одоо хийж хэрэгжүүлж байгаа малчид ч бас байж байгаа юм байна. Тэгэхээр энэ бүхнийг одоо ирэх дөрвөн жил бүгдээрээ нэг шийдэх юм бол ядаж энэ бэлчээрийнхээ асуудлыг нэг шийдчихсэн малчдынхаа асуудлыг нэг шийдсэн ийм одоо улс болох ийм бүрэн боломж байгаа шүү. 
Тэгэхээр энэ дээр энэ тоног төхөөрөмжийн асуудалд сум дундын юм уу техникийн асуудлыг шийдэх шийдэл, гарц аягүй чухал байгаа. Энийг одоо улсын төсөв дээр хийх боломж бололцоо хэр байна. Бүр болохгүй бол энийг төсөл хөтөлбөрийн хэмжээнд хийх, хэрэгжүүлэх ийм шаардлага байна шүү. За энэ дээр одоо цаашдаа бас манай салбарын яам Мэндсайхан сайд одоо ажлын хэсэг гаргаад бүр судлаад энэ дэлхий дээр одоо мал аж ахуйгаараа тэргүүлж байгаа улс орнууд чинь тэжээлээ нөөцөө тэгж л шийдэж байгаа шүү дээ. Тэгээд таван минутад бол бүх сайдуудад бүх салбартай холбоотой юм яриад байхад бас хэцүү хугацаа л даа. 
Одоо энэ иргэдийн нэг хамгийн чухал асуудал амь нас, нас, эрүүл мэндтэй холбоотой нэг асуудал бол энэ хавдрын асуудал байгаа. Хавдар туссаных нь дараа оношилдог. Асар их мөнгөөр одоо амь насаа аврахын тулд ингэж одоо зүтгээд, зарим нь үр дүнд хүрдэг, үр дүнд хүрдэггүй ийм асуудал байгаа. Тийм учраас энэ хавдраас урьдчилан сэргийлэх төвүүдийн энэ үйл ажиллагааг хорин нэгэн аймаг дээр дэмжих иргэдээ урьдчилсан энэ үзлэгт хамруулдаг байх энэ асуудал үнэхээр одоо маш чухал байгаа. Тийм учраас бол Мөнхсайхан сайд гараад явчихсан байх шиг байна. Ер нь ер нь бол энэ хөдөө ажиллаж байгаа, энэ Улаанбаатар хотод дүүрэгт ажиллаж байгаа Их Хурлын гишүүд бол яг яг энэ салбарын зарим нэг газрын дарга нараас илүүтэй яг одоо танай яаманд ажиллаж байгаа хүмүүсээс чинь илүүтэй энэ ард түмний дунд байж зовлон жаргалыг нь сонсож байгаа бас ойлгож мэдрээд байгаа юм.
Тийм учраас бол энийг бас нэг ийм хамтарсан байдлаар аль аль тал дээрээ яриад нэг асуудал шийдэл, гарц гаргаад явах нь бол хэрэгтэй байгаа шүү гэдгийг бас хэлье гэж бодож байна. Тэгээд мэдээж одоо төсвийг ажлын хэсэг дээрээ л дахиад сайн ярих биз дээ. Ер нь бол Их Хурал, Засгийн газрын ийм одоо хамтарсан хөдөө орон нутаг ч бай, нийслэл дүүрэг ч бай ингэж нэг явж газар дээр нь асуудлуудтайгаа танилцаад энэнийхээ гарц шийдлийн төлөө хамтдаа явдаг  энэ л одоо нэг арга механизм руу бүгдээрээ цаашаа явбал их зөв боломжтой байна. Одоо тэгээд л аймгуудын дулааны станцаас авхуулаад л аймгуудад одоо энэ барилгын материалын одоо үйлдвэр боломжоор нь барихаас авхуулаад олон асуудлууд байна. 
Зөвшөөрөлгүй уул уурхайн лицензүүдийг цуцлах цэгцлэхээс авхуулаад, тэгээд энэ бүхэн дээр одоо цаг хугацаа ч дуусаж байх шиг байна. Ер нь бол Засгийн газрын одоо сайд нар маань бол нэлээн санаачилгатай ажиллаж байна гэж ингэж ойлгож байгаа. Тийм учраас бол янз янзын юм асууж ярьж, одоо зовлон болохгүй, ингээд л чимээгүй хараад сонсоод сууж байгаа. Гэхдээ өнөөдөр бүгдээрээ энд яригдсан ажлуудаа ажил хэрэг болгохын төлөө салбар салбар дээрээ, бас хамтын хүчээр хичээж, чармайж ажиллах шаардлага бол байгаа гэдгийг дахиад онцлоод хэлье гэж бодож байна. Тэгээд тэр Монголын нийгмийн, одоо аливаа нийгмийн чинь тархи зүрхний энэ боловсрол, соёл, шинжлэх ухааны салбар шүү дээ, спортын салбар. Энэ дээрээ одоо бас энэ хөрөнгө оруулалтын хувьд бас анхаарлаа сайн хандуулсан. Дандаа одоо аж ахуйн чиглэлээр бид нар бас юм яриад байх биш, нийгмийн соён гэгээрүүлэх, нийгмээ боловсруулах энэ асуудал дээр одоо чухал анхаарал хандуулж бүгдээрээ ажиллах хэрэгтэй шүү гэдгийг бас хэлье. Тэгээд ажлын хэсэг дээр саналаа хэлээд явна. 
Г.Занданшатар: За одоо эрхэм гишүүн Лувсанцэрэнгийн Энх-Амгалан.
Л.Энх-Амгалан: Яах вэ, одоо их л төсвийн алдагдал ч бас л үнэхээр том байгаа л даа. Одоо хоёр аравны нэг их наяд гэдэг бол бас үнэхээр том том. Тэгээд дотоодын нийт бүтээгдэхүүний тав аравны нэг хувьтай тэнцэх хэмжээний ийм алдагдал бол үнэхээр том алдагдал байгаа юм. Тэгэхээр бид нар одоо нэгэнт  Засгийн газар маань ингээд төслөө өргөн бариад үндэслэлүүдээ одоо тайлбарлаад ингээд Улсын Их Хуралтай нэгэнт өргөн барьчихсан. Тийм учраас одоо ингээд энэ хэлэлцүүлгийн үед бид нар энэ төсвийн алдагдлыг бууруулах ер нь ямар боломжууд байна вэ гэдэг тал дээр сайн ажиллах ёстой л гэж ойлгоод байгаа юм. Дор хаяж 200, 300 тэрбум төгрөгөөр ч гэсэн одоо бууруулж чадах юм бол энэ нь эргээд энэ улсын одоо зээлдэх зэрэглэл гэж ярьдаг. Бид нар одоо гадагшаа гараад мөнгө хайхад бол бол энэ улс орны зээлдэх зэрэглэл гэдэг хамгийн чухал үзүүлэлт байдаг. Энэ зээлжих зэрэглэл нь сайн байх юм бол хямд өртөгтэй санхүүжилтийн эх үүсвэр босдог. Хувийн хэвшил ч тэр, хувьсгал ч тэр. 
Тэгэхээр энэ төсвийн алдагдал тал дээр бас нэлээн л өшөө ажиллах ийм боломжууд нь бас байна гэж хараад байгаа юм. Би яагаад энэ боломжууд байна вэ гэж хэлж бай хэлж байна вэ гэхээр энэ дээр ингээд энэ Монгол Улсын төсвийн хорин нэгэн оны нэгдсэн төсвийн төсөлд өгсөн энэ аудитын газрын дүгнэлт байгаа юм л даа. Энэ дүгнэлт дээр бол энэ төсөв захирагчдын тэвчиж болох зардлыг хорь хүртэл хувиар одоо бууруулах ийм шаардлага бас байна, ийм боломж байна гэсэн ийм зөвлөмжүүдийг хүргэсэн байгаа. Тийм учраас бол энэ дээр бол тодорхой, одоо тэвчиж болохоор тийм зардлуудыг бас өшөө бууруулах ийм боломжууд нь өнөөдөр бас байна гэж харж байгаа. 
Хоёрт нь бол энэ төрийн өмчит аж ахуйн нэгжүүдээс төвлөрүүлэх ногдол ашгийг зуун тэрбум төгрөгөөр нэмэгдүүлэх бас боломж байна гэж энэ аудитын ерөнхий газрын бас дүгнэлт дээр ингэж бичсэн байгаа юм. Бид нар энэ Эрдэнэс монгол гэж нэг компанийг одоо жинхэнэ утгаар нь энэ хөрөнгийн компани болгож хөгжүүлэх зайлшгүй ийм шаардлага өнөөдөр байж байгаа юм. Төр нь өөрөө мөнгө босгодог биш, өнөөдөр энэ Эрдэнэс монгол гэдэг компани дээр Монгол Улсын үнэ цэнтэй бүх одоо стратегийн ордны лицензүүдийн бүх эрхүүд нь очсон байгаа. 
Монгол улсын бүх стратегийн ордын үнэтэй, одоо хөрөнгүүд энэ компани дээр очсон байна гэсэн үг. Тэгэхээр энэ компанийн одоо энэ стратегийн орд, энэ үнэтэй хөрөнгүүдийг бид нар зах зээл дээр гаргах ингээд санхүүгийн том боломжуудыг яг энэ Эрдэнэс монгол гэж компаниараа дамжуулж хийхэд бол бид нар энэ Монгол Улсад хэрэгжүүлэх гэж байгаа дэд бүтцийнхээ төслүүдийг санхүүжүүлэх ийм санхүүгийн боломжууд нь өнөөдөр харагдаад байгаа юм. Тэгэхээр хорин нэгэн онд бол одоо бид нар энэ мөнгөний бодлого төсвийн бодлого явуулахдаа бол энэ чиглэл рүү бид нар тодорхой ахиц дэвшил өөрчлөлтүүдийг гаргах ёстой гэж би үзээд байгаа юм. 

Хоёрдугаарт нь бол Мэндсайхан сайд энэ махны экспортын асуудал. Одоо ерөөсөө яг ингээд энэ хөдөөгийн малчид чинь бол одоо энэ жил ер нь нийт хэдэн тонн мах гаргах юм, яаж гаргах юм, яаж бэлдэх юм гэдэг бүх юм нь өнөөдөр тодорхой бус нөхцөл байдал үүсчхээд байна. Тийм учраас өнөөдөр энэ мөнгөний бодлого ярилцаж байгаа, энэ төсвийн бодлого ярилцаж байгаа энэ үед бол энэ махны экспортыг нэмэгдүүлэх чиглэл рүү, энэ малын гаралтай түүхий эдийг үнэ оруулах чиглэл бол төсвийн бодлогоор ч гэсэн мөнгөний бодлогоор ч гэсэн энэ асуудлыг одоо даруйхан цаг алдалгүй шийдэхгүй бол ер нь нэлээн ийм хүндрэлтэй нөхцөл байдлууд бас үүсэж байгаа гэдгийг бас анхаарах ёстой гэж ойлгож байгаа. 

Эцэст нь бол түрүүн бас би өглөө хэлж байсан. Энэ ипотекийн зээлийн тогтолцооны асуудал байгаад байгаа юм. Тэгэхээр энэ тогтолцооны асуудал дээр одоо бид нар нэг зарчмын томоохон одоо өөрчлөлтүүд гаргахгүй бол ингээд нэг ийм улсын төсвийн эх үүсвэрээр гэдэг юм уу эсхүл бол одоо Монголбанкнаас нэг тодорхой хэдэн төгрөг гаргаад ингээд нэг жар далхан мянган хүний хүрээнд нэг ийм бодлого хэрэгжүүлээд явахгүй л дээ. Одоо бид нар чинь ирэх дөрвөн жил зуун тавин мянган одоо ард иргэдээ орон сууцаар хямд төсөр орон сууцаар хангах ийм том бодлогууд явагдана. Тэгээд энэ бодлогуудтайгаа уялдуулж бид нар энэ ипотекийнхээ санхүүжилтийн тогтолцооны асуудлыг бас ингэж шийдвэрлэж шинэ шатанд гаргах ийм зайлшгүй шаардлагууд байгаа юм. Энэ бүхнийг одоо энэ төсвийн хэлэлцүүлгийн үеэр одоо бодитой ажил хэрэгч саналууд гаргаж, энэ төсвийн өшөө сайжруулах чиглэл рүү ажиллах ийм шаардлагууд байна гэж харж байгаа. Ингээд энэ төсвийг бол дэмжиж байгаа.
Г.Занданшатар: Эрхэм гишүүн Сайнхүүгийн Ганбаатар.

С.Ганбаатар: Ерөнхий сайд болон бусад сайд нартаа хандаж үг хэлье. Би хоёр зүйл хэлнэ. Нэгдүгээрт түрүүн бол би орлого тал дээр ярьсан. Одоо зарлага тал дээр яаж танах вэ гэхээсээ илүү яаж шударга, зөв, хүртээмжтэй, яг үр дүнтэй явуулах вэ гэдгийг л хэлэх гэсэн юм. Яамдын сайд нар одоо нэг их олон тэрбум төгрөгийн мөнгө тараах, мөнгө зарцуулах эрхийн бичиг авчихсан гэж баярлаж болохгүй шүү. Инээмсэглэж байх шиг байна. Яагаад гэвэл та нарыг би мөнгө иднэ, ууна гэсэнгүй. Мөнгө идэж уух боломжтой хамгийн магадлалтай мест дээр байгаа учраас энэ санхүүжилт мөнгөө зарцуулахдаа энэ мөнгийг хурааж авсан жирийн хөдөлмөрчдийн төлөөлөл, ажилчдын төлөөллийн байгууллага мөн ажил олгогч, бизнес эрхлэгчдийн төлөөллийн байгууллагатай дандаа зөвшилцөж байх ёстой хууль байгаа гэдгийг л онцгойлж анхааруулж хэлэх гэсэн юм. 
Тэгээд дээр нь Засгийн газрын үйл ажиллагааны хөтөлбөр дотор 8.3.15-д, жижиг дунд үйлдвэрлэлийг дэмжих, ажлын байр нэмэгдүүлэх гэх мэт зорилго бүхий төрийн орон нутгийн төсвийн санхүүжилтээр болон гадаадын зээл тусламжийн хөрөнгөөр хэрэгжүүлж буй төсөл хөтөлбөрүүдийн үйл ажиллагаа, төлөвлөлт, явц, үр дүн, зээл тусламжийн олголтод, зорилт, бүлэгтэй бодитой чиглэн ажиллаж чадах байгаа эсэхэд тогтмол хяналт тавих гурван талт түншлэлийн механизмыг бий болгож, ажиллуулж эхэлсэн байна гэж заасан байгаа. Энийгээ, хэдүүлээ хамт хэрэгжүүлье.

Хоёрдугаарт энэ таван жилийн эдийн засгийн энэ хөтөлбөр дээрээ нийгмийн зөвшилцөлд үндэслэсэн түншлэлийн хүрээнд шийдвэр гаргах, бүх шатанд төр, иргэний нийгмийн байгууллага, мэргэжлийн холбоод, хувийн хэвшил зөвлөлдөх санал авах, гаргасан шийдвэрийн биелэлтэд хяналт тавихад оролцдог оновчтой тогтолцоог бүрдүүлнэ гэдгийг хэрэгжүүлж ажиллацгаая гэдэг л саналыг тавих гэсэн юм. Яам болгон дээрээ аймаг, дүүрэг, нийслэл болгон дээрээ гурван талт түншлэлийн механизмаараа төсвөө цөмөөрөө ярилцдаг энэ соёлыг бий болгоё. 
Энэ мөнгийг нь далан таван нөхдүүд ургац хураагаад бий болгоогүй шүү дээ. Жирийн хөдөлмөрчид, жирийн иргэд, жирийн бизнес эрхлэгчид, татвар төлөгчдийн мөнгийг л буцааж тэдэнд нь үр дүнтэй зарцуулах гэж байгаа явдал. Үүнийг хүндэтгэлтэйгээр та бүхэндээ хэлье. Ер нь төсөв, тендер бол их мөнгөтэй, баян компанид нь өгдөг юм биш ажлын байр бий болгож, нийгмийн асуудлаа шийдэх гэж л өгч байгаа зорилтоо хангахад энийг анхааръя. 
За хоёрдугаарт маш энгийн санал. Халтар сайддаа хандаж хэлэхэд Эрдэнэт Дархан, Сэлэнгийн болон олон компаниуд төрийн харалган буруу шийдвэрээс болж хоёр зун, хоёр хавар, хоёр намар, нэг өвөл зовж шаналж байна. Энэ Дарханы замаас болж маш олон хүмүүс салхины шилээ дугуйгаа хагарсан, тэгээд л орлогоо алга болгосон. Төрийн буруу үйл ажиллагаатай, буруу шийдвэрээс болж иргэд, компани хохирвол төр хариуцлага үүрнэ гэж байгаа. Энэ тал дээр Эрдэнэтийн Дарханы компаниуд болон нийтийн тээврийн компаниуд болон иргэд хандсан байгаа. Энэ асуудлыг бас онцгойлж ажиллана гэж би итгэж байгаа. Энэ талаар танд одоо бичиг бас ойрын үед очих байх. Ингээд төсөв ил тод шударга байхад хаана хаанаа илүү үр дүнтэй байна гэж итгэж байна.
Г.Занданшатар: За одоо эрхэм гишүүн Цэдэвийн Сэргэлэн.

Ц.Сэргэлэн: Баярлалаа. Би нэг гурван санал тавих гэсэн юм. За нэг нь бол тойрогтой холбоотой амьдралын асуудал. Хоёр нь бол зарчмын санал. Хоёр мянга арван есөөс хоёр мянга хорин онд төсвийн хөрөнгө оруулалтаар Дорнод аймагт нэлээдгүй хэдэн сургууль, цэцэрлэг, соёлын төвүүдийг барьсан. За одоо энэ баригдаад үндсэндээ дуусаж байгаа. Ашиглалтад ороход бэлэн болж байгаа барилгууд дотор цөөн тооны цэцэрлэгүүд, ганц нэгэн соёлын төв, гадна талын дулааны цэвэр бохирын инженерийн шугам сүлжээгүйгээс болоод ашиглалтад орж чадахгүй болчхоод байна. Хэрэв хорин нэгэн оны төсөвт л энэ асуудлыг шийдэж чадахгүй бол энэ барилгууд ашиглалтад орохгүй. Хүүхдийн цэцэрлэгийн хүрэлцээгүй байдал хэвээрээ үргэлжилсээр хорин хоёр, хорин гурван онтой золгох яг ийм нөхцөл байдал үүсчхээд байгаа юм. 
Тэгэхлээр энийг шийдэх арга зам байгаа харагдаад байгаа юм. Тэгэхлээр яах вэ хөрөнгө оруулалтаар шийдэх төсөл арга хэмжээнүүдийг дотор нь ач холбогдлоор нь эрэмбэлээд цөөн тооны ганц нэгэн цэцэрлэгийн энэ асуудал соёлын төвийн гадна дулаан инженерийн шугамын асуудлын ажлын хэсэг дээр хамтраад шийдчих боломж байна. Тэгээд ажлын хэсэг дээр энийг дотор нь зохицуулалт хийгээд хамтраад шийдчихье гэдэг ийм зарчмын санал гаргаж байгаа юм. Зүгээр ажлын хэсгийн гишүүд алга байна. Тэгэхдээ Хүрэлбаатар сайд байж байгаа учраас анхаарлаа хандуулна биз дээ гэж бодож байна. Энэ бол болох асуудал. 

Хоёрдугаарт энэ бол зарчмын асуудал. Ер нь энэ төрийн албыг чанаржуулах, төрийн албаны эцсийн үр дүнг дээшлүүлэх асуудал бол энэ төрийн албыг төрийн албан хаагчдыг эхний ээлжид ажиллах нөхцөл бололцоогоор нь дээд зэргээр хангаж өгмөөр байгаа юм. Тэгээд эцэст нь эргээд энэ төрийн албанаасаа бид ажлын үр дүн, хариуцлага нэхдэг энэ бол хатуу зарчим. Үндсэндээ манай төрийн албан хаагчид, зарим төрийн алба бол ажлын ачаалал хэт өндөр, хэцүү, өргөсөн тангараг, төр түмнийхээ төлөө гэсэн сэтгэлийнхээ үүднээс л зүтгэж яваа ийм албадууд ч байна. Гэхдээ нөхцөл нь үнэхээр хүнд байна. Ялангуяа энэ анхан шатны нэгж дээр ажиллаж байгаа хүн ардынхаа эрүүл мэндийг хамгаалдаг, аюулгүй байдлыг хангадаг эдгээр салбарууд.

Би бүр тухайлан нэр зааж хэлье л дээ. Монгол улсын сумдууд сумын төвд ажиллаж байгаа, хөдөө орон нутагт ажиллаж байгаа эмнэлгийн байгууллагууд, цагдаагийн хэсгүүд, сумын төв дээр ажилладаг цагдаагийн хэсгүүд, хилийн улаан шугам дээр ажилладаг хилийн заставууд эдгээрийн энэ парк шинэчлэлийн асуудал маш олон жилийн хугацаанд яригдаад, тэгээд урд хормойгоо авч хормойгоо хойд хормойгоо нөхлөө гэдэг шиг л ийм л байдлаар явсаар өдий хүрлээ. Жил жилд нэг цөөн, цөөн дусал төдий мөнгө тавигддаг. Шийдсэн юм олигтой байхгүй. Тэгээд явган нүцгэн цагдаа, явган нүцгэн эмнэлгийн ажилтай, явган нүцгэн хилийн манаа, гэмт хэрэгтэн, цаг нартай уралдаж хүний амь нас аврахын төлөө явдаг энэ байгууллагуудыг ер нь Монгол Улсын Засгийн газар нэг удаа дорвитой арга хэмжээ аваад энэ хурд хүчин чадал сайтай автомашинаар хангая гэсэн ийм би зарчмын саналыг тавьж байна. Энийг манай Их Хурлын гишүүд дэмжих байх  гэж би бодож байна. 

Хоёрдугаарт энэ Монгол Улсын хэвтээ тэнхлэгийн авто замын хамгийн зүүн захын үзүүр одоо нэг зуун хорин дөрөв аравны таван километр л үлдчихээд байгаа юм. Бусад бүх замууд холбогдчихоод байдаг. Энэ Чойбалсан хотыг Хавиргын боомттой холбох Монгол Улсын авто замын хэвтээ тэнхлэгийн энэ асуудлыг цаашдаа бид яаралтай шийдэх хэрэгтэй байна. Ямар гарц байдаг юм, ямар боломж байдаг юм хувилбарууд байна, загварууд байна. Энэ талаар ажлын байдлаар санал солилцъё гэж би бодож байна. Гэхдээ энэ дээр бол Засгийн газар, холбогдох яамд, ялангуяа Сангийн яам, Зам, тээвэр хөгжлийн яамныхан энэ дээр хөөцөлдөж ажиллаж байгаа гэж би ойлгож байгаа юм. 
Тэгэхлээр энэ бол Монгол Улсын стратегийн хөгжлийн зам шүү. Тэгээд энийг анхааралдаа авч энэ хорин дөрвөн оноос өмнө ашиглалтад оруулах нь зүйтэй энэ хөгжлийн замын асуудлаар би ер нь зам баригдаж эхлэх хүртэл дуугарна гэж бодож байна. Тэгээд энэ асуудлыг анхааралдаа авч ажил хэрэг болгох тал дээр хамтран ажиллая гэсэн саналыг тавьж байна. Ер нь Дорнод аймаг хамгийн олон хилийн боомттой аймаг. Гэхдээ нэг ч боомт нь хатуу хучилтай замаар холбоогүй холбогдоогүй. Тэгэхдээ энэ ганцхан Дорнод аймгийн асуудал биш. Монгол улсын хөгжлийн, Монгол Улсын стратегийн ач холбогдол бүхий ийм зам. Ерөөсөө төгсгөлийн хэсэг дээрээ хорин…/минут дуусав/

Г.Занданшатар: Зуун хориод километр үлдчихлээ гэж байна. 124,5. Ер нь энэ хил арми, эмнэлэг, төрийн тусгай албан хаагч, төрийн тусгай албаны хөдөө орон нутагт алслагдмал бүс нутагт ажиллаж байгаа ажлын нөхцөлийг сайжруулахын тулд автомашин үйлдвэрлэгч дэлхийн томоохон компаниудтай шууд гэрээ байгуулах замаар нэг удаа бүрмөсөн лизингээр байдаг юм уу туулах чадвартай ард түмэндээ үйлчлэхэд аюулгүй байдлыг хангахад ач холбогдолтой энэ техник хэрэгслээр хангах тухай саналыг Сэргэлэн генерал Аюулгүй байдал, гадаад бодлогын байнгын хороон дээр дэвшүүлж ярьж байгаа юм. Энийг бас ажлын хэсэг судалж үзнэ буй за. Цэндийн Мөнх-Оргил гишүүн хойшлуулъя. Мөнх-Оргил гишүүн дараа нь үг хэлье. Одоо Салдангийн Одонтуяа гишүүн. Адга байна. Хойшлууллаа. Ширнэнбаньдын Адьшаа гишүүн.

Ш.Адьшаа: Энэ улсын төсөв хэлэлцэж байгаа энэ үед бас энэ Оюу толгойн асуудлаар бас нэг байр сууриа илэрхийлье гэж бодсон юм. Өнөөдөр Оюу толгойн тухай олон Их Хурал дамжиж олон янзын асуудал яригдаж ирсэн. Энэ Оюу толгойн асуудал эдийн засаг хүндэрсэн энэ цаг үед Монгол Улсын Засгийн газартай хамтарч энэ Монгол Улсын эдийн засгийг хөгжүүлэх, эдийн засгийн эрсдэлийг сайжруулах, нийгмийн хариуцлагын хүрээнд ямар одоо асуудлууд энэ талаар авч хэрэгжүүлэх талаар Засгийн газраас анхаарч байгаа вэ гэдэг талаар бас тодорхой байр суурь энд алга байна. Оюу толгойн тухай одоо Оюун-Эрдэнэ сайд ярьсан. Улсын Их Хурлын гишүүдэд энэ хаалттай хуралдаанаар мэдээллийг сонсмоор байна. Микрофоны өмнө ярьж болохгүй асуудал байгаа тухай ярьсан шүү дээ. Тэр ямар асуудал байгаа юм бэ?

Энэ өнөөдөр Оюу толгойн асуудал Монголчуудын бас хүсэн хүлээж байгаа Монголчуудын бас сэтгэлийг татаж байгаа ийм олон асуудал байдаг. Энэ Оюу толгойн асуудлыг ярихаар одоо Монгол Улсын эсрэг юм ярьж байгаа мэт зарим гишүүдийг янз бүрийн хэлбэрээр хэвлэл мэдээллээр дайруулж ярьдаг. Энэ дээр бол Бат-Эрдэнэ гишүүн Ганбаатар гишүүн энийг байнга ярьдаг. Би нэг анхааралтай ажиглаж байдаг юм. Тэгэхлээр энэ Оюу толгойн асуудлыг энэ төсвийн хүндрэлтэй энэ цаг үед яримаар байна. Энийг Улсын Их Хурлын хаалттай хуралдаан дээр тэр Оюу толгойн талаар олны өмнө ч ярьж болохооргүй асуудал байгаа гэсэн. Энийг би сонсмоор байна. 
Нөгөө талаар бол Оюу толгой энэ ажлын байрыг бий болгох, дотоодын жижиг дунд үйлдвэрлэгчдийн бараа бүтээгдэхүүнийг давуу эрхээр худалдаж авах талаар ямар үүрэг хүлээх вэ гэдэг асуудлыг ч гэсэн бид өнөөдөр төр засгийн хэмжээнд, Засгийн газрын хэмжээнд өнөөдөр ярьж энийг шийдвэрлэх шаардлагатай байгаа. Хэдхэн хүнийг одоо ажлаар бий болгож, тодорхой хамаарал бүхий компаниудын бараа бүтээгдэхүүнийг худалдаж авчхаад энэ дээр бодлогын улс орны эдийн засгийг сэргээх, нэмүү өртөг шингэсэн тэр цахилгаан эрчим хүчний талаар түрүүчийн Засгийн газар түрүүчийн Их Хурлын үед яригдаж байсан энэ асуудлаа өнөөдөр яагаад өндөр шийддэггүй юм бэ? 
Бид өнөөдөр шинэ Улсын Их Хурал, шинэ Засгийн газар байгуулагдаад, өнөөдөр энэ Оюу толгойн асуудлын талаар нэг ч асуудал хөндөж ярихгүй байна. Оюу толгойтой холбоотой олон хүний асуудал хууль шүүхээр шийдэгдсэн. Энэ компани өнөөдөр олон улсын хөрөнгийн бирж дээр гарсан олон улсын хуулийн хүрээнд, өнөөдөр үнэхээр хариуцлага компани юм бол өнөөдөр тэнд ажиллаж байсан, тэрнийг удирдаж байсан тэрэнтэй холбоотой хүмүүс та өнөөдөр хууль шүүхийн байгууллагаар энэ асуудал шийдэгдээд явж байхад энэ асуудлыг яагаад өнөөдөр Монголын төрийн өмнө, Монголын ард түмний өмнө энийг яагаад өнөөдөр ярьж энэ талаар мэдээлэл гаргаж зөв бурууг нь ярихгүй байна. Зөв бурууг нь ярихгүй байна. 
Ийм учраас энэ улсын төсөв хэлэлцэж байгаа Монгол Улсын Засгийн газрын хөтөлбөрт тусгасны дагуу нийгмийн хариуцлага, хууль ёс, гадаадын хөрөнгө оруулалт, эрдэс баялгийн тухай өнөөдөр асуудал яригдаж байхад энэ Оюу толгойн асуудлын талаар нэг ч юм энд байхгүй байна. Энэ талаар одоо цааш цаашдаа хэлэлцүүлэгт энэ асуудлыг бас анхаарч, энэ төсөв дээр ажлын байр бий болгох, төсвийн орлогыг нэмэгдүүлэх, Монгол Улсын өмнө хүлээсэн үүргээ биелүүлэхэд энэ дээр бас анхаарч ажиллах ийм шаардлагатай байна.
Г.Занданшатар: За одоо эрхэм гишүүн Бадмаанямбуугийн Бат-Эрдэнэ үг хэлнэ.

Б.Бат-Эрдэнэ: Баярлалаа. Түрүүн цаг багтаагүй учраас би үндсэн нэг хоёр зүйлийг хэлье. Адьшаа гишүүнд баярлалаа. Энэ шинэ сонгогдож ирсэн гишүүд маань энэ Оюу толгой зэрэг том орд баялгийнхаа асуудлаар ярьж байгаа явдалд бол их баяртай байгаа. Ер нь эзэн нь юмаа мэдэж, эрэг нь усаа хашдаг. Энэ зарчмаар Монголын төр хандах хэрэгтэй. Ийм цаг болсон гэж санал нэг байгаа юм. За би бол харьцангуй одоо манай Улсын Их Хурал бол Засгийн газар боловсруулсан Алсын хараа2050 гээд салангидаа байсан таван зуу гаруй хөгжлийн бодлогын бичиг баримтуудыг нэгтгээд ингээд нэг Монгол Улс нэг хөгжлийн загвар, хөгжлийн нэг бодлого бол тодорхой болсон гэж ингэж би ойлгож байгаа юм. 
Тэгээд тийм учраас бол энэ хүрээндээ томоохон бүтээн байгуулалтын олон ажлууд, эдийн засгийг өсөлтийг нэмэгдэх, үйлдвэржилтийн түвшинг дээшлүүлэх хорин нэгэн томоохон төсөл хөтөлбөрийг хэрэгжүүлэхээр ингээд зорилт тавьчихсан, дотооддоо нефть бүтээгдэхүүн үйлдвэрлэхээс өгсүүлээд. Тэгээд энэ бүхэнд бол баяртай байгаа. Харин одоо энэ хүн төрөлхтөнд тулгамдаад байгаа ковид цар тахлын үед эдийн засгаас гарах энэ муу үр дагаврыг арилгах чиглэлээр одоо ямар арга хэмжээ авах вэ гэдэг дээр бодвол анхаарал тавьж байгаа байх. Харьцангуй Засгийн газар, Сангийн яам бол санаачилгатай ажиллаж байгаа. Энэ төсвийн баримт материалуудыг үзээд байх юм бол зээлийн одоо дээд хязгаар тэр төсвийн шаардлага энэ тэрээ бол хангаад байгаа юм шиг байгаа юм. 
Тэгээд ер нь бол энэ дэлхий гэдэг энэ нэг айл гэж үзэх юм бол энд тулгараад байгаа энэ хүндрэл бэрхшээлийг одоо хамтын хүчээр л ард нь давж гарах ийм л одоо зайлшгүй шаардлага тулгарчихсан. Олон улс орнууд ч энэ талаар одоо ойлголтоо нэгтгэж байгаа учраас ер нь цаашдаа бол энэ дээр бас нэлээн анхаарал тавьж ажилламаар юм шиг. Одоо жишээлэх юм бол тухайлбал одоо хөгжингүй улс орнуудаас энэ эдийн засгийн хямралыг даван гарахын тулд бол одоо эдийн засгийн энэ хүндрэлийг зөөллөхийн тулд авралын багц гээд одоо санхүүгийн дэмжлэг, хүү багатай зээл олгох ийм хөтөлбөр хэрэгжүүлнэ. Нэгдсэн Үндэстний Байгууллага одоо хоёр аравны таван их наяд долларын ийм хэмжээний одоо арга хэмжээ авна гээд ингээд яригдаад байгаа. Ийм мэдээ байж байх жишээтэй.

Цаашлах юм бол одоо дэлхийн хамтын нийгэмлэг, энэ банк санхүүгийн байгууллагууд нь нэг их наяд долларын өрөөс одоо шууд өр тэглэх замаар ийм бодлого хэрэгжүүлж энэ хөгжлөөр буурай улс орнуудад дэмжлэг үзүүлнэ гээд байна. Тэгээд ийм учраас бол энэ бодлогын хүрээнд одоо хамрагдах чиглэлээр жаахан санаачилгатай ажиллавал ямар байдаг юм бол доо гэж. Би энийг бол бас нэлээн удаа дараа энэ асуудлыг тавьж байгаа. Засгийн газар ч гэсэн одоо сүүлийн хоёр, гурван сарын хугацаанд гурван зуу гаруй сая долларын ийм дэмжлэг туслалцаа зээл нэн хөнгөлөлттэй, хурдан хугацаатай ийм зээлд хамрагдаж байна. Энэ бол зөв юм гэж. 

Хоёрдугаарх, нэг хэлэх гээд байгаа юм бол энэ жилийн хувьд түрүүн Ерөнхий сайдын илтгэлд гарсан. Нэг аравны гурван их наяд төгрөгийн хөрөнгө оруулалт, бүтээн байгуулалтын ажлууд хийхээр энэ төсвийг бол одоо хумих биш харин одоо бололцооны хэмжээгээр тэлэх ийм бодлого барина гэж. Тэгэхээр энэ хөрөнгө оруулалтын юмнуудыг л одоо үр дүнтэй, чанартай бололцоотой юм болгож авах хэрэгтэй байгаа юм. Тэгээд үүнтэй уялдуулаад энэ одоо зөвхөн дарга сайд нарын контор сав цаашлах юм бол одоо тавилга хэрэгсэл, машин унаа, тэгээд одоо томилолт, ийм зүйлд одоо зарцуулагдаад дуусах байдал байх юм бол энэ таарахгүй гэж. Ер нь бол энэ эд хогшил худалдаж авахтай холбоотой ийм урсгал зардлыг бол ер нь нэг хориос гучин хувь танах бололцоо бол байна гэж би бол үзээд байдаг хүн байгаа юм. Энийг энэ Засгийн газар нэлээн анхаарах хэрэгтэй болов уу даа гэж ингэж бодож байгаа юм. 
Одоо жишээлэх юм бол олон жил ярьж байгаа энэ суудлын автомашин хэрэглэх эрх бүхий албан тушаалтнуудын энэ тоог нь цөөлөх, өмнө нь одоо яригдаж байсан шүү дээ арван хоёроос арван зургаан онд машин унах ийм зайлшгүй шаардлагагүй хоёр зуун гучин найман албан тушаалтнууд машин унаад байгаатай холбоотой асуудал яригдаж байсан шүү дээ. Гэх мэтчилэнгээр энэ эдийн засгийг хүнд нөхцөл байдалд энэ төсвийг хэмнэх, орлого бүрдэхэд амаргүй, гадаад олон тооны өр төлбөр төлнө гэж байгаа ийм нөхцөлд одоо жаахан ийм бодлого баримталбал яасан юм бэ дээ. Энэ яам тамгын томоохон барилга объектуудыг зарах, худалдах, борлуулах нэлээн багасгах чиглэлийн арга хэмжээ авбал ямар байсан юм бэ гэсэн ийм санал…/минут дуусав/

Г.Занданшатар: Гишүүд үг хэлж дууслаа. Монгол улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийг хоёр дахь хэлэлцүүлэгт бэлтгүүлэхээр Төсвийн зарлагын хяналтын дэд хороо болон бусад байнгын хороонд шилжүүллээ. 

Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье. За одоо 16 цагт Улсын Их Хурлын даргын дэргэдэх зөвлөл хуралдана. 
Дууны бичлэгээс буулгасан: 

